
 
 

1      

www.sindhsalamat.com 

جت جر 
وهي ٿو 

 جال
 الطاف

شيخ   



 
 

2      

www.sindhsalamat.com 

جت جر 
وهي ٿو 

 جال
 الطاف

شيخ   

  

ئل     و  
  

والالمپور، پينانگ ۽ ٻين شهرن جو سفرنامو(   )ملائيشيا جي 
  

ئ ن  ئ   ار ۽ وڌا 

  

  
  
  

ئف     ا
 

  
 
 
 

 سنڌ سلامت كتاب گهرسنڌ سلامت كتاب گهر



 
 

3      

www.sindhsalamat.com 

جت جر 
وهي ٿو 

 جال
 الطاف

شيخ   

 
  

ب ئب  ئب       : 53  

  

ئل        :ئ     و  

ئف       :   ا

ئڻ   :ز ئ ئ    آ ر

ئڻ    : ا ئن و     

 

  



 
 

4      

www.sindhsalamat.com 

جت جر 
وهي ٿو 

 جال
 الطاف

شيخ   

  
  ..........سنڌ جا سڄڻو سلام 

 
ء جي كتابن جي ذخيري کي دنيا جي كنڈ كڑڇ سنڌ سلامت سنڌي ٻولي

متعارف كرائڻ جو جيكو سسلو شروع  ڊجيٹل بوڪ ايڈيشنتائين پهچائڻ لاء 
 ر وهي ٿو جالجسفرنامو  )53( ٹيونجاهه كتاب نمبركيو آهي، ان سلسلي جو 

 ابتبين شهرن ٻ ۽والالمپور، پينانگ كملائيشيا جي . اوهان اڳيان پيش آهي
لطاف اهي سفرنامو ناليواري سفرناما نگار ۽ سنڌ سلامت جي محسن سائين 

  .جو لکيل آهي شيخ
  

هن كتاب جي كمپوزنگ خيرپور سان تعلق رکندڙ پياري دوست آصف رضا 
لک ٿورا سائين الطاف شيخ صاحب جا جنهن هن كتاب . نظاماڻي كئي آهي

جي سافٹ كاپي موكلي ڏيڻ سان گڎ كتاب سنڌ سلامت تي پيش كرڻ جي 
  .اجازت ڏني

  
اڃاهه وندن جي قيمتي مشورن،  اوهان سڀني دوستن، ڀائرن، سڄڻن، بزرگن ۽ س

  .راين، صلاحن ۽ رهنمائي جو  منتظر
 

 

ئڻ ئن و   
  )اعزازي (  مينيجنگ ايڈيٹر

 سنڌ سلامت ڊاٽ كام
salamatsindh@gmail.com 

ئب   ا

  
  ٹيهن سالن کان لڳاتار كتابَ ڇپيندڙ، 

  نالي  “فيروز ميمڻ”سنڌ جي مشهور پبلشر 
  
عرن، اديبن، جرنسلٹن، كالم نويسن وغيره منهنجي خيالَ ۾ سنڌ ۾ لکندڙن ـــ شا

جي آهي، جنهن كري گهڻا لکندڙ پيدا ٿي ) پبلشرن(جي کوٽَ ناهي پر كِتاب ڇپيندڙن 
اڄ به كيترائي اڻ ڄاتل لکندڙ هوندا جن وٽ شاعري يا ادب جا اڻ ڇپيل . نه سگهيا آهن

. هي آهيمجموعا موجود هوندا، پر نه ڇپجڻ كري اسان کي انهن جي خبر نه پئجي سگ
لکندڙ جي اها ئي خواهش ٿئي ٿي ته جيكي كجهه هو لکي اهو پرنٹ ۾ اچي ۽ 

كِتابَ نه ڇپجڻ كري اسان جي كيترن ليکكن . پڑهندڙن تائين هن جو نياپو پهچي
كنهن کي كهڑي خبر ته . جي دل کٹي ٿي پئي هوندي ۽ لکڻ ڇڎي ڏنو هوندائون

پورهئي جو داد ٿئي ها، ٻين  جيكر انهن جي همت افزائي ٿئي ها، سندن محنت جي
لفظن ۾ سندن كِتاب ڇپجندا رهن ته اڄ اسان وٽ ٻيا به كيترائي امر جليل، نسيم 

  . کرل، تاجل ۽ شيخ اياز هجن ها
بهرحال  اهڑو به ڏکيو . ساڳي وقت كِتاب ڇپائڻ ۽ کپائڻ به كو سولو كم ناهي

ڇپائڻ وارا  كم ناهي جهڑو اسان جا كي قومي ادارا ــ خاص كري سنڌي كِتاب
بنگلاديش، سريلنكا ۽ ملائيشيا ۾ اسان کان گهٹ بجيٹ . سركاري ادارا نخرو كن ٿا

۽ اسٹافَ تي هلندڙ اهڑا قومي ادارا ٿا ڏسجن ته تعجب ٿو لڳي ته هنن ڇا مان ڇا كري 
بهرحال اسان جي ان ڏتڑيل سيناريو ۾ فيروز ميمڻ جهڑن غريب ۽ اكيلن کي . وڌو آهي

سر كِتاب ڇپڻ ۽ پڑهندڙن جي هٿن تائين پهچائڻ كو آسان كم اكيلي . شاباس هجي
. مون به شروع ۾ ٻه کن كِتاب پاڻ ڇپرايا ۽ اڄ تائين توبهه كري ويٺو آهيان. ناهي

. هك ڇپائي جو ۽ ٻيو كِتاب نيكال كرڻ جو. پئسي کان علاوه به اهم مسئلا آهن
۽ جي . روع نه كنداڇپائي وارن يعني پريس وارن کي پئسو اڳواٽ نه ڏي ته كم ش

اڳواٽ ڏي ته كم جو كجهه حصو كري پو نئون گراهك ڳوليندا وتندا جيئن هن کان 
توهان جا ڏنل پئسا ته كڎهوكا ختم ٿي ويا ۽ هاڻ . ائڈوانس وٺي پنهنجو خرچ هلائين

پو روز ! وڌيكَ، توهان کان نه ملندا سو توهان ۾ ڇپائي وارن جي كهڑي دلچسپي

تي ۽ اديب ٿي كري پريس وارن سان ويٺا گهٹ وڌ ڳالهايو ۽ سڄي توهان هنن جي در 
  . جهان ۾ خوار ٿيو

. وعدو فقط ٻئي کي ٹارڻ لا كيو وڃي ٿو. اسان وٽ كميٹمينٹ به ته ناهي
۽ . پريس وارو توهان کي كو ڏينهن ڏيندو ته ان تي پروفن لا كجهه فارم کڻي وڃڻو

چندائو ته جواب ملندو كمپوزنگ وارو پو توهان سڀ كم كاريون ڇڎي پريس تي په
۽ پو توهان . بيمار هو، بجلي نه هئي يا كو ٻيو سبب ــ جنهن كري ڇپائي نه ٿي سگهي

  . پيا چكر هڻو
حيدرآباد . جو وڏو مسئلو آهي) ماركيٹنگ(كِتاب ڇپجڻ بعد كتاب جي وكري 

کانئن . آهن جهڑي شهر ۾ پنجاهه کن كِتابن جا ننڍا وڏا دكان ۽ فٹ پاٿن تي اسٹالَ 
. كِتابن جو پڇندائو ته وڏي هائوكار كري توهان جا كِتابَ وكري لا توهان کان وٺندا

سيكڑو كميشن  50کان  33هو توهان کان . ڄڻ توهان جو كتاب وكامي به ويندو هجي
اوڌر تي کڻندا ۽ جڎهن توهان مهيني ٻن بعد پئسا وٺڻ لا هنن وٽ پهچندائو ته جواب 

  : ملندو
  “.ن بس ٻن ڏينهن بعد اچي حِساب كجوسائي”

  :ٻن ڏينهن بعد
فلاڻي فلاڻي ڊائجيسٹ جي بلٹي . كجهه مشغول هوس. سائين معاف كجو”

  “.توهان سان ان ئي وقت حساب كري وٺبو. هفتو کن رکي اچجو. ڇڎائڻي هئي
يا (هفتي ڏيڍ کان پو توهان پهچندائو ته توهان کي پري کان ئي ڏسي دكاندار 

اهڑو منهن ٺاهيندو جو توهان سمجهي ويندائو ته توهان کي اچڻ نه کپندو ) واسٹال وار
  :بهرحال سامهون پهچڻ تي هو پنهنجي منهن تي مجبوراً مرڪ آڻي چوندو. هو

پهرين تاريخ ۾ . ماڻهن کي ڏنل پئسا ملي نه سگهيا آهن. سائين ڏاڍو افسوس اٿم”
وَ ڏينهن آهن جيئن ئي ملندا ته وٺي وڃجو َ   “.باقي ن

  :پهرين يا ٻي تي پهچڻ تي
. سنڌي كتاب ته صفا هلي نٿو. سائين توهان جا سڀ كتاب وكرو نه ٿيا آهن”

اڄ آيو كونهي ٻن ڏينهن جي موكل تي . كم واري ڇوري گدام ۾ کڻي ڦٹا كيا آهن
. آئون توهان جا كِتابَ كڍائي رکندس. توهان هينئن كريو جو هفتو کن رکي اچو. آهي

  “.رو ٿيو آهي ته ان جو حساب كري وٺنداسينجيكڎهن كو هك اڌ وك

يعني ! ڇا پيو ملي “نياپو”هاڻي توهان به سمجي ويا هوندائو ته دكاندار طرفان 
هو . دكاندار عقلمند آهي. دكاندار توهان کي رڳو پنڌ پيو كرائي. پئسن کان آڱوٺو

اچڻ  ٻه چكر هڻڻ بعد پبلشر پاڻهي. سمجهي ٿو ته اڄ جي دنيا ۾ هر كو مشغول آهي
ڇڎي ڏيندو ۽ جي اهو پبلشر پاڻ ئي اديب يا شاعر آهي ان کي ته بيوقوف بڻائڻ اڃا به 

  . هو كهڑو وڏو جھيڑو يا گار گند كندو. سولو كم آهي
هك ٻن اسٹالن وارن كتاب وكرو كرڻ بعد قسطن ۾ كجهه پئسا ڏنا، جيكي 

سان جي سنڌي هك ا. كراچي کان حيدرآباد اچڻ تائين ڀاڙي ڀتي ۾ ئي خرچ ٿي ويا
كئي پر  paymentدكاندار جنهن سڀ کان گهڻا كتاب وكرو كيا ۽ مس مس سال بعد 

چيك ذريعي جنهن تي مهينو ڏيڍ پو جي تاريخ هئي ـــ جنهن جي اچڻ تي چيك واپس 
پاڻ وري هك ٻيو چيك مهينو کن پو . موٹي آيو، جو بئنك ۾ سندس پئسا نه برابر هئا

پو خبر پئي ته هو صاحب اها اٹكل سڀني سان . ي ويوجو ڏنو جيكو پڻ بائونس ٿ
  . كندو رهي ٿو ۽ ان ٺڳي کي هو واپاري عقلمندي سمجھي ٿو

بهرحال اڄ به كيترائي اديب پاڻ ئي همت كري پنهنجو كِتاب ڇپائيندا هوندا، 
جيئن اڄ کان ٹيهارو سال کن اڳ مون كيو هو ـــ ان ارادي سان ته كتاب جو مُور ئي 

پر اهي خيال گيهه جي . رهي ته هك ٻئي پويان پنهنجا كتاب ڇپائيندو رهان نكرندو
 دلي وارا ثابت ٿين ٿا ۽ مور ته ڇا وقت به برباد ٿيو وڃي ۽ هك وقت منهنجي زندگي

جڎهن . لکي به ڇا كجي. ۾ به اهڑو آيو جو دل شكستو ٿي مون لکڻ گهٹائي ڇڎيو
عادت بلكل ختم ٿي وڃي ها، شايد، پر ٻن  ۽ پو اها لکڻ جي. جلدي جلدي نه پيو ڇپجي

ماڻهن کي كريڈٽ ڏيڻ ضرروري ٿو سمجھان جن جي كري لکڻ بلكل  بند كرڻ جي 
) گل(هك قاضي عبدالمجيد عابد صاحب ـــ جنهن جو پٹ مرحوم اظهر . نوبت نه آئي

عباسي مون سان گڎ كئڈٽ كاليج پيٹارو ۾ پڑهندو هو ۽ منهنجو تڎهن کان سندن گهر 
ڃڻ هو جتي سندس والد صاحب مون کي تڎهن کان لکڻ لا چوندو رهندو هو ۽ اچڻ و

اڄ به اظهر جو ننڍو ڀا اسد ۽ سندس . (عبرت اخبار ۾ منهنجي هر شي ڇپي ويندي هئي
۾  “عبرت”گهر واري شهلا ساڳي خلوصَ سان مونکي لکڻ ۽ منهنجي هر لکڻي کي 

فيروز ميمڻ کي آهي جيكو جڎهن ۽ ٻيو كريدٽ ) ڇپڻ جي همت افزائي كندا اچن
بعد ۾ سالن (مونکي پهريون دفعو مليو ته مون کي اها به خبر نه هئي ته هو كير آهي 

پڄاڻان، آهستي آهستي  خبر پيئي ته اسان جا كيترائي دوست سڃاڻا ۽ مائٹ عزيز 
لا هن  منهنجا كِتابَ ڇپڻ . ۽ كٿان آيو ـــ پر مون لا نيك فرشتو ثابت ٿيو) كامن آهن

. انڌو گهري هك اک هتي ٻئي ٿي مليون. چيو ۽ خرچ به هن پنهنجو ئي كرڻ چاهيو ٿي
. هن پهريون كِتاب، تنهن وقت جي مطابق، گذريل كِتابن کان هر لحاظ کان سٺو ڇپيو

مون لکڻ تي وڌيكَ ڌيان ڏنو ۽ مون ڏٺو ته فيروز سان كم كندي . مونکي ڳالهه وڻي
۾ كيتريون ئي ڳالهيون بهتر لڳيون جن جو آئون  مونکي هن. مونکي بوريت نٿي ٿي

  . دل سان قدر كيان ٿو ۽ جيكي اسان جي ملك جي ماڻهن ۾ گهٹ آهن
جيتوڻيك .  اجايو سجايو وقت ضايع نٿو كري. فيروز كم سان كم رکي ٿو

ڇپائي جو كم هن هابي ۽ . پيشي جي لحاظ سان هو سڄي زندگي ماستر ٿي رهيو
ڄاڻ ۽ تجربو حاصل كرڻ كري هن ان هابي کي سائيڈ  وندر طور کنيو، جنهن ۾
هك اهو سبب به آهي جو آئون کيس انگريزن سان تشبيهه . بزنس ۾ تبديل كري ڇڎيو

  . ڏيندو آهيان
  . پاڻ پڇندو آهي “ڇو ڀلا؟؛”
هو اجايو . ان كري جو تو ۾ كيتريون ئي انگريزن واريون خاصيتون آهن”

وندر جون گهڑيون هنن جون عورتون . يز كن ٿاسجايو وقت وڃائڻ ۽ كچهرين کان گر
پنهنجن ٻارن کي به كنهن نه كنهن وندر ۾ . توڙي مرد كجهه نه كجهه كندا رهن ٿا

لڳائي رکن ٿا، جيئن هنن کي كڎهن به اكيلو رهڻو پوي ته پنهنجو پاڻ کي مشغول 
(Self Occupy) كيترا انهن هابين ذريعي پئسو به كم. رکڻ جي عادت هجين ايو پو

   “.وڃن
فيروز سان هك ٻه دفعو جڎهن به سندس اسكول ۾ ملڻ ويس ته واندي پيرڊ ۾ 

اسكول . هيڎانهن هوڏانهن وقت برباد كرڻ بدران هو كِتاب جا پروف ڏسندي نظر آيو
كتاب ڇپجي اچڻ تي مختلف دكانن تي وكري لا كتاب ڏيڻ يا . بعد پريسن جا چكر

كتابن جا بنڈل ٻڌي، ائڈريسون لکي، كلهي تي ٻين شهرن ڏي پوسٹ كرڻ لا پاڻ ئي 
  .رکي پوسٹ آفيس پهچي ويندو هو

  . هك دفعي مون چيومانس “!شاباس هجنئي”
آرام  كرڻ يا ٹي وي ڏسڻ تي منهنجي به دل ڏاڍو چوي ”پاڻ وراڻيائين،  “.بس ادا”

  “.ٿي پر پو هك ئي كم كري سگهجي ٿو ـــ كتابن جي ڇپائي يا آرام
. ال هر مهيني نئون كتاب كڍندو رهيو ۽ سو به پوري وقت تيفيروز كيترا س

كو رسالو مقرر تاريخ تي نكري يا نه پر نيو فيلڈس پبليكيشن جو كتاب هر مهيني 
جي مقرر تاريخ تي ڇپجي راس ٿيندو هو ۽ سنڌ جي كنڈ كڑڇ ۾ هر بك اسٹال تي 

ان ڳالهه . ين ڏينداان جو داد دكاندارن کان وٺي هاكرن تائ. وقت اندر پهچي ويندو هو
  . ڏي منهنجو ڌيان به ڳوٺ جي بك اسٹال وارن ڇكرايو

نه فقط كتاب وقت تي شايع كرڻ پر ٻين ڳالهين ۾ به فيروز وعدي جو پكو 
ٿيڻ يا ٻين کي ثابتين ثبوتن سان  Convinceمنجھس تنقيد ٻڌڻ، سهڻ، . ثابت ٿيو آهي

Logically و ساڻس واسطو هلندو اچي، جڎهن ٹيهارو سالن کان منهنج. مڃائڻ جو گڻ آهي
. كري ٿو اها پوري كري ٿو commitmentهو جيكا . هن منهنجو پهريون كِتاب ڇپيو هو

هاڻ كمپيوٹرن جي دنيا هجڻ كري كتابن جي ڇپائي ۽ رنگ روپ جو نئون شان ٿي 
يا  “سنڌيكا”ويو آهي، ان ۾ جيتوڻيك فيروز ٿورو پٺتي ضرور رهجي ويو آهي ۽ 

يشن جهڑن نون ادارن جي ڇپائي جو معيار وڌي ويو آهي نه ته ستر ۽ پبليك “روشني”
. جا  كِتاب مٿاهين درجي جا مڃيا ويندا  هئا “نيو فيلڈس”اسي جو سڄو ڏهاكو 

بهرحال هينئر به هو اهو مقام ٿوري ئي كوشش سان وري ماڻي سگهي ٿو جو هن کي 
سنگاپور ۽ هانگ . به  Will Powerڇپائي جي بنيادي معاملن جي كافي ڄاڻ به آهي ته 

كانگ جي كامياب سنڌي هندو واپاري وانگر هن کي اقتصاديات جي خبر آهي ته پنو 
نه ته اڄكلهه . كٿان ۽ كيئن وٺجي ۽ ڇپائي ماركيٹنگ جي اصولن کان به واقف آهي

اوڌر اوڳاڙڻ ۾ ئي کٹجيو . اسان جا كيترائي نوان بزنيس مين ان ۾ مار کايو وڃن
  . ن بند ٿيو وڃينوڃن ۽ دكا

هك دفعي منهنجو جهاز كراچي آيو ته كراچي جي هك دكاندار جنهن کان 
آئون كتاب خريد كندو آهيان، فيروز جي شكايت كئي ته هو کيس فقط پنج كِتاب 

ٻئي ڏينهن حيدرآباد وڃڻ تي مون فيروز کي . موكلي ٿو، جيتوڻيك هن کيويهه کپن
دس ڇپيل كِتابن جي كراچي ۾ ڊمانڈ آهي ۽ خوشخبري طور اها ڳالهه ٻڌائي ته سن

  . گهٹ ۾ گهٹ فلاڻي دكاندار کي ته پنجن بدران ويهه كاپيون موكلي
ادا هن کي كتابن جي ضرورت گهرج هوندي پر کيس موكليندس اوترائي ”

فيروز چيو ۽ پو هن ٻڌايو ته كيترا دكادندار  “.جيترن جا هو اڳواٽ پئسا ڏيندو
كتاب کڻي كميشن ته کائين ئي کائين ٿا، كِتاب جو مُور به پبلشرن کان اوڌر تي 

اهو ئي سبب آهي جو سنڌ ۾ . ڳركايو وڃن، پو پبلشر ٻئي كتاب لا پئسو كٿان آڻي
 سان كتاب ڇپائڻ جو كم شروع كن ٿا پر پو  كيترائي شريف ماڻهو نيك نيتي

ي هنن جي ڇپائي جو دكادندار کين پئسا نه ڏيڻ كري يا وقت تي ادائگي نه كرڻ كر
  . ادارو يا پريس يا ماهوار رسالو كجهه عرصي بعد بند ٿيو وڃي

فيروز جي رهائش كي سال ٹنڈو ولي محمد ۾ هك فليٹ ۾ هئي، جنهن جو هك 
. كمرو ۽ ڇت تي ٺهيل اسٹور روم ويو انهن كتابن سان ڀربو جيكي نٿي وكاميا

  : چوندو هو



 
 

11      

www.sindhsalamat.com 

جت جر 
وهي ٿو 

 جال
 الطاف

شيخ   

. کان بهتر آهي كتاب رکيا هجن كنهن کي اڌار ڏئي پئسو ركجي وڃي ان”
   “.آهستي آهستي ٿي آخر کپي ويندا

كمپازيٹر، پريس مين، بائينڈر . فيروز پاڻ به كنهن جو پئسو كڎهن نه روكيو
. وغيره سڀ آهستي آهستي سمجهي ويا ته هن شخص سان ٺڳي نٿي كري سگهجي

جو اتي  پئسا اڳواٽ وٺي کائي کپائي نٿا سگهجن، كم پوري كري ڏيڻ تي هو اتي
، گهٹ پئسن )شايد پئسو بچائڻ لا(اها ٻي ڳالهه آهي ته كڎهن كڎهن . اجورو ڏئي ٿو

واري كنهن سيکڑاٽ کان كتاب كمپوز كرائي پروف ڏسڻ واري جي لا مٿي جو 
جيتوڻيك بقول سندس سٺا كم وارا كڎهن كڎهن نٿا ملن ۽ . (سور پيدا كري ٿو

  .) تهڑي کي كم ڏيڻو پوي ٿووقت جي پابندي کي ڏسي مجبوراً اهڑي 
سٺا كتاب ڇپائڻ كري فيروز جي اداري جي كتابن جا پڑهندڙ وڌندا ويا ۽ 

جا كتاب حاصل كرڻ لا روڪ پئسو ڏيڻو  “نيوفيلڈس”دكاندار به سمجهي ويا ته 
. پوندو ۽ ڇو نه ڏ ئي وٺجي جو كتاب جلد وكرو ٿيو وڃي ۽ کين به فائدو ٿئي ٿو

 ـــ ٻين لفظن ۾ ماركيٹ ٺاهڻ لا، مون ڏٺو ته فيروز کي بهرحال ان حد تي پهچڻ لا
۽ ان ۾ كو شك ناهي ته ان لا هن کي تمام . ڏهن سالن کان به  مٿي سال لڳي ويا

كتابن جا خريدار ڳولڻ، انهن کي . گهڻي محنت كرڻي پئي ۽ اڃا تائين كندو اچي
. هلائڻ وغيره وغيرهكرڻ، اڃا به كتاب بچي پوڻ تي پنهنجو دكان كڍي   VPPكتاب 

  . ان کان علاوه ڇپائي کي منهن ڏيڻ
فيروز يكو لاٽ جي حساب سان پنو وٺندو ۽ اتي به ادائگي كيش ۾ كندو، 

ٹئكسين ۾ ٻين کان کڻائڻ بدران پاڻ ئي . جيئن جيتريقدر ٿي سگهي پنو سستو پوي
ٿي آهي ته به  هينئر به جڎهن هن جي مالي حالت كجهه بهتر. بسن ۾ ڍوئي حيدرآباد ايندو

 سوزوكي پاڻ هلائي، سامان ڍوئيندو وتي، جيئن شي(Finished product)  جو اگهه گهٹ
کان گهٹ قيمت ۾ پوي ۽ فائدو رکڻ بعد به مقابلي جي ماركيٹ ۾ خريدار کي مناسب 

كتاب جو ٹائيٹل به هك هك كري ڇپائڻ بدران ٻن يا چئن كِتابن جا . اگهه تي پوي
بعد هك هك كتاب وڏي پكائي سان پنهنجين نظرن اڳيان  ٹائيٹل گور گڎ ڇپجڻ

منهنجي ليکك جي . نيكان كندو ۽ ان جي ڄاڻَ رکندو ته كيترا كتاب كيڎانهن ويا
فيروز طرفان مونکي کلي . حيثيت ۾ ساڻس شروع کان پئسن جي ڏيتي ليتي ناهي

ا عادت پر ساڳي وقت فيروز کي منهنجي اه. موكل آهي ته جيترا وڻيم كِتاب کڻان
. هرگز نٿي وڻي جو جنهن تنهن دوست يا سڃاڻي کي تحفي طور كتاب ڏيندو وتان

فيروز لا ٻين کي به اها شكايت آهي ته هو كتاب تحفي طور ڏيڻ ۾ پكائي کان كم 

ٻين ليکكن کي ته پبلشر پئسا ڏين پر ”: كجهه سال اڳ مون فيروز کي چيو. وٺي ٿو
   “.ڎهن نهتون مونکي كتاب به كڎهن ڏين ٿو ك

. پئسا جيكي وڻنئي اهي وٺي سگهين ٿو”: يكدم بلئنك چيك كڍي چيائين
پر مفت ۾ ائين . كتاب به جيكي وڻنئي اهي کڻي سگهين ٿو پنهنجو دكان اٿئي

   “.كتاب ورهائڻ سان هك ته گراهك خراب ٿين ٿا ۽ ٻيو پڑهندڙن تي اثر پوي ٿو
پر پو سگهوئي اندازو لڳايم فيروز جي اها ڳالهه مونکي تڎهن سمجهه ۾ نه آئي 

ته سوا كنهن هك يا ٻن جي ٻين کي ائين كتاب ڏيڻ تي هو پڑهڻ بدران ٻين جي 
هو كتاب فلاڻو . يار هك ٻه ٻيو كتاب به ته ڏجان”: حوالي كريو ڇڎين ۽ ويترا چوندا

  “.کڻي ويو
پنهنجي كتاب جو سيٹ ته ڏجو منهنجي فلاڻي مائٹ دكان تان ٿي ”:  يا چوندا

تنهن کي جھليم ته اجايو ٿو وٺين پنهنجي دوست الطاف کان سڄو سيٹ مفت ۾ . ورتو
وٺي ٿو ڏيان.“   

سچي ڳالهه ته اها آهي ته جڎهن کان تاجل بيوس ۽ شيخ اياز سان دوستي ٿي ۽ 
هون . هنن مونکي مفت ۾ پنهنجا كتاب موكلڻ شروع كيا ته مون پڑهڻ ڇڎي ڏنو

!  خبر ناهي ڇو. ته هك بدران ٻه ٻه دفعا پڑهندو هوسپئسا خرچ كري وٺي ايندو هوس 
شايد فيروز جي ٿيوري صحيح هجي ۽ هون به فيروز جي پكائي ۾ سندس، بلكه 

اهو سٺو آهي جيكو كتاب نه  “پبلـشر”منهنجي خيالَ ۾ . آهي survivalسندس اداري جو 
سان گڎ كجهه فقط سٺي طرح ڇپائي پر ان جي ماركيٹنگ به كري وڃي ـــ يعني مور 

ڇو جو پبلشر جي کُٹجڻ . ان ۾ ليکك جي به سلامتي آهي. فائدو به حاصل كري سگهي
تي ان جي ڇپائي جو ادارو بند ٿي ويندو ۽ پراڻن سان گڎ مستقبل ۾ نون ليکكن جا 

اهوئي سبب آهي جو پنهنجي هر كتاب ڇپجڻ کان اڳ فيروز . كتاب ڇپجي نه سگهندا
حث كندو آهيان ته هو منهنجو كتاب ڇپائڻ کان اڳ چڱي سان سختي ۽ کُلي دل سان ب

وٺي ته آيا پڑهندڙ مون کي اڃا پڑهڻ چاهين ٿا يا نه ۽ خاص ) جائزو( Feed Backطرح 
  كري موجوده كِتاب پڑهندڙن لا واقعي دلچسپ ثابت ٿيندو يا اداري تي بار بنبو؟

دا كهڑيون ا”: ۽ جيتوڻيك فيروز وڏي دل سان هر وقت اهوئي چوندو آهي
پر آئون اهوئي چوندو  “.آهي Riskكتاب هلي يا نه هلي اهو منهنجو . ڳالهيون ٿا كريو

آهيانس ته كتاب سٺو نه هجڻ جي صورت ۾ پبلشر کي اجايو ڇپي ماركيٹنگ جو 
ليکك جو موت ڀلي آڻجي ـــ يعني پڑهندڙن کي پسند نه اچڻ . مسئلو پيدا نه كرڻ کپي

ڇو جو هر آرٹسٹ وانگر ليکك جو . ي بند كري ڇڎجنتي ان ليکك جا كتاب ڇپڻ ڀل

. پر كنهن به صورت ۾ پبلشنگ اداري جو موت نه اچڻ کپي. به زوال اچي سگهي ٿو
پبلشنگ ادارو زندهه هوندو ته ٻيا به كيترائي ليکك پيدا ٿيندا ۽ انهن جون لکڻيون 

  . ماڻهن تائين پهچي سگهنديون
هارو کن ته گهٹ ۾ گهٹ ڇپيا هوندا، جن فيروز منهنجي پنجاهه کن كتابن مان ٹي

ڇپائي کان . مان كيترن جا ٻه يا ٹي ڇاپا به كڍيا هوندا ۽ اڃا تائين ڇپي رهيو آهي
هن جي كتابن جا خريدار كراچي . وڌيكَ سندس ماركيٹنگ  جو اسٹائيل پسند اٿم

ازو مونکي کان اسلام آباد تائين ذهين شاگرد ۽ پڑهيل ڳڑهيل ماڻهو آهن ـــ ان جو اند
ع ۾ 1987كافي عرصو اڳ ـــ (ائين ته هك پبلشر . مون وٽ ايندڙ خطن مان به ٿئي ٿو

جنهن منهنجي كتابن . اهڑو مليو) ملائيشيا کان ٹن مهينن جي موكل تي آيو هوس ته
  . کي وڏي تعداد ۾ ڇپرائڻ چاهيو ٿي

  . مون تعجب مان پڇيومانس “ايترا كتاب كيئن وكڻي سگهندائو؟”
تعلقي جي مختياركار تي كم رکيو آهي، اهو ”هن ٻڌايو،  “.آسان آهي اهو كم”

   “.تپيدارن کي زوري ڏئي پئسا اوڳاڙيندو
  .مون پڇيومانس “۽ پو تپيدار انهن كتابن جو ڇا كندا؟”
  .هن ٻڌايو “.اهي زوري زميندارن کي وكڻندا”
  . مون چيو “.۽ پو زميندار اهي كتاب پڑهندا ته كونه”
  .هن وراڻيو “!يا نه پڑهن اسان جو كتاب ته نيكال ٿي ويندو پـڑهن”

منهنجي خيالَ ۾ كنهن ليکك جو كتاب نه پڑهيو وڃي، ان کان وڏو صدمو هن 
فيروز کي كتاب ڇپائڻ مان كو فائدو ٿئي  يا نه پر ليکك کي . لا ڇا ٿي سگهي  ٿو

ت وٽ پهچي خاطري هجڻ کپي ته هن جو كتاب كنهن جاهل وٽ نه پر سلجھيل شخصي
  . وڃي ٿو

بهرحال فيروز کي وڏي حياتي نصيب ٿئي، جيئن منهنجا ۽ ٻين جا كِتابَ ڇپيندو 
  . اسان سندس محنتي ۽ خاموش طبيعت جو فقط داد ئي ڏئي سگهون ٿا. رهي

ايكانامكس، : پاڻ ٹن سبجيكٹن. ع تي حيدرآباد ۾ ڄائو1947فيروز ٻي جنوري 
ع کان مختلف 1965. به  كيل اٿس M.Ed پوليٹيكل سائنس ۽ سنڌي ۾ ايم اي ۽

ع ۾ ارڙهين گريڈ ۾، وقت کان اڳ 1996اسكولن ۾ تدريسي كم شروع كيائين ۽ 



 
 

14      

www.sindhsalamat.com 

جت جر 
وهي ٿو 

 جال
 الطاف

شيخ   

فيروز کان هك دفعو پڇيم ته پاڻ ڇپائي جو كم كيئن شروع . رٹائرمينـٹ ورتائين
  . كيائين
 مون سال ڏيڍ حيدرآباد جي ميونسپالٹي ۾”فيروز ٻڌايو،  “.ماستري ملڻ کان اڳ”

اتان کان . كلارڪ ٿي كم كيو، جتي طارق اشرف تپيدار هو ۽ ساڻس دوستي ٿي وئي
كجهه . اسان سهڻي رسالي ۽ سهڻي پبليكيشن جي كتابن جو كم گڎ گڎ شروع كيو

  “.شروع كيو) نيو فيلڈس نالي(وقت کانپو مون پنهنجو ادارو 
جو فيروز جي فئملي سنڌ جي پڑهيل ڳڑهيل فئملين ما ن هك آهي، جنهن 

هي پاڻ ۾ ڇهه ڀائر ۽ چار ڀيڻون . تدريس جهڑي نيك كم سان گهڻو واسطو رهيو آهي
وڏو ڀا نثار احمد وكيل آهي، ٻيو نمبر ممتاز احمد گورنمينٹ كاليج حيدرآباد ۾ . آهن

فيروز جي . سڀ ۾ ننڍو ڀا منور پڻ مهراڻ يونيورسٹي ۾ پڑهائي ٿو. پروفيسر آهي
: هو، جنهن جا فرزند “چاچو ا بخش”لح کي هك ئي ڀا والد صاحب ـــ جناب محمد صا

اڄكلهه هو . بشير احمد ۽ نظير ميمڻ پڻ سنڌ يونيورسٹي ۾ پروفيسر رهي چكا آهن
  . آمريكا ۾ آهن

فيروز جو هك ڀا اقبال انشورنس كمپني ۾ آهي ۽ کانئس ٻه سال کن وڏو ۽ 
اسان مئرين انجنيئرنگ جي  جڎهن. اسان جو همعمر انور ميمڻ مرچنٹ نيوي ۾ آهي

مان وٺي رهيا هئاسين ته هي ) تن ڏينهن ۾ مشرقي پاكستان(تعليم چٹگانگ بنگلاديش 
كجهه سالن . انور اهائي تعليم يوگوسلاويا جي هك اهڑي اكيڈمي مان وٺي رهيو هو(

پڄاڻان اسان جو جهاز يوگوسلاويا جي شهر رائيكا پهتو ته اتي ساڻس ملاقات ٿي، 
مون کي . كري ٿو Shore Jobاڄكلهه جرمني ۾ . ر مان هن شادي پڻ كئي آهيجنهن شه

كيترائي  سال گذرڻ بعد هك ڏينهن . ان وقت اها خبر نه هئي ته هو فيروز جو ڀا آهي
 فيروز ٻڌايو ته جنهن انور جو ذكر مون هك سفرنامي ۾ كيو آهي، اهو هن جو وڏو ڀا

جو پٹ، جيكو منهنجو ستين ) بسو(حمد هك ٻيو انور ميمڻ چاچي فقير م. آهي
كلاس کان انٹر تائين كئڈٽ كاليج ۾ كلاس ميٹ رهيو ۽ هاڻ كافي عرصي کان 

هك دفعي جناح اسپتال جي . آهي، پاڻ فيروز جو مائٹ ۽ پاڙيسري آهي settledكئناڊا ۾ 
مشهور ڊينٹل سرجن پروفيسر مشتاق ميمڻ منهنجي ڏندن جي چيك اپ كندي چيو ته 

فيروز کي چيم ته هو مونکان به . ا كتاب جيكو ڇپي ٿو اهو منهنجو مامو آهيتنهنج
  وڏو آهي ان جو تون كيئن مامو ٿئين؟

   “.ان كري جو آئون سڀ ۾ ننڍو آهيان ۽ منهنجيون ڀيڻيون سڀ ۾ وڏيون آهن”

فيروز جي هك ٻي ڀيڻ ـــ حسن علي ميمڻ صاحب جي گهر واري آهي، جنهن جو 
سندس وڏي ڌي . جو بزنس آهي) کير مکڻ(پراڻو ڊئري فارم هيرآباد حيدرآباد ۾ 

سندس . حاجاڻي جو گهوٽ اسان جو دوست ۽ ڳوٺائي ڊاكٹر احمد علي قريشي آهي
شادي ٹيهه سال کن اڳ ٿي، جنهن ۾ فيروز منهنجي ڀرسان ويٺو هو پر نه مون 

اكٹر احمد ٻه سال کن اڳ ڊ. پڇيومانس ۽ نه پاڻ ٻڌائين ته كنوار سندس ڀاڻيجي آهي
جي شادي تي فيروز پنهنجي مائٹي ) رومانا(علي حاجاڻي جي وڏي ڌي انجنيئر خديجا 

فيروز جو هك ٻيو ڀيڻويو نجم . ٻڌائي ته مونکي تعجب لڳو ته واقعي دنيا ننڍڙي آهي
  . ميمڻ آهي، جيكو سئي گئس ۾ چيف انجنيئر آهي

ن پاڻ کڻي ويٺو آهيان انتساب لکندي هي فيروز جي ويجھن مائٹن جو ذكر آئو
نه ته فيروز كڎهن به پنهنجن مائٹن يا دوستن ذريعي ٻين کي متاثر كرڻ جي كوشش 

سٺو يا خراب جيكي كجهه هو پاڻ آهي ان جي بنياد تي هو پنهنجي . نه كئي هوندي
پاڻ هر قسم جي . آهي) عظمت( greatnessسڃاڻپ قائم رکڻ چاهي ٿو ۽ ان ۾ ئي هن جي 

هو سادگي واري زندگي ۽ حقيقت جي دنيا ۾ ئي . ن پري رهندو اچيشا کا (Show)شو 
  . رهڻ چاهي ٿو

شاداب، : کيس چار ڌيئون. ع تي رضوانا سان شادي ٿي1979مئي  20فيروز جي 
  . انيكا، سمبلا ۽ رمشا ۽ هك پٹ مستفيض آهي

هك دفعو . فيروز کي سگا طرفان بهترين ڇپائي جا ٻه دفعا انعام ملي چكا آهن
  . ۽ ٻيو دفعو گولڈ ميڈل شيلڈ

  
ئف    ا
  ع1998نومبر 

ئ   ئ     
  

کي وڌيكَ سمجھڻ خاطر پڑهندڙن لا كجهه ) جت جر وهي ٿو جال(هن سفرنامي 
  . ڳالهيون هتي شروعات ۾ لکڻ ضروري سمجھان ٿو

. نيويگيٹر ۽ مئرين انجنيئر:  پاڻي جي جهاز کي هلائڻ لا ٻه ڌريون اهم آهن
از جي مشين کي سمجھڻ، هلائڻ ۽ ضرورت وقت صحيح كرڻ واري انجنيئر کي جه(
جيئن ته پاڻي جو جهاز لڳاتار هلائڻو پوي ٿو ـــ ڏينهن رات .) سڎجي ٿو “مئرين انجنيئر”

۽ كڎهن منزل پري آهي، جيئن كوالالمپور . (چوويهه ئي كلاڪَ ۽ هفتي جا ست ڏينهن
ان ). ئين پهچڻ ۾ مهيني کان به مٿي لڳيو وڃيکان كئناڊا جي ڏورانهين بندرگاهه تا

كري پاڻي جي جهاز کي هلائڻ لا هك بدران ڇهه ست مئرين انجنيئر اوترائي 
نيويگيٹر ٿين ٿا، جيئن وار وٹي تي هكڑا جهاز کي هلائن ته ٻيا سامان ۽ مشينري جي 

كنهن به  ٻين لفظن ۾ سمنڈ تي هلندڙ. (نگهباني ۽ مرمت كن ته ٹيا آرام كري وٺن
كي ! شامَ هجي، يا آڌي رات. چاهي صبح هجي. جهاز تي ڏينهن رات ٿئي ئي كونه

اڄكلهه جي ماڊرن ۽ آٹوميٹك جهازن کي ). ڊيوٹي كندي نظر ايندا ته كي آرامي هوندا
  . هلائڻ لا كجهه گهٹ ماڻهن جي ضرورت آهي

جي تعليمَ  ۽ مئرين انجنيئرن) جن کي ڊيك آفيسر به سڎجي ٿو(انهن نيويگيٹرن 
اڄكلهه دنيا جي كيترن ئي . سڎجي ٿو “مئرين اكيڈمي”لا جيكو ادارو آهي، ان کي  

سريلنكا، ايران، سنگاپور ۽ مصر ۾ ته آهن  پر . ان قسم جون اكيڈميون آهن. ملكن ۾
ويندي فجي ۽ پاپانيوگني جهڑن ٻيٹن تي به آهن جن ملكن کي نه پنهنجي جهازران 

هو ٻين ملكن جي جهازن لا پنهنجا نوجوان تيار كن ٿا . هازكمپني  آهي ۽ نه وري ج
  . ۽ غير ملكي ناڻو كمائين ٿا

ع تائين ايشيا کنڈ ۾ هن قسم جي مئرين اكيڈمي فقط روس ۾ هئي ۽ ٻي 1960
جي ) بنگلاديش(ع ۾ چٹگانگ 1962ان بعد . جپان ۾ به نه هئي. ۾) هندستان(بمبئي 

سال مشرقي ۽ مغربي پاكستان مان انٹر سائنس  تي کلي ۽ هر “جُلديا”ڀرسان هك ٻيٹ 
پاس كيل اميدوارن مان پنجاهه کن هن اكيڈمي لا چونڈيا ويا ٿي، جن مان اڌ ) مئٿس(

انٹر كرڻ بعد . برانچ لا (Navigation)شاگرد مئرين انجيئرنگ برانچ لا ۽ اڌ ناٹيكل 
گ كئڈٽ جي حيثيت ع جي شروعات ۾ آئون به هن اكيڈمي ۾ مئرين انجنيئرن1963

ع کانپو پاكستان لا نئين اكيڈمي كراچي ۾ هاكس 1971. سان چونڈيو ويو هوس
ع ڌاري ملائيشيا، سنگاپور، 1975. ۾ ٺهي “ماريپور”بي ڏي ويندڙ رستي تي هك ڳوٺ 

سريلنكا ۽ ايران جهڑن ملكن پاڻي جا جهاز ورتا، جن کي  شروع ۾ اسان پاكستاني 
پنهنجن ملكن جا ماڻهو تيار كرڻ لا هنن پنهنجا نوجوان هندستان،  هلائيندا هئاسين ۽

پر پو جيئن جيئن کين وڌيكَ . بنگلاديش ۽ پاكستان جي مئرين اكيڈمين ۾ موكليا
) يا مئريٹائيم(آفيسرن جي ضرورت پوندي ويئي، تيئن تيئن هر ملك پنهنجي  مئرين 

نالي بندرگاهه ۾  “ڇابهار”ي ايران پنهنجي اكيڈم. نالي اكيڈمي کولڻ شروع كئي
عربن شارجا ۾ . کولي ۽ اها اكيدمي اتي جي بلوچستان يونيورسٹي سان لاڳاپيل آهي

ملائيشيا جي هك پراڻي شهر ۽ بندرگاهه ملاكا ۾ جهاز . کولي ته مصرين السكندريا ۾
ع ڌاري مئرين اكيڈمي کولي 1982جي خلاصين لا هك اسكول اڳهين هو، اتي هنن 

ملائيشيا حكومت دنيا جي . هنن کي پڑهائڻ وارن جي ضرورت هئي جنهن لا ان لا
مختلف ملكن ۾ اشتهار ڏنا ته جهازن جا كئپٹن يا چيف انجنيئر جيكڎهن پڑهائڻ 

آئون جهاز جو چيف انجنيئر . چاهين ته هن اكيڈمي ۾ نوكري لا درخواست موكلين
عرصي کان كراچي جي  ٿي چكو هوس ۽ مونکي ماستري جو شوق هو ۽ كجهه

PNSC  مئرين كاليج ۾”Post Sea“ وارن کي پڑهائي رهيو هوس .  
جهاز جي آفيسرن کي كناري جي نوكري  جهاز جو كئپٹن يا چيف انجنيئر 

جا  “مئرين انجنيئرنگ”ملائيشيا جي هن مئرين اكيڈمي ۾ . ٿيڻ بعد ملي ٿي
علاوه پاكستان مان هك ٻيو مون کان . سبجيكٹ پڑهائڻ لا مون کي پڻ چونڈيو ويو

چيف انجنيئر مرحوم آصف غيور هو ۽ ناٹيكل برانچ لا درٻيلي جو كئپٹن احمد 
كئپٹن ذوالفقار . كئپٹن ذوالفقار عباسي چونڈيو ويو هو حسين مخدوم ۽ لاهور جو 

سان منهنجي ملائيشيا ۾ واقفيت ٿي، باقي چيف انجنيئر آصف ۽ كئپٹن مخدوم سان 
سندن تفصيلي احوال . ۽ پو اكيڈمي جي ڏينهن کان ڄاڻَ سڃاڻ هئيپهرين كاليج ۾ 

۾  “سنگاپور ويندي ويندي”، “مكلي کان ملاكا”: ملائيشيا ۽ سنگاپور  بابت سفرنامن
كئپٹن سيد محمد . سال سوا بعد ٹي ٻيا كئپٹن پاكستان کان آيا. اچي چكو آهي

دادو جي قاضي /قاضي پاٽجنهن جي زالَ ڊاكٹر نرگس (سليم، كئپٹن عرفان فاروقي 
اسان پاكستانين کان علاوه ٻيا انڈيا، برما، . ۽ كئپٹن عثمان) فئملي مان آهي

هك سک كئپٹن سردار تيجپال سنگهه . انڈونيشيا، سنگاپور ، انگلينڈ وغيره جا هئا
  . سوڍي پڻ هو

ملائيشيا جي هي اكيڈمي ملاكا شهر کان چاليهه كلوميٹر کن اتر ۾ ۽ سؤ 
 Expatriatesاسان . کن كوالالمپور کان ڏکڻ ۾ سمنڈ جي كناري تي آهيكلوميٹر 

. لا رهائش اكيڈمي كئمپس ۾ ئي هئي) نوكري لا آيل ڌارين ملكن جي ماڻهن(
گهڻا ڏينهن . موكل جي ڏينهن تي خريداري يا چكر لا ملاكا شهر ويندا هئاسين

بارو، اپوح، پينانگ، شاهه جوهور: موكل تي كوالالمپور ۽ ملائيشيا جي ٻين شهرن
سنگاپور، ٿائيلنڈ يا : عالم وغيره گهمڻ لا هليا ويندا هئاسين يا وري ڀر وارن ملكن

انڈونيشيا سمنڈ رستي باقي ٿائلنڈ ۽ سنگاپور با روڊ يا ريل . انڈونيشيا ويندا هئاسين
  . گاڏي ۾ وڃڻ ٿيندو هو
ان وچ ۾ . ن يكا رهيسع جي آخر تائين اٹكل اٺ سال ک1990آئون ملاكا ۾ 

باقي . اچڻ جي كجهه هفتا موكل ملي هئي) پاكستان(ع ۾ ڳوٺ 1987فقط هك دفعو 
هن كتاب ۾ گهڻو . ويجھڑائي وارن شهرن ۽ ملكن ۾ هر وقت چكر لڳندا رهيا ٿي

  . كوالالمپور ۽ پينانگ جو آهي: تڻو احوال ملائيشيا جي ٻن اهم شهرن
کڻي گرم مسالو ٿئي ٿو، جنهن كارڻ ڌارين ملائيشيا ۽ انڈونيشيا جي ملكن ۾ 

ملكن جا ـــ خاص كري چين، عرب، ننڍي کنڈ ۽ يورپ جا ماڻهو آيا ۽ هي ملك مشهور 
ٿيا پر حقيقت ۾ هنن ملكن جي مشهوري ۽ اهميت کين سندن جاگرافيائي حالتن كري 

اهي ساڳيا ملك هك ٻئي جي ويجھو هجڻ بدران جيكڎهن پري ڌار ڌار كٿي وچ . ملي
. منڈ ۾ هجن ها ته سندن ڄاڻَ ۽ مانُ پاپانيوگني جهڑو يا وڌ ۾ وڌ فلپين جيترو هجي هاس

  . كو كم سانگي ئي اچي نكري ها باقي هلي ملي نه اچي ها
ملائيشيا ۽ انڈونيشيا کان پهرين هندي وڏو سمنڈ آهي، جنهن جو به خوفناڪ 

ڈ به سال جو وڏو اهو سمن. حصو خليج بنگال آهي ۽ ٻئي پاسي ڏکڻ چيني سمنڈ آهي
كرندي غريب جهازين ۽ جهاز جو سر رليو ٿو . حصو بگڑيل ئي ملي ٿو اهي سمنڈ اُ

طوفان ۽ سامونڈي ڇوليون اڄ جي ماڊرن جهاز ۽ ان جي هلائيندڙ کي به بيزار . وڃي
اهڑي حالت . كريو رکن، پراڻي زماني ۾ ته اهي سمنڈ ٹپڻ نئين حياتي ماڻڻ هوندو هو

انڈونيشيا ۽ ملائيشيا جي وچ  “ملاكا نار”. ڻ سان فرحت اچيو وڃي۾ ملاكا نار ۾ پهچ
) جاوا، سماترا، بالي وغيره(ملائيشيا سان انڈونيشيا جا ٻيٹ . واري سامونڈي گهٹي آهي

 (Malacca Strait)ٻن وڏن سمنڈن جي وچ ۾ ملاكا نار . نه  مليل آهن ۽ نه گهڻو پري آهن
۽ طوفانن جو اثر ختم ٿيو وڃي ۽  ڄڻ هك گهٹي ٿي، جنهن ۾ پهچڻ سان ڇولين

ملاكا نار ۾ جهاز جهڑو تالاب ۾ . سنگاپور تائين ڏينهن ٻن جو سفر آرام سان گذري ٿو
اڄ به ملاكا نار جو هي سفر هندي وڏي سمنڈ جي هفتي جي سفر جو ٿك . پيو هلي

سو هي ملاكا نار نه . ڀڃيو ڇڎي ۽ اڳتي چيني سمنڈ لتاڙڻ جو حوصلو ۽ همت ڏئي ٿو
قط اڄ جي جهازين لا اهم آهي پر اڳئين زماني جي جهازين لا اڄ کان به وڌيكَ اهم ف

هو چين کان هندستان ۽ عرب ملكن ڏي ويندي يا يورپ جا جهازي چين ڏي ايندي . هئي
پو كي ساڄي پاسي انڈونيشيا جي كنهن بندرگاهه ۾ ته كي . هن نار مان لنگهيا ٿي

بندرگاهه ۾ لنگر كيرائي ڏينهن جا ڏينهن بلكه مهينا کاٻي پاسي ملائيشيا جي  كنهن 

ترسيا ٿي، جيسين  موسم بدلجي ۽ هوا جي رُخَ ڦرڻ مان فائدو وٺي سڑهن وارا ٻيڑا 
انهي ترسڻ واري پيرڊ ۾ هنن پنهنجي جهازن کي رسيل نقصان جي مرمت . هلي سگهن

سامان وكڻي كيترن ته اڳتي وڃڻ بدران اتي ئي ٻي ڌر کي . ٿك ڀڳو ٿي. كئي ٿي
كيترن عربن، بنگالين، . اڄ به هن پاسي عام آهي Transshipmentڏنو ٿي،  جيكا 

گجراتين، ملبارين ۽ چينين ته هتي گهر وٺي رهائش شروع كئي، پو هتِي ئي شاديون 
انهن جا ٺهرايل مندر، . مراديون كيائون يا پنهنجي وطن مان پرڻجي وري موٹي آيا

 . ڃا تائين قائم رکيا ويا آهنمسجدون، پگوڊا ۽ ٹكاڻا ا
اڳتي هلي جڎهن كَلَ جا جهاز نكتا ته ڊچن، پورچوگالين، انگريزن، فرينچن 

هنن کي مسالن هك . پنهنجي طاقت وڌائڻ لا ملائيشيا ۽ انڈونيشيا تي قبضو كيو
طرف موهيو ته ٻئي طرف ملاكا نار جي ماٺي سمنڈ كري سندن هتي پهچڻ سولو هو ۽ 

ضي ۾ كرڻ کانپو هتان لنگهندڙ هر ملك جي جهاز کي اک ۾ رکڻ هنن ملكن کي قب
  . ۽ پنهنجي ڳالهه مڃرائڻ سولو كم ٿي پيو

ان كري پراڻن ڏينهن ۾ . كوالالمپور شهر سمنڈ جي كناري تي نه آهي
اڄ کان ڏيڍ سؤ . پينانگ، كلانگ اهم شهر ۽ بندرگاهه هئا. كوالالمپور  كجهه به نه هو

هن هنڌ تي جتي هاڻ كوالالمپور آهي، ٹين جون کاڻيون  ) يع ڌار1850(کن سال اڳ 
مليون ۽ راجا عبدا ۽ راجا جمعت جهڑن ملئي سردارن چينين کي گهرائي کوٹائي 

هي اهو هنڌ هو جِتي هتي جي كلانگ . شروع كئي ۽ ماڻهو جهوپڑيون ٺاهي رهڻ لڳا
سي پاسي جي ٹين جي کوٹائي ۽ وكري كري او. ۽ گومباڪ نديون اچيو  ملن ٿيون

نالي ماتر . ملكن جا غريب پورهئي لا هتي اچڻ لڳا ـــ خاص كري چين ملك کان
سلطان راجا هتي جا ملئي مسلمان هئا پر مٿانهون هٿ انگريزن جو هو، جن سڄي 

پورچوگالي مٿي . ملائيشيا مان ڊچن ۽ پورچوگالين کي موكل كرائي ڇڎي هئي
ي ڊچ چهٹيا رهيا، تان جو سوكارنو مكائو کان وڃي نكتا، باقي انڈونيشيا ک

انڈونيشيا کي آزادي ڏياري ۽ هيڎانهن تنكو عبدالرحمان ملائيشيا کي انگريزن کان 
  . جان ڇڎرائي

انگريزن جي هك ڳالهه تعريف جوڳي آهي ته جنهن به ملك تي قبضو كيائون ٿي 
قت ان تي ٻين يورپي ملكن جي حكومتن وانگر ڦرلٹ ضرور كيائون ٿي پر ساڳي و

ملائيشيا ۾ انگريزن رستا ۽ اسكول . ان ملك کي ٺاهڻ جي به كوشش كيائون ٿي
تار ٹپال ۽ پوليس کان وٺي عدالتن جو . ٺاهيا، اسپتالون ۽  ريلوي اسٹيشنون ٺاهيائون

ملائيشيا ۾ جيئن ئي ٹين ايجاد ٿيو ته ان كم لا چين مان چيني ماڻهو . نظام ڏنائون
ڏکڻ هندستان کان ماڻهو آندا ويا، جيكي سخت گرمي ۽  ربڑ جي پوک لا. گهرايا ويا

واپار وڙي ۽ دكاندارن لا انگريزن . مينهوڳي ۾ گهاٹن بيلن ۾ كم كري سگهن ٿا
پوليس، چوكيداري ۽ فوج لا پٺاڻ، . سنڌي هندن ۽ گجراتين جي همت افزائي كئي

ڌيكَ نه ته اوترائي چين اڄ به ملائيشيا ۾ اصلي ملئي مسلمانن کان و. پنجابي ۽ گوکا آيا
۽ ننڍي کنڈ جا ماڻهو رهن ٿا، جن مان كجهه ته صدين کان ٿورا ٿورا ٿي آيا پر گهڻا تڻا 

ملائيشيا ۾ ٹي چٹيون چپاٹيون قومون . گاڏن جي حساب سان انگريزن جي دور ۾ آيا
۽ بوميپترا ـــ يعني ڌرتي جا پٹ ) جيكي سڀ مسلمان آهن( “ملئي”هك : رهن ٿيون

كجهه عيسائي ۽ .  سڎجي ٿي، جيكي گهڻي ڀاڱي ٻڌ آهن “چيني”ٻي قوم . ٿاسڎجن 
ڇو ته هو چين جي هك صوبي بدران  مختلف . هنن جون کوڙ زبانون آهن. لامذهب آهن

چينين جون خاص زبانون كئنٹونيز، منڈارن، هكا، ٹيوچو . صوبن مان ملائيشيا ۾ آيا
وقت ملئي يا انگريزي ڳالهائين ٿا جو اهوئي سبب آهي جو چيني پاڻ ۾ ملڻ . وغيره آهن

 “انڈين”ٹين قوم . هكڑن چينين کي ٻين چينين جي چيني زبان سمجهه ۾ نٿي اچي
سڎجي ٿي، جنهن ۾ تامل، مدراسي، گجراتي، ملباري، سک، هندو سنڌي،  ويندي اهي 
پنجابي ۽ پٺاڻ اچي وڃن ٿا، جن جا ورهاڱي بعد مٹ مائٹ هاڻ پاكستان ۾ آهن، ۽ 

  . بنگالي پڻ اچي وڃن ٿا گورکا ۽
ع تي ملائيشيا کي آزادي 1963آگسٹ  31ع ۾ ننڍي کنڈ کي ڇڎيو ۽ 1947انگريزن 

سندس پهريون وزير اعظم تنكو عبدالرحمان ٿيو، جيكو ملائيشيا جي وڏي . ڏني
ان بعد تن . جو ليڈر هو (UMNO) “يونائيٹيڈ ملئيز نئشنل آرگنائيزيشن”سياسي پارٹي 

ٻنهي وڏي تدبر ۽ عقلمندي کان كم وٺي علائقائي . منسٹر ٿيو عبدالرزاق پرائيم
چيني آبادي جي ٻي چيني دور  . كميونسٹ عناصر کي قابو ۾ رکيو. جھيڑا ختم كرايا

سنگاپورر جي علحدگي ۽ انڈونيشيا سان اختلافات ختم كرايا ۽ ان سان گڎوگڎ . كئي
ع ۾ 1981يخي پس منظر ۾ ان تار. ملئي قوميت جي تصور کي حقيقت جي شكل ڏني

مهاتيرمحمد جوان ۽ جوش واري قائد جي صورت ۾ ملائيشيا جي سياسي افق تي 
. نموندار ٿيو ۽ سترهن سال گذرڻ بعد به حكومت جون واڳون هن جي هٿن ۾ آهن

کليل ماركيٹ هجڻ . مهاتير جي ان ڊگهي حكومت ۾ ملائيشيا تمام گهڻي ترقي كئي
امن . چوڌاري كارخانا کلي ويا. ي پئسو سيڑائڻ لڳاكري ماڻهو هتي گهڻي پئماني ت

نتيجي ۾ ٿوري ئي عرصي ۾ ملائيشيا . امان ۽ قاعدي قانون جو معيار سخت كيو ويو
رٻڑ، تيل ۽ . دنيا جي مضبوط ترين كرنسين ۾ شمار ٿيڻ لڳو) ڊالر(جو سكو رِنگٹ 

سراواڪ ڏسندي ئي ڏسندي هي ملك يورپ جي . پام آئل مان به خوب پئسو اچڻ لڳو
دنيا جي وڏي ۾ وڏي . ماڊرن ۽ سهولتن وارو. صاف سٿرو. ملكن جهڑو ٿيڻ لڳو

گذريل . ملائيشيا جي ترقي جو ڏيکُ ڏئي ٿي (Petronas Twin Towers)عمارت جاڙا ٹاور 

سال کان نه فقط ملائيشيا پر ڀر وارا ملك انڈونيشيا، ٿائلنڈ وغيره اقتصادي بهران ۾ 
ي ڏسندي سياسي مسئلا به وڌي ويا آهن، جن هڻي انڈونيشيا ڏسندي ئ_ آهن . اچي ويا

جي سهارتو جهڑي کي ڊاهي رکيو، جيكو گذريل پنجٹيهه سالن کان لٺ سردار بنيو 
ملائيشيا ۾ مهاتير جي جانشين نائب صدر انور ابراهيم جي گهوٹالي سڄي . ويٺو هو

ائين كرندو ملك کي لوڏي رکيو آهي ۽ هك ملك کي ترقي جي اوچائين کي ڇهي 
  . ڏسي ڏک ٿئي ٿو

اڄ جي ملائشِيا ۾ تيرهن . سڎي ويندي هئي “ملايا”آزادي کان اڳ ملائيشيا 
جوهور، ملاكا، پهانگ، سلينگور، پيراڪ، پينانگ، : رياستون آهن، جن مان يارهن

سڎجي ٿو ۽  “ويسٹ ملائيشيا”پرلس، ترنگانو، كيداح، نينگري سيمبيلان ۽ كئانتان 
صباح ۽ سرواڪ بورنيو ٻيٹ تي : باقي ٻه رياستون. پور جي وچ ۾ آهيٿائلنڈ ۽ سنگا

  . سڎجي ٿي “ايسٹ ملائيشيا”اهي ٻه رياستون . برونائي ڀرسان آهن
انهن . ملائيشيا جي تيرهن رياستن مان نون جو والي وارث اتي جو سلطان آهي

بادشاهه ٿي نون سلطانن مان واري وٹي تي هك هك پنجن سالن لا سڄي ملائيشيا جو 
ملاكا، پينانگ، صباح ۽ سراواڪ جو حاكم گورنر ٿئي، : باقي چئن رياستن. رهي ٿو

 “هيڈ”بهرحال سلطان ۽ گورنر فقط نالي جا . جنهن کي ملك جو بادشاهه مقرر كري ٿو
ملك ۾ باقاعدي اليكشنون ٿين ۽ ملك جو انتظامي كاروبار وزير اعظم هلائي . ٿين

۽ رياستن جو چيف منسٹر ـــ جيئن پاڻ .) منتري سڎجي ٿوجيكو ملئي زبان ۾ پرڌان (
  .)سڎين “مينتري بيسار”چيف منسٹر کي ملئي زبان ۾ . (وٽ صوبن ۾ آهي

مختلف رياستن جي سلطانن جي ٻارن جي پاڻ ۾ شادي ٿيڻ كري پاڻ ۾ مٹي 
گهڻي . مائٹي به آهي ته كڎهن كڎهن سندن هك ٻئي سان تلخيون به لڳيون رهن ٿيون

پاور كري سندن كجهه كجهه  ٻارن جو رجحان عياشي ڏي به آهي پر گهڻي  پئسي ۽
واپار ۽ ڌنڌي ڌاڙي ۾ . ڀاڱي سڀني سلطانن جا  مٹ مائٹ ۽ ٻار اعليٰ تعليم يافته آهن

ماهر آهن ـــ بقول هك يورپين جي ته ملائيشيا جي هنن سلطانن جي سلطاني هلي وڃي 
ڑهيل ڳڑهيل هجڻ کان علاوه عام ماڻهو وانگر ته به هنن کي پرواهه نه رهندي، جو هو پ

سندن ملائيشيا ۾ توڙي ملائيشيا کان ٻاهر وڏيون نوكريون، . روزگار كمائي ڄاڻن ٿا
واپار ۽ فئكٹريون آهن، جيكي هنن ڦرمار كري نه پر محنت مزدوري كري، پئسي 

ن كري، ان فيلڈ جي چڱي طرح ڄاڻ ۽ سکيا وٺي حاصل كيو Investکي صحيح طرح 
  . آهن

جن مان هر هكُِ واري تي سڄي ملك جو بادشاهه ٿئي (ملائيشيا جي هنن سلطانن 
جي شان شوكت، مال دولت کي ٿو ڏسجي ته اسان جا پير، مير، وڏيرا، چوڌري ). ٿو

هي جي چاهين ته سندن ست پيڑهيون بنا محنت جي گهر ويٺي ويهي . كجهه به نه آهن
جو جائزو ورتو آهي ته تعجب ٿو لڳي ته هو  کائين پر مون كيترن جي گهرو زندگي

پنهنجن ٻارن کي عيش ۽ آرام جي زندگي گذارڻ جي ترغيب ڏيڻ بدران هنن کي عام 
کين مشكل زندگي گذارڻ جي سکيا ڏين ٿا . ٻارن کان به وڌيكَ تعليم ۽ تربيت ڏين ٿا
بي سان گڎ مغر) مذهبي كمن(نماز روزي . ۽ نه فقط پٹ ٻارن کي پر ڌيئرن کي پڻ

هنن جو ڏينهن فجر نماز کان . تعليم، رانديون رونديون، كسرت كرڻ لا ترجيح ڏين ٿا
هك مولوي پـڑهايو وڃي ته انگريزي جو ٹيچر يا . شروع ٿئي ٿو ته رات وڃيو ٿئي

اهڑي طرح هنن جا ٻار سڄو . راندين جو كوچ كجهه نه كجهه سيکارڻ لا اچي ٿو
۽ ٻين اهڑن كمن ۾ مشغول رهن ٿا جن سان سندن ڏينهن پڑهائي، علم ۽ هنر سکڻ 

ملك جي قاعدي قانون جي نه فقط عام . ذهني توڙي جسماني صحت صحيح رهي ٿي
ماڻهو پر حاكم ۽ سلطان به عزت كن ٿا ـــ جنهن جا مثال اسان جهڑن ماڻهن لا حيرت 

۽ بلكه اسان کي هتي جي ماڻهن ۽ حاكمن جون ڳالهيون ٻڌي غيرت . ۾ وجھندڙ آهن
شرم اچڻ کپي ۽ هنن جون هي سٺيون ڳالهيون سکي پنهنجي ملك جو نالو روشن 

  . كرڻ کپي
پوليس . هك رياست جي سلطان جي پٹ شهر ۾ گاڏي تيز رفتاري سان هلائي

سندس چالان هك طرف كيو ۽ پي کي خبر پيئي ته هن ماڻهن اڳيان پٹ کي ٿڦڑ 
ـــ؟ اسان وٽ وڏ ماڻهپي ئي اهڑي  ۽ اسان وٽ! وهائي كڍي ته اهڑي ٹرڙپائي ڇو كئي

  . ٹرڙپائي كرڻ ۾ سمجھي وڃي ٿي
ملائيشيا ۾ غلط كم كرڻ تي هك ڇوكراٽ پوليس وارو به توهان کي نه 

باقي هون كجهه پڇڻ لا يا كنهن مدد لا پوليس جي اعليٰ عملدار سان . ڇڎيندو
عزت (۽ تئان ) جناب( يا ملئي ۾ انچك sirڳالهائيندائو ته هو توهان کي انگريزي ۾ 

هك پوليس جي ڊي ايس پي رئنك جي آفيسر کان ان جو . چئي مخاطب ٿيندو) ماب
ان جي ئي ته ڏنل ٹئكس مان . عوام ئي ته اسان جي باس آهي”: سبب پڇيم ته وراڻيائين

ڏوهاري کي ڇڎي باقي ماڻهو اسان لا باعزت آهن ۽ انهن . اسان کي پگهارون ملن ٿيون
   “.اسان جو فرض آهي جي خدمت كرڻ

هك دفعي آئون پنهنجي آفيس جي اعليٰ عملدار داتك كئپٹن حمزه بن نور سان 
گڎ ملاكا کان كوالالمپور كنهن سركاري كم سان سندس سركاري نشان واري 

سندس ٹرڙو ڊرائيور كن كن هنڌن تان اجائي . مرسيڈيز كار ۾ وڃي رهيو هوس

س جي نظر کان  بچي نه سگهيو ۽ پوليس هك هنڌ پولي. سجائي اوورٹيك كندو رهيو
اسان وٽ كهڑو پوليس . واري موٹر سائيكل تي کانئس اڳ نكري اچي گاڏي جھلي

وارو كنهن سركاري گاڏي کي جھلي سگهندو سو به تڎهن جڎهن كو سركاري 
  !كامورو يا فوجي ان ۾ ويٺو هجي

۽ تيسين  پوليس واري ڊرائيور کي گاڏي مان لهڻ جو حكم ڏيئي پاڻ ڏي سڎيو
پوئين سيٹ تي منهنجي ڀر ۾ ويٺل كئپٹن حمزي ساڳي . پاڻ چالان جي پرچي لکڻ لڳو

لهجي ۽ سكون سان مون سان كندڙ ڳالهه جاري رکي، جيكا هن پوليس واري جي 
ڊرائيور گاڏي بيهاري پنهنجو لائسنس کڻي هيٺ . پيڇو كرڻ کان اڳ شروع كئي هئي

جيكو نه فقط ) كئپٹن حمزو(و هي وڏو عملدار لٿو ۽ پوليس واري ڏي ويو ته به اسانج
هك وڏي درجي جو آفيسر آهي پر ملك جي بادشاهه جو پڻ خاص ماڻهو آهي، سو ساڳي 

Composed آئون جنهن ملك . نموني سان ڳالهائيندو رهيو، ڄڻ كا ڳالهه ئي نه ٿي هجي
ندس جو ۽ جنهن ماحول کان واقف هن قسم جي هي واردات ڏسي وائڑو ٿي ويس ۽ س

. ڳالهه ٻڌڻ بدران لوڻا ڦيرائي كڎهن ڊرائيور کي پيو ڏسان ته كڎهن پوليس واري کي
اسان . كري Reactساڳي وقت پنهنجي باس جي چهري کي پيو ڏسان ته هو كيئن ٿو 

 “خصيص”جي حساب سان ته هن کي ان ڳالهه کي پنهنجي بي عزتي سمجهي هك 
يور کي كار بيهارڻ يا هيٺ لهڻ پوليس واري کي دٻ كڍڻ کتي ٿي يا پنهنجي ڊرائ

پر هن اهڑي سكون سان ڳالهه قائم رکي، ڄڻ اسان كنهن ٻي . کان منع كرڻ کتو ٿي
دنيا ۾ ته کڻي نه پر ٻي كار ۾ هجون ۽ هي واردات كنهن ٻئي كار جي ڊرائيور سان 

  . ٿي رهي هجي، جنهن سان اسان جو واسطو نه هجي
لڑكائي اچي  “۾ چالان جي پرچي ”۽ هٿ  “منهن”ٿوري دير بعد  ڊرائيور پنهنجو 

ڊرائيور كار هلائڻ کان اڳ . كار ۾ ويٺو ته به اسان جي باس کانئس نه پڇيو ته ڇا ٿيو
  : پنهنجو بيلٹ ٻڌندي هيڻي آواز ۾ چيو

  “پوليس چالان كيو آهي! داتك”
كئپٹن حمزي مون کي ٻڌائيندڙ ڳالهه کي جھلي ڊرائيور کي مخاطب ٿيو،  “پو؟”

   “.يز هلائيندين ته چالان ته ضرور ٿيندوكار ت”
سائين كجهه كريو، هك اڳ به ٿي چكو آهي ۽ هاڻ باقي هك موقعو ٿو ”

   “.بچي
)هتي ٹي دفعا ان قسم جا ڏوهه كرڻ تي ڊرائيونگ : پڑهندڙ جي معلومات لا

  .)لائسنس كئنسل ٿيو وڃي

وليس اسان جي صاحب پنهنجي صاحبي ۽ آكڑ جو مظاهرو كري وچ ۾ ٹپڻ ۽ پ
  : جي ڊيوٹي ۾ رُخنو پيدا كرڻ بدران پنهنجي ڊرائيور کي چيو

  “.ڏوهه كيو اٿئي ته ان جي سزا ته ضرور ڀوڳڻي پوندي”
هي اهو جملو آهي جيكو ملائيشيا، سئيڈن، سعودي عرب ۽ جپان جهڑن ملكن 
۾ ـــ جتي ماڻهو قانون جو خيال ۽ احترام كن ٿا، توهان کي پنهنجي دوست آفيسرن 

اهوئي سبب آهي جو ههڑن ملكن ۾ ننڍو توڙي وڏو كنهن به قسم . به ٻڌڻ ۾ ايندوکان 
ڏوهه كرڻ . جو ڏوهه كندي ڊڄي ٿو، جوهن کي خبر آهي ته ڏوهه بعد بچا مشكل آهي

  . تي سزا ضرور ٿيندي ۽  كو به دوست يا مائٹ بچائي نٿو سگهي
اسٹارٽ  پوليس واري كتابڑي ۽ پين کيسي ۾ وجھي پنهنجي موٹر سائيكل

سائين مون کي ”: كئي ۽ اسان جي كار وٽ گهڑي کن ترسي اسان کي نئڑت سان چيو
 “.ڊيوٹي جو معاملوآهي. افسوس آهي توهان جو وقت ضايع ٿيو پر آئون مجبور آهيان
مون محسوس كيو ته . جواب ۾ اسان جي صاحب مركي سندس همٿ افزائي كئي

اري کي بچائي فخر محسوس كريون ٿا اسان جي ملك ۾ ڏوهه ڇو وڌي رهيا آهن؟ ڏوه
جي همت افزائي  “ڏوهاري کي جھلڻ واري”کي نه پر  “ڏوهاري”۽ ههڑن  ملكن ۾ 

  . كري فخر محسوس كن ٿا
  : ٿورو اڳتي هلي كئپٹن حمزي مون کي انگريزي ۾ چيو

هي اسٹوپڈ ڊرائيور سمجي ٿو ته صاحب گاڏي ۾ ويٺو آهي ته کيس هر ڳالهه جو ”
ملي ويو ڇا؟ آئون پاڻ هيڎو آفيسر هوندي به ٹرئفك جي كنهن قانونَ جي لائسنس 

   “.ڀڃكڑي نٿو كريان
اها حقيقت آهي ته اسان جو باس كئپٹن حمزو واقعي جڎهن پاڻ گاڏي هلائيندو 
آهي ته آڌي رات بعد جڎهن رستن تي ٹرئفك نه هوندي آهي ته به ڳاڙهي سگنل تي بيهي 

هك دفعي اهڑي موقعي تي . آهي  جيسين اهو سائو نه ٿئيرهندو آهي ۽ تيسين نه هلندو 
  :مون کلندي چيومانس

  “.بوليح جالان. تيادا كيريٹا كيريٹا! داتك”
  !)رستا سنسان لڳا پيا آهن، سگنل کي هڻ کڎ ۾(
  :هن وراڻيو ۽ انگريزي جو هك قول ورجايو “!نه يار”
”law breaker is an accident maker.“  

ن پڑهندڙ هنن ملكن ۽ ماڻهن جي نفسيات، كلچر ۽ ترقي جو سو انهن مثالن ما
اصل راز معلوم كري سگهي ٿو ـــ يعني قاعدي قانون جي عزت كرڻ، ۽ قاعدو قانون 

۽ سڀ کان وڌيكَ ان کان ٻيو كهڑو . نه فقط غريب لا پر امير ۽ حاكم لا پڻ آهي
راند سيکاريندڙ ) پاڻ خود سندس پٹ يا مائٹ به نه پر(مثال ٿي سگهي ٿو ته هك سلطان 

  !كوچ کي ٿڦڑ هنئي ته ان تي به كورٽ كيس هليو
ملائيشيا جي هي مئرين اكيڈمي جنهن ۾ مون اٺ سال کن كم كيو، مغربي 

ٿوري گهڻي چوري چكاري يا ٻيا ڏوهه ته ملائيشيا ۾ ضرور . ملائيشيا ۾ آهي) ويسٹ(
ات جو ننڍا وڏا، ويندي نوجوان ان كري ڏينهن جو توڙي ر. آهن پر گهڻي ڀاڱي امن آهي

ڇوكريون ۽ ڌاريان ٹوئرسٹ نه فقط ملائيشيا جي هك شهر يا هك رياست کان ٻي 
رياست ۾ بس، ٹئكسي ۽ ريل رستي ايندا ويندا رهن ٿا پر ملائيشيا جو ملك ٹپي هك 

  . پاسي ٿائلنڈ ته ٻئي پاسي سنگاپور کان وڃيو نكرن
كن  جا نوكريون كندڙ پڻ موكل ملاكا ۾ رهندڙ اسين پاكستاني ۽ ٻين مل

گهڻو كري سڀ جهازي . مطابق ويجھن يا ڏورانهن شهرن جو سير كندا رهياسين ٿي
ان . هئاسين، ان كري كيترا دفعا اڳهين هتي پنهنجن جهازن ذريعي اچي چكا هئاسين

. كري هتي جي شهرن، بندرگاهن ۽ سامونڈي گهٹ گهيڑن کان اڳ جا واقف هئاسين
ڀيرا جهاز ذريعي ملائيشيا جي مختلف بندرگاهن ۾ اچي چكو هوس۔  آئون به كيترائي

،  هانگ كانگ، كوريا ويندي وقت به اهاني بهاني كارگو کڻڻ لا، جهاز  چين، جپان
جي مرمت لا يا جهاز جي انجڻ لا تيل پاڻي کڻڻ لا ملائيشيا جا بندرگاهه ۽ هتي جي 

و گهڻو اڳهين واقف هوس، ان كري ماحول، ماڻهن، موسم ۽ ويندي زبان کان ٿور
ڌارئين . جڎهن به موقعو مليو ٿي ته اكيلي يا سنگت سان گهمڻ لا نكري پيس ٿي

ملك ۾ گهمڻ ڦرڻ جو مزو اڃان به وڌيكَ رهي ٿو، جيكڎهن توهان کي ان ملك جي 
زبان اچي وڃي، ان جو کاڌو پيتو پسند اچي وڃي ۽ مكاني ماڻهن جي رسم رواج ۽ 

هون به چوندا آهن ته جنهن ملك ۾وڃجي اتي جي ماڻهن جي . ٿي وڃي كلچر جي ڄاڻَ 
  . زبان، مذهب ۽ كلچر جي عزت كجي

جيسيتائين منهنجو ملائيشيا رهڻ ٿيو، تيسيتائين سنگاپور ۽ ٿائلنڈ وڃڻ لا اسان 
پاكستانين کي ويزا وٺڻ جي ضرورت نه پوندي هئي ۽ پو آخري ڏينهن ۾ آهستي 

ين جي اچڻ وڃڻ تي ٿوريون گهڻيون سختيون شروع ٿي ويون ۽ آهستي ٿي اسان ڌار
هاڻ نه فقط سنگاپور ۽ ٿائلنڈ پر ملائيشيا وڃڻ لا به ويزا اڳواٽ پنهنجي ملك مان وٺڻي 

  . پوي ٿي

ملائيشيا، انڈونيشيا، سنگاپور، ٿائلنڈ وغيره هن صدي جي اڌ تائين كي امير 
انڈيا، پاكستان جهڑا ملك . ٹيكنالاجي ۾ بهپئسي دولت ۾ به غريب هئا ته . ملك نه هئا

ٹين ۽ تيل جهڑيون . پر پو قدرت جي مٿن كجهه مهرباني ٿي. هنن کان گهڻو اڳڀرا هئا
پر انهن سڀني . شيون کين ڌرتي هيٺان ته رٻڑ ۽ پام جون پوکون ڌرتي مٿان ملي ويون
. ۽ محنت آهي ڳالهين کان وڌيكَ هنن ملكن جي ترقي ۾ هتي جي ماڻهن جو هٿ

وقتي کين ٿاٻا ايندا رهن ٿا پر هو وڃن پيا اڳتي نكرندا ـــ هر فيلڈ، هر كم ۽ هر ڳالهه 
  . ۾
  

  الطاف شيخ
  ع1998نومبر  14

  كراچي

  ئڳ 
سو ادب جي دنيا ۾  “جيترا منهن اوتريون ڳالهيون”سنڌي ۾ چوندا آهن 

مختلف پهلوئن جي ادب جي . ۽ ٿيڻ به کپي. به ائين ٿيو آهي ۽ ٿيندو رهندو
باري ۾ مختلف  ڳالهيون چيون ۽ ڇپيون ويون آهن، پر انهي حقيقت جي 
باوجود سڀني کنڈن جا ليکك هكڑي ڳالهه تي متفق آهن ـــ اها اهِا آهي ته لکڻ 
واري جي پير ۾ جيسيتائين چكر ناهي، جُتي مٿان جُتي چڑهيل نه اٿس ۽ 

ا جا رنگ نٿو ڏسي تيسيتائين پنهنجي وت آهر رولڑا كري ڌكا کائي دني
هو رس ۽ وس نٿو اچي، جنهن جي تخليق ۾ ضرورت آهي . سندس لکڻي ۾ اُ

ٻين لفظن ۾ ائين کڻي چئجي ته تخليقي توڙي تحقيقي ادبَ جون پاڙون پيرن 
تخليقي ادب جون سڀ . جي نشانن ۽ ڦيٿن جي ليكن مان ڦٹي ٿيون نكرن

  . ر به كندا آهن ۽ دل به كندي آهيسفر پي. صنفون اڻ سڌي طرح سفرناما آهن
انهن اڻ سڌي طرح جي سفرنامن سان گڎوگڎ اڄكلهه ٻين صنفن جي 

جي پاپيولرٹي وڌيكَ ڏسڻ ۾ ٿي اچي ۽  “سفرنامي”ڀيٹَ ۾ سڌي طرح لکيل 
دنيا جون وڏيون وڏيون اشاعتي . بين الاقوامي سطح تي نظر ٿي اچي

آتم كٿائن جي حاصل كرڻ كمپنيون اڄكلهه جيترو سفرنامن، ڊائرين ۽ 
اها حقيقت كئٹلاگن مان . اوترو ٻين صنفن پويان نه آهن. پويان پيل آهن

  .پڌري پٹ نظر ٿي اچي
انهي ۾ كو شك ناهي ته سنڌي ۾ الطاف شيخ جي سفرنامن کان اڳ 
به ۽ پو به سٺا سٺا سفرناما لکيا ويا آهن پر سفرنامي جي صنف کي عوامي 

۽ امر جليل جي . ۾ الطاف جو وڏو هٿ رهيو آهيسطح تي مقبول بنائڻ 
افسانن وانگيان انگريزي چوڻي موجب تازن ۽ گرم كيكن وانگر وكاڻا 

۽ عام ماڻهو اڳيان پرديس . يا ائين کڻي چئجي ته هٿو هٿ کڄاڻان آهن. آهن
هوم سكنيس جي مريض سنڌين . جا كيئي معاملا ۽ مامرا سامهون آيا آهن

  . ر كڍڻ ۾ الطاف جي اکرن جو به وڏو هٿ رهيو آهيکي ملك مان ڇكي ٻاه
الطاف جي اڳين سفرنامن ۽ تازن سفرنامن ۾ فرق رڳو اهو رهجي ويو 
آهي ته اڳي الطاف جي جُتي جُتي مٿان چڑهيل هُئي ۽ هو پاڻ سان گڎ 

پڑهندڙن کي به آواره گردي ۾ وجھيو ويٺو هو ۽ هاڻي ملائيشيا ۾ کپ 
هكڑي كري . تان جون ئي ڳالهيون پيو ٻُڌائيکوڙي ويهي رهيو آهي ۽ ا

مشاهدي جي لحاظ کان بهتر آهي ته هكڑي ئي ملك کي ويهي غور سان 
۾ به  “جت جر وهي ٿو جال”اها بهتري سندس هن كتاب . ڏسي، پو لکجي

  .نظر ٿي اچي
انهي كري کيس . مون الطاف جا سڀ سفرناما پڑهيا آهن ۽ پڑهندو اچان

 ِ ٹ ٿو هڻان ته کيس هاڻي ملائيشيا مان بدلي كري كنهن دعا ٿو كريان يا پ
ٻئي ڏورانهين ملك ڏانهن موكليو وڃي ته جيئن ٻين ملكن جون ڳالهيون 

  . پڑهي سگهون
  

  عبدالقادر جوڻيجو
  ع1988ــ آگسٹ  7

َ  ڳئ آ   ...  ڏ
  

اڃا ملاكا رياست ۾ ئي هوس ته . سومر ڏينهن صبح جو چانهه پي گهران نكتس
پر ور وكڑن ۽ . ملائيشيا جا رستا گهڻو ئي سٺا ۽ كشادا آهن،. ڏ ڦڑو شروع ٿي ويوو

سامهون ايندڙ گاڏين جو ايترو . مينهوڳي كري گاڏي جي رفتار گهٹائڻي پوي ٿي
خوف نٿو رهي جو هتي هركو پنهنجي پاسي وارو اڌ رستو وٺي هلي ٿو پر بي پرواهه 

جنهن وقت خيال اچين ٿو . كنهنجو آهي Right of the wayمينهن ڍڳين کي كهڑي خبر ته 
. ٻيلي يا پوک مان نكري رستو ٹپن ٿيون يا ماڳهين رستي تي هك هنڌ بيهيو رهن

جيئن ملاكا رياست ۾ لنگي ۽ . كي كي علائقا ته مينهن جي آزار کان مشهور آهن
ن نظر رنتائو ڳوٺن جي وچ ۾ ـــ جتان لنگهي سريمبان پهچڻو هوم، ايتريون ته مينهيو

اچن ٿيون جو ڊرائيور کي خبردار كرڻ لا ٹرئفك کاتي كيترن ئي هنڌن تي ٹكنڈا 
جيئن پاڻ وٽ اسكولن اڳيان كتابن . بورڊ جنهن تي مينهن ٺهيل آهي، هڻي ڇڎيا آهن

واري ٿيلهي سان گڎ ٻار ڏيکاريل هوندو آهي ـــ معنيٰ ان هنڌ تان گاڏي خيال سان هلايو 
بهرحال اسكولن اڳيان ان قسم جي ٹرئفك . ۾ رستو ٹپي متان كو ٻار بي خيالي

پر هي مينهن يا ڍڳي . نشاني ته سڄي دنيا ۾ عام آهي ۽ هتي ملائيشيا ۾ پڻ اها آهي
واري نشاني ڌارين ملكن جي ماڻهن لا ايتري ئي نرالي آهي، جيتري سعودي عرب ۽ 

  .بحرين پاسي رستي تي اٺ جي شكل جي نشاني
رستي جو هك حصو ولاريو بيٺي . وري به سست جانور آهي هون مينهن ته

يا ٿوري دير . هوندي آهي ۽ توهان خيالَ سان گاڏي آهستي هلائي ٻيو پاسو وٺي هليا وڃو
پر اٺ اهڑو جانور آهي جو كڎهن ته تمام . صبر كريو جيسين هو رستو ٹپي وڃي

واري (ئي يا كچي ۾ سلڇڻو ثابت ٿئي ٿو ۽ پري کان ئي هارن ڏيڻ سان رستو ڇڎيو ڏ
. لهيو پوي پر كڎهن كڎهن همراهه هيڎانهن هوڏانهن لهڻ بدران وٺيو سڌو رُخ رکي) ۾

. هارن ڏيڻ سان ويتر نك سڌو رستي جو وچ ڏيئي ڀڄندو. مجال آهي  جو پكو ڇڎي
  .)پنهنجي پر ۾ ته هو ضرور سياڻپ كندو هوندو(

وري سريلنكا ۾ گهڻو پر انهن مڑني کان خطرناڪ هاٿي آهي، جنهن جو آزار 
هاٿي ته ماڳهين وڙهڻ لا آتو . آهي ـــ خاص كري كولمبو کان كئنڈي واري رستي تي 

هك سلوني همراهه ٻڌايو ته سامهون هاٿي . رهي ٿو ـــ چاهي توهان كار ۾ ئي ويٺا هجو
گاڏي . رستو روكي بيهي ته نه كار جي انجڻ بند كجي نه دروازو کولي ٻاهر نكرجي

ئر ۾ وجھي هك ته ائكسليٹر کي دٻائي رکجي جيئن انجڻ جي گڑ گڑ گهڻي نيوٹرل گي
انجڻ . اهوئي هك طريقو آهي هاٿي مان جان ڇڎائڻ جو. ٻيو هارن مٿان هارن ڏجي. ٿئي

ريل گاڏي سان سندس اكثر . جي ڌڌكي ۽ هارن جي آواز کان هاٿي شايد ڊڄيو وڃي
ري سفر ۾ ريل جو اوچتو بيهي رهڻ سريلنكا ۾ ريل جي رات وا. مهاڏو ٿيندو رهي ٿو

ان جو سبب گهڻو كري سامهون ايندڙ هاٿي سان ٹكر . هك تمام عام ڳالهه آهي
  . هوندو آهي

هي جانور رستو  ٺ يا هاٿي ڏيکاريل معنيٰ اُ رستي تي ٹرئفك نشاني ۾ مينهن، اُ
   “پر جي ڏيڎر مٿان ڏيڎر ڏيکاريل هجي ته پو؟. ٹپي رهيا آهن

نالي علائقي مان لنگهندي اها  (Geo-Xuenren)۾ گائونزئينرين ) ينڈهال(نيدر لئنڈ 
جيكا ڏيڎرن جي بچا لا لڳائي ويئي آهي، جيئن انَ هنڌ تان . مٿين نشاني نظر اچي ٿي

ان هنڌ تي رستي جي هك پاسي، دلدلي علائقي مان . كار وغيره خيال سان هلائي وڃي
ملڻ ۽ ٻچا ڏيڻ لا رستو ٹپي ٻئي پاسي هر سال هزارين ڏيڎر پنهنجن جوڙيوالن سان 

ڏيڎر جون ٹنگون يورپ پاسي جا ماڻهو شوقَ سان کائين ٿا ۽ ان پاسي جي هر . ويندا آهن
ملك جي حكومت ڏيڎرن جي بچا ۽ وڌڻ ويجهڻ لا ايتري ئي كوشش كري ٿي، 

  .جيتري اسان وٽ تتر ڦاڙهي لا ٿئي ٿي
سوچيو هوم ته كوالالمپور پهچي  . و ٿينه مينهن بند ٿيو ٿي ۽ نه وري جھكو ٿي
پر مينهن جي كري ٿيل ٿڌكار به . نيرن ۽ منجھند جي هك ئي ماني کائيندس

منهنجي پاڙي ۾ رهندڙ سريلنكا جي كئپٹن مانيك تازو . هيكاندي بک وڌائي
 كرڻ لا سنگاپور کان نئين خريد كيل كئميرا ـــ بقول سندس بلكل آٹوميٹك، ٹرا

ٹي ڏينهن موكل هئي سو كوالالمپور جو چكر هڻڻ ۽ ڄاڻ سڃاڻ . يمونکي ڏني هئ
جيتوڻيك كوالالمپور سوير پهچڻ . وارن سان ملي يادگار تصويرون كڍڻ چاهيم ٿي

جي ارادي سان گهران جلدي نكتو هوس، پر هاڻ مينهن اها جلدي واري كسر كڍي 
انڈين هوٹل وٽ ڳوٺ مان لنگهڻ وقت رستي تي هك  (Lubok - Cina)لبوق چينا . ڇڎي

هوٹل جي ٻمڀ وٽ ئي هك تامل همراهه تيل هاڻي . كار بيهاري نيرن لا اندر گهڑيس
ملائيشيا دنيا جي . اڇي گوڏ ۽ گنجي ۾ وڏي تئي تي مئدي جا اڦراٹا پچائي رهيو هو

ڳوٺن . انهن چند ملكن مان آهي جتي پرديسي کي ماني جو مسئلو درپيش نٿو اچي
 - Roti، ملئي توڙي انڈين نيرن تي هي ٹيهن سينٹن جو اڦراٹو توڙي شهرن ۾ چيني

Cinai  وٺي کائين، جنهن سان دال جو ڇڍڙو ٻوڙ مفت ملي يا ساڳين پئسن ۾Nasi – 
Lemak ) ناريل جي کير ۾ رڌل چانور ۽ پاسي کان رکيل ننڍن مڇين جو ٻوڙ(Sambal 

  .وٺي کائين

مادري زبان مليالم هئس پر . هئي “فئملي هوٹل”هي هك ڏکڻ هندستاني جي 
فئملي هوٹل معنيٰ هوٹل سان . هوٹل تي ٻين انڈين گراهكن سان تامل ڳالهائي رهيو هو

اهڑين هوٹلن يا . پو كي گهر پٺيان ٿين ته كي مٿي ماڙي تي. ئي لاڳو گهر جو هجڻ
ي ڏان، پو پنهنج. دكانن ۾ گهر جا مڑيئي ڀاتي ـــ ڀائر ڀينرون ما پي سميت كم كن

هن هوٹل تي به كو اڦراٹا . هنر، همت ۽ عمر آهر كو كهڑو كم كري ته كو كهڑو
كو منجھند جي ٻوڙ لا بصر وڍي رهيو هو . پچائي رهيو هو ته كو ٿانوَ ڌوئي رهيو هو

  .ٺاهي رهيو هو (Teh – Tarik)ته كو هتي جي مشهور چانهه 
كري موسم جو جائزو ٹيهه سينٹن جي اڦراٹي ۽ چانهه جي كوپَ سان نيرن 

ڀ لس ئي لس ٿيو پيو  هو. مينهن اڃا جھكو نه ٿيو هو. ورتم رکي رکي کنوڻ . سڄو اُ
هك . مون چوڌاري ويٺلن جو جائزو ورتو. جي چمكاٽ سان گڎ گوڙ جو به ٺكا ٿيو ٿي

ميز تي . ٻه ڄڻو مون وانگر نيرن كري مينهن جي بند ٿيڻ جو انتظار كري رهيو هو
 New Strait Timesريزي اخبارن مان هتي جي مشهور انگريزي اخبار رکيل تامل ۽ انگ

ورلڈ نيوز واري صفحي تي پاكستان جي خبر . کڻي مون صفحا اٿلائڻ شروع كيا
  . منهنجو ڌيان ڇكايو

”Taking Stock of Death and Destruction“  
. جرمن خبر رسان ايجنسي رائيٹر جي حوالي سان ٻه كالمي خبر ڏنل هئي

ي جي اورنگي ۽ ٻين هنڌن تي پيش آيل شهري خونريز هنگامن جي چار كالمي كراچ
انهن خبرن جي ڀر . عنوان سان هك ڏينهن اڳ به اچي چكي هئي Karachi Toll Risesخبر 

۾، هندستان جي پنجاب صوبي ۾ سکن جي فسادن ۽ دهلي ۾ هندن ۽ مسلمانن جي 
تان پڻ انهن مڑني ) ٹي وي ملائيشيا( RTMتازو گذريل رات . جھڳڑن جون خبرون هيون

منهنجي ڀر . هنگامن جون خبرن سان گڎ تازيون كڍيل فلمون پڻ ڏيکاريون ويون هيون
۾ ويٺل وڏي عمر جي تامل مونکي كا دير ان ساڳي صفحي کي چتائي نهاريندو ڏسي 

  :چيو
  “.هر وقت هنگاما. كيترا هنگاما پنهنجي وطن ۾ ٿيندا رهن ٿا”

مجھيو ۽ اهو پڻ ته آئون انڈيا جي ئي هنگامن جون خبرون هن مونکي انڈين س
مون كنڌ مٿي کڻڻ بنائي کيس سندس انگريزي ۾ كيل سوال جي .  پڑهي رهيو آهيان

  .چيو  ”Yes“ جواب ۾ مرڻينگ آوازَ سان
۽ . چيني، ملئي ۽ پاڻ انڈين. ڏسو هتي ملائيشيا ۾ كيتريون قومون رهن ٿيون”

هك . پر سڀ سک شانت ۾ رهيا پيا آهن. ذهب ۽ زبانون آهنانهن ۾ به پنهنجا پنهنجا م

سک هندو صلح . پنهنجو ملك هندستان آهي جنهن ۾ هندو مسلمان گڎ نٿا رهيو سگهن
هتي جا ماڻهو اهو . كيڎي افسوسَ جي ڳالهه آهي! هر وقت هنگامو. نٿا كريو سگهن
  “.....شرم کان پاڻ کين ڇا جواب ڏيون. ئي پڇندا رهن ٿا
پرديس ۾ پنهنجي ملكَ جي بدنامي پنهنجي گهر جي ..... ئيندو رهيوهو ڳالها

کي ) هندستان(سندس ڏاڏي اڄ کان سٺ سال کن اڳ مدراس . گهٹتائي برابر لڳي ٿي
پنهنجي ديس جي ڏکين ڏينهن ۽ . خيرآباد چئي هي نئون ملك اچي وسايو هو

پنهنجي . هوبيروزگاري سندس ۽ سندس گهر جي ڀاتين جو جيئڻ جنجال كري رکيو 
ملك جڎهن کيس پنهنجو رکڻ نه چاهيو ته ملائيشيا جي مڇرن وارن گهاٹن جهنگلن ۾ 

اڄ هي منهنجي ڀر ۾ ويٺل سندس پوٹو جيكو قوميت، . هن اچي سخت پورهيو كيو
پاسپورٽ يا شهريت جي لحاظَ کان جيتوڻيك ملائيشين آهي پر پنهنجن وڏن جي ملك 

جھي شرمندگي محسوس كري ٿو ـــ ان ملكَ لا هندستان جي بدنامي کي پنهنجو سم
ان ملك لا جيكو هن كڎهن ڏٺو به ناهي . جنهن سان هن جو هاڻ كو به واسطو ناهي

ان ملك جي ٿوڙي گهٹتائي به کيس ڏکوئي ٿي جو هو . رڳو وڏن کان ان بابت ٻڌو آهي
نه فقط اتي مون جهڑن جو جنهن جي . ان ملك جي نالي سان هتي ڄاتو سڃاتو وڃي ٿو

سان واسطو آهي، پنهنجي ان وطن ) پاكستان(وڏن جو پر ايندڙ ٹهي جو پڻ ان ملك 
بابت پرديس ۾ هن قسم جون خبرون پڑهي كيترو ڏک، صدمو، شرم ۽ ندامت 

شايد اهوئي سبب هو جو آئون ڀر ۾ ويٺل تامل هندو کي اهو . محسوس ٿيندي هوندي
كستاني آهيان ۽ مون هندستان جي نه پر به ٻڌائي نه سگهيس ته آئون انڈين نه پر پا

جيكا ان کان به وڌيكَ اسان جي وحشي پڻي جو ثبوت . پاكستان جي خبر پئي پڑهي
شهر ۾ رهندڙ ٻن گروپن گهرن ۽ . مون هك دفعو وري خبر ڏي نهار كئي. ڏئي ٿي

ان خبر جي هك . دكانن کي ڏنل باهه ۾ هك ٻئي جا ماڻهو اڇلي کين جيئري ساڙيو
  :کي مون هك دفعو وري پڑهيوپئراگراف 

 “The death toll climbed as charred bodies were brought on 
polythene bags from burnt - our buildings in the ravaged Orangi town 
area, scene or worst violence” 

هو هاڻ تامل . وڌيك پڑهڻ بند كري ڀر ۾ ويٺل تامل همراهه ڏي وري نهاريم
مونکي لڳو ته هو انڈيا ۾ ٿيندڙ هنگامن ۾ ئي منجھيل . خبار جا صفحا اٿلائي رهيو هوا

كنهن ريت هن کي پاكستان جي تازن هنگامن جي خبر نه پئي پيئي يا ٿي سگهي . آهي
بهرحال . ۽ جي کيس لڳي ها ته آئون پاكستاني آهيان ته ضرور پڇي ها. ٿو هجيس به

چاهيو جو ڊنس ٿي ته كٿي هو هن قسم جو سوال مون پنهنجي طرفان کيس ٻڌائڻ نٿي 

توهان جي ملك ۾ ته مڑيئي  مسلمان آهن، پو اهي ڇو وڙهي رهيا ”: نه كري وجھي
مون ان قسم جي بحث يا ڳالهه ٻولهه کان  “.آهن؟ اسلام ته امن ۽ سلامتي لا چوي ٿو

ڃا چوويهه هن وقت پري ڀڄڻ چاهيو ٿي جو ان قسم جي تجربي مان گذرندي مون کي ا
ٿئي هينئن ٿو جو ملك ۾ كا سٺي ڳالهه ٿئي ٿي ته پرديس ۾ . كلاڪ به نه ٿيا هئا

ساڳي وقت خراب ڳالهه انهن . رهندڙ ان ملك  جا ماڻهو فخر ۽ خوشي محسوس كن ٿا
كراچي ۾ پيش آيل تازو هن قسم جي انساني . لا شرم ۽ ندامت جو سبب بڻجي ٿي

جي قتل عام جو مثال اڄ جي تواريخ ۾ كو  كوس ۽ ٻارن عوررتن سميت شهرين
اڄ جي ماڊرن دنيا ۾ جڎهن انسان جانورن تي ٿيندڙ ظلمن تي رڙ كري ٿو . ورلي ملندو

اورنگي علائقي جا . اتي هي كراچي جو قبضو پنهنجي نوعيت جو پهريون مثال آهي
ن وحشي نظارا هتي جي ٹي وي تي ڏسي هر هك ڏندين آڱرين ڏنيون ٿي ۽ اسان کا

گذريل ٻن ٹن ڏينهن . زبان يا اکين اکين ۾ سوال پڇيو ٿي ته ڇا هينئن به ٿي سگهي ٿو
کان جڎهن كراچي جا هي هنگاما شروع ٿيا آهن ۽ سندن خبرون ٹي وي ۽ ريڈيو تان 
جھنگ جي باهه وانگر سڄي دنيا ۾ پکڑجي ويون آهن، كنهن جي آڏو ايندي شرم ٿئي 

  . ٿو
كئٿي سئنيما جي . ڈريس معلوم كري رهيو هوسگذريل ڏينهن ملاكا ۾ كا ائ

ڀر ۾ هك چانهه جي اسٹالَ وٽ پنهنجي ملك جي مهانڈي واري همراهه کي ڏٺم جيكو 
چانهه به پي رهيو هو ته ٹن چئن ٻين انڈين ۽ ملئي همراهن سان خبرچار به كري رهيو 

سنهو ۽ چست . اعمر ۾ پنجاهه کان  مٿي مٿي ۽ مڇن جا وارَ چاندي جهڑا اڇا ۽ گهاٹ. هو
سندس ويجھو پهچي انگريزي ۾ گهربل ائڈريس جو ڏس . آواز کڑو تڑو. جسم

جڎهن كا گهڑي جواب نه . هو جواب ڏيڻ بدران مونکي گهوري ڏسڻ لڳو. پڇيومانس
ڏنائين ۽ مونکي چتائي ڏسندو رهيو ته اهو محسوس كري ته شايد هو مون کي 

جيكو واقعي هو سوچي رهيو هو ۽ پاكستاني سمجھڻ بابت سوچي رهيو آهي ــــ 
  :سڃاڻي پڻ ويو ــــ مون هجائتو ٿي پڇيومانس

”Are you Pakistani?“  
ان تي وري ٻيو دفعو جڎهن مون کانئس . پر جواب ۾ هو ورري كجهه نه كڇيو

  :پڇيو ته كاوڙ مان وراڻيائين
”No Sir! I am not a Pakistani.“  

هو . اهڑو سوال ڇو كيومانس ڏاڍو شكي ٿيس ۽ دل ئي دل ۾ پشيمان پڻ ته
پر شرم کي پرچائڻ لا وري . مونکي پنهنجو سمجھي ئي نٿو، وتان آئون هجائتو ٿيندو

  :چيومانس
منهنجو مطلب آهي ته هينئر کڻي توهان ملائيشيا جا شهري آهيو پر شايد توهان ”

هيا جا وڏا پاكستان کان آيل هجن جو توهان جي منهن جا نقشا پاكستانين جهڑا لڳي ر
   “.آهن

آئون نه پاكستاني آهيان ۽ نه وري ”هن وري ٹوڪ ۽ كاوڙ مان چيو،  “!نو سر”
  “.پاكستان سان كو واسطو ئي اٿم

ڦكي مرڪ آڻڻ لا ٿورا ڏند ضرور كڍيم جو جهيڑي بدران . آئون چپ ٿي ويس
پر اهو ضرور آهي ته سندس كاوڙ واري لهجي ۾ . پنهنجي جان آزاد كرائڻ چاهيم ٿي

ٿي سگهي ٿو پاكستان جي حالتن هن کي ڏکويو هجي . صاف ظاهر ٿي رهيو هوڏک پڻ 
اڳتي . ۽ پو خبر پيئي ته ڳالهه به ائين هئي. ۽ سندس ڀرم ۽ فخر کي ڇيهو رسيو هجي

پر پاڻ ان وقت كاوڙ كڍڻ بعد كجهه ٿڌائي مان . هلي سندس ڀائيٹي ان بابت ٻڌايو
  :پڇيو

  “توهان پاكستان کان اچو پيا؟”
پر هن وقت ملائيشيا جي مئرين اكيڈمي ۾ ٹن سالن کان انجنيئرنگ جا . ئوها”

  “.ماستر آهيان. سبجيكيٹَ پڑهائي رهيو آهيان
نه ته پهرين ائين پئي لڳو ڄڻ آئون . منهنجي ان چوڻ تي هن ۾ وڌيك ٿڌاڻ آئي

کيسو كترڻ جو بهانو كري ڳوٺ پهچڻ لا ڀاڙي جي گهر كرڻ وارو هجانس ۽ هو 
  .هركو اهو بهانو كندو ڀڳو اچي. هل هل: ڳالهه ٻڌڻ بنا چوڻ چاهيندو هجيمنهنجي 

 ان احساسَ جي اڳتي هلي پك به ٿيم جڎهن گهربل ائڈريس جو ڏس ٻڌائڻ لا
ويهه ايكيهه ورهين جي . سندس چوڻ تي سندس ڀائيٹيو مون سان گڎ كار ۾ هليو

  :نوجوان ڇوكري كار ۾ ويهڻ سان چيو
هو واقعي ان ملك جو آهي جنهن جو . جو دل ۾ نه كجوسائين چاچي جي كاوڙ ”

.  اسان جو پڑ ڏاڏو پاكسان کان هتي آيو هو. يعني پاكستان جو. توهان ذكر كيو
مونکي ته ته پاكستاني ٻولي نٿي اچي پر اسان جو چاچو اڙدو ۽ پنجابي سٺي ڳالهائي 

  “.ٿو

مون جھيڻي  “.نڇو جو سندس نك نقشا ملئي ماڻهن جا نه آه. ها مونکي به لڳو”
  “ڇا كندو آهي، تنهنجو چاچو؟”آواز ۾ ڳالهايو، 

. ان كري سڄي شهر کي سڃاڻي. اليكٹرڪ ڊپارٹمينٹ ۾ كم كندو آهي”
  “.هر هك جي مدد كندو رهي ٿو. تمام سوشل ماڻهو آهي. هينئر رٹائرڊ ٿي چكو آهي

  . مون چيومانس “.پر پاكستانين تي ڏاڍي چڑ اٿس”
پاڻ . پاكستان ۽ اتان جي ماڻهن لا ته پيار ئي پيار اٿس. اهينه سائين اها ڳالهه ن”

ڄائو نپنو به هتي آهي پر پنهنجن ملئي ۽ چيني دوستن سان . پاكستان ڏٺو به نه اٿس
كو به پاكستاني ايندو آهي ته پهچ سارو . پاكستان جون ساراهون كندي ڍاپندو ناهي

ــ جن جي پاڻ مدد كيائين ۽ پاڻ وٽ پر تازو كجهه آيل همراهن ــ. ان جي مدد كندو آهي
ويتر وري اڄكلهه هي . گهر ۾ به ٹكائين، آخري وقت سندس ئي چوري كري هليا ويا

جن سان هن پاكستان جون . هنگامن جون خبرون ٻڌيون اٿس ته موڊ آف ٿي رهيس
تعريفون كيون هيون، اهي اچي منهن ۾ اهائي ڳالهه ڏينس ٿا ته هي آهي تنهنجي وڏن 

هي آهي اها مثالي مسلمان رياست . تي چرس ۽ هيروئن جو كاروبار هلي ٿوجو ملك ج
جتي چئن خليفن جي ڏينهن واري حكومت ڏسڻ جا فقط سپنا ڏيکاريا پيا وڃن ۽ 
حقيقت ۾ مسلمان مسلمان کي عام رستي تي ويٺو كهي، جنهن جي وهندڙ رت ۾ 

  . ناليون ڳاڙهيون ٿي ويون آهن
ستان جون خبرون پڑهي نه فقط چاچو پر اسان جو گذريل ٻن تن ڏينهن کان پاك”

جيتوڻيك اسان جو نه كو مٹ مائٹ پاكستان ۾ آهي ۽ نه وري . سڄو گهر پريشان آهي
اسان كا پاكستاني قوميت رکون ٿا پر ڇا كريون اسان جون پاڙون ته ان ملك ۾ کتل 

نن ڳالهين ان كري پاكستان ۾ ٿيندڙ  ه. سڃاڻپ ته ان ملك جي نالي سان ٿئي ٿي. آهن
ك بُجو كن ٿا ته اجھي . جو ٻڌي ٻڎيو وڃون هتي جا ماڻهو دل ئي دل ۾ اسان کي ٿُ

  “.توهان جو بڻ بنياد ههڑو ويل آهي. توهان اهڑا آهيو
وڏن . كنڈ پاسي ۾ رهن ٿا. مون دل ۾ سوچيو ته هي ته وري به هتي جا ٿي ويا

۾ ٿيندڙ ههڑين بدنامين بعد پر ملك . کين ٹوكڻ لڄائڻ وارا ايترا نه آهن. عهدن تي آهن
انهن هزارين غريب مزورن ۽ پورهتين جو ڇا حال ٿيندو هوندو، جيكي عرب ۽ يورپ 
جي ملكن ۾ ننڍين نوكرين ۾ آهن، کين ايندي ويندي سندن صاحب آفيسر ۽ ٻين 

پرديسَ ۾ ملك جي بدنامي جون چٿرون . ملكن جا ساٿي مزور ڇا ڇا ته ٹوكيندا هوندا
اس ماڻهو لا، عربستان جي تپندڙ واري ۽ يورپ جي ڏكائيندڙ ۽ ٹوكون هك حس

  .سردي کان يقينن وڌيكَ عذاب رسائيندڙ آهن

مينهن شروع ٿيڻ مهل جيكا ٿڌكار ٿي . بارش اڃا بند ٿيڻ جو نالو نه پئي ورتو
هٹَ ۾ بدلجڻ لڳي ماني جا پئسا دخل تي ويٺل عورت کي ڏيئي، پراڻي . هئي سا وري گُ

هوٹل جي كامَ ۾ ويٺل كبوترن جو . ي تي رکي مينهن ۾ گاڏي ڏي ڊوڙيساخبار مٿ
رستي مٿان ئي ڦيرو . جوڙو، منهنجي اوچتي ڊوڙڻ تي ڊڄي، ڦڑكو کائي ٻاهر نكتو

مون گاڏي اسٹارٽ كئي، لبوق چينا جي ٿاڻي وٹان کاٻي . کائي هو وري اندر وڃي ويٺا
مينهن جي شپكي ۽ کنوڻ جي . مڑي، ندي تي ٺهيل كاٺَ جي پل ٹپي اڳتي وڌيس

كا انڈونيشي . ٺكا کان ڌيان هٹائڻ لا ريڈيو کوليو آواز سندس مٿاهون كيم
  :ڇوكري ملئي گانو ڳائي رهي هئي

Engkau berjanji 
Hanya aku ang kau nanti 
Tapi kini semunaya 
Hanya mimpi 
Sedih hatiku  kerana 
Sijantung hati 
Ho ho sijantung hati! 

  و مونسان اهو ئي اقرار كيو هوت
  ته آئون ئي اها آهيان جنهن جو تون منتظر آهين

  پر هاڻ سڀوئي كجهه
  فقط خواب لڳي ٿو

  منهنجي دل جي ڏک جو كارڻ 
  !منهنجي توسان دل هئي! او منهنجا مٺا. توسان منهنجي دل هئي

 كا نئين. اسٹيشن تي رکي FMمون ريڈيو جي سئي گهمائي ريڈيو ملائيشيا جي 
  : ۾ ڳائي رهي هئي) بهاسا ملائيشيا(ملئي ڳائڻي ملئي زبان 

Apakah rindu ini 
Masih Lagi di hati 
Tidak kah kau merasa Simpati 
Daku terbiar sendiri 

Apakah di hatimu 
Ada pengganti ku….. 

آپا معنيٰ ڇا پر وڌيك . چئجي ٿو Rinduملئي زبانَ ۾ سك، يار يا ياد کي رندو 
 Masihمعنيٰ ۾ ۽ هاتي معنيٰ دل  Di. معنيٰ هيIni ۽ . ڳنڍيو وڃي ٿو Kahي بنائڻ لا سوال
lagi معنيٰ اڃا آهي .  

  هي كهڑي سِكَ اهي
  . جيكا اڃا تائين منهنجي دل ۾ موجود آهي

  . ڇا توکي ذرو برابر به  مونسان همدردي نٿي ٿئي
  .نسمجھي رهي آهيا) ڌكاريل(آئون پنهنجو پاڻَ کي نڌڻكو 

  ....لڳي ٿو ته تنهنجو كنهن ٻي سان پيار ٿي ويو  آهي
  وغيره وغيره 

  
پر منهنجو من گانو ٻڌڻ بدران مون تي . مون ريڈيو جو آواز اڃان به مٿي كيو

ٺٺولي كري رهيو هو ته مون ريڈيو کنوڻ جي ٺكائن کان ڌيان هٹائڻ لا نه وڄايو آهي 
دڙ ڏکوئيندڙ حالتن جي خبر پڑهي ۽ تامل پر ٿوري دير اڳ اخبار ۾ پنهنجي ملك ۾ ٿين

جيكو مونجهه . هندو جي ڳالهه ٻڌڻ بعد پيدا ٿيل مونجھ مٹائڻ لا وڄايو آهي،
رستي . انڈونيشي ۽ ملئي ڳائڻين جي غم ۽ جدائي جي گانن ٻڌڻ بعد به لهي نه سگهي

  . ڳوٺ) رنتائو( Rantauان بعد . تي لنگي ڳوٺ  آيو
رين منتري بسار ـــــ وڏي وزير ـــــ تان سري ڊاكٹر نگري سمبيلان رياست جي په

 Memoirs of Mentriكجهه ڏينهن اڳ سندس كتاب . آهي Linggiمحمد سعيد جو ڳوٺ 
Besar هتي لنگي ڳوٺ ۾ آيو هوس خبر پيئي ته پاڻ ٿورو . پڑهي ساڻس ملڻ لا پر پو

كاٺاڻين گهر ۾ شهر جي محل محلاتن کان پري هك . اڳيان سريمبان شهر ۾ رهي ٿو
 جي زندگي گذاريندڙ دنيا جي ماڻهن لا هيڎو وڏو ماڻهو پينشن جي پئسن تي سادگي

  . مثالي شخصيت آهي
پاڻ هن رياست ـــــ . ع ۾ لنگي ڳوٺ ۾ ڄائو1907تان سري ڊاكٹر محمد سعيد 

جنهن سنگاپور جي كنگ ايڈورڊ . نيگري سمبيلان جو پهريون ملئي مسلمان هو
مان ايم بي بي ايس كئي ۽ پو وڌيكَ تعليم لنڈن يونيورسـٹي جي  ميڈيكل كاليج

اسكول آف ٹراپيكل ميڈيسن ۽ چائلنـڈ هيلٿ مان ورتي ۽ چوٿو صدي کن سركاري 
ع 1955. ڊاكٹر جي حيثيت ۾ ملائيشيا جي پيكان ۽ سريمبان شهرن ۾ نوكري كئي

بنا مقابلي  ع جي اليكشن ۾1964ع ۽ 1959۽ . ۾ رٹائرڊ ٿي سياست ۾ حصو ورتو
  . ٿي رهيو) وڏو وزير(كامياب ٿيو ۽ نگري سمبيلان رياست جو پهريون منتري بسار 

تان سري ڊاكٹر محمد سعيد انهن نيك ماڻهن مان آهي جن وڏي عهدي مان فائدو 
نه كيو ۽ ملك کي لٹڻ بدران ملك، قوم ۽ مذهب جي نيك   Exploitمذهب کي . نه ورتو

ن، ضرورتمندن کي پنهنجي گهرون ۽ هڑون گهڻي کان نيتي سان خدمت كئي ۽ غريب
سندس سادي رهڻي كهڻي ۽ زندگي بابت كيتريون ئي ڳالهيون سندس . گهڻو ڏنو

سندس گهر جڎهن پهتس ته پاڻ پنهنجي ڳوٺاڻي گهر . كتابَ مان ۽ ماڻهن جي واتان ٻڌم
 ساڄي پاسي. ـــــ جيكو كاٺ جي پاين تي ٺهيل ٿئي، هيٺ لهي مونکي وٺڻ آيو

وندر جي گهڑين ۾ پنهنجيون ”. ككڑين ۽ سهن جو ڄاري وارو ننڍڙو گهر هو
پاڻ مونکي پنهنجي . پاڻ کلي ٻڌائين “.يادگيرون لکان يا ككڑين جي نگهباني كريان

ً اڄ جي  ٻئي  كتابَ جو مواد ۽ ان ۾ لکيل كجهه اهم ڳالهين بابت ٻڌايو، جيكي يقينا
ر هك ملك جي نوجوان لا نيك راهه ثابت ٿي نه فقط ملئي نوجوان لا پر دنيا جي ه

ههڑن ماڻهن سان ملي هر وقت اهو ڌيان ۾ اچي ٿو ته كيڎا وڏا وڏا ماڻهو . سگهن ٿيون
. نه ٹيڑي نه وڏائي. نه ٺٺ نه ٺانگر. پر كيڎي سندن سادي رهائش ۽ اٿڻي ويهڻي آهي

۽ . حال رهنسندن ڌرتي ۽ ان جا رهواسي خوش. شوق ۽ سڌ فقط اها ته ملك ترقي كري
كردار ايڎو بي داغ جو دشمن به واکاڻ . ان پٺيان جند جان هر وقت نڇاور كرڻ لا تيار

۽ هي كهاڻي نه فقط هن ملك جي تان سري ڊاكٹر محمد سعيد جي آهي پر . كن
تنكو عبدالرحمان ۽ تن رزاق کان وٺي اڄ جي كيترن ئي سياستدانن، سركاري 

ملائيشيا ان ڳالهه ۾ خوشنصيب رهيو آهي جو . آهيعملدارن ۽ هتي جي عام ماڻهن جي 
نه ته مال . شروع کان هن کي سٺا حاكم، سٺا سياستدان ۽ سٺا كامورا مليا آهن

ملكيت، تيل کاڻيون، ٻنيون ٻيلا ته انڈونيشيا، كمپوچيا، ٿائلنڈ کان ارجنٹائين، چلي، 
ت ۽ شين سان فقط مالي ملكي. بوليويا تائين ٹين دنيا جي كيترن ئي ملكن ۾ آهن

انهن پٺيان حاكم توڙي عوام جي نيك نيتي ۽ سچائي هجڻ به . ملك ترقي نٿا كن
  . ضروري آهي

لنگي، رنتائو ڳوٺن بعد سريمبان شهر آيو، جتان پو سڌو كوالالمپور جو رُخ 
لڳو ٿي اڳيان كوالالمپور . صبح کان وسندڙ مينهن ۾ هاڻ ٺاپر اچي رهي هئي. رکيم

. يمبان کان كوالالمپور تائين فيڈرل ها وي ستر كلوميٹر کن آهيسر. ڏي مينهن ناهي
هي . پهرين دفعو هك ڊالر ۽ ٻيو دفعو اڌ ڊالر. ڏيڻو پوي ٿو Toll Taxرستي تي ٻه دفعا 

هن کان علاوه ٻيا پراڻا رستا پڻ آهن، . نئون رستو آهي جيئن حيدرآباد کان كراچي
ندا كوالالمپور پهچن ٿا، جيئن پاڻ جيكي مختلف ڳوٺن منتن، كجانگ وغيره مان ڦر

. ملائيشيا جابلو ملك آهي. وٽ ٻيو رستو جهركن، ٺٹي گهاري کان ڦرندو وڃي ٿو
جبلن . گذريل پنجن ڇهن سالن کان هتي جي حكومت رستن تي چڱو خرچ كيو آهي

کي ٹكي يا سرنگون ٺاهي مختلف ڳوٺن ۽ رياستن کي نه فقط ملائڻ لا نوان رستا 
ن پر هن قسم جا ويكرا ها وي ٺاهي گاڏيون هلائيندڙن جي وقت ۽ پيٹرول ٺاهيا ويا آه

اها ٻي ڳالهه آهي ته هتي پڻ آمريكا وانگر اهڑن نون ۽ سهوليت . جو پڻ بچا كيو آهي
وارن رستن تان هلڻ لا جتي كٿي رستي جو ٹال ٹئكس ڊالر اڌ ڏيڻو پوي ٿو ـــــ جيئن 

هن قسم جو جتي كٿي ٹئكس . پڻ ٺاهيا وڃنان رستي جو خرچ نكري ۽ ٻيا رستا 
اوڳاڙڻ تي، هتي جي عوام اخبار ذريعي سوال بازي پڻ كئي هئي، جنهن جي جواب ۾ 
 سمجهايو ته اسان جهڑن ملكن جي ترقي هتي جي كمن جي وزير داتك سئمي ويلو

يعني . ۽ اهو ٹئكس سندس پاران نه پر حكومت پاران آهي. لا ائين كرڻ ضروري آهي
ان تي ٻئي ڏينهن هتي جي اخبار ۾ لات نالي هك . پرائيم منسٹر جي موكل سان آهي

گهر پهچڻ  Datuk Samy Veluكارٹونسٹ هك دلچسپ كارٹون ڏنو هو ته مٿيون وزير 
تي ڏسي ٿو ته سندس گهر اڳيان، گهر ۾ اندر گهڑڻ لا رستي جو ٹئكس اوڳاڙڻ وارا 

منهنجي گهر ۾ وڃڻ لا  ”: کانئن پڇي ٿوكاوڙ مان . كاٺ جي آفيس ٺاهيو ويٺا آهن
  “مونکان ٹئكس اوڳاڙڻ لا توهان کي كنهن چيو آهي؟

  . هنن ٺهه پهه جواب ڏنس “.پرائيم منسٹر”
اڌ شهر کي گهيرو كندڙ . پوري ڏهين بجي ڌارين كوالالمپور شهر ۾ گهڑيس

وٺي کاٻي .) سڎبو هو Pekliling Roadجيكو انگريزن جي ڏينهن ۾ (رستو جالان تن رزاق 
ائنپنگ روڊ تي نه فقط پاكستان ايمبسي آهي پر پي آ . پاسي ائمپنگ روڊ تي مڑيس

. هك ٻئي جي ايترو ويجھيون آهن جو پنڌ اچي وڃي سگهجي ٿو. اي جي آفيس پڻ آهي
ايمبسي ۾ پاكستان جي سفير سيد عظمت حسن ۽ قانصلر . مونکي ٻنهي هنڌ وڃڻو هو

آ اي جي آفيس ۾ اڏيري لعل جي اسرار شاهه سان ملڻو مس فوزيه نسرين سان ۽ پي 
  . هو

ائمپنگ روڊ جي کاٻي پاسي پهرين انگكا سارايا بلڈنگ ۾ پي آ اي جي آفيس 
۾ كار پارڪ كري گرائونڈ فلور تي پي آ اي جي آفيس  Basementهيٺ بهري . اچي ٿي
مسافرن لا رسيپشن هال ۾ ملئي ڇوكري ازبان ۽ هك چيني ڇوكري آيل . ۾ آيس

زبان  (Jawi)سندس پويان ڀت تي ملئي . هوائي جهاز جون ٹكيٹون ٺاهڻ ۾ مشغول هئي
ملئي زبان ۾ پ نه . (۾ وڏو ساون اکرن ۾ فيكستن انٹرنيشنل ايئرليئنزز لکيل هو

كنڈ ۾ ٻه نوجوان سک كَلف .) هجڻ كري ملائيشيا ۾ پاكستان فيكستن ٿيو وڃي
هو نانكانا ۽ حسن ابدل ۾ پنهنجين پاڪ . ويٺا هئا لڳل پڳڑين ۽ ڄاري ٻڌل ڏاڙهين ۾

دنيا جي كيترن ئي ملكن ۾ رهندڙ سک هر . جاين جي زيارت لا ٹكيٹ وٺڻ آيا هئا
  .سال پاكستان اچن ٿا جتي هنن جا مذهبي مكان ۽ گردوارا آهن

ع ۾ پاكستان جي شهر 1469سک مذهب جو اڳواڻ ۽ پهريون گرو بابا گرونانك 
سو ظاهر آهي اها جا سک عقيدتمندن لا . نانكا صاحب ۾ ڄائو هو لاهور جي ويجھو

اتي گرونانك جي ياد ۾ هك سک گوردوارو، جنم اسٿان نالي . وڏي اهميت رکي ٿي
ان کان علاوه سکن جون ٻيون به كيتريون ئي پاڪ . مهاراجا رنجيت سنگهه ٺهرايو هو

ي گرونانك جي ورسي ملهائي هر سال نومبر ڌار. شيون ۽  ننڍا ننڍا عبادت گهر آهن
ويندي آهي ۽ هينئر كوالالمپور جي پي آ اي جي آفيس ۾ هي ٻه سک همراهه گرونانك 
جي اٺ سؤ ڏهين ورسي لا پاكستاني هوائي جهاز ذريعي اوڏانهن وڃڻ لا ٹكيٹ 

پاسي واري ڀت ۾ لڳل رئك ۾ پي آ اي وارن طرفان اشتهار بازي ۽ . وٺڻ آيا هئا
هك ۾ پاكستان جي . لا مفت ڏيڻ لا ٹن قسمن جا ڇپايل كتابڑا رکيا هئامعلومات 

ٻيو، حج بابت ڏيڍ سؤ کن . مشهور رانديگرن جون تصويرون ۽ انهن بابت احوال هو
منجھس حج جي سلسلي ۾ مختلف معلومات رنگين فوٹن . صفحن جومفصل كتاب هو

ون كتاب سکن جي ان پاڪ ٹي. سميت هئي ـــــ رهائش ۽ سفر کان وٺي دعائن تائين
كتابڑي جي ٻاهرين . مكان نانكانا صاحب ۾ پهچڻ ۽ اتي جي گوردوارن بابت هو

صفحي تي ان وڻ جي تصوير ڏنل آهي جنهن هيٺان گرونانك، پنهنجي پي جي 
آخري صفحي تي گرونانك جي وڏي اڇي . نافرماني كرڻ بعد پشيمان ٿي اچي ويٺو هو

۽ ان هيٺان ڀڳت كبير جو پنجابي شعر رومن ڏاڙهي ۽ پٹكي سان تصوير آهي 
  :انگريزي ۾ هن ريت لکيل آهي

”Awal Allah noor upaia 
Kudrat ke sab bande 
Ek noor te sabh jag 
Upjea kaun bhale kon mande.“  

آئون اهي كتاب ڏسي رهيو هوس، تيسين سنهي جسم ۽ سنهي منهن واري 
نئس سندس مئنيجر اسرار شاهه جو پڇيو ته مون کا. ملئي ڇوكري مس ازيان واندي ٿي

هك ڏينهن اڳ ملاكا مان فون كرڻ تي هن ٻڌايو ته هو ميٹنگ . كيڎي مهل ايندو
پر هاڻ هن ٻڌايو ته اها ميٹنگ كئنسل ٿي وڃڻ كري . كري آفيس ۾ دير سان ايندو

آئون ساڻس ملڻ لا، اكائونٹ ڊپارٹمينٹ جو كمرو لتاڙي سندس . نائين کان هتي آهي
 . آفيس ۾ گهڑيس

پرديس ۾ رهندڙ هر ماڻهو جو پنهنجي سفارتخاني ۽ هوائي كمپني وارن سان 
ٹي چار سال کن  اڳ هتي جو مئنيجر شير خان هو، جنهن سان مسٹر . رابطو رهي ٿو

پاڻ كافي . ظفر زبيري صاحب مون وانگر مئرين انجنيئر آهي. ظفر زبيري ملايو هو
ان بعد .  ۾ ٹيكنيكل  ڊائريكٹر رهيو P.N.S.Cكمپني عرصو پاكستان جي جهازران 

۾ ساڳي پوسٹ تي ٹي سال کن رهي، هاڻ  MISCملائشيا جي شپنگ كارپوريشن 
آئون انهن . پنهنجو نئون عهدو سنڀالڻ لا كراچي جي شپ يارڊ لا وڃي رهيو هو

نکي ڏکئي وقتَ ۾ مدد حاصل كرڻ لا هن مو. ڏينهن ۾ملائيشيا ۾ نئون آيو هوس
.  شير خان ـــ قداور ۽ كسرتي  جسم وارو هو. پنهنجي دوست شير خان سان ملايو هو

جهڑو شكل ۽ كپڑي گندي ۾ صاف سٿرو هو، اهڑو سندس اندر اجرو ۽ صاف سٿرو 
پاڻ ان  بعد سال ڏيڍ کن كوالالمپور . ملڻ ملائڻ ۽ كم كار جو مڑس ماڻهو هو. هو

نئون مئنيجر جميل آيو، جيكو كنهن . ي رهي۾ هو ۽ ساڻس ملاقات ٿيند) ملائيشيا(
جميل هتي جي ايئرٹريول كمپنين سان ملي هتي  جي . زماني ۾ ڍاكا ۾ به رهيو هو

ماڻهن کي پي آ اي ۾ سفر كرڻ ۽ پاكستان گهمڻ جي كوشش  كئي،  جيئن  ٻين 
جنهن سان نه فقط هوائي جهازن جي .  ملكن جو ايئر لائينون كري  رهيون آهن

پر افسوس . ي رهي آهي پر پنهنجي ملك جي ٹوئرزم پڻ وڌائي رهيون آهنكمائي ٿ
  . جو ان ڏس کي کيس ايتري كاميابي نصيب نه ٿي جيتري هن جفاكشي كئي

سندس جا تي اڏيري لعل  جو سيد اسرار . جميل كوالالمپور ۾ گهڻو  نه رهيو
مونکي پاكستان  اسرار شاهه جي اچڻ جو. شاهه مئنيجر ٿي آيو، جيكو اڃا تائين آهي

تون پي آ اي جي سائين سان نه ”. ايمبسي جي پريس اٹيچي مسٹر وكيل ملك ٻڌايو
خالد صاحب سان ته . كراچي مان بدلي ٿي آيو آهي. مليو آهين؟ ڏاڍو سٺو ماڻهو آهي

خالد صاحب چڱو عرصو سنڌ ۾ ڊپٹي كمشنر ٿي . سنڌي ۾ خوب كچهري كندو آهي
   “.ڳالهائي ٿورهيو آهي سو سٺي سنڌي 

اسان جي ملكي سفارتخانن، بئنكن، هوائي كمپنين ۽ ٻين سركاري آفيسن ۾ 
سو اتي هك هم زبان ۽ وري ساڳي علائقي جي همراهه جو . سنڌي بنهه ۽ نه برابر آهي

ويتر جو خبر  پيئي ته اسان جا كيترائي مائٹ ۽ . ٻڌي خوشي ٿيڻ هك قدرتي ڳالهه آهي
ته پو هر دفعي ملاقات ۾ پنهنجين خبرن سان گڎ انهن دوست هك ٻئي جا سڃاڻا آهن 

ڊاكٹر اسلم گهلو، ڊاكٹر سليمان شيخ، رفيع كاڇيلو، بجاراڻي، ٺٹي جي حميد : يارن
ميمڻ ۽ فيض ميمڻ، ظفر جمالي، جبار جمالي ۽ ٻين جون  ڳالهيون كري  کين ياد كندا 

. زبان جو پڻ ڄاڻو آهي شاهه صاحب اڙدو،  سنڌي، انگريزي کان علاوه جرمن. هئاسين
كنهن زماني ۾ ٿوري گهڻي يوناني ۽ ڊچ پڻ ايندي هيس پاڻ تعليم  ۽ نوكرين جي 

بنيادي تعليم اڏيرو لعل مان حاصل كري،  پو ڏهه . سلسلي ۾ مختلف هنڌن تي رهيو
  .سالَ كوئٹا جي گرامر اسكول ۾ سينيئر كئمبرج تائين پڑهيو

توهان سيد وڏيرا ”مون کانئس پڇيو،  هك دفعي “.گستاخي معاف! شاهه صاحب”
ٿي كري، هك ڳوٺڑي مان ننڍي عمر ۾، مائٹن کان پري، كوئيٹا جي گرامر اسكول 
جهڑي اداري ۾ تعليم لا كيئن ويائو ـــ جتي جي پڑهائي تمام سخت چئي وڃي ٿي ۽ 
جڎهن ته انهن ڏينهن ۾كيترن سيدن، پيرن، وڏيرن کي تعليم جهڑي ڳالهه ڏي ايترو 

  “نه هو؟ ڌيان
ان لا كريڈٽ منهنجي والد مرحوم حاجي محمد . اها ڳالهه صحيح ٿا كريو. هائو”

صالح شاهه کي ملڻ کپي، جنهن ٻهراڙي واري ماحول ۾ رهڻ جي باوجود به تعليم 
رفيع كاڇيلو  کي به اوڏانهن موكلڻ لا بابي . حاصل كرڻ کي اهم سمجھيو ٿي

مرحوم عبدالصمد كاڇيلو کي ان بابت نه فقط  پاڻ رفيع جي پي. مرحوم جو هٿ هو
ا جي فضل سان تن ڏينهن ۾ سنڌ جي زميندار،  . صلاح ڏنائين پر زور پڻ ڀريائين

پر پڑهائي لا سوا چند ماڻهن جي ٻين کي نه . وڏيري، پير وٽ پئسي جي کوٽ نه هئي
ئي سيدن پيرن  نه ته اڄ كيترن . پنهنجو شوق هو ۽ نه كنهن سندن رهنمائي كئي ٿي

وڏيرن جو اولاد  ڊاكٹر عبدالغفار جتوئي، حميده کهڑو، غوث  عليشاهه جيان سرجن، 
  “.پروفيسر، جج، انجنيئر وكيل هجن ها

اسرار شاهه ۾ هك ڳالهه  محسوس كيم ته هن کي هك ته بي علم يار پسند  
 هو اهوئي چاهي ٿو ته هر هك تعليم  ضرور وٺي علم حاصل كري ۽ محنت. ناهي

هن پنهنجي ڀائيٹي مشتاق شاهه جومثال ڏيندي هك دفعي ٻڌايو . مزدوري كري كمائي
ته كيئن پاڻ کيس سول سروس جي امتحان لا سختي سان محنت كرائي امتحان پاس 

توکي ”: پر مون کيس سمجھايو. ان بعد هن كسٹم  جو کاتو کڻڻ چاهيو ٿي”. كرايو
م آفيسر ٿيندين ته غريبن کي كهڑو كسٹ. رب پاڪ پئسي جي كا کوٽ نه ڏني آهي

وڌ ۾ وڌائون ٹي بئگون کڻي ايئرپورٽ تي لهندس ته کڻي ٻه . سنئون سڌو فائدو ٿيندو
ان کان ته پوليس جهڑو ادارو کڻ جنهن ۾ نيك نيتي . چار سؤ رپيا ڊيوٹي جا ڇڎيندين

 هن منهنجو چوڻ مڃي ائين ئي  “.سان كم كري غريبن جي پڻ مدد كري سگهين ٿو
ع ۾ كجهه عرصو ميرپور 1986ان کان اڳ . اڄكلهه هو ٺٹي بدلي ٿي آيو آهي. كيو

  “.خاص ۾ ڊي ايس پي هو

  .مون پڇيومانس “ڀلا ملائيشيا جي پوليس توهان کي كيئن لڳي ٿي؟”
انگريز جتي به رهيا آهن اتي هنن پوليس، ريل، ٹپال، كورٹون، انتظاميه جهڑا ”

تڎهن ته  چيو . نصاف، سختي ۽ ايمانداري سان هلايوادارا نه فقط ٺاهيا پر انهن کي ا
. وڃي ٿو ته انگريزن جي راڄ ۾ شينهن ۽ ٻكري هك ئي گهاٽ تي پاڻي پيئن ٿا

انگريزن جي وڃڻ بعد، كي ملك انهن ادارن کي اهڑِ ئي ايمانداري ۽ سختي سان 
هڑيون هلائيندا اچن ته كن ۾ بي ايماني رشوت ۽ فرض پورو نه كرڻ ۽ طرفداري ج

ملائيشيا ۽ سنگاپور اهڑا ملك آهن جن ۾ اڄ . تباهي آڻيندڙ ڳالهيون كاهي پيون آهن
تائين نه فقط انگريزن وارو ساڳيو طريقو هلندو اچي پر پاڻ ان ۾ سختي ۽ وڌيكَ 

ٹين دنيا جي ملكن ۾ ملائيشيا هك اهڑو ملك آهي جنهن جو . سٺائي آئي آهي
هك مثالي کاتو آهي، جنهن جي ڏورانهن  جوڊيشري، انتظاميه ۽ خاص كري  پوليس

. هتي جي پوليس بي ڏوهي ۾ هٿ نٿي  وجھي. ملكن کي پڻ سبق حاصل كرڻ کپي
. غريب ۽ منجھيل شهري جي مدد كري ٿي پر بدمعاش ۽ ڏوهاري کي بنهه نٿي ڇڎي

قانون جي ڀڃكڑي كندڙ چاهي غريب هجي يا وڏو ماڻهو، هو پوليس کان ڀڄي نٿو 
يشيا جي پوليس ۾ جيتوڻيك ننڍا ننڍا ڇوكرا ۽ ڇوكريون آهن پر خوشي ملائ. سگهي

هنن کي ملك لا كيڎو درد . ٿي ٿئي ته هو كيڎو چست، سمارٽ ۽ فرض شناس آهن
خير اها ٻي . رشوت يا اثر رسوخ واري ماڻهو جو پاسو کڻڻ جهڑي شي مور نه اٿن. آهي

ته هتي جي پوليس جو پگهار گهڻو  ڳالهه آهي ته ان جو سبب اسان اهو چئي سگهون ٿا
طبي ۽ ٻارن جي تعليم جون وڏيون . کين اوچيون گاڏيون موٹرون مليل آهن. آهي

كنهن وڏي ماڻهو کي ڏسي کين . سهوليتون مليل اٿن، ان كري  کين لالچ ناهي
. پر منهنجي خيالَ ۾ سندن ايماندار هجڻ جو اهو سبب ناهي. احساس كمتري نٿو ٿئي

منهنجي نظر ۾ ملائيشيا جي پوليس جي ايماندار ۽ . ٿن پر اهڑا وڏا به نه اٿنپگهار وڏا ا
هو . هڎ ڏوکي هجڻ جو وڏو سبب اهو آهي ته کين پنهنجي ملك ۽ قوم لا درد آهي

اهي اهڑيون ڳالهيون آهن، جيكي ايشيا ۽ . پنهنجي ملك کي بيحد گهڻو چاهين ٿا
  “.پنآفريكا جي كيترن ملكن کي ملائيشيا کان سکڻ ک

اسرار شاهه کي سنڌ جي وڏيرن، سيدن ۽ ميرن پيرن  جي ٻي اها ڳالهه پسند نه 
  . آهي ته هو ٿوري گهڻي  ڳالهه تي پنهنجيون  زمينون وكڻي، گهرجون پوريون كن ٿا

هك دفعي ڳالهين دوران هن پنهنجو خيال ٻڌايو،  “.زمين هرگز وكڻڻ نه کپي”
قت اها ئي صلاح ڏيندو آهيان ته جنهن جي آئون ته پنهنجن  مائٹن ۽ دوستن کي هر و”

پاڻ  وٽ ته سنڌي ۾ به ان لا چوڻي . پيرن هيٺان زمين  ناهي ان جي كا حيثيت ناهي
هينئر آئون  كراچي هوس، زمينون . آهي ته ٻنيون ۽ ونيون مئي مارائي بنا نه ڏجن

ماڻهو کڻي . يسپري ٿيون، تڎهن به مهيني ۾ هك يا ٻه دفعا اڏيرو لعل وڃي نظر كري آ
آئون ته . كهڑي به ولايت ۾ رهي پر آخر ۾ وري به هن کي پنهنجي پَٹَ جي ڇك ٿئي ٿي

اهو پيو سوچيان ته كو اهڑو قانوني طريقو ڳوليان جنهن موجب منهنجو پٹ جيكو اڃا 
  “.ته ٻن سالن جو صغير آهي، وڏو ٿي به پنهنجي زمينَ وكڻي نه سگهي

جو مئنيجر اسرار شاهه لڳ ڀڳ چاليهه سالَ ڄمار كوالالمپور جي پي آ اي آفيس 
پاڻ سينيئر كئمبرج كوئيٹا ۾ كرڻ بعد انٹر سائنس ڊي جي سائنس كاليج . جو هوندو

پي آ اي ۾ نوكري . كراچي مان كيائين ۽ گريجوئيشن بلوچستان يونيورسٹي مان
. ڻ نوكري كئيكرڻ کان اڳ پاڻ اڍائي سالَ کن ائمسٹراڊم ۾ ۽ ٻه سالَ کن يونان ۾ پ

۾ كم كيو، جتي   “ٹائيم ــــ لائيف كارپوريشن”ائمسٹرڊام ۾ هن جڳ  مشهور 
نالي ٻيٹ تي پان هيلانك  (Poros)يونان ۾ هن پورس . جرمن ۽ ڊچ زبانون پڻ سکيون

هي ٻيٹ يونان جي مشهور شهر اٿينس کان  پاڻي  . هوٹلن جي كمپني ۾ كم كيو
ان بعد اسرار شاهه پاكستان اچي . تي آهي واري جهاز رستي ٹن كلاكن جي پنڌَ 

ع ۾ هو نه 1975جنهن بعد . ۾ نوكري كئي SRTCكجهه عرصو سنڌ روڊ ٹرانسپورٽّ 
 اي جي ٿيندڙ چونڈ ۾ کنيو ويو پر نوكري ملڻ تي جنهن محنت ۽ سچائي فقط پي آ

  .سان كم كري ٿوري عرصي ۾ جيكي پروموشن حاصل كيا، سي قابلِ تعريف آهن
شاهه صاحب اڄ گهڻو وقت نه ”: ھٹ پٹ سندس گهرايل چانهه پي چيومانسمون ج

توسان ۽ ٻين سان گڎ فوٹو كڍائڻ جو . هك دوست کان كئميرا وٺي آيو آهيان. ويهندس
   “.كنهن  کي گهرا ته پنهنجو فوٹو كڍي. شوق ٿيو اٿم

هن پنهنجي سيكريٹري ڇوكري کي فوٹو كڍڻ لا سڎايو ۽ اسان گڎ ٿي 
  . ينبيٺاس

شاهه صاحب ان چيني  “.فوٹو سٺو كري كڍجان نه ته تنهنجو خير ناهي”
: هن غريب ته جواب نه ڏنو پر مون دل ئي دل ۾ چيو. ڇوكري سان چرچو كندي چيو

   “.جهڑي شكل هونديسين اهڑو ئي فوٹو ايندو، هو ڇا ٿي كري سگهي”
  .شاهه صاحب مون کان پڇيو “ڀلا بيهي كڍايون يا ويهي؟”
  .مون وراڻيومانس “.منهنجي خيالَ ۾ هك بيهي، هك ويهي”

ڇوكري فوٹو كڍڻ واري هئي ته كو اوچتو خيال آيس ۽ صلاح ڏنائين ته 
سامهون ڀت تي . سو ٹيبل اڳيان ٿي بيٺاسين. كرسي ۽ ميز جي پسِ منظر ۾ ٿي بيهون



 
 

45      

www.sindhsalamat.com 

جت جر 
وهي ٿو 

 جال
 الطاف

شيخ   

ئي مون ڇوكري کي ٿوري دير ترسڻ لا چ. سڄي دنيا جو رنگين وڏو نقشو لڳل هو
   “يار شاهه صاحب هن نقشي جي اڳيان ڇو نه ٿي بيهون”: شاهه صاحب کي صلاح ڏني

شاهه صاحب هائوكار كندي نقشي جي  اڳيان ٿي بيٺو ۽ پو جڎهن  “!واهه واهه”
  .ڇوكري فوٹو كڍڻ لا كئميرا جو بٹڻ دٻايو ته بٹڻ دٻجي ئي نه

  “كئميرا لاڪ ته نه ٿيل آهي؟”
   “.نه لاڪ به نه آهي”
  ”فلم رول ختم ته نه ٿي ويو آهي ”
  “.اهو به نئون پيل آهي”

ڇوكري ٻڌايو ته . كئميرا کي گهڻو ئي اٿلايو پٿلايوسين پر كجهه نه ٿيو
  .اهو شايد كئميرا ٺاهي سگهي ٿو. سامهون ائمپنگ پلازا ۾ فوٹو گرافر جو دكان آهي

يرا منجهه رول ٿوري دير بعد نوكر كئميرا کڻي آيو ته دكاندار ٿو چوي ته كئم
گهمائڻ واري موٹر جئم ٿي ويئي آهي۽ مرمت لا كئميرا کي وركشاپ موكلڻو 

  . پوندو
استعمال ٿيڻ کان اڳ مرمت ۽ سروس . شاهه صاحب کي چيم كئميرا ڏاڍي ٻڌائي

افسوس به ٿيو ته جنهن كم لا آيس ۽ اڌ كلاڪ پوز ٺاهڻ ۾ لڳو . جي ضرورت اٿس
شاهه صاحب کي چيم ته يار چڱو جو هي جٺ هتي ئي ٿي اهو كم نه ٿيو، پر پو کلي 

. ۽ پهرين تو وٽ آيس نه ته پهرين پنهنجي سفير عظمت حسن صاحب وٽ پئي ويس
  .اجايو ان جو وقت خراب ٿئي ها

كئميرا کي سندس چمڑي جي پوٹڑي ۾ بند كري، شاهه صاحب کان کلي 
ڊرائيونگ لائسنس لا شاهه صاحب هاڻ هيئن كجان جو پاسپورٽ يا ”: موكلايم

تنهنجي كڍايل كاري اڇي فوٹو جي كاپي بچيل هجي ته اها مون ڏي ملاكا موكلي 
   “.ڏجان ته يادگار طور البم ۾ هڻي ڇڎيان

  “پو كئميرا جو ڇا ٿو كرين؟”
مالكن کي مبارڪ وڃي ٿو ڏيان ته  سٺي كئميرا آٹوميٹك . كندس وري  ڇا”

  “.ورتي اٿوَ 
  . شاهه صاحب چيو “.وكري جي نظر لڳي  ويسفوٹو كڍڻ واري ڇ”



 
 

46      

www.sindhsalamat.com 

جت جر 
وهي ٿو 

 جال
 الطاف

شيخ   

گھامي ويس جو فوٹو جي اچن ها ته کيس سور سجھيا ٿي ته اهي ” نظر نه پر دعا اُ
بهرحال شاهه صاحب هن ملاقات جو احوال لکڻ کان . اجايا دڙكا کائي ها. كهڑا اچن ها

  “.اڳ تنهنجي فوٹو لا وري ايندس ـــ ٻي كنهن کان كئميرا وٺي
كئميرا کي اتي انگكاساريا بلڈنگ جي پاركنگ لاٽ ۾ ئي ڇڎي ٻاهر  كار ۽

پلازا جهڑيون  BMFائمپنگ روڊ تي آيس، جنهن جي هك پاسي منگ كورٽ هوٹل ۽ 
. عمارتون آهن ۽ ٻئي پاسي ٻارن جي اسكول بعد پاكستان ايمبسي جي عمارت آهي

عمارت پري کان  وڏي كشادي  لان جي پويان پراڻي زماني جي آركيٹيكٹ واري هي
لڳي ٿو ته ملايا کي آزادي ملڻ سان جن ملكن هتي اچي يكدم . نمايان لڳي  ٿي

تڎهن ته پاكستان ايمبسي جي شهر . سفارتخانا کوليا، پاكستان پڻ انهن مان هك آهي
نه ته ٻيون . جي وچ ۾، ههڑي اهم رستي تي، ههڑي پراڻي ۽ وڏي عمارت  آهي

  .۾ آهن ايمبسيون پري  پري كنڈ پاسن
 Selamat Pagiپاكستان ايمبسي جي رسيپشن تي ويٺل ملائيشين عورت کي 

چئي مٿي قانصلر صاحب ـــ بلكه صاحبا ـــ مس فوزيه نسرين جي ) خير هجي صبح جو(
اڄكلهه مردن سان گڎ پاكستاني عورتون پڻ سول سروس، پوليس، . آفيس ۾ آيس

ارين سروسز ۾ مس فوزيا نسرين  ف. جوڊيشنري ۽ فوج جهڑن کاتن ۾ نظر اچن ٿيون
پاڻ گذريل سال . پهرين  عورت آهي، جنهن سان منهنجي هتي كوالالمپور ۾ ملاقات ٿي

ملائيشيا ۾ فرسٹ سيكريٹري ٿي آئي هئي ۽ سگهوئي قانصلر جي عهدي تي 
پاڻ اسان جي دوست ظفر شيخ جي كلاس ميٹ آهي، جيكو  پڻ . پروموشن ٿيس

ن بدلي ٿي سعودي عرب ۾ پاكستاني سفارتخاني جو ويجھڑائي ۾ بنگلاديشَ ما
  . قانصلر مقرر ٿيو آهي

ٿوري دير فوزيا نسرين جي آفيس ۾ ساڻس ۽ نئين آيل پريس اٹيچي مسٹر 
وكيل ملك سان خبر چار كري پو كجهه دير سفير کي کيكارڻ ۽ پنهنجو نئون 

ڈيا جي ڳالهه وكيل صاحب کان  خبرن دوران هتي جي نيوز مي. كتاب ڏيڻ لا ويس
نكتي ته ملائيشيا اهو  ملك آهي، جتي اخبارن، ٹي وي، ريڈيو جا اڌ کان وڌيكَ نيوز 

جيكي هون  کڻي هاڻ ملائيشن سڎجن ٿا پر . رپورٹر، جرنلسٹ ۽ ليکك انڈين آهن
پاكستان جو مان . ظاهر آهي قدرتي طرح هنن جو اڄ به لاڙو انڈيا ڏي وڌيكَ آهي

ي ڌيان ڏيارڻ لا اسانکي كافي مقابلو ۽ محنت كرڻي پوي مٿانهون كرڻ ۽ حقيقت  ڏ
  . ٿي

  “هك سوال پڇان؟”: فوزيا نسرين کي چيم 

هن پنهنجي سٺي ۽ کلمک طبيعت جو هميشه وانگر  “.منهنجي خيالَ ۾ نه ئي پڇ”
  . اظهار كندي جواب ڏنو

هو اڄ ا. هر دفعي ملاكا پهچڻ تي ياد اچيم ٿو. نه سوال ضرور پڇڻ چاهيان ٿو”
  “.پڇي پو هتان روانو ٿيندس

  “چڱو پڇ”
پنهنجي ملك ۾ جتي گهڻو كري ڇوكريون ليكچرار، ڊاكٹر، بئنكر يا وڌ ۾ .

   “وڌ وكيل ٿيڻ چاهين ٿيون اتي  توهان کي فارين سروسز جو شوق كيئن ٿيو؟
  . فوزيا کلندي وراڻيو “.مون به ليكچرار ٿيڻ چاهيو ٿي. خبر اٿوَ ”
   “ڇو ڀلا؟”
اي كئي پئي ته اسان جي كاليج ــــ . مون جڎهن انگلش ۾ ايم. اه! ڇو ڀلا”

بيحد . ۾ مسز سراج نالي هيڈ آف ڊپارٹمينٹ هوندي هئي “لاهور كاليج فار وومين”
هميشه چاهيندي هيس ته . سندس  پڑهائڻ جي اسٹائيل مان ڏاڍو متاثر هيس. قابل هئي

   “.يان، پڑهاياناي كرڻ بعد آئون به آپا مسز سراج وانگر ليكچر ڏ. ايم
  “پو هن پاسي كيئن رُخ رکيانوَ؟”
ان بعد سپيرئر سروس لا ويٺس، جنهن ۾ سٺو . اي كئي. ع ۾ مون ايم1972”

۽ پو مائٹن جي صلاح موجب ـــ خاص كري منهنجي مامي جي رهنمائي . نمبر کنيم
چكو  منهنجو مامو قاسم رضوي پڻ سول سروس ۾ رهي. هيٺ هي برانچ اختيار كيم

   “.آهي
  “هن کان اڳ توهان جو كٿي كٿي رهڻ ٿيو؟”
ان کان اڳ ۽ . ع تائين1981ع کان وٺي 1976. آئون گهڻو وقت ايران ۾ رهي آهيان”

  “.ع کان هتي ملائيشيا ۾ آهيان1986پو اسلام آباد ۾ رهڻ ٿيو اٿم ۽ هاڻ 
ه كو زمانو هو ولايت ۾ رهندڙ پاكستانين کي پنهنجي سفارتخاني ساڻ هميش

ان سلسلي جا كيترائي خَطَ اخبارن ۾ پڻ ايندا هئا ته فلاڻي ملك . شكايت رهندي هئي
يا گم ٿيل پاسپورٽ . ۾ پنهنجي ايمبسي ۾ وياسين پر پاسپورٽ نئون كري نه ڏنائون

تكليف ۾ . يا منجھيل ڳالهه لا صحيح طرح رهنمائي نه كيائون. وري ٺاهي نه ڏنائون
ڀر  ۾ انڈين ايمبسي وارن پنهنجن . وارن کنگهيو به كونهپنهنجي ايمبسي . هئاسون

  .يا چين جي سفارتخاني مدد كئي. انڈين سان گڎ اسان جي به مدد كئي

نه فقط اخبارن ۾ پر ماڻهن جي واتان پڻ ٻڌبو . ع کان اڳ وارو دور هو1970اهو 
سان ان . ڀٹي صاحب هك ڳالهه كئي جو پاسپورٽ حاصل كرڻ آسان كيائين.  رهبو هو

ان کان علاوه ٻاهر رهندڙن جو خيال رکڻ لا . عوام کي به فائدو ٿيو ته حكومت کي به
، (Overseas Employment)كيتريون ئي ايجنسيون ــــ ولايت ۾ نوكري ڏيارڻ جو کاتو 

ساڳي . نوكري جو بچا کاتو ۽ ٻيا كيترائي ادارا ان دور ۾ ۽ ان کان پو ئي کليا
ڏوکي، قابل ۽ كم جو اڇت اكلا كرڻ وارا آفيسر چونڈبا  وقت سفارتخانن ۾ هڎ

هاڻ . ملك ۽ ماڻهن جي مدد  كرڻ وارا نيك نوجوان فارين سروسز ۾ اچڻ لڳا. رهيا
گذريل ڏهاكو سالن ۾، مختلف ملكن . اسان جي سفارتخانن جو اميج كجهه ٻيو آهي

ي اعليٰ ۾ مٿاڇري طرح ۽ ملائيشيا ۾ چڱي طرح جائزو وٺڻ بعد هن کاتي ج
كاركردگي جي اهميت ۽ قدر جي وڌيكَ ڄاڻَ پوي ٿي ته پرديس ۾ رهندڙ اسان 
پاكستانين جو گهر کان ڏور سفارتخانا، ملك جي حال سارو رکيل گهٹ اسٹاف ۽ گهٹ 
بجيٹ هوندي به جنهن نموني سان هك طرف پرديسَ ۾ رهندڙ پاكستانين جي رهنمائي 

ملكن کي پنهنجي ملك جي تهذيب ۽ كلچر ۽ مدد كري رهيا آهن ته ٻئي طرف ڌارين 
اها ڳالهه قابلِ داد آهي ۽ هن سڄي تر ۾ ملائيشيا ۾ موجود . کان واقف كري رهيا آهن

  . اسان جو سفارتخانو ته سڀ کان اڳيان اڳيان آهي
ع ملائيشيا آيو هوس ته ان وقت بلگرامي صاحب كوالالمپور ۾ پاكستان 1982

سندس اسٹاف چوڌري صلاح الدين کان . يك انسان هوپاڻ پراڻو سفير ۽ ن. جو سفير هو
وٺي گل خطاب عباسي تائين ـــ پرديسَ ۾ رهندڙ پاكستانين جي مدد كندي خوشي 

اهو ئي سبب آهي جو جڎهن بلگرامي صاحب جو هارٽ اٹيك .  محسوس كئي ٿي
كري اوچتو  موت ٿيو ته نه فقط پاكستانين کي ڏک ٿيو پر انهن ملائيشين کي پڻ جن 
جا ڏاڏا پڑڏاڏا كنهن زماني ۾ پاكستان کان لڎي هتي ملائيشيا ۾ هميشه لا اچي رهيا 
۽ هينئر هنن عيد برات ۽ ٻين غمي خوشين جي كاڄن ۾ پنهنجو پاڻ کي پاكستانين 

  . سان منسوب كيو ٿي
بلگرامي صاحب کان پو ملائيشيا ۾ پاكستان جي سفارتخاني جا پهريان ماڻهو 

يا ـــ چوڌري صلاح الدين کان وٺي عباسي صاحب تائين، پر جيكو جيتوڻيك بدلي ٿي و
سفير سيد عظمت حسين کان وٺي قونصلر فوزيا نسرين ۽ پريس : نئون اسٹاف آيو

اٹيچي وكيل مَلك تائين، انهن پڻ ساڳيو وهنوار رکيو ۽ پهرين جي ياد ضرور رهي پر 
يو آهي ته به هتي جو اسٹاف كيترا دفعا لنچ ٹائيم ۾ وڃڻ ٿ. کوٽَ جو احساس نه ڏياريو
جيسين كم پورو نه كندي ”بقول قونصلر فويزيا نسرين جي . كم ۾ رڌل نظر آيو آهي
سفير صاحب پاڻ ذاتي دلچسپي وٺي، ملك جو نالو روشن  “.آهيان چين نه ايندو اٿم

كرڻ ۽ پنهنجن ماڻهن جي مدد كرڻ لا نه فقط ننڍا وڏا مسئلا حل كيا هوندا پر 
وٺرائي ڏنيون هونديون جيئن اسان جا  ڊاكٹر، اسان جا انجنيئر، نوكريون پڻ 

اكائونٹنٹ، پورهيت هك طرف غير ملكي ناڻو كمائي سگهن ته ٻئي طرف محنت ۽ 
البت عظمت صاحب کي اها شكايت . لڳا سان نوكري كري ملك جو نالو روشن كن

تورڻ نه  ضرور رهي آهي ته اسان جي نوجوان کي هر نوكري پئسي جي ساهمي ۾
ان سلسلي ۾ هك دفعي پاڻ پاكستان کان آيل، نوجوان ڊاكٹرن بابت ٻڌايو ـــ جن . کپي

پر انهن مان كجهه خوش نه . کي ويجھڑائي ۾ ملائيشيا حكومت نوكري لا گهرايو
آهن جو هك ته کين شهرن بدران ڳوٺن ۾ نوكري كرڻ واري ڳالهه ناپسند آهي ٻيو ته 

  . پگهار گهٹ لڳين ٿو
  . سفير صاحب  مون کان پڇيو “وهان جو پگهار كيترو آهي؟ت”
آئون سمجھان ٿو ته هن ”مون وراڻيو،  “.تمام گهٹ پاكستان جيترو ئي آهي”

انهن جي اڌ . پاسي جي ملكن جا پگهار عرب ملكن يا انگلينڈ آمريكا جيترا نه آهن
چرپر جي . هيپر اهو آهي ته هنن ملكن جي موسم ۽ ماحول سٺو آ” “.جيترا به نه آهن

عرب ملكن ۾ پگهار کڻي گهڻو آهي پر اهو ته ”. سفير ٻڌايو “.آزادي ۽ عزت آهي
کاڌي پيتي جي . ماحول كيڎو اوپرو آهي. سوچجي ته اتي جي موسم كيڎي سخت آهي

نوكري جي كيڎي غيريقيني صورتحال ) عرب ملكن ۾(كيڎي مهانگائي آهي ۽ اتي 
ئيٹ کي شروعات كرڻ ۽ كم سکڻ لا كٿي هك نوجوان ۽ تازي گريجو. ٿيندي وڃي

به نوكري ملي ته بسم ا كرڻ کپي ۽ ٻئي سان پاڻ کي ڀيٹي ارهو ۽ اهنجو نه ٿيڻ 
ساڳي طرح هتي ملائيشيا ۾ موكل ٹن سالن بعد ٿئي ٿي ۽ اسان جا پاكستاني . کپي

عرب ملكن ۾ پنهنجن پاكستاني دوستن سان ڀيٹي ـــ جيكي هر سال وطن اچن ٿا، 
ملائيشيا، برونائي، سنگاپور ڏي ٹي سالَ لڳاتار كم كرڻو پوي : هن پاسي. ٿين ٿا رنج

گهمڻ ڦرڻ ۽ تفريح جا . آزادي وڌيكَ آهي. پر اهو آهي ته هتي جو ماحول سٺو آهي. ٿو
پو اتي مهينو مهينو گذرڻ به جيل ٿيو . پر عرب ملكن ۾ ائين ناهي. انيك  ذريعا آهن

ملائيشيا ۾ نوكري كندڙن . نجا پنهنجا قاعدا قانونَ آهنبهرحال هر ملك جا پنه. پوي
آخر انهن حالتن ۾ ٻين ملكن جا . کي ملائيشيا جي قاعده قانونن سان نباهڻ گهرجي

   “.ماڻهو به ته نوكري كري رهيا آهن ۽ خوش آهن
جو چيئرمين ڀومڀل صاحب  PNSCسفير صاحب اهو پڻ ٻڌايو ته گذريل مهيني 

ملائيشيا انٹرنيشنل ( MISCهتي جي جهازران كمپني . هوهتي كوالالمپور ۾ آيو 
۽ ٹرانسپورٽ کاتي وارن سان ان سلسلي ۾ ميٹنگ هيس ته ) شپنگ كارپوريشن

. پاكستان ۽ ملائيشيا جي وچ ۾ هك ٻئي ملكن جي جهازن کي ئي كارگو ڏنو وڃي

ملائيشيا وارن کي اڃا ڌارئين ۽ ٹيكنيكل اسٹاف جي ضرورت آهي ۽ هو ان ڏس ۾ 
  . اكستاني جهاز سازي جي ماڻهن کي پاڻ وٽ رکڻ چاهين ٿاپ

عظمت صاحب جي اها ئي دلي خواهش هئي ته جيسين ملائيشيا وارن کي اسان 
پاڻ ملاكا اچي اسان جي . جي ضرورت آهي تيسين اسان هتي ئي نوكري كندا رهون

  . گهمڻ جو پڻ خيال ڏيکاريائين (Akedmi Laut)سامونڈي اكيڈمي 
. پنجاب يونيورسٹي ۽ انگلينڈ مان بي. ع ۾ ڄائو1944حسن صاحب سيد عظمت 

ع ۾ فارين سروسز ۾ آيو كيترن ئي هنڌن تي ڊپلوميٹ جي ڊيوٹي 1966. اي كيائين
(Diplomatic Assignment) ٹي سال روم : جهڑوڪ. سرانجام ڏنائين)۾، چار سال کن ) اٹلي

وارا ٻه سال او ايس ڊي جي شروع . ۾، ٹي سال کن ابوظبي ۾) آمريكا(نيويارڪ 
ع تائين سيكشن آفيسر هو ۽ 1974ع کان 1971ان بعد . حيثيت ۾ اسلام آباد ۾ رهيو

پاڻ مارچ . ع ۾ کين ڊائريكٹر جنرل جي ترقي ملي1983. چار سال کن ڊائريكٹر هو
  . ع کان وٺي هتي ملائيشيا ۾ سفير آهي1985

ي آفيس واري عمارت مان پاكستان ايمبسي مان نكرڻ بعد واپس پي آ اي ج
پاركنگ وارن ٹن چئن كلاكن جا چار کن ڊالر پاركنگ في وٺي . كار کڻڻ آيس

ن ) شاهراهه(كار ۾ ٻاهر نكري، وري ائمپنگ روڊ تي آيس، جتان جالان . رسيد ڏني تُ
رزاق وٺي کاٻي پاسي جالان يوٿانت تي آيس، جتي لبيا جي ايمبسي ۽ سعودي عرب 

لبيا جي ايمبسي ـــ جنهن کي هو پيپلز بيوريو . خانو آهيوارن جو اسلامك قونصل 
سڎين ٿا ـــ جي سيكريٹري سعيد محمد الغرجاني سان ٹي سالَ اڳ، هك ڊپارٹمينٹل 

كڻك رنگو قداور جوان، پهراڻ نموني جي چوغي ۾ . اسٹور ۾ ملاقات ٿي هئي
ٿي جو مٿي تي بوهرين جهڑي ٹوپي ڏسي سوچڻ لڳس ته ك. خريداري كري رهيو هو

كائونٹر وٽ پئسا پيارڻ مهل قطار ۾ هك ٻئي جي پويان بيهڻ وقت . ٿي سگهي ٿو
  :چپن تي مرڪ آڻي چيائين. سلام كري پڇيو مانس ته آيا هو بوهري فرقي جو ته نه آهي

   “.آئون لبيا جو عرب آهيان. نه”
پاڻ انجنيئرنگ ۾ ڊگري وٺي فارين . ان بعد پنهنجي ڄاڻ سڃاڻ كرائيسين

ان . لکيل هو “انجنيئر”۽ سندس كارڊ  تي نالي اڳيان مسٹر بدران . يو هوسروس ۾ آ
. ساڻس وري ملڻ لا پاڻ زور ڀريائين. بعد سندس گهر ۽ آفيس جي ائڈريس لکيل هئي

ان بعد ٻئي دفعي كوالالمپور اچڻ تي انجنيئر الغر جاني سان سندس آفيس ۾ ملڻ 
معمار قذافي جو . جو تفسير ڏنائينموكلائڻ مهل كجهه مذهبي كتاب ۽ قرآن . ويس

اهو كتاب ائين مشهور آهي ـــ بلك . پڻ انهن ۾ شامل هو) سائو ـــ كتاب(گرين بك 

گهٹ ۾ گهٹ قذافي صاحب ان کي ائين مشهور ٿيندو ڏسڻ چاهي ٿو، جيئن چين جي 
  . آهي (Red-Book)مائوزي تنگ جو ڳاڙهو كتاب 

ن منهنجي تكڑي تكڑي ملاقات نه هك ٻئي کان پري هجڻ كري الغرجاني سا
ٿي سگهي پر ٻه چار دفعا جيكو ملياسين ان ۾ سندس ٻڌايل ديني  ڳالهيون، دعائون ۽ 
هر ڳالهه کي كتاب و سنت جي روشني ۾ پرکڻ جو طريقو ۽ مذهب تي پابند رهڻ قابلِ 

آفيس جي ڀتين تي، فائيلن تي، ٹيبل جي شيشن هيٺان ۽ سندس زبان تي هر . ذكر آهي
هك دعا جيكا شعر جي صورت ۾ پاڻ . قت قرآن جون آيتون ۽ دعائون هونديون هيونو

ٺاهي هئائين يا شايد كنهن ٻئي بزرگ کيس پڑهڻ لا ڏني هئي، ان جي فوٹو كاپي 
ڇهويهه کن سٹن مان مٿيون ٹي چار سٹون هن وقت به مونکي ياد . مونکي به ڏنائين

  آهن؛
  
  

 ة و ار  رَبَنا آتنا في الدُنيِا حَسنَ ّ ة وَ قنِا عَذابُ الـن   فيِ الاخِرَة حَسنَ
 ار ّ ِنا وقنِا عَذابُ الـن نوب نا ذُ رلَ غفَ َ   رَبَنا آمنا فا
 ار ّ نا عَذابُ الـن قَ کَ فَ َ ت هٰذا باطِلا سُبحان   رَبَنا ما خَلقَ
  ُهُم عَذاب ذيِنَ تابُو وَاتبَعوا سبليکَ وَ قَ رللَ اغفَ  رَبَنا وَسِعَتَ کُلِ شي رحَمَة وّ عِلما فَ

 . الجَيم
صاحب قذافي بابت ٻڌو آهي ته /امام/هكَِ دفعي کيس چيم ته مون تنهنجي مرشد

مان هن سان مليو ته نه . عمل ۾ به ته گفتار جو به. هو دين اسلام جو سچو شيدائي آهي
پر اهو ضرور آهي ته آئون تولا چئي سگهان ٿو . آهيان جو ان بابت گواهي ڏيئي سگهان

  . متقي آهين ته تون بيحد نيك ۽
 “.مان گنهگار ٻانهو آهيان دعا كجان مون مسكين کي. ائين ته نه چئه! ڀائو! ادا”

  . سعيد محمد الغرجاني جا اهڑي موقعي تي هميشه اهي جملا هوندا هئا
كتاب . هي ضرور پڑهجان ڏاڍو سٺو اٿئي”: هك دفعي هك كتاب ڏيندي چيائين

  . “Towards Understanding Islam”: هوسابو علي مودودي جو لکيل هو ۽ نالو 
خبر اٿوَ هي كتاب مون اسكول جي ”. مون کيس ٻڌايو “.آئون پڑهي چكو آهيان

منهنجي خيالَ ۾ هي پهريون كتاب آهي، جنهن منهنجي دماغَ ۾ . ڏينهن ۾ پڑهيو هو

آئون . دين اسلام بابت اڀرندڙ انيك سوالن جا سائنٹيفك نموني ۾ جواب مهيا كيا هئا
ن كتاب کي تمام اهم سمجھان ٿو ۽ مودودي جي لکڻ جي طرز ۽ معلومات کان ه

   “.بيحد متاثر آهيان
اهو ئي سبب آهي جو لبيا حكومت هن كتاب جون انيك كاپيون . اسان پڻ”

ڇپرائي كيترن ئي ملكن ۾ مفت ورهايون آهن، جيئن نوجوانن کي اسلام جي صحيح 
  . هن ٻڌايو “.ڄاڻ ۽ قدر پوي
ڳالهه بي محل نه ٿيندي ته مولانا مودودي سان سياسي نظرئي تي کڻي هتي اها 

كيترا متفق را نه هجن پر سندس مذهبي خدمتن ۽ معلومات کان شايد ئي كو انكار 
مسلمان ملكن ۾ جيترو مودودي صاحب سڃاتو وڃي ٿو، اوترو شايد ئي كو ٻيو . كري

، موراكو، ماريطانيا جهڑا ملك سعودي عرب، مصر، لبيا. پاكستاني سڃاتو ويندو هجي
جنهن ۾ سندن به كيئي عالم موجود آهن، اتي مودودي صاحب کي پڻ اهم مذهبي 

  .شخصيت ۽ علم جو ڀنڍار سمجھيو وڃي ٿو
ملائيشيا ۾ كيترن، اهو معلوم ٿيڻ تي ته آئون پاكستاني آهيان، يكدم مولانا 

پر اسان جي مئرين اكيڈمي هتي جي ٻين لئبريرين ۾ ته ڇا . مودودي جو پڇيو هوندو
جي ٹيكنيكل لئبرري، جنهن ۾ نوي سيكڑو جهازراني بابت لکيل كتابَ آهن، اتي 
به  مولانا مودودي جا انگريزي ۽ ملئي زبانَ ۾ ترجمو ٿيل كتاب رکيا آهن ۽ هتي جا 

هتي جي ڳوٺن ۾ هفتي ۾ هك ڏينهن جي بازار لڳندي آهي، . ماڻهو شوق سان پڑهن ٿا
ان ۾ دكاندار رستن تي شيون رکي سستي اگهه تي . ي پاسار مالم سڎجي ٿوجنهن ک

اسان جي . هك همراهه مذهبي كتاب، تسبيحون ۽ مُصلا پڻ وكڻندو آهي. وكڻندا آهن
ڀر واري ڳوٺڑي كئالا سنگائي بارو جي هك اهـڑي بازار ۾ ڏسندو آهيان ته مولانا 

مون وانگر جيكي پرديسَ . هوندا آهنمودودي جا ملئي زبانَ ۾ ترجمو كيل كتابَ پڻ 
۾ پاكستاني رهن ٿا ۽ انهن کي ڌارئين ماحول ۾ کاڌي پيتي کان وٺي نماز، روزي، 
ٿڻ ويهڻ جا جيكي مسئلا درپيش اچن  ٿا، انهن جا صحيح سمجھاڻين سان  پوشاڪَ ۽ اُ

۾ ملندا ـــ جنهن جا ست کن جلدَ  “مسائل و رسائل”جواب مولانا مودودي جي كتاب 
  . كيترن ئي پاكستانين جي بيڈروم ۾ نظر ايندا

بهرحال اڄ كيترن ئي مهينن بعد كوالالمپور اچڻ تي لبيا جي الغرجاني سان 
. کان پڇيم) چوكيدار(گيٹ تي جَگا . وچ ۾ عيد تي به نه مليو هئوسانس. ملڻ لا ويس

ر ويٺل اندرا نالي نيٺ اتان ئي اند. نه  مونکي نه الغرجاني کي. نئون هو سڃاڻي نه پيو

تنهن ٻڌايو ته هن کي ته ٹي چار مهينا ٿيندا ته . تامل هندو سيكريٹري کي فون كيم
  .بدلي ٿي طرابلس هليو ويو

ملك كيئن آهي، اهو . لبيا جا ماڻهو كهڑا ٿيندا آهن. اهو ٻڌي ڏاڍو افسوس ٿيو
بقول . دو هونٿو چئي سگهان، پر لبيا جي هن همراهه سان ملي ڏاڍو سكون ۽ مزو اين

هو جنهن جي روشني ۾ مون جهڑي ) نور(سندس منهن ۾ چهايا : ملئي ماڻهن جي
آئون چپ چاپ فون رکي گاڏي ۾ . گنهگار جو اونداهو اندر به شايد روشن ٿي ٿي ويو

جالان يو ـــ ٿانت تي ٿورو اڳيان، برونائي واري پراڻي ايمبسي ۾ سعودي . اچي ويٺس
ٻاهرين دروازي کان . آيس جتي ديني كتابن جي لئبرري آهيعرب جي قونصل خاني ۾ 

وٺي اندر كمرن تائين، ڏاكڻ کان مٿي ماڙ ۽ هك هك آفيس ۽ هالَ جو ذرو پرزو 
كٻٹن ۾ عربي، انگريزيـ ۾ اڄ جي ليکكن کان وٺي امام . غاليچن سان ڍكيل هو

ڌارا وٺي پڑهڻ لا ت ه كي هميشه لا کڻي غزالي رحه تائين جا كتابَ رکيل هئا ـــ كي اُ
سندس انچارج محمد مسعود ۽ اسسٹنٹ احمد سان، مٿي آفيس ۾ اچي مليس، . وڃڻ لا

  . پاڻ منهنجن دوستن ۽ مون لا انگريزي كتابن جون كجهه كاپيون ڏينون
هو، جنهن جي پهرين صفحي تي لکيل هو ته  “Islam Our Choice”انهن ۾ هك ته 

وارن ڇپرائي طرابلس جي جمعية الدعوة  “ني وقفعائشه بوا”هي كتاب پاكستان ۾ 
ٻيو كتاب عراقي ليکك شيخ محمد . الاسلامية وارن کي مفت ورهائڻ لا ڏنو آهي

  ”Workshop in Islam”ٹيون كتاب . محمود جو هو جيكو شكاگو آمريكا ۾ ڇپيو آهي
هي كتاب سعودي عرب حكومت جي . هو، جيكو پڻ مولانا مودودي جو لکيل آهي
  . اسلامك ريسرچ کاتي رياض مان ڇپرايو آهي

آئون پنهنجي لا ۽ ڀر واري ڳوٺ جي هك ٻن ملئي دوستن لا قرآن شريف وٺڻ 
هلڻ وقت انچارج ڇوكري كٻٹ ۾ رکيل جلدن مان ٻه عدد قرآن شريف جا . آيو هوس

مون وڏن اکرن ۾ لکيل قرآن جو . کڻي ڏنا، جيكي سعودي عربَ مان تازو ڇپجي آيا هئا
  ؟!پڇيومانس ته اهي ملي سگهندا

”Ada, Tapi Buruk“ )۾ جواب ڏنو) آهن، پر پراڻا ٿيل آهن انچارج ملئي .  
   “ڇا مطلب؟”

هو اندرين كمري ۾ وٺي آيو جتي ڏهه ٻارهن تمام وڏي سائيز جا ٻه فٹ با ڏيڍ 
رآن شريف رکيل هئا   . فٹ کن جا وڏا قُ



 
 

54      

www.sindhsalamat.com 

جت جر 
وهي ٿو 

 جال
 الطاف

شيخ   

مسجد م جڎهن ماڻهو پڑهي پڑهي اتي جي . هن ٻڌايو ته هي مكي کان آيا آهن
مون انهن مان ٻه کنيا ۽ . پراڻا كندا آهن ته اتي نوان رکي پراڻا هيڎانهن موكليندا آهن

هيڎي وڏي سائيز جي پني تي هٿ اکرن ۾ لکيل هي قرآن مون . اچي گاڏي ۾ رکيا
پڑهڻ مهل سندس شهيد ٿيل صفحا خيال سان اٿلائيندي دل ۾ اهو . پهريون دفعو ڏٺو

ساس ٿيندو آهي ته مون کان اڳ خبر ناهي خدا جي كيترن بندن هي قرآن شريف اح
  . مكي جي مسجد ۾ ويهي پڑهيو هوندو

اسلامي قونصل خاني مان نكرڻ بعد جالان يوٿانت رستو وٺي كوالالمپور جي 
اهم رستي جالان تن رزاق تي آيس، جيكو هك پاسي سرئمبان، ملاكا ۽ جوهور بارو 

ٻئي پاسي كوالالمپور جو سڄو شهر هن رستي ـــ جالان تن رزاق  شهرن ڏي وڃي ٿو ۽
هجڻ كري اڳيان اتر ڏي سرئمبان ) هك طرفو( Se-Halaرستو . جي ڀاكر ۾ اچيو وڃي

رستي تي . طرف وڃي ، پو كار کي يو ٹرن جي نشان وٹان موڙي شهر ڏي واپس ٿيس
کي كجهه كتابَ کڻڻا جپان جي ايمبسي وٽ گاڏي بيهاريم، جتان لئبرري مان  مون

جپان، چين ۽ ملائيشيا ـــ : گذريل ستن اٺن سالن کان هن پاسي جي ٹن اهم ملكن. هئا
جن ۾ مونکي لڳاتار رهڻ جو كافي موقعو مليو آهي ـــ انهن جا پهاكا گڎ كندو اچان، 

  . جيكي هاڻ آخري مرحلي ـــ يعني ڇپائڻ واري منزل تائين اچي پهچايا اٿم
نالي پهاكن جو كتاب پڑهيو  “گل شكر”جي ڏينهن ۾ هك پرائمري اسكول  

وس پڄندي كو . تڎهن کان وٺي پهاكن ۽ چوڻين ۾ منهنجي دلچسپي رهي آهي. هوم
.  پهاكو يا چوڻي ٻڌندو يا كنهن كتاب ۾ پڑهندو آهيان ته نوٽ كري ڇڎيندو آهيان
ن جهاز جي نوكري بعد مختلف ملكن ۾ كناري جي نوكري دوران اتي جي ماڻه

سنڌي، اڙدو ۽ انگريزي . سان ملڻ بعد انهن ملكن ۽ زبانن جا پهاكا ٻڌي گڎ كندو اچان
بعد ٻئي نمبر تي مٿين ملكن جي پهاكن جو ذخيرو گڎ كري سگهيو آهيان، جن جو 

جپاني پهاكن جي سلسلي ۾ جتي . انگريزي ترجمو ملائيشيا ۾ ڇپائڻ جو ارادو رکان ٿو
، كوبي، ٹوكيو، كيوٹو، ساسيبو وغيره جي اوساكا، يوكوهاما: جپان جي شهرن

ماڻهن مدد كئي آهي، اتي كوالالمپور ۽ كراچي جي جپاني ايمبسي ۽ قونصل خاني 
جن مونکي سندن لائبررين جي كتابن پڑهڻ جي کلي دل سان . جو پڻ ٿورائتو آهيان

خاص كري هتي كوالالمپور جي جپاني سفارتخاني ـــ جنهن جي . اجازت ڏني آهي
رري جيكا فقط سفارتخاني ۾ كم كندڙ اسٹافَ لا آهي ۽ جتي جي قاعدي موجب لائب

هو فقط ٻه كتابَ کڻي سگهن ٿا ـــ اتي مونکي بنا كنهن پابندي جي كتاب کڻڻ جي 
  . موكل ڏني ويئي آهي

جپاني سفارتخاني جي مين گيٹ وٽ خاكي وردي پهريل ديدار سنگهه نالي سک 
ازي جو اليكٹريكل تالو کوليو، جتان لنگهي اندر چوكيدار سئچ دٻائي لوهي درو

لائبرري جي ملئي انچارج زين العابدين . رسيپشن وٹان ٿيندو لائبرري ۾ پهتس. آيس
مونکي وقت وڃائڻ کان بچائڻ خاطر، جپاني ادب جا چار کن كتاب مون لا اڳواٽ 

يس، جنهن کانئس اهي وٺي چيني كلاركياڻي مسز چئان وٽ آ. چونڈي كڍي رکيا هئا
كتاب جا نمبر ۽ نالا نوٽ كري ان ئي فارم تي منهنجو نالو ۽ ائڈريس لکي مونکان 

  . صحيح ورتي
وڌيكَ ڏينهن لا جي رکين . كتابن تي پندرهن ڏينهن جي تاريخ هڻي ڇڎيان ٿي”

مسز چئان چيو “.ته ملاكا کان فون كري ڇڎجان .  
مون  “.ٹائيندسهي كتاب توکي هك ڏينهن ۾ ئي مو. فكر ئي نه كر”

  . وراڻيومانس
  . هن وائڑن وانگر پڇيو “ڇو اهو ڀلا كيئن؟”
”جو هميشه دير سان موٹائيندو آهيان سو . بس سٺو امپريشن پيدا كرڻ لا هون

   “.هن ڀيري سڀاڻ ئي موٹائي ركارڊ قائم كندس
   “تڎهن به؟”
بدران اڄ  مسز چئان ڳالهه هي آهي جو هن دفعي هينئر جو هينئر ملاكا موٹڻ”

رات هتي كوالالمپور ۾ ئي ٹكي ٿو پوان ۽ كتابن جا اهم چئپٹر فوٹو كاپي كرائي 
   “.هي كتاب توکي سڀاڻي ئي واپس ڏيئي وري ٻيا چار پنج ٻن ٹن هفتن لا کڻي ويندس

كتاب وٺي ٻاهر نكتس ته گيٹ تي سک ٻڌايو ته سامهون واري اسكول جي 
مون کين ڀڄايو ته صحيح پر ”. د پئي كئيٻارن موكل مهل منهنجي گاڏي وٽ ران

   “.آئيندي مهرباني كري اسكول اڳيان در کليل گاڏي نه ڇڎجو. مُڑيا كونه
لاڙكاڻي ۾ باقراڻي روڊ وٽ . مونکي چار  پنج سالَ اڳ جو هك واقعو ياد  آيو

كار بيهاري دوستَ سان ملڻ ويس ته واپسي تائين ٻارن چئني ڦيٿن جي هوا كڍي ڇڎي 
هينئر به ٹئكسي جو سوچي كار جي . پو ٹئكسي ۾ سکر هليو ويو هوسهئي ۽ 

كار جي اندر سيٹ . نه هوا نكتل هئي نه وائيپر. ويجھو پهتس ته ڏٺم ته بچا ٿيل هو
سردار جي جي . تي به پاڻي جو ٿرماس، بريف كيس ۽ ٹشو پيپرن جو دٻو موجود هو

  : ڏيندي وراڻيائين وڏو ٹهك. اڳيان لنگهندي کيس خوشخبري ٻڌايم
   “.هتي جا ڇورا بنهه ڊڄڻا آهن. امرتسر هجي ها ته انچر پنچر به ڍرا كري ڇڎين ها”

۽ . هٿ لوڏي سردارجي کان موكلايم Selamat Tinggal”اوكي ديدار سنگهه ”
جي بورڊ وٹان ) معنيٰ وچ شهر( Pusat Bandarجالان تن رزاق ۽ جالان ائمپنگ لتاڙڻ بعد 

هن . تي آيس، جيكو جالان تنكو عبدالرحمان سان وڃي ملي ٿو Jalan Raja Mudaمڑي 
انٹرنيشنل، سائوٿ ايسٹ . ايل. كي. هنڌ تي رهائش جون كيتريون ئي هوٹلون آهن

ايشيا ۽ سٹي هوٹل کان وٺي گرانڈ سينٹرل، پلازا، شيراز، دشرن هوٹل تائين ۽ خبر 
ون هوٹلون ـــ جن جو ذكر كنهن ناهي ٻيون به كهڑن نالن ۽ نمونن واريون ننڍيون وڏي

به ٹوئرسٹ گائيڈ بك يا نقشي ۾ ته نٿو اچي ـــ جو هنن جي مسواڙ ئي ايتري گهٹ آهي 
 . جو کين بچندو ئي ڇا هوندو جو اشتهار ڏين

پاكستان جي مسجد جي قطار ۾ هك سستي قسم جي هوٹل ۾ اچي رسيپشن 
، ائڈريس، كٿان آيو آهيان، تي رجسٹر تي پنهنجو نالو) بقول جپانين جي فرنٹ ڊيسك(

كمرو . پاسپورٽ نمبر لکائي صحيح كري ٹي ماڙ تي پنهنجي كمري ۾ پهتس
ويهه ٻاويهه ملئي ڊالرن ـــ يعني سوا سؤ رپين ۾، هن مهنگائي واري (ائيركنڈيشنڈ نه هو 

دور ۾، شهر جي لڳل وچ ۾ ٻن پلنگن وارو كمرو، هنڌ، ٹوال، صابڻ، فون، بلاكيٹ، 
كمري جو بالكني وارو ) م، پکو، ٹيبل لئمپ، چمپل ـــ اڃا ٻيو ڇا ڇا ڏيندااٹيچڈ باٿ رو

 Jabatan Pelajaran Wilayah Persekutuanسامهون تعليم کاتي جي آفيس . در ۽ دريون کوليم
ٻين شهرن کان آيل ماستر، ماسترياڻيون ۽ ٻيو عملو هيڎانهن هوڏانهن ڦري رهيو . هئي

جي ڊائريكٹر، سيكريٹري وغيره جي آفيس اڳيان هو، جيئن اسان وٽ تعليم کاتي 
هوندو آهي ـــ كو موكل جي چكر ۾، كو پروموشن جي سلسلي ۾، كو هك ڳوٺ 
کان ٻئي ڳوٺ جي بدلي لا ـــ يا هتي شايد ٻين كمن ۽ مسئلن لا هي ڦري رهيا 

سنڌ يونيورسٹي ٹيچر هاسٹل جي باٿ رومن وانگر . باٿ روم جو در کولي ڏٺم.هجن
وهنجي پو ٿوري دير لا ليٹي، جپان ايمبسي مان . فل پريشر سان اچي رهيو هو پاڻي

سائوٿ . آندل كتابن جو جائزو وٺڻ  لڳس ته آيا فوٹو اسٹيٹ  كرائڻ جهڑا آهن يا نه
ايسٹ ايشيا هوٹل ڀرسان هك فوٹو گرافر جو دكان آهي جنهن کان گهڻو اڳ هك دفعو 

تي وڃڻ جو ارادو كري پنجين بجي ڌاري هوٹل کان ان . پهرين به كئميرا ٺهرائي هيم
  . نكتس

سندس زال مسز تان، هك . فوٹو جي دكان جو مالك ماسٹر تان موجود نه  هو
سالي ۽ هك كم واري چيني ڇوكري فوٹو ڌار ڌار كرڻ ۽ دكان جي صفائي كرڻ ۾ 

  . رڌل هيون



 
 

57      

www.sindhsalamat.com 

جت جر 
وهي ٿو 

 جال
 الطاف

شيخ   

۾  )اونداهي كمري(مسز تان مون کان كئميرا وٺي ڀيڻس کي ڊارڪ روم 
گراهك نه . تيسين وقت پاس كرڻ لا مسز تان سان خبرون كرڻ لڳس. جانچڻ لا ڏني

  . هجڻ كري پاڻ به كا بنهه واندي هئي
   “مڑس كيڎانهن ويو اٿئي؟”
”گهر، ٻارن جي سنڀال لا.“   
  . مون پڇيومانس “ڇو ڀلا؟ اهو ڌنڌو هن كڎهن کان شروع كيو آهي؟”
پو هك ڏينهن آئون ته هك ڏينهن مڑس شامَ . دكان رات جو نائين بند كريون”

اڄ مڑس جو وارو . جو پنجين بجي ئي  موكل كري ٻارن جي نگهباني كرڻ وڃون
   “.آهي

  . مون پڇيومانس “گهڻا ٻار اٿئي؟”
  . هن فوٹو اسٹيٹ مشين کي صاف كندي چيو “.چار”
   “ڀائرن ڀينرن ۾ تون ننڍي آهين يا ڀيڻين؟”
   “.ون ننڍي لڳي ٿي ۽ آئون پوڙهيپر ڏس ه. آئون ننڍي آهيان”

  . جواب ۾ مون رڳو مركيو
اڃا شادي نه كئي اٿس ان كري . هركو اهو چوندو آهي ته هو ننڍي ڀيڻَ آهي”

  “.پاڻ کي مينٹينڈ رکيو ويٺي آهي
  . مون پڇيومانس “شادي ڇو نه كئي اٿس؟”
   “.ڊراڪ روم مان نكري ته پڇجانس. خبر ناهي ڇو”
هون كو . ۽ ٻيو ته هو مونسان ايڎو فري ناهي. ي ٿي اچيهن کي انگريزي كٿ”

خاص سبب، كا خاص كهاڻي ان پٺيان هجي ته تون ئي کڻي ٻڌا.“  
  . هن کلندي وري چيو “.اچي ته پڇينس”
   “فوٹو اسٹيٹ جو گهڻو وٺندين؟. ٻڌائڻو هجئي ته ٻڌا نه ته ٺهيو”
   “جپان كڎهن ٿو وڃين؟”
  . ڇيومون پ “جپان ڇو ويندس؟”
  “.هون جو ايندو ويندو هئين”

. توکي خبر ناهي ڇا ته مون جهاز هلائڻ ڇڎي ڏنا آهن. ان کي سالَ ٿي وي”
جي انجنيئرن کي مئرين ) ملائيشيا(اڄكلهه ملاكا جي اكيڈمي ۾ تنهنجي ملك 

   “.يعني هاڻ ماستر  ٿيو آهيان. انجنيئرنگ پڑهائيندو آهيان
  .هن پڇيو ”كا نوكري ملي ويندي ڀلا مونکي جپان ۾ . وسري ويم”
آئون جيكو . جپان وارا پهرين ڏين ئي كنهن کي ٿا نوكري جو توکي ملندي”

سامان لهرائڻ ۽ . جپان ۾ رهيل هوس سو به پنهنجي ملك جا جهاز وٺي ويندو هوس
چاڙهڻ بعد چوندا هئا ته نكرو اسان جي ملكَ مان ـــ يا وري نوان جهاز ٺهرائڻ ۽ مرمت 

جن ۾ جپانين جو فائدو هو ان كري رهڻ ڏنو هئائون. اتي ٹكيل هوس كرائڻ لا.“ 
  . مون ٻڌايومانس

تڎهن به ڇا هو كجهه سالن لا موكل نه ڏيندا ته آئون فوٹو گرافي جو دكان ”
   “کولي كجهه پئسو كمائي اچان؟

 هو كڎهن به اهو نٿا چاهين ته. سائين جپاني توهان چينين کان به وڏا سياڻا آهن”
باقي جپاني ان لا اجازت ڏين ٿا ته . كو  ڌاريون سندن ملك مان پئسو كمائي وڃي

ڌارين ملكن جا ماڻهو سندن ملك ۾ گهمڻ يا اهڑي كم لا اچن جن مان جپان جي 
ماڻهن کي فائدو رسي، بس ائين سمجھ جيئن توهان هاڻ ملائيشيا ۽ سنگاپور ۾ كري 

کي ملائيشيا ۾ رهڻ يا نوكري كرڻ جي توهان به هاڻ كنهن ڌارئين . رهيا آهيو
   “موكل ڏيو ٿا؟

   “ڇو نه؟ هي جو تون نوكري كرين پيو؟”
جهاز جو كو انجنيئر يا كئپٹن . ها اها ڏني  اٿو سو به جڎهن مجبور آهيو”

هاڻ پنهنجي ملك جي ماڻهن کي ولايت  موكلي تعليم تي . پنهنجو نه اٿو جو پڑهائي
پگهار . كڑ ٻيكر کي گهرايو اٿو، جيئن خرچ بچيوڏو خرچ كرڻ بدران مون جهڑي اي

كيترو توري تكيو ٿا ڏيو ۽ ان تي به هر وقت اهو ياداشتنامو ته جيئن ئي توهان جو 
بهرحال توهان جي اها ڳالهه سٺي به آهي . پنهنجو ماڻهو تيار ٿيندو ته اسان جي موكل

كي ڌارين ماڻهن اهي ملك جي. جو كنهن به ڌارئين ملك جي ماڻهو کي رهڻ نٿا ڏيو
جتي ڌارين ملكن جا . کي بنهه رهڻ نٿا ڏين اهي سکيا آهن، ڦڎو فساد اتي گهٹ آهي

  “.......ماڻهو اچيو نكرن اتي پو هنگاما فساد شروع ٿيو وڃن
  .هن منهنجو جملو اڌ ۾ كپيندي چيو “.جيئن توهان جي ملك پاكستان ۾”

گرافي كندي گذري  مون سمجھيو تنهنجو سڄو وقت اونداهي كمري ۾ فوٹو”
   “.پر لڳي  ٿو ته اخبار به پڑهين ٿي. ٿو

باقي اسان ملائيشين توهان . توهان کي پاڻ اسان جي ملك جي ڄاڻ گهٹ آهي”
  . هن ٻڌايو “.جي ملك بابت اخبارن ۾ به پڑهون ٿا ته اسكول جي كتابن ۾ به

  . مون چيو “.ان مان سبق به حاصل كريو ٿا”
اسان پاڙي جي ملك انـڈونيشيا جي ماڻهن کي به پاڻ ان كري ته . تڎهن ٻيو ڇا”

جيتوڻيك سندن مذهب ساڳيو آهي، زبان ساڳي آهي، كلچر ساڳيو . وٽ رهڻ نٿا ڏيون
   “.آهي ۽ ان حسابَ سان ته هو ته ڄڻ اسان جا سوٽ ماسات ٿيا

   “.تنهنجي معنيٰ ته اسين بيوقوف آهيون”
هارين کي پاڻ وٽ گهرائي، افغانين پنهنجو پاڻَ کان پڇو ته ب. اهو آئون ڇو چوان”

کي پاڻ وٽ گهرائي، آفريكا کان نكتل ايشين کي گهرائي ڇا هڑ حاصل ٿيو اٿوَ؟  
ڦريو . هندستان ته کين هك ڏينهن به نٿو رهائين. بنگالي به لكيو توهان وٽ اچيو نكرن

ڀڄن ته ايران کان . برما کان ماڻهن ڀڄن ته اهي به پاكستان ۾. گريو اهي به پاكستان ۾
هاڻ ته انڈونيشيا جا به كيترائي بيروزگار پاكستان وڃڻ جو . اهي به پاكستان ۾

   “.سوچي رهيا آهن
پاكستان ۾ اهي ماڻهو ٹڑي پکڑي رهن ته . اهو ٻڌي منهنجي دل ڄڻ ٻڎي ويئي

پر انهن مڑني لا پاكستان معنيٰ كراچي، حيدرآباد . سڀني کي سيك اچي ۽ خبر پوي
جنهن ۾ اصل رهاكو وڃن مذهب ۽ ملك جي نالي ۾ . سنڌ آهي سکر ـــ يعني صوبو

سنڌ جيكو صدين کان امن جو ديس سڎبو هو، اتي جا . بيروزگار، قرضي ۽ ڏکيا ٿيندا
اتي . اتي جي غريب ماڻهن سان وڃي جيلَ ڀربا. رهاكو ٿورڙائي ۾ تبديل ٿيندا وڃن

سنڌ . تي وڃي پهتا آهن جي ماڻهن کي ايڎو كٹيو ماريو ويو آهي جو هو جانورن جي حد
ع ۾ جيترا سنڌي شاگرد ۽ شاگردياڻيون جيلن، لاكپن ۽ 1983جي هك پروفيسر ٻڌايو ته 

حالت اها وڃي ٿي آهي . نظربندين ۾ رکيا ويا، اوترا كنهن به ٻئي ملكَ جا نه ٿيا هوندا
جو اسان مان دنيا جي ٻين ملكن جا ماڻهو سبق وٺي رهيا آهن پر اسان وٽ ملك ٺهي 

  . يهه سالَ ٿيا آهن ته به لڎ پلاڻ جو سلسلو بند نٿو ٿئيچال
  :مونکي كا دير گم سي ڏسي مسز تان پڇيو

   “.ڇا پيو سوچين؟ منهنجي ڳالهه دل ۾ ته نه كئي”

مون في الحال سڀ كجهه دماغَ مان  كڍي هك دفعو وري هلكي ڦلكي  “.نه. نه”
دنيا جو خوش ۽  چپن تي زوري مرڪ آڻي پاڻ کي. موڊ ۾ اچڻ جي كوشش كئي

  . پرسكون انسان هجڻ جو كوڙو مظاهرو كيو
  . مون مسز تان کان پڇيو  “چڱو اهو ٻڌا ته فوٹو اسٹيٹ جو ڇا اگهه آهي؟”

  : دروازي وٽ لکيل اگهه ڏي اشارو كندي چيائين
   “.ڇهه سينٹ”
مون هلڻ جي كئي ٿي ته ٻانهن ۾ هٿ وجھي راز   “.ڇهه سينٹ ته تمام گهڻا آهن”
۽ پو پنهنجي ئي چيل   “.اگهه تي ٺهي وينداسين. ائين نه وڃ”: ندازَ ۾ چيائينواري ا

منهنجو ”. جملي بابت سوچي ۽ مونکي پنهنجي جسم ڏي گهوريندو ڏسي مركڻ لڳي
هن  “.مطلب آهي فوٹو اسٹيٹ جي آگهه تي ٺهي وينداسين ـــ پنج سينٹ آخري سمجھه

  . چيو
گهڻا پنا كرا ته فقط . چار سينٹ وٺن ٿاملاكا شهر ۾ عام طرح ئي . ڳالهه  ٻڌ”

۽ تون خاص رعايت بعد مون جهڑي پراڻي گراهكَ کان به پنج سينٹ وٺڻ . ٹي سينٹ
  . مون چيومانس “.چاهين ٿي

  “.كوالالمپور وڏو. ان كري جو ملاكا ننڍو شهر آهي”
پائوڊر . تون مشين ۾ مس كهڑي ٿي وجھين. اها ته كا اهڑي ڳالهه ئي ناهي”
   “.ا پاڻيٺ واريواري ي
  . هن وراڻيو “.Liquid. پاڻيٺ واري”
مونکان جي ٹي سينٹ وٺين ته هينئر جو هينئر .  ته پو چار سينٹ به گهڻا آهن”

   “.هوٹل تان وڃي كتاب کڻي اچان
  . هن پڇيو “كتاب جو ورق ڀلا كيڎو وڏو آهي؟”
سينٹ في  ٹي. ماپ واري پني تي كتاب جا ٻئي صفحا اچي ويندا A-4. وڏو ناهي”

   “.صفحو گنج اٿئي
   “.چار سينٹ ڏجان. چڱو کڻي اچ”
   “.مالكياڻي ٿي كري اگهه تي ايڎو گهوپي ٿي كرين. پو ٺهيو كونه ٿو وڃان”
   “.چوي ٿو پئسو گهٹ ٿي آڻين. مڑس وڙهي ٿو”

   “.لڳي ٿو كا اڄ ئي وڏي لڑائي ٿي آهي”
ٿيندا  (Quarrels)ڍا ننڍا جھيڑا بس نن. ته كڎهن به نه ٿي آهي (Fight)نه وڏي لڑائي ”

   “.رهندا آهن
   “.آئون كتاب کڻيو ٿو اچان. اهي سڀني جا ٿين ٿا”

كتاب کڻي آيس ته ڀيڻس ڊارڪ روم مان نكتي، هٿ ۾ مون واري كئميرا 
فلم رول كو ڦاسي پيو، ان كري ان کي . هيس، منهن تي هميشه وارو دٻو چڑهيل

ايمبسي وارا كتاب فوٹو اسٹيٹ لا ڏيئي، نائين جپان . نه پئي هلي pulleyويڑهڻ واري 
  . بجي کڻڻ جو وعدو وٺي ٻاهر نكتس

هوٹل کان فوٹو گرافر جي دكان ڏي ايندي وقت رستي تي پاكستاني مسجد پڻ 
هاڻ جيئن ته كئميرا ٺهي ويئي هئي سو هن مسجد وٽ اچي ٻاهرين گيٹ جو . اچي ٿي

هي . لکيل آهي “پاكستاني مسجد”۾ فوٹو كڍيم جنهن تي انگريزي ۽ ملئي زبانَ 
۽ هاڻوكي پاكستان جي مسلمانن گڎجي ) تڎهن مشرقي پاكستان(مسجد بنگلاديش 

  . ٺهرائي هئي
مسجد جي ٻاهران كجهه پٺاڻ بيٺا هئا، جن کان امام صاحب جو پڇيم ته آيا 

ي پهريون وارو حافظ مولوي عبدالغفور عيدگاهه جامع مسجد بندر روڊ كراچي وارو آه
مون سندس فوٹو كڍڻ جو خيال . همراهن ٻڌايو ته هي نئون آهي. يا كو نئون آيل آهي

کيكار ۽ ڄاڻ سڃاڻ . ڏيکاريو ۽ هو امام کي نه فقط ٻڌائڻ ويا پر هن کي ٻاهر سڎي آيا
جتي سندس . ان بعد اندر پنهنجي آفيس ۾ وٺي آيو. بعد گڎجي فوٹو كڍرايوسين

  . يمزندگي جو احوال مختصر طور نوٽ ك
اڳ ۾ ڳوٺ جو ملون بنا علم جي به مولوي سڎيو ويندو هو ۽ مرڻي پرڻي تي 
پهچي ختما، درود، فاتحائون ۽ نكاح وغيره پڑهڻ ۽ جملي مذهبي رسمون پوريون 
كرائڻ کان علاوه پنهنجي عقل ۽ علم سارو غلط سلط فتوائون ڏيڻ  جو كم پڻ 

جي رهنمائي ۽ اسلام جي سچي  ۽ اهڑن مُلن اڄ جي نئين ٹهي. سرانجام ڏيندو  هو
پر اڄكلهه . معنيٰ سمجهائڻ بدران الٹو كنهن حد تائين هن کي كنفيوز كري رکيو هو

پاكستان ۾ جتي كٿي ديني مدرسن کلڻ كري تمام سٺا ۽ پڑهيل ڳڑهيل مولوي 
مفتي پيدا ٿي پيا آهن جي نه فقط ملك اندر پر ڌارين ملكن ۾ پڻ تبليغي جماعتن جي 

  . سجدن جا امام ٿي ديني علم جي روشني پکيڑي رهيا آهنصورتن ۾ يا م

كوالالمپور جي هن مسجد ــــ پاكستان مسجد جو پاكستان کان آيل امام حافظ 
. قول ۽ فعل جو سچو. باقاعدي علم حاصل كيل. خليل الرحمان انهن مان هك آهي

  . ي وڃنجنهن جون نه فقط ڳالهيون ٻڌي پر سندس ڀلا كرتوت به ڏسي ماڻهو متاثر ٿ
قداور ۽ گوري رنگ جو هي . حافظ خليل الرحمان جي عمر ٹيههَ سالَ کن ٿيندي

سندس سونهن ۽ سڈول جسم ڏسي . سهڻو ۽ سمارٽ نوجوان كيمبل پور جو آهي
چيومانس ته مولوي صاحب توهان ته فلم انڈسٹري ۾ وڃو ها ته اتي به كاميابي حاصل 

هه اختيار كرڻ جو شوق كنهن ڏياريو ۽ كٿان اهو ٻڌايو ته توهان کي هي را. كريو ها
  . كٿان تعليمَ حاصل كيوَ 

کين مذهب سان تمام گهڻو لڳا آهي ۽ هنن جي . منهنجا والدين زميندار آهن”
ان لا مونکي مختلف هنڌن تان . دلي خواهش هئي ته آئون اسلامي تعليم حاصل كريان

مان پڻ ) ضلع پشاور(ه کٹك آخر ۾ دارالعلوم حقانيه اكوڙ. علم حاصل كرڻو پيو
۾  05اتي جي نمبر . ٹي سال اسلام آباد مان به ديني تعليم حاصل كيم. حاصل كيم

هن مدرسي جو باني محمد يوسف بنوري رحمة ا . مدرسو عربيه اسلام مان پڑهيس
ان کان علاوه مدرسه خدام الدين مان اوائلي تعليمَ حاصل كيم، جنهن جو باني . آهي

  . زمرد خان آهي، جيكو ڳوٺ سليم خان جو رهاكو آهيحافظ محمد 
   “قرعت كٿي سکيائو؟”
اها ۽ قرآن کي حفظ كرڻ ۽ مولوي عالم جي سند ملتان جي مدرسي سند ”

ٻكرا پڑي . كراچي مان به قرعت پڑهيس. الفراغت وففاق المدارس مان حاصل كيم
د قادري مولانا احسان احمد اتي منهنجو استا. ان مان سکيس. ۾ مدرسو انوار اسلام آهي

   “.دانش هو
   “توهان جا كجهه ٻيا استاد جن کان توهان ديني تعليمَ حاصل كئي هجي؟”
مولانا سميع الحق صاحب، مولانا عبدالحليم صاحب، مولانا محمد علي صاحب، ”

عبدالحق صاحب، شيخ محمد حسن جان صاحب ـــ اهي منهنجي استادن مان كجهه آهن، 
اد رهندا ۽ سندن ٿورائتو آهيان، جن علم جهڑي روشني سان منهنجو جيكي هميشه ي

ان کان علاوه قرآن جو تفسير مولانا غلام ا خان صاحب . اونداهو اندر روشن كيو
   “راجا بازار واري وٽ پڑهيس

كي اهڑا نيك ماڻهو ٻڌايو جيكي هن وقت ! حافظ خليل الرحمان صاحب”
چاهي ته دين ايمان جون ڳالهيون ٻڌي پنهنجو پاڻَ  جن کان كو. كراچي ۾ رهندا هجن

  “کي صحيح راهه تي آڻي سگهي؟
:  كراچي ۾ هن وقت كيترائي وڏا مولوي رهن ٿا، جن مان كجهه هي آهن”

مولانا محمد تقي عثماني، مولانا سليم ا خان صاحب، مولانا اسوند يار خان، مفتي 
   “.ولي حسن صاحب ۽ مفتي احمد رحمان، وغيره

پاكستان مسجد جو هي نئون حافظ خليل الرحمان صاحب ٻن سالن جي لا هتي 
کانئس ٿوري دير هن ملك بابت . ع ۾ آيو آهي1986جي حكومت سڎائڻ تي اپريل 
تيسين هتي جو هك جماعتي ٻاهران چانهه وٺي آيو، . سندس تاثر معلوم كندو رهيس

. ڊپارٹمينٹ ۾ آيس Hankyuتي  جيكا پيئڻ بعد کانئس موكلائي تنكو عبدالرحمان روڊ
ساڍا اٺ ٿيڻ وارا هئا سو فوٹوگرافر ڏي . جتان كجهه دير گهربل سامان وٺندو رهيس

  .موٹيس، جيئن متان دكان بند نه ٿي وڃي
مسز ”كنڈ ۾ رکيل فوٹو اسٹيٹ مشين مٿان هي . دكان ۾ كو به گراهك نه هو

. حن تائين اچي پهتي هئيپگهر ۾ سڄو شل هئي ۽ آخري صف. جھكيو بيٺي هئي “تان
کي کڻي چئن  Abascusمنهنجي بيٺي اهي پورا كري، كاٺ جي گولن واري بورڊ 

  .سينٹن جي اگهه سان حساب كرڻ لڳي، پر پو نيٺ ٹن سينٹن تي راضي ٿي ويئي
  . مون چيومانس “.تو مان اها ئي اميد هئي! ويري گڈ”
   “.خبر اٿئي هك منٹ به فرحت نه ورتي اٿم”
”تي  انهي محنت كري ته توهان چيني جنهن ملك ۾ رهو ٿا ان جي ايكانامي

رستي تي جيكي هي چانهه وارا ويٺا آهن، چئين ته . بهرحال مهرباني. وڃو قبضو كندا
  “.انهن مان هك گاڏي واري کي تولا چانهه جو آرڊر ڏيندو وڃان

   “يا نه؟ تو ماني کاڌي آهي Sudah Makan. هاڻ گهر وڃي ماني کائيندس. نه”
”Belum-Lah مون به ملئي زبان ۾ ئي جواب ڏنو مانس “.اڃا نه .  

Mana Makan? Dikedai Mamak هن پڇيو “ــ كٿي کائيندين؟ ماما جي هوٹل ۾؟ .  
”Tak Tentu. Mangkin Sana“  )ممكن آهي اتي ئي. پك نه اٿم(.  

 ملئي زبان ۾ ملكن کي منگكن ۽ کائڻ کي مكن چون ۽ ڏکڻ هندستان کان
هن ۾ نه فقط تامل مدراسي پر . ـــ يعني ماما چون (Mamak)آيل مسلمان انڈين کي ماماڪ 

انڈين مسلمانن جي هوٹل ۾ وڃبو . ملباري، گجراتي، مليالم ـــ سڀ مسلمان اچي وڃن ٿا
مونکي دال روٹي ! ماما Mamak! Saya Mahu Roti Canaiته گراهكن جي رڙ پئي پوندي 

 Mamak! Satu cawan teh dan satu cawanنهه هك كوپ كافي هك كوپ چا! ماما. گهرجي
kopi .  

ٿو پر . اچي Kملئي زبانَ ۾ كجهه اهڑا به لفظ آهن، جن جي آخر ۾ يا وچ ۾ 
کي  Macikاهڑي طرح . کي لکبو ماماڪ پڑهبو ماما كري Mamakجيئن . اچاربو ناهي

 Maklumمعجون،   Makjunرعيت،  Rakyatاهڑي طرح . فقط ماچي اچاربو ـــ معنيٰ ماسي
  . معزول وغيره Makzulمعشوق،  Maksyukمعلوم، 

پر اهو لفظ ايترو عام ناهي . پڻ سڎجي ٿو Klingانڈين مسلمان کي ملائيشيا ۾ 
هون كيتريون جايون انڈين مسلمانن سان پڻ وابسته آهن، جن مان كيترا . جيترو ماما

كي ان کان به اڳ واپار وڙي لا هتان . ته انگريزن، ڊچن ۽ پورچوگيزن جي ڏينهن ۾ آيا
پينانگ جي هك پراڻي ۽ مشهور مسجد كئپٹن . اچي نكتا ۽ هميشه لا رهي پيا

كلنگ ۽ ملاكا جي سامونڈي جيٹي تجنگ كلنگ اهڑن انڈين مسلمانن جي ياد ڏيارين 
  . ٿيون

فوٹوگرافر جي دكان جي ٻاهران . ساڍا نو ٿي رهيا هئا. مون واچ ۾ ٹائيم ڏٺو
قطار ۾ كيترائي ملئي ۽ انڈونيشين گاڏن وارا هئا، جيكي مختلف شيون ۽ شربت 

، مختلف ميون جي كاتر )چهريون سويون(تريل كيلا، مي گورينگ . وكڻي رهيا  هئا
، چانهه، كافي، شربت )قيمي ۽ بصر وارا اڦراٹا(، مرتباڪ )هك قسم جي فروٽ چاٽ(

، كري پاپ )گانگٹ جا پكوڙا(، شربت بارلي، مڇي، اڊانگ چوچو )گلاب(روس 
وارو موٹر ۾ كمند پيڑي تازي رس كڍي ) ڳني جي رس( Air Tebuوغيره ) سمبوسا(

هتي بنا برف وارو رس  جو گلاس سٺ سينٹ . کانئس هك گلاس وٺي پيتم. رهيو هو
چمپور معنيٰ . سڎجي چاليهه سينٹن ۾ ملي (Campor)۾ ۽ برف وارو ــ جيكو چمپور 

نه فقط شيون پر ماڻهو به چمپور ٻڌڻ . هپو هتي تمام گهڻو ٿئي ٿوان لفظ جو وا. مليل
بقول هك . كنهن جي ما ملئي پي انڈونيشي يا انڈين ته اهو ٿيو چمپور. ۾ ايندا

منجھس كيترن ئي ملكن، قومن، . آهي “چمپور چمپور”همراهه جي ملائيشيا سڄو 
  . آهي Melting Potم جي زبانن ۽ مذهبن جا ماڻهو مليل جليل آهن ـــ يعني هك قس

هون هتي ڳني جي رس کي ٿڌو كرڻ لا ان ۾ برف ملائي چمپور ضرور كيو 
يا . ضرور ملي ٿو) مكسچر(يا هك ئي پليٹ ۾ ڀت، ٻوڙ ۽ چٹڻي جون چمپور . وڃي ٿو

برف جي كاتر، شربت، سويون ۽ مختلف مٹر ملائي هك قسم جو ملئي پيالو ـــ جيكو 

سڎجي ٿو، ضرور نظر اچي ٿو، پر جيكو چمپور،  (Air Batu Campor)اي بي سي 
مكسچر يا ملاوٽ نظر نٿي اچي، اها آهي ڳاڙهن مرچن ۾ سرن جو ٻورو، كارين مرين 
۾ پپيتي جو ٻج، اٹي ۾ كاٺ جو چورو، گيهه ۾ گريز وغيره ـــ جيكي ملاوتون اسان 

ون بيماريون پيدا جهڑن ملكن لا عذاب بڻبيون وڃن ـــ ۽ جن جي واپرائڻ سان نت ني
هن ملك جي اڌ آدمشماري ملئي آهي، . ٿين ٿيون، اهي هتي ملائيشيا ۾ نه برابر آهن

هلو سائين انهن لا ته کڻي اهو چئجي . جيكي مسلمان آهن ۽ هتي جا اصل رهاكو آهن
ته کين خدا جو خوف آهي ۽ ملك جي قانون جو احترام اٿن پر باقي اڌ آدمشماري ــ جن 

و، ٻڌ، سک ۽ دهريا اچيو وڃن ٿا اهي به اهڑي حرام جي كمائي تي لعنت ۾ چيني، هند
كڎهن كو ٻار كنهن اسكول جي كئنٹين  مان پاروٿي شي کائي رڳو . وجھن ٿا

اٻڑاڪ ڏيندو آهي يكدم اخبارن ۽ ريڈيو تي اچي ويندو آهي ته  ۽ ان كنٹين واري کي 
م جو دشمن، بيماري پيدا كندڙ ۽ عوام هو ظالم، قو. منهن لكائڻ لا جا نه ملندي آهي

جي صحت سان کيڎڻ وارو ليکيو ويندو آهي، ٻئي پاسي انڈيا، پاكستان، سريلنكا، 
بندگلاديش جهڑن ملكن ڏي ڏسو جيكي وڌيكَ پڑهيل ڳڑهيل، سڌريل سمجھيا وڃن ٿا 

 نج ۽ خالص شي. اتي هر شي ۾ ملاوٽ ڇو اچي ويئي آهي. ـــ انهن ۾ ڇا ٿي رهيو آهي
  . جو تصور ۽ موجودگي ايڎي محال ڇو ٿي ويئي آهي جو زهر به نج نٿو ملي

پنج هزار ڇهه هزار سالَ . مڃيون ٿا ته اسان جي ملكن پٺيان پراڻي تهذيب آهي
اسان جي وڏن جي سڌريل هجڻ جون نشانيون موهن جي دڙي، ٹيكسيلا ۽ الورا . پراڻي

موهن جي دڙي جون سڌيون . ٿيسڄي دنيا مڃي . اجنتا جي غارن مان صاف ظاهر آهن
گهٹيون، گٹر سسٹم، صفائي سٺائي بلكل  اهو ڏيکاري ٿي ته صفائي سٺائي جا اهي 
معيار جيكي يورپ، آمريكا ۽ جپان هاڻ وڃي حاصل كيا آهن، اسان وٽ پنج هزار سالَ 

پر هاڻ اهو سوچي افسوس ٿئي ٿو ۽ ڌارين ملكن جا . اڳ هئا ـــ بلكل صحيح آهي
هك ملئي شاگرد کي ما نصيحت . ن تي چٿرون كن ٿا ۽ خبردار رهن ٿاماڻهو به اسا

كري ٿي ته ابا لندن ويندي كراچي ايئرپورٽ تي جيكي ٹي چار كلاڪ ترسڻو پوندئي 
وٺي نه کائجان اتي بند ٿيل بوتلن مان به . ان ۾ اتي جي هوٹل يا دكان تان كا شي

اليجن ۾ پڑهندڙ ملئي شاگردن دهلي ۽ مدراس جي ميڈيكل ك. مکيون نكتيون آهن
جون مائرون نصيحتن ۽ چتائن جي ڊگهي لسٹ ۾ جتي كٿي کائڻ کان ته منع كنديون 

كولمبو ۽ ڊاكا ۾ اكيلو ڦرڻ کان وٺي . آهن پر پيئڻ جي پاڻي کان به جھلينديون آهن
، ملاوت، گندگي، بدبو، چوري، دوکو. ڌارئين ماڻهو سان ڳالهائڻ کان جھليو ويندو اهي

مرزيل كتا ۽ بيماريون ٻليون، كاكروچ ۽ كانگ، منگهڻ ۽ مڇر، سواري جو اڍنگو 
بندوبست ۽ هوٹلن ۾ رهائش جي سلامتي ناپيد، تعليم جو كريل معيار ۽ آفيس ۾ قدم 

قدم تي رشوت جو آزار، خالي بوتلن ۽ كٹ لڳيل اوزارن واريون اسپتالون ۽ باد 
) انگريزن ۽ يورپين(ي ۾ فقط فرنگين جيكي كنهن زمان(فرنگ جهڑيون بيماريون 

۽ پاروٿو پاڻي ۽ دونهاٹيل هوا ـــ اڄ اسان جهڑن ) سان وابسته كيون وينديون هيون
دهلي وڃو يا ڊاكا، كراچي وڃو يا كلكتو، كوه . ملكن جي علامت ٿي ويئي آهي

مري وڃو يا لاڙكاڻي ــ مٿيون شيون توهان جو آڌر ڀا كنديون ۽ سركاري ٹوئرسٹ 
  . و ۽ گائيڈ توهان کي فقط پراڻي ۽ سڌريل تهذيب جي لولي ٻڌائي ننڈاکڑو كنداکات

بهرحال ڳالهه  ملائيشيا جي پئي هلي جتي ان قسم جي ملاوت ناهي، جيكا اسان 
كئالا ترنگانو کان كئالا كنگسار تائين، پاسار پاڊانگ کان جوهور بارو . وٽ هلي ٿي

پچا جي تيل کان وٺي مرچ مصالحي تائين نج  تائين هتي هر شي ــــ اٹي، اناج ۽ رڌ
پو ان کي توهان خدا جو خوف سمجھو،  ملك جي قانونَ جو احترام سمجهو، . ملي ٿي

يا پنهنجي قومَ ۽ ماڻهن لا پيار سمجهو يا لالچ ۽ حرام کائڻ کان نفرت سمجهو ـــ 
وارو راتو هتي جو سيٺ، هتي جو واپاري، هتي جو هوٹل . بهرحال كجهه به سمجهو

مدي . رات پنهنجي قسمت ٺاهڻ ۽ غريب عوام جي ڊاهڻ لا کير ۾ پاڻي نٿو ملائي
ٹن ڏينهن جي پاروٿي ٻوڙ ۾ وڌيكَ مصالا وجھي گرم كري . خارج دوائون نٿو وكڻي
  . گراهكن کي نٿو کارائي

ملائيشيا ۾ كمند تمام گهڻو ٿو ٿئي ۽ تمام صاف ۽ مٺي جنس جو ۽ پيتو به 
شهر شهر جي گهٹي گهٹي كمند جي رس وكڻڻ وارو . جو ڳوٺ ڳوٺ  ايترو وڃي ٿو
۽ هكَِ خيالَ کان كوكا كولا، سيون اپ، سارسي جهڑن هٿرادو ٺهيل . ضرور ملندو

. شربتن کان هي قدرتي شربت ڇو نه واپرايو وڃي، جڎهن ته هي سستو به آهي ۽ تازو به
وڏين هوٹلن ۾ به ڏينهون هتي جي ماڻهن جي سواد ۽ شوق کي نظر ۾ رکي ملك جي 

ڏينهن كمند جو رس هك فئشن ايبل ڊرنك ٿيندي وڃي ۽ هاڻي ته مئكڈنالڈ آمريكن 
  . شروع كري ڏني آهي) كمندَ جي رس( Air Tebuكمپني به پنهنجي مڑني دكانن تي 

ورتل سامان ۽ . كمند جي رس پيئڻ بعد پنهنجي رهائش واري هوٹل تي آيس
  . اتي هوٹل واري جو فون آيو. فوٹو اسٹيٹ پنا ٺاهي رکيم

   “صبح جو توهان كيڎي مهل كار كڍندائو؟”
  . مون وراڻيومانس “.اٺين نائين بجي ڌاري. چئي نٿو سگهان”
ته پوـ هينئر ئي گاڏي پاسي تي كري بيهارجو جيئن صبح جو سوير اڳيان بيٺل ”

   “.كار وارو همراهه نكري وڃي

کان اهو كم هينئر كرڻ صحيح هو نه ته  هكَِ خيالَ . آئون چاٻي کڻي هيٺ لٿس
جنهن جي گاڏي اڳيان بيٺل . صبح جو خبر ناهي كنهن وقت هو ننڈ مان اچي اٿاري

پاڻ ۽ سندس ٻيا ساٿي جوهوربارو کان ميٹنگ . هئي، ان جو تعليم کاتي سان واسطو هو
ئٹ  هئا، پاڻ هوٹل ۾ ترسيو هو، باقي ٻين جا كوالالمپور ۾ ما. اٹينڈ كرڻ لا آيا هئا

  . کيس صبح جو سوير انهن کي کڻي  ميٹنگ لا پهچڻو هو. انهن وٽ وڃي ٹكيا هئا
پاكستاني مسجد . پنهنجي كار پاسي تي پارڪ كري ماني کائڻ لا ٻاهر نكتس

دير . اڳيان كيترائي کاڌي جا اسٹالَ لڳل هئا ــ خاص كري ٿائي، انڈين ۽ پاكستانين جا
هك اسٹال مٿان بسم . هئا پر تڎهن به ٻه ٹي کليل هئاٿيڻ كري كيترا خالي ٿي چكا 

ا ۽ چنڈ تاري جو فريم ٹنگيل ڏسي سمجھي ويس ته  هي كنهن مسلمان جي ئي 
كاٺ جي ٹيبلن مان هك جي چوڌاري هك ملئي ڇوكرو ۽ ڇوكري ٻوڙ . هوٹل آهي

جو  هك ٻئي ٹيبل تي چيني فئملي ويٺل هئي، جن ڀت سان مڇي. ماني کائي رهيا هئا
ٻوڙ کائي بس كيو هو، جنهن جا ڇلر ۽ كنڈا پليٹ جي كنڈَ تي رکيل هئا ۽ هاڻ كافي 

  . پي رهيا هئا
) ملئي ڊريس(آئون جيئن ئي ڀر ۾ هك ٻي خالي ٹيبل تي ويٺس ته باجو كورنگ 

نگو سيكاجپ”. ۾ ملئي عورت پڇڻ آئي ته ڇا کائيندين مون هٿ ) ٿورو ترسجان(  “تُ
هو مونکي ڇڎي چيني همراهن جون . ير ترسڻ لا چيومانسجي اشاري سان ٿوري د

اسٹال ۾ . خالي پليٹون کڻي اسٹال ڀرسان رکيل پاڻي جي ٹب وٽ ويهي ٿانوَ ڌوئڻ لڳي
رکيل ديڳڑن جي قطار پٺيان سنهي منهن وارو ڊگهو ڇوكرو كاغذ جا نئپكن ويڑهي 

نهي جي منهن جا نقش ٻ. رهيو هو ۽ هك وڏي عمر وارو تئي تي ماني پچائي رهيو هو
قد ڊگهو ۽ جنهن هوٹل ۾ چپاتي، ڊگڑ، نان يا اڦراٹا . نقشا ملئي ماڻهن جهڑا نٿي لڳا

پچي رهيا هجن، سا پك كنهن پاكستاني جي ٿي سگهي ٿي يا اتر هندستاني سک، 
  . كشميري جي

ٿي ماني پچائڻ واري همراهه جي ويجھو آيس،  جيكو  آئون پنهنجي كرسي تان اُ
مون، هتي جي دستور موجب . بچيل اٹي جي آخري ماني تئي تي وجھي رهيو هو باقي

اڌ کان وڌيكَ ديڳڑا خالي هئا جو . هك هك ديڳڑي جو ڍڪ لاهي اندر رڌل ٻوڙ ڏٺو
ملائيشيا ۾ هن قسم جا اسٹالَ شامَ جو پنجهين کان وٺي . كافي دير ٿي چكي هئي
يون ويڑهي اندر اسٹال ۾ رکن ۽ ان بعد مالك ٹيبل كرس. نائين ڏهين تائين هلن ٿا

. جتان ٻئي ڏينهن لا رڌي کڻي اچن. ديڳڑا وئن يا پك اپ ۾ وجھي گهر روانا ٿي وڃن
مون کيس . اسٹال واري آخر ماني تئي مان كڍي باهه وسائي منهنجي ڀرسان اچي بيٺو

ان . ڦرهين ۽ پٹاٹن جي ڀاڄي لا چيو، جيكا هن كاٺ جي ڏوئي سان پليٹَ ۾ وڌي
  :ران مون کانئس سندس ۽ مالك جو نالو پڇيودو

توهان . پاكستان جو آهيان پر هاڻي ته هتي جو ئي ٿيس، نالو حاجي يونس اٿم”
   “كٿي جا آهيو؟

  . مون کيس ٻڌايو “.آئون به پاكستان جو آهيان”
   “اڃا پاكستاني آهيو يا هن ملكَ جي قوميت اٿوَ؟”
جيكا ڳالهه کيس . ي وراڻيومانسمون مركند “.اڃا تائين ته پاكستاني آهيان”

  :شايد ٿوري ٹوڪ طور لڳي يا هن پنهنجي ئي خيالن ۾، پليٹ ۾ ٻوڙ وجھندي وراڻيو
ع ۾ آئون هتي ئي ڄايس ۽ هاڻ 1930. بس سائين اسان ته هتي جا ئي ٿي وياسين”

ع ۾ هتي آيو 1916منهنجو پي . ته ان کي پنجاهه سالن کان به مٿي عرصو ٿي ويو آهي
   “مڇي نه کائيندائو؟. رڳو ڀاڄي کائيندائو. ليس کاتي ۾ ڀرتي اچي ٿيو هوهو ۽ پو
   “.جيتوڻيك وڻيم ڏاڍي ٿي. مڇي گانگٹ کان الرجي ٿيم ٿي. نه”
هتي ملائيشيا ۾ ته سامونڈي کاڌو کائڻ لا خبر ناهي كٿان كٿان ٿا . ڏاڍي ٻڌايوَ ”

   “انوَ؟ڀلا ٻيو ڇا ڏي. توهان ان نعمت کان محروم آهيو. ماڻهو اچن
ككڑ جو ٻوڙ به ناهي، ڀلا ڳائو گوشت . ٻيو ته كجهه تو وٽ بچيو ئي ناهي”

   “اٿئي؟
ككڑ جو ٻوڙ به هوم ته بيضن . بس سائين دير ٿي ويئي آهي سڀ کپي ويو آهي”

  “”باقي ڳائو مون رڌڻ ڇڎي ڏنو آهي. پر سڀ هلي ويو. جو ٻوڙ به
  .مون تعجب مان پڇيو “ڇو؟”
هك ملائيشيا جي ڍڳين . هلندو هو) ڳائو گوشت(بيف هون هتي ٻن قسمن جو ”

كلو ۽ آسٹريليا کان آيل فروزن ) سٺ رپئي(جو تازو كٺل گوشت جيكو ڏهن ڊالرن 
. پر اهو به سٺو آهي ۽ ڀلين ڍڳين جو آهي. گوشت ـــ جيكو اٺين ڊالرن هلي ٿو) ٿڌو ٿيل(

ئيشيا ۾ امپورٽ پر هاڻ كجهه  مهينن کان انڈيا وارن ڳائو گوشت اسان جي ملك ملا
هو پنهنجي ملك ۾ ته ڳئون کي كهي رڌي نٿا سگهن سو غير . كرڻ شروع كيو آهي

پر افسوس جو سندن ڍڳيون . ملكي ناڻو كمائڻ لا هيڎانهن موكلڻ شروع كيو اٿن
۽ شايد ان كري اهو . پوڙهيون آهن يا بيمار ۽ ڏٻريون جو گوشت ۾ بنهه مزو ناهي

سستو هجڻ كري اڄكلهه هتي جي هوٹل وارن . لي ٿوگوشت فقط پنج ڊالرن ۾ كلو م

پر منهنجي دل اهڑو گوشت  پچائي گراهكن کي کارائڻ تي . جو زور ان گوشت تي آهي
   “مانيون گهڻيون ڏيانوَ؟. نٿي چوي

. منهنجي خيالَ ۾ هتي اوسي پاسي ۾ توهان ئي آهيو جيكو ماني پچائي ٿو. ٻه”
   “.ڌايومونکي به پاكستاني مسجد جي پيش امام ٻ

پر هي سنهڑيون مانيون ــ جنهن کي ملئي ماڻهو . اڦراٹا ۽ نان ٻيا به پچائين ٿا. ها”
   “.به چپاتي سڎين ٿا سي رڳو آئون پچايان ٿو

ٻوڙ جي پليٹ مون کنئي، چپاتيون ۽ هلكي رنگ جو گلاب جو شربت پاڻ کڻي 
  . مون واري ٹيبل تي رکي منهنجي سامهون ٿي ويٺو

” ٿڌو پاڻي ملي سگهندو؟مونکي پيئڻ لا“   
ملئي ڊريس ۾ جيكا عورت  ٿانوَ ڌوئي   .kasi dia gelas air sejuk”ضرور . ها. ها”

  . رهي هئي، ان کي حاجي يونس ٿڌي پاڻيَ جا ٻه گلاسَ آڻڻ لا چيو
دراصل هتي اهو فئشن چئجي يا رسم ته هركو ماني تي به پاڻي بدران شربت ”

يترو مٺاڻ کائڻ به سٺو ناهي ۽ ٻيو ته شربت اڃ مارڻ بدران ا. يا چانهه كافي پيئي ٿو
  . حاجي يونس ٻڌايو “.ويتر تانگهه وڌائي ٿو

 “Dia Dari Pakistan”: ملئي عورت پاڻي رکيو ته حاجي يونس کيس مون بابت ٻڌايو
 ــ هي پاكستان کان آيل آهي ۽ مونکي ان عورت جي واقفيت كرائيندي ٻڌائين ته هو

  . هي ۽ هن جا ما پي هتي جا ملئي آهيسندس زالَ آ
اسين هتي . توهان کي مون ٻڌايو پئي ته بابو ملائيشيا آيو ته وري واپس نه ويو”

ٻي وڏي لڑائي شروع ٿي . ئي ڄاواسين ۽ اسين به تڎهن واپس پنجاب وڃي نه سگهياسين
سان نوكر ا. انگريزن جون وايون بتال ٿي ويون. جپاني ڌوكيندا اچي هتان نكتا. ويئي

جيسين . تن ڏينهن ۾ سفر كو ائين سولو نه هو. ماڻهو سمجھ ۾ نه پئي آيو ته ڇا كجي
اسان غريب ماڻهن کي وارو به كو ائين سولو نٿي . ان لا پئسو ٿي کتو. كو جهاز اچي

اسين ڇڑا . ملائيشيا مسلمانن جو ملك آهي. مليو، پهرين اهم ماڻهن ڀڄڻ جي پئي كئي
سمجھه ۾ نه پئي آيو ته وطن وڃي به ڇا كجي، . ان كير كونه هواڳيان پوي. هئاسين

پو  شادي به هتي . هتي ئي ترسي پياسين. جتي پڻ جنگ جو اولڑو لڎي رهيو هو
اهو ڇوكر جيكو بيٺو آهي اهو منهنجو ننڍڙو پٹ . ٻار ٿيا ۽ وڏا به ٿي ويا. كئيسين

   “.آهي، ٹي ڌيئون ٻه پٹ اٿم

ڀلا هي رڌ پچا ـــ هوٹل جو ”چار گرهه کائيندي چيو،  مون ٻه “.ماني سٺي اٿانوَ ”
  “كم كيترن سالن کان كندا اچو؟

. اڃا سال به نه ٿيو آهي. هي كم هاڻ شروع كيو اٿم”: حاجي صاحب کلندي چيو
   “.هن کان اڳ بئنك ۾ چوكيدار هوس

  . مون پڇيومانس “پو اها نوكري؟”
بئنك ۾ آئون . هه كري ٻڌايان ٿوتوهانکي سڄي ڳال. سائين ٿيو هيئن. ڇڎي ڏنم”

ٻن . پگهار سٺو هو پر مسئلو هر وقت موكل جو رهيو ٿي. ٹيهن سالن کان نوكر هوس
سالن کان مون کي ٻن ٹن مهينن جي موكل کتي ٿي جو ٻارن کي پاكستان وٺي وڃڻ  

  . چاهيم ٿي
   “.چئبو ته مائٹن کي وساريو نه اٿانوَ .
لاهور ڀرسان هك ڳوٺ ۾ رهن . هن جو اولاد آهيان. ٻه ڀيڻون ۽ ڀا اٿم. بلكل نه”

گهڻن ڏينهن کان ڀا جي صحت صحيح نٿي رهي ۽ . ٿا ۽ ٻني ٻاري جو كم كن ٿا
سو نيٺ بئنك جي . پنهنجي زال ۽ ٻارن کي به پنهنجو ملك ڏيکارڻ چاهيم ٿي

رهيل پگهار ۽ هيترن سالن جو فنڈ ملائي مونکي مليا كل . نوكري تان استعيفيٰ ڏنم
انهن مان كجهه هتي رکي ٻيا کڻي . يهه هزار کن ڊالر ـــ يعني پنهنجا ٿيا ٻه لک رپيا کنٹ

هك وڏي ڇوكري جي ڀا جي پٹ سان شادي . ٻارن کي پاڻ سان وٺي پاكستان پهتس
پٹن کي واپس . باقي ٻن ننڍن ڌيئن کي قرآن حفظ كرڻ تي ويهاريو اٿم. كرايم

نوكري ته . ل ماشا ا حج كري هتي پهتاسينملائيشيا هلڻ لا چيم ۽ آئون ۽ زا
پو جيكي پئسا هتي ڇڎي ويو هوس . پيٹ گذر لا كجهه ته كرڻو پوندو. ويئي  هلي

هاڻ آئون ۽ زال صبح جو ڀاڄي ڀتي وٺي . تنهن مان هي اسٹال، ديڳڑا ۽ ٿانوَ ورتا اٿم
اٹو .  اچونگهر ۾ رڌ پچا كريون ۽ شامَ جو گاڏي ۾ سامان رکي هتي وكڻڻ لا

ملئي توڙي چينين کي . گهران ڳوهي ايندا آهيون ۽ پو گرم گرم ماني هتي اچي پچايان
هون ئي گهر کان ٻاهر کائڻ جي گهڻي عادت آهي سو ٻين سان گڎ منهنجو هي هٹڑو پڻ 

   “.سٺو پيو هلي
اتي پاسي واري گهٹي کان كرامت سپر ماركيٹ جي كنڈ وٹان ڇهه ست ملئي 

۽ ڇوكرا عجيب فئنسي اڌ اوگهڑ وارن كپڑن ۾، نچندا ٹپندا، هك ٻئي  ڇوكريون
ڇوكرين جي منهن تي گهاٹي ميك اپ . سان چرچا كندا، اسان جي ڀرسان لنگهي ويا

جو تهه چڑهيل هو ۽ ٻنهي ڌرين جي وارن جون كجهه چڳون، اڄكلهه جي فئشن مطابق 
ڳائڻي داتو شيخ کي هتي جي مشهور ٹينس رانديگر مصبون صديق ۽ . رنڱيل هيون



 
 

71      

www.sindhsalamat.com 

جت جر 
وهي ٿو 

 جال
 الطاف

شيخ   

۽ اهي وري انگلينڈ ۽ فرانس ۾ رهي موٹڻ . ڏسي ٻين به هي فئشن شروع كيو آهي
اسان کين گهوري ڏٺو ته  هك ٻن پنهنجي چيلهه کي . وقت اها نواڻ هتي کڻي آيا آهن

  . ملئي گاني جو ٿلهه ڳائي سيٹي وڄائي Disni aku menantiلوڏو ڏيئي 
  : ل هوٹل ڏي هليا ويا ته حاجي يونس ڳالهايوجڎهن پري، كوالالمپور انٹرنيشن

نه . ٹي وي ڏسي ڏسي هاڻ هن ملك جي نوجوانن جو به خانو خراب ٿي ويو آهي”
   “.ته هي ملئي اهڑا اڍنگا  كپڑا ۽ حركتون هرگز نه كندا آهن

هي سڀ كجهه سال ٻن کان معاملو بدلجڻ . اهو ئي آئون سوچي رهيو آهيان”
آئون كتابن ۽ ! خبر اٿانوَ حاجي صاحب”لندي چيو، مون کيس ک “.شروع ٿيو آهي

پنج ڇهه سالَ اڳ جيكي كجهه هتي جي ماڻهن ۽ . اخبارن لا سفرناما پڻ لکندو آهيان
قا اچي ڏسن ته مونکي موچڑا  هن ملكَ لا لکيو آهي ان جا پڑهندڙ اڄ جيكڎهن هي لَ

يو ــ خاص كري هتي ته كجهه ٻيو ئي نمونو هلي پ. هڻن ته مون كوڙ لکيو آهي
   “.كوالالمپور ۾

سنگاپور وارن کي ڏسي ملائيشيا جا . هي سڀ كم هاڻ وڌندا وڃن! ها سائين”
   “.چيني ماڊرن ٿين ٿا ۽ انهن کي ڏسي هي اسان جا ملئي پڻ

پر حاجي صاحب اها ڳالهه آهي ته هي چند مثال آهن نه ته هتي جي گهڻائي اڃا به ”
۽ هي چند مثال به شهرن . الهين کي مڃڻ واري آهيباادب، بافضيلت ۽ پراڻن قدرن ۽ ڳ

۾ نظر اچن ٿا نه ته ڳوٺن ۾ ــ خاص كري جنهن پاسي آئون رهان ٿو، هن ملك جا 
هو تعليم ۽ ملك . نوجوان سڀ كجهه هوندي به شوبازي ۽ ٹرڙپائي کان پاسو كن ٿا

   “.جي نالي روشن كرڻ لا پاڻ پتوڙين ٿا
سائين ڀلا توهان وٽ ”: احب کان مون پڇيوٿوري دير ماني کائڻ بعد حاجي ص

   “كهڑا گراهك اچن ٿا؟
. ويندي يورپين ٹوئرسٹ اچيو نكرن. چيني اچن ٿا. ملئي اچن ٿا. هر قسم جا”

خبر اٿانوَ پهرين هتي جا . پاكستاني هن پاسي اچي ٿو ته اهو به پهرين هتي اچي ٿو
اهو ان كري جو پاڻ . وڻي ٿي ماڻهو اسان جي ماني نه کائيندا هئا پر هاڻ هنن کي ڏاڍي

ٻين وانگر نه . جيكو ٻوڙ رڌيون ٿا ان جو مرچ مصالو چڱي طرح ڀُڃي پو لاهيون ٿا
جيكي اڌ كچو اڌ پكو لاهيو وٺن، پو ان مان گرم مصالي جي ڌپ پيئي اچي ۽ اهو 

   “.کاڌو پيٹ ۾ به سور كري ٿو

حاجي يونس . كا هئاڀر وارن ٹيبلن تان ملئي ۽ چيني همراهه كڎهن كو وڃي چ
مون . جي زال ۽ پٹ هاڻ خالي ديڳڑا پنهنجي گاڏي ۾ رکي گهر موٹڻ جي تياري ۾ هئا

  . به  هٿ ڌوئي ماني جو بل ٻه ڊالر ٹيهه سينٹ ڏيئي حاجي صاحب کان موكلايو

ر  ر ا   ا
  

هن مهانگائي واري دور ۾ دنيا جي جن چند شهرن وڏي ترقي كئي آهي، 
  .مپور پڻ انهن مان هك آهيكوالال

شهرن جي تواريخ ۾ جتي هزارها سالَ پراڻا شهر پيا آهن اتي كوالالمپور كو 
سؤ سوا سؤ سال کن اڳ ته هن شهر جي نالي کان هن تر جا . گهڻو پراڻو شهر ناهي

 (Kalang)كوالالمپور کان وڌيكَ جھونو شهر ته كلانگ . ماڻهو به گهڻو واقف نه هئا
رو کن كلوميٹرن اتر ۾ سمنڈ جي كناري تي آهي ۽ اڄ به بندرگاهه جا آهي، جيكو ٹيها

كوالالمپور سمنڈ جي كناري تي هجڻ بدران كلانگ ۽ . كم سرانجام ڏئي ٿو
  . ندين جي سنگم تي آهي (Gombak)گومباڪ 

هون ته دنيا جا پراڻا شهر ۽ تهذيبون ندين جي كناري تي ئي موجود آهن ڇو جو 
جي جياپي لا پاڻي ضروري آهي جي پر ملائيشيا جون هي نديون اها اهميت . انسان لا

نٿيون رکن، جيكا گنگا جمنا، سنڌوندي، كرناڦلي ۽ اروادي رکن ٿيون ڇو جو 
ٻارهوئي جتي . ملائيشيا جي ماڻهن کي ا جي فضل سان پاڻي جي كا به کوٽ ناهي

بقول . ٻني ٻارو اڃ مري ٿوكٿي مينهن پيو وسي ۽ ملائيشيا  ۾ نه ماڻهو وهٹ ۽ نه 
آهي، جنهن تي سندن ) آسماني رس(ملاكا جي هوٹل واري جي ته پاڻي اسكا جيوس 

۽ كوالالمپور جو شهر پاڻي . قدرت طرفان اها کين گهر ويٺي ملي ٿي. كو خرچ ناهي
جنهن هنڌ تي كوالالمپور . جي موجودگي كري نه پر ٹين جي کاڻين كري هتي ٻڌو ويو

. شهر ـــ ائمپنگ وارو علائقو آهي اتي كنهن زماني ۾ ٹين جا وڏا ذخيرا هئاجو پراڻو 
کوٹائي لا مزورن جي کوٽ ٿي . جن کي کوٹي كڍڻ لا پري پري کان ماڻهو اچڻ لڳا

پيئي ته چين جهڑي ڏورانهين ملك کان سٿن جا سٿا چيني مزدورن جا كم لا ملايا ۾ 
ڻو كم آيون ٿي ته آمدورفت لا ـــ سو به فقط مٿيون نديون جيكڎهن ٿورو گه. اچڻ لڳا

كلانگ ندي، جنهن سان ڇوڙ . باقي پيئڻ لا اڄ به سندن پاڻي صاف ناهي. تن ڏينهن ۾
ان گپ جي ئي كري . كرڻ کان اڳ گومباڪ ندي به ملي ٿي، سڄي گپ سان ڀريل آهي

 Kuala۽ . سڎجي ٿو Lumpurملئي زبان ۾ گپ کي . نالو پيو “كوالالمپور”هن شهر تي 
بهرحال ٹين ۾ ايڎي وڏي كشش هئي جو هك . “ندي جو منهن”معنيٰ ) كئلا يا كوالا(

مالك سيٺ، كمدار كامورا، مزدور . ٻئي پويان ماڻهن جا قافلا هتي گڎ ٿيندا ويا
ٿندي ئي هن شهر . مددگار، كمي كاسبي ـــ ڏينهون ڏينهن سندن تعداد وڌندو ئي ويو ۽ اُ

ڑا ته پكا اهڃاڻ ڏنا جو تن ڏينهن جو انگريز حاكم ــــ جنهن هن ۾ وڌڻ ويجھڻ لا اه
رياست سلنگور جي گادي كلانگ شهر ۾ ٺاهي رکي هئي، تنهن کي اتان پٹرائي 

  . كوالالمپور ۾ آڻڻ جو سوچڻو پيو
كلانگ شهر مان مڑيئي ) بلوم فيلڈ ڊگلس(ع ۾ برٹش ريزيڈنٹ 1880نيٺ 

 تي اچي پختيون كيون، جتي هينئر پڈانگ آفيسون پٹرائي كوالالمپور ۾ ان جا
(Padang) تي ٻڌايا ويا، جنهن جي پٺيان  “بكت امان”پوليس بئركون ۽ كجهه گهر . آهي

جتي هينئر پرائيم منسٹر  جو ڊپارٹمينٹ آهي اتي ريزيڈنسي آفيس . سلنگور كلب آهي
خرچ بچائڻ لا كلانگ واري آفيس جو هك هك تختو ۽دري دروازو . آندي ويئي

هاڻ جيتوڻيك ان آفيس کي وڏو كيو ويو آهي پر تڎهن . پٹرائي كوالالمپور آندو ويو
چڱي ننڍڌي هئي ۽ جنهن ۾ هكڑو ئي انگريز بهادر كامورو رهندو هو، جيكو سڄي 

  . رياست جو والي سمجھيو ويو ٿي
ع 1882. برٹش ريزيڈنٹ ڊگلس لا چيو وڃي ٿو ته ايترو همت ۽ ڦڑتائي وارو نه هو

ٹنهام نالي هك جوان ۽ همت وارو انگريز آيو، تنهن پنجن سالن اندر هن شهر ۾ سوي
كوالالمپور کي ايڎو صاف سٿرو كرايو ۽ وڌيكَ ٺاهيو جوڙيو جو انهن ڏينهن ۾ هن 

  :شهر لا چيو ويندو هو ته
”Kuala Lumpur is the Neatest and Prettiest Chinese and Malays Town.“ 

نالي هك چيني همراهه كئپٹن چينا  (Yap - Ah - Loy)ه ــ لوئا تن ڏينهن ۾ يپ ـــ آ
چيو وڃي ٿو ته هن، شهر جي سڌاري ۽ واڌاري . يعني هك قسم جو ميئر هو. هوندو هو

هو ماركيٹ اسٹريٹ تي هك وڏي گهر ۾ رهندو هو جتي هينئر . لا، كافي كم كيو
  . هانگ كانگ شنگهائي بئنك آهي
هن هك وڏو چيني . سڎجي ٿي “سار بسار اسٹريٹپا”ماركيٹ اسٹريٹ اڄكلهه 
ٹيمپل آهي، جنهن جي چوڌاري  (Sze-Ya) “زي ـــ يا”مندر پڻ ٺهرايو جنهن جو نالو 

ملئي زبان ۾ جالان معنيٰ رستو يا . (اڄكلهه جالان بندر ۽ لبوح پودو وارا دكان آهن
  .)شاهراهه ۽ لبوح معنيٰ گهٹي

اركيٹ هئي اتي رات جو کاڻين جا كئپٹن چينا جي گهر جي سامهون جيكا م
مالك ۽ انهن ۾ كم كندڙ چيني همراهه کوٹائي مان كمايل ناڻي تي جوا اچي کيڎندا 

کاڻين ۾ كم كندڙ . سهڻن گهرن کان علاوه سادا ۽ غريباڻا گهر پڻ جام هئا. هئا
ا، مزدورن کان علاوه گاڏا ۽ بار گهلڻ وارا چيني مزور، لوهار، واڍا، گاڏن ۽ خومچن وار

ڏيا ٻارڻ وارا ـــ جيكي رات جو ڏيئي ۾ تيل وجھي ٻاريندا هئا، ان کان علاوه رنڈين جو 

ٹي سؤ کن رنڈين جي رهائش جو بندوبست ته كئپٹن چينا يپ ـــ آه . گهڻو ڳاڻيٹو هو
  . اڌ شهر جو ته مالك ئي پاڻ هوندو هو. طرفان ٿيل هو

. ي ور وكڑن واريون آهنانهن ڏينهن جون شهر واريون گهٹيون اڄ به ساڳيون ئ
ع ۾ اٹكل ٻٹيهه كلوميٹر كلانگ کان 1886. فقط دكان نوان ۽ سهڻا ٿيندا رهن ٿا

كوالالمپور جي جالان چينگ لاڪ تائين ريلوي لائين وڇائي ويئي ۽ اتي ئي پهرين 
۾ تيرهن کن كلوميٹرن جي ) ع1885(ان کان پهرين هك سال اڳ . اسيٹيشن ٺاهي ويئي

اڄ جهاز، فيرين، بس . پنگ کان پورٽ ويلڈ تائين وڇائي ويئي هئيريلوي لائين تائي
) ايم. ٹي. كي( Keretapi Tanah Melayuموٹر كارن هوندي به ملائيشيا جي ريلوي 

  . سواري جو اهم ۽ آرامده ذريعو آهي
ع ۾ هك كاٺ جي ٻه ماڙ بنگلي ۾ کوليو 1884اڄ جو مـشهور سلينگور كلب 

ل دلدل واري زمين کي مٹي سان ڀري كركيٹ جو گرائونڈ پو چوڌاري پکڑي. ويو هو
  . ٺاهيو ويو، جيكو پوليس پريڈ گرائونڈ طور پڻ استعمال ٿيندو هو

واري پسگردائي ۾ كوالالمپور جي پهرين پوسٹ  (Padang)ع ۾ پڈانگ 1887
رومن كئٿولك . (آفيس کولي ويئي ۽ اتي ئي سينٹ ميري وارو چرچ ٺاهيو ويو

  .) ۾ بكت ناناس تي ٺهي چكو هو 1882 “سينٹ جان گرجا گهر”عيسائين جو 
جالان راجا تي آهي، جتي هر سال ملائيشيا جي ) معنيٰ ميدان. ملئي لفظ(پاڊانگ 

. آگسٹ تي پريڈ، رانديون ۽ ٻيون خوشيون ملهايون وڃن ٿيون 31آزادي واري ڏينهن ــ 
واري مغل نموني جي پاڊانگ ۽ سلينگور كلب جي سامهون ڳاڙهين ۽ اڇين پٹين 

سلطان عبدالصمد بلڈنگ آهي، جيكا آركيٹيكٹ ۽ مغرب ۽ مشرق جو ڄڻ ميلاپ 
اها . ع ڌاري ٺاهي ويئي هئي1896ٿورو ئي اڳتي سٹي هال جي عمارت اهي، جيكا . آهي

پڻ جيتوڻيك مشرقي نموني جي آهي پر ساڳي وقت ان مان لنڈن جي ايڈورڊين عمارتن 
  . جو پڻ هڳا اچي ٿو

، ان ۾ هك )جيئن عام طرح سان هي شهر سڎجي ٿو( K.Lلالمپور ــــ يا كوا
ٹوئرسٹ کي وقت هجي ته اهي مٿيون تواريخي شيون ضرور ڏسي، جيكي شهر جي 

  . وچ ۾ ئي آهن
پاڊانگ کان ٿورو اڳيان جالان تن پيراق اچي ٿو، جتي انفارميشن بلڈنگ جي 

سازي جي لحاظ کان ڏسڻ وٹان  ٻئي شيون عمارت. عمارت لتاڙڻ بعد مسجد جامي آهي
هي پراڻي مسجد ان هنڌ تي آهي، جتي گومباڪ ۽ كلانگ نديون هك ٻئي سان . آهن

هن ٹكري ۾ اڃا . ايل جو شهر وڌڻ شروع ٿيو هو. مليو هك ٿيو وڃن ۽ جتان كي

تائين كيتريون ئي پراڻيون عمارتون ـــ گهر ۽ دكان نظر ايندا جن مان چيني ملئي ۽ 
  . رٽ جا نمونا صاف ظاهر ٿين ٿاانگريزي آ

مسجد جامي کان پو جالان ملايو ويجھو ئي آهي جيكو نالي مان ته لڳي ٿو ته ان  
. تي ملئي گهڻا هوندا پر حقيقت ۾ اتي انڈين آهن ـــ گهڻو تعداد ڏکڻ هندستانين جو آهي

 جيئن سنگاپور جي سرنگون روڊ کي. ان بعد گجراتي، سک، سنڌين جا دكان پڻ آهن
ننڍڙو انڈيا سڎيو وڃي ٿو، تيئن كوالالمپور جو هي علائقو ننڍڙو انڈيا سڎي سگهجي 

كارا كارا مدراسي کير جهڑين اڇين گوڏين ۽ پهراڻن ۾ پان چٻاڙيندا، ڳاڙهيون . ٿو
دكانن تي مٺايون، چوڙيون، مرچ مصالا، هندستاني رسالا . پكيون اڇليندا نظر ايندا

وارا كئلينڈر، اسٹيل ۽ پتل جا ٿانوَ، چمك واريون كتابَ ۽ هندو ڌرم جي ديوتائن 
مٺائي ۾ لڎون، برفي ۽ جليبي، ۽ چهر ۾ . ساڙهيون ۽ گوڏيون ۽ گلن جا هار نظر ايندا

  . شيشي  جي كٻٹن ۾ گول ٿالهن ۾ رکيل هوندا) واڊي(۽ بجيا ) مُركو(سنها گانٺيا 
ا پڻ آهي، جيكا ٿورو پٺيان كوالالمپور جي هك ٻي مشهور مسجد ـــ مسجد انڈي

سو ٻئي كنهن ملك . هندستان جي مسلمانن ٺهرائي ۽ انڈيا جي ايمبسي به اتي ئي آهي
مٺائي وٺڻ، ايمبسي جي كم، . جو هن پاسي اچي يا نه پر هندستان جو ضرور ايندو

جمعي نماز پڑهڻ يا كنهن مائٹ جو هندستان کان کڻي آيل خط مالكن کي پهچائڻ لا.  
لنگ، جالان سلطان ۽ جالان بندر تي كوالالمپور جو چائنا ٹائون اڄ جي جالان پيتا

ان جالان بندر تي . ڏسڻ وٹان آهي ـــ جيكو كافي پراڻو، سوڙهو ۽ پيچيدو علائقو آهي
ان مندر جي ٻاهرين خوبي ۽ . مندر آهي جنهن جو ذكر مٿي ٿي چكو آهي Sze-Yaئي 

ون ۽ كوڙا نوٽ ساڙي عبادت جي پوئلڳن کي اگربتي (Taoist)اندر چيني تائو ڌرم 
هندو مندر آهي،  “سري ماريا مان”ساڳي روڊ تي ٻي كنڈ تي . كندو ڏسي سگهجي ٿو

دروازي مٿان (مندر جو گوپر . ع ۾ ٺهيو1873هي مندر . جتي هندو پوڄاري نظر ايندا
ايندڙ ويندڙ جو ڌيان ڇكائي ٿو ). وڌيل ڀت جنهن تي كيترائي رنگين بت رکيل ٿين ٿا

  . کان آيل ماڻهو ان اڳيان كئميرائون جھلي فوٹو كڍڻ ۾ مشغول نظر اچن ٿا۽ ولايت 
تي هك پراڻي عمارت وسما  (Medan-Tuanku)ايل ۾ جالان مئدان تئانكو . كي
ملئي زبان ۾  جا کي بنگونان چئجي ٿو ۽ تمام وڏي جا، عمارت يا . (لوڪ آهي

يني همراهه چيئو ـــ آه ـــ ع ۾ هك چ1884وسما لوڪ ) چئجي ٿو Wismaكامپليكس کي 
ايل کي ٺاهڻ واري كئپٹن چينا يپ . ٺهرايو، جيكو پراڻي كي (Cheow-Ah-Yeok)ييوڪ 

ع ۾ سندس مرڻ بعد كوالالمپور جي هك ارب پتي چيني 1892. (جو ويجھو دوست هو
 ــ مسٹر لوڪ ييئو (Loke-Yew)   ان کي خريد كري ان ۾ وڌيك تبديليون ۽ مرمت

هي بلڈنگ ــ وسما لوڪ يا لوڪ ــ هائوس، ). جيكا يارهن سال هلندي رهيكرائي، 
مسٹر لوڪ . كوالالمپور شهر جي پهرين عمارت آهي، جيكا سيمنٹ ۽ سرن مان ٺهي

وچ ۾ جپانين . ان بعد هي گهر خالي رهيو. ع تائين رهي1930جي فئملي هن عمارت ۾ 
۾ چيني اسكول کليو ۽ ان  جي قبضي ۾ رهيو ۽ وري انگريزن جي اچڻ تي هن گهر

ع کان هي عمارت وري خالي پيئي 1982. بعد پوليس جي اسپيشل برانچ جو اسكول
  . آهي

انهن  مان هك باڪ ـــ . ٻيون عمارتون جيكي پراڻن ڏينهن جي ياد ڏيارين ٿيون
پڻ آهي، جيكو ائمپنگ روڊ تي آهي ۽ ويجھڑائي ۾ هن عمارت ۾  (Bok-House)هائوس 

  . نالي ريسٹورينٹ ٺاهي ويئي آهي Le coq dorلي كري ٿوري تبدي
باتو روڊ . كجهه ڏينهن اڳ كوالالمپور ۾ باتو روڊ جا سٺ سال ملهايا ويا

انگريزن جي دور جو ٺهيل رستو آهعي ۽ چيو وڃي ٿو ته كوالالمپور جو هي پهريون 
و رستو آهي، جيكو پٿرن سان پكو كيو ويو هو ۽ شايد ان كري هن رستي جو نال

۽ هي رستو پكو ٿيڻ تي ظهار . معنيٰ پٿر (Batu)ملئي زبان ۾ باتو . باتو روڊ پئجي ويو
ملايا جي آزادي . سڎڻ لڳا Jalan Batuآهي هن رستي کي ماڻهو پٿرن وارو رستو يعني 

بعد هن رستي جو نالو بدلائي هن ملك جي پهرين پرائيم منسٹر تنكو عبدالرحمان 
کي  كجهه وڌايو پڻ ويو آهي نه ته اصلي باتو روڊ جالان ۽ هن روڊ . نالي رکيو ويو

جيكو (کان وٺي جالان كئمپ بيل ) جيكو هاڻ جالان تن پيراق سڎجي ٿو(مائونٹ بئٹن 
  .تائين هو) سڎجي ٿو Dang Wangiهاڻ جالان ڊانگ وانگي 

پراڻي باتو روڊ وارين عمارتن ۾ كيتري ئي ردوبدل اچي ويئي آهي، پر پراڻي 
هك كئٿي آرگنائيزيشن جي اوڊين . ه عمارتون اڃا به ساڳي روپ ۾ آهندور جون ٻ

تن ڏينهن ۾ . ع ۾ ٺهي1921سئنيما ۽ كيفي جيكا  (Colisum)سئنيما ۽ ٻي كوليسيم 
پڻ اهي عمارتون هن روڊ جون اهم نشانيون هيون ڇو جو ٻيا سڀ دكان ۽ گهر هنن جي 

  . مقابلي ۾ ننڍا هئا
اعليٰ شين جا دكان   (White ways)۽ وائيٹ ويزتن ڏينهن ۾ جيتوڻيك رابن سن 

سمجھيا ويندا هئا پر تڎهن به عوام ۾ باتو روڊ ۽ مسجد انڈيا روڊ وارا دكان گهڻو 
رابن سن دكان پو بند ٿي ويو، ان جي جا تي اڄكلهه يونائيٹيڈ ايشين . مشهور هئا

ن سنگهه نالي وائيٹ ويز جي ڀر ۾ هك سک جو دكان گيا. بئنك جا هيڈ كوارٹر آهن
سماجي گڎجاڻين ۽ اعليٰ درجي جي فنكشن . پڻ هتي جو اهم شاپنگ سينٹر رهيو آهي

هوٹل پڻ خاص سمجھي وڃي ٿي، جيكا  (Lee Wong Kee)لا هتي جي لي وانگ كي 
  . فقط ٹيهارو سالَ کن اڳ کلي آهي

تي كجهه ٻيا به اهم ۽ تواريخي ) هاڻوكي تنكو عبدالرحمان روڊ(باتو روڊ 
هي دكان باتو روڊ تي . نالي زيورات جو دكان آهي “P.H Hendry”هك ته . ن آهندكا
نالي هو  “سلوني بيكري”ان کان اڳ پاسي واري رستي جالان ملايو تي . ع ۾ کليو1920

  . جتي زيورات کان علاوه ڊبل روٹي ۽ سلوني چانهه پڻ وكامي ويندي هئي
هك سنڌي جو دكان پڻ  هينڈري جي دكان کان علاوه گلوب سلك اسٹور نالي

گلوب سلك اسٹور مسٹر تيرٿ داس ڄيٺانند اڄ کان پنجاهه . هن رستي تي مشهور آهي
ان بعد اتي بند كري كوالالمپور جي هن . سالَ کن اڳ پهرين سيگامت شهر ۾ کوليو
ع ۾ سٺ سالن جي ڄمار ۾ اسنتا 1972پاڻ . رستي ـــ جالان تنكو عبدالرحمان تي آندو

اڄكلهه سندس اكيلو پٹ تان سري كشو سڄو كاروبار هلائي . ري ويواسپتال ۾ گذا
  . ٿو

 انهن پراڻين شين سان گڎ جيكڎهن اڄ جو ماڊرن كوالالمپور ڏسڻو آهي ته پو
جتي . ان لا جالان بكت ـــ بنتانگ ۽ جالان سلطان اسماعيل ڏي رُخ رکڻ ضروري آهي

ڊسكوٿي ۽ . پارٹمينٹل اسٹور آهناڄ جي دنيا جون ماڊرن هوٹلون ۽ فئشنبل دكان ۽ ڊ
وڏيون ۽ سهڻيون آفيسون ۽ انهن اڳيان بيٺل نون ماڊلن جون مهانگيون . كلب آهن

  . كارون ۽ فئشنبل پوشاكن ۾ ماڻهو آهن



 
 

79      

www.sindhsalamat.com 

جت جر 
وهي ٿو 

 جال
 الطاف

شيخ   

  

ئ  ئن  ر    ا
  

كوالالمپور ۾ جيكڎهن توهان هك يا ٻن ڏينهن لا آيل آهيو ته پو شهر ۽ ان 
. ۽ عمارتون ڏسڻ ۾ ئي توهان جو چڱو وقت گذري ويندوجون مختلف گهٹيون، دكان 

پر جي گهڻن ڏينهن لا آيل آهيو يا شهر اڳهين ڏٺل اٿوَ ته پو شهر کان ٻاهر ويهه 
پنجويهه ميلن جي دائري ۾ كيتريون ئي شيون توهان جي لا نواڻ ۽ تفريح پيدا كري 

يا گهر ۾ ئي سڄو ڏينهن جهڑي چڑ Negra-Zooپو جي ٻارن سان آهيو ته . سگهن ٿيون
هني مون تي آيل آهيو ته گئنتن ها لئنڈ جهڑي سهڻي ۽ جابلو جا . گذارري سگهو ٿا
 Casinoجوئا جا شوقين پڻ هتي نظر اچن ٿا جو هن ريجن جو وڏو . هتي ٻي نه ملندي

دوستن سان پكنك ملهائڻ جي موڊَ ۾ آهيو ته ٿورو پري سمنڈ ۾ . هتي آهي) جوئا خانو(
وغيره مان كنهن تي فيري يا  (Ketam)كئري آئيلينڈ، پلا كيتام : مختلف ٻيٹن پکڑيل

ٻيڑي ذريعي وڃڻ بهتر ٿيندو جي تنهائي پسند، شاعر طبيعت يا قدرتي شين ۾ 
اهي مڑيئي شيون . دلچسپي رکو ٿا ته پو ٹيمپلر پارڪ ڏي ئي رُخ رکڻ ۾ عافيت آهي

ٹوئرسٹ ته محروم رهي ٿو پر مشغول جن کي ڏسڻ کان عام . شهر کان پرڀرو آهن
جيئن كراچي جي مشغول ماڻهن، ويجھو . زندگي كري كوالالمپور جا شهري پڻ

  . هوندي به ڀنڀور، مكلي يا منگهو پير جهڑا اهم ۽ تواريخي هنڌ نه ڏٺا هوندا
ان كري بندرگاهه جا فرض . كوالالمپور سامونڈي كناري وارو شهر ناهي

انگريزن جي ڏينهن ۾ پورٽ . ر وارو شهر كلانگ ادا كري ٿوسامونڈي كناري وارو ڀ
جيكو . رکيو ويو هو “پورٽ سويٹنهام”كلانگ جو نالو بدلائي انگريز آفيسر جي نالي 

كوالالمپور ۽ . هاڻ وري ساڳي پراڻي نالي ــــ پورٽ كلانگ سان سڎيو وڃي ٿو
امونڈي كناري هن پاسي واري س. ۾ آهن (Selangor)كلانگ ساڳي رياست سلينگور 

جا سامونڈي تانگها كنارا ايڎا صاف ۽ سٺا نه آهن جيڎا ايسٹ كوسٹ ) ويسٹ كوسٹ(
  . پاسي ــــ يعني پهانگ، ترنگانو ۽ كيلنتان رياستن ڏي

 بهرحال توهان سمنڈ جي كناري تي وقت گذارڻ بدران پورٽ كلانگ کان ٻيڑي
جيكڎهن توهان . ٿا ذريعي پكنك ۽ گهمڻ خاطر كنهن ويجھي ٻيٹَ تي وڃي سگهو
آخركار انڈونيشيا، . كڎهن كنهن ننڍي ٻيٹ تي نه ويا آهيو ته هي سٺو تجربو رهندو

كوالالمپور کان ويجھي ۾ . فلپين جهڑا ملك به ههڑن هزارين ٻيٹن جا مجموعا آهن

کائڻ پيئڻ لا چاهي توهان كجهه پاڻ سان کڻي . ويجھو ٻيٹ كئري يا پلائو كيتام آهي
  . و لوكل کاڌو كنهن هٹڑي يا كاٺائين هوٹل تان وٺي کائي سگهو ٿاوڃو يا هتي ج

هك صدي کن اڳ، چين . پلائوكيتام کي ته هك ننڍڙو شهر به چئي سگهجي ٿو
. جي صوبي هائين جي رهاكن ملائيشيا ۾ پهچي هن ٻيٹ تي رهائش شروع كئي هئي

ن جي زندگي هتي جي رهاك. پر اڄكلهه گهڻائي ٹيوچو ڳالهائڻ وارن چينين جي آهي
جيتوڻيك ڏکي ۽ سخت آهي ــ جيئن سنڌ ۾ كچي جي رهاكن يا كناري تي رهندڙ 

نه گوڙ شور نه . پر اهو آهي ته بيحد ڌيرج، سانت ۽ سكون واري زندگي آهي. مهاڻن جي
  . ٹرئفك جئم ۽ نه گاڏين فئكٹرين جو دونهون

نڈين كئري ٻيٹ تي چيني ۽ ملئي ماڻهن کان علاوه كيترائي پاكستاني ۽ ا
هن ٻيٹ يا ٻين اوسي پاسي وارن . رهن ٿا، جيكي پوک ۽ کيتي ٻاڙي جو كم كن ٿا

ٻيٹن تي پورٽ كلانگ کان لانچ ۽ فيرين ذريعي اچي وڃي سگهجي ٿو، جن ۾ سمنڈ 
هي ٻيٹَ ڌارين ٹوئرسٹ لا ايترو سٺائي سان سينگاريا نه ويا . جو سير به سٺو ٿيو وڃي

هن تي جي ڌيان ڏئي سٺو ٺاهي ته انهن جو قدر به ايترو پر، ملائيشيا حكومت، ان. آهن
  . ٿي سگهي ٿو، جيترو سنگاپور جي سنتوسا ٻيٹ جو آهي

اها . سڎجي ٿي (Teluk)كئري ٻيٹ جي سامهون هكل جڳهه آهي، جيكا تلوڪ 
كلانگ ۽ كوالالمپور کان  شوقين ماڻهو، . پڻ كلانگ کان كلاڪ جي پنڌ تي آهي

. آهي (Sea-Food)کيکڑو گانگٹ وانگر سامونڈي کاڌو . ندا آهنکيکڑا کائڻ لا هتي اي
پاكستان ۽ عرب ملكن ڏي کيکڑو جيتوڻيك تمام گهٹ ـــ نه برابر کاڌو وڃي ٿو پر 
هن پاسي ــ ملائيشيا، انڈونيشيا ۽ ڏکڻ فلپين جا مسلمان تمام گهڻي شوق سان کائين ٿا 

اڙهن مرچن ۽ ٻين مصالن تي ڳ. ۽ سندس گوشت گانگٹ وانگر بيحد لذيذ چيو وڃي ٿو
تريل يا ٻوڙ وانگر رڌل تازا ڦاسايل کيکڑا، آيل گراهكن کي تختن جي ميزن ۽ بئنچن 

ڏينهن جو هتي رونق نه هوندي آهي پر رات جي وقت كيترائي . تي پيش كيا وڃن ٿا
  . كن سان گڎ يورپي مهمان پڻ هوندا آهن. چيني ۽ ملئي ماڻهو  پهچي ويندا آهن

لا بكت بلاچان به سٺي جا آهي، جيكا ائمپنگ واري رستي تي شامَ گذارڻ 
۽ جيكڎهن صبح جي وقت اوڏانهن وڃو ٿا ته پو ان بعد ملائيشيا جو قومي چڑيا . آهي

گهرــ زو نگارا پڻ واٽ تي ڏسي سگهو ٿا، جيكو اتان كو گهڻو پري ناهي ۽ هر روز 
چڑيا گهر جي ٹكيٹ وڏن لا . وصبح جو نائين کان شامَ جو پنجين تائين کليل رهي ٿ

جانورن ۽ پکين جا ) شاگردن لا فقط ٹيهه سينٹ. (اڍائي ڊالر ۽ ننڍن لا هك ڊالر آهي

باندر جو (منجھس اورانگ اتان . پڃرا پري پري هجڻ كري پنڌ كرڻ جو موقعو ملي ٿو
  . ۽ هٿرادو ٺهيل ڍنڍون ڏسڻ وٹان آهن) قسم جيكو ماڻهو سان گهڻو ملي ٿو

لالمپور کان پرڀرو وڃڻ لا هك ٻيو هنڌ آهي، جتي صاف پاڻي جي نهر هر كوا
گولفر اكثر هتي گولف کيڎڻ لا  (Kubu-Baru)وقت وهي ٿي، اهو آهي كئلا كوبو بارو 

  . اچي نكرن ٿا
اپوح پينانگ ڏي . كوالالمپور کان ٻاهر هك ٻي مزيدار جا ٹيمپلر پارڪ آهي

کان ايكيهه ميل کن پري هي ٹيمپلر پارڪ دنيا جي  ويندڙ ها وي تي كوالالمپور
سوا هزار هيكٹرن تي هي پارڪ قدرتي نظارن جي . پراڻن پاركن مان هك آهي

شوقينن ۽ پكنك ملهائڻ وارن لا دلپسند جا چئي سگهجي ٿي، جيكا سركاري طرح 
  . ع کان پبلك لا کولي ويئي1954

ملائيشيا جا كيترائي جهنگل سؤ  .سڄو ملائيشيا وڻ ٹڻ ۽ ساوڪ سان ڀريل آهي
ٹيمپلر پارڪ جا پراڻا وڻ ۽ گهاٹو جهنگ ڏسي . ملين ــ ڏهه كروڙ سالن کان به پراڻا آهن

تعجب لڳي ٿو ته هن ايامن جي پراڻي دنيا کان فقط ويهه ميل پري ماڊرن تهذيب ۽ 
  . سوسائٹي جو شهر كوالالمپور آهي

جا كيترائي نظارا  “The Seventh Day”هالي ووڊ جي هك مشهور انگريزي فلم 
اداكار وليم هولڈين، سوسوناه يارڪ ۽ كاپسين ان فلم ۾ . هن پارڪ ۾ فلمايا ويا آهن

  . كم كيو آهي
به اهم شي آهي، جنهن  (Batu – Caves)قدرت جا نظارا ڏسڻ واري لا باتو غارون 

پڻ كوالالمپور هي . کي ڏسڻ لا ڌارين ملكن جا ماڻهو پري پري کان كهيو اچن ٿا
  . شهر کان ٻاهر اتر طرف، يارهن ميل کن پري آهي

گنتنگ ها لئنڈ، فريزر هل ۽ كئمرون هل ملائيشيا جا مشهور پهاڙي علائقا 
آهن، جيكي جيتوڻيك سلينگور رياست جي ڀر واري رياست پهانگ ۾ آهن پر 

مپور ۾ كوالالمپور کان كي گهڻو پري ناهن ـــ خاص كري ان لا  جيكو كوالال
۽ جيكڎهن كو . هفتي ٻن لا ٹكيل آهي ۽ وقت پاس كرڻ لا گهمڻ ڦرڻ چاهي ٿو

ايترو پري نٿو وڃڻ چاهي ته انسانذات جي هٿرادو ٺهيل سهڻي ڍنڍ، پارڪ ۽ ٻارن جي 
ميمالئنڈ كوالالمپور شهر کان سڎ . ڏسي سگهي ٿو Mimalandراندين ۽ وندر جو باغيچو 

، هوٹل وانگر مسواڙ تي ڏنا وڃن Chaletsپڑين جهڑا گهر منجھس ٺهيل جھو. پنڌ تي آهي
ٿا ۽ گهڻو كري يورپ جهڑن ٿڌن ملكن جا ماڻهو شهر ۾ هوٹل جي كمري ۾ رهڻ 

رات جو اونداهه ٿيڻ بعد جيتن جڻن جي چرپر ۽ صبح . بدران هتي رهڻ پسند كن ٿا

ساس ساجھر پکين جو مٺيون لاتيون جھنگل جو ڏيک ڏين ٿيون ۽ انسان کي اهو اح
ڏيارين ٿيون ته هو شهر جي گوڙ گهمسانَ  ۽ وڏين عمارتن جي قيد کان آزاد ٿي ٻاهر 

  . کليل فضا ۾ ساهه کڻي رهيو آهي
اندران ) موٹل نما(كي جھوپڑين . ميمالئنڈ ۾ ٻن ٹن قسمن جي رهائش آهي

ايئركنڈيشنڈ ۽ غاليچن واريون آهن جن جي اكيلي كمري جا نوي ملئي ڊالر ورتا 
تختا ڊگها كري، پاڻي مٿان ٺاهيون  (Chalets)كي شئلي . ڊبل جا سؤ کن آهنوڃن ٿا ۽ 
جتان اندران ئي ويٺي ويٺي توهان مڇي جو شكار كري سگهو ٿا ۽ ٻاهر . ويون آهن

ان کان . انهن جي مسواڙ هك رات جا ڏيڍ سؤ کن ڊالر آهي. نكرڻ جي به ضرورت ناهي
ٺهيل آهن، جنهن ۾ هك بستي ) لانگ هائوسماڊرن (علاوه سستي رهائش لا وڏا كمرا 

پول ۾ ترڻ جي في ڏيڍ ڊالر آهي، ٹينس کيڎڻ جي پنج . جا ٻارهن تيرهن ڊالر ورتا وڃن ٿا
ڊالر، ميمالئنڈ جي گهاٹي جنگل ۾ كنهن گائيڈ سان گڎ سير كرڻ جي في ويهه ڊالر 

هڑڻ لا به في ميمالئنڈ ۾ اندر گ. سڄو ڏينهن مڇيون ڦاسائڻ جي في پنج َڊالر آهي. آهي
  . وڏي لا ٻه ڊالر ننڍي لا ڊالر کن. رکيل آهي

هون وقت پاس كرڻ لا سبانگ وليج ڏي به رُخ رکي سگهجي ٿو ــ جتي سستا 
ملئي زبان . (كوالالمپور جي هوائي اڏي جو نالو پڻ سبانگ آهي. چيني کاڌا مشهرو آهن

و خان جي چكن تكي ۽ كراچي جي بند) سڎجي ٿو Subang۾ كن جي ايرنگ کي 
ٹنڈي آدم جي پكل ران وانگر هتي جي تريل، پكل ۽ رڌل بدڪ مشهور آهي جنهن کي 
کائڻ لا هانگ كانگ، سنگاپور ۽ تائيوان کان آيل چينين ۽ جپانين جو كافي مارو 

  . رهي ٿو
جيكڎهن ملائيشيا جي ڳوٺن جو نظارو كرڻو آهي ته كيپانگ وارو رستو 

لو لنگ. اختيار كجي وٺي  (West -Coast)واري ضلعي کان مغربي كنارو  (Ulu-Langat)ت اُ
ملائيشيا ملك . هلڻ ۾ رستي تي كيترائي مهاڻن جا ڳوٺ ۽ سارين جا فصل نظر ايندا

بيحد وڏو آهي پر ماڻهو ٿورا اٿس ـــ ان جو احساس ڳوٺن ۾ پهچي هيكاندو گهڻو ٿئي 
نه ته انڈونيشيا، . ظر اچن ٿاٿو، جتي موكل واري ڏينهن تي كي ايكڑ ٻيكڑ ماڻهو ن

  . بنگلاديش، انڈيا ۽  پاكستان جي ڳوٺن جا نظارا هن کان نرالا آهن
پر ان جو مطلب اهو . ملئي ماڻهو تمام سٻاجھڑا آهن ۽ ڳوٺن جا ته وري هيكاندا

ٿورو ئي عرصو رهڻ . يا هو ٻين کي سمجھي نٿا سگهن. ناهي ته هو كي بيوقوف آهن
ه هو هوشيار ۽ ڏاها آهن پر طبيعت ۾ هو ماٺيڻا ۽ صابرين بعد سمجھ ۾ اچيو وڃي ت

پنهنجي . كنهن به ڳوٺ ۾ لهي، زبان نه اچڻ جي باوجود به هنن سان ملي سگهو ٿا. آهن

زبان ۾ کيكار كري سندن اکين مان سندن دلين جي خوشي ۽ آڌرڀا محسوس كري 
گهر اڳيان لڳل پپيئي،  سندن. سگهو ٿا ـــ کانئن ناريل وٺي انهن جو پاڻي پي سگهو ٿا

۽ مون کي پك آهي ته . چكون، رمبوتان وڻن جي ميوي جي گهر كري، کائي سگهو ٿا
جيئن سنڌ . گهڻو كري هو توهان کان ان جي قيمت پئسن ۾ وٺندي آر محسوس كندا

جا ڳوٺاڻا کير ۽ ڏڌ لا ۽ عربستان جا کجي ڇوهاري جا پئسا وٺندي عيب محسوس كن 
  . ٿا

وهان کي سامونڈي كنارن جا ڳوٺاڻا ريتي واري كناري مان وير لهڻ وقت ت
Kepah )توهان به چاهيو ته انهن سان گڎ چونڈي سگهو ٿا يا . کوٹيندي نظر ايندا) سپون

هن پاسي جا ماڻهو ـــ چيني توڙي ملئي مسلمان کيکڑن . کائڻ لا هنن کان وٺي سگهو ٿا
ي ٹهكندڙ پاڻي ۾ كجهه دير گهڻو كري سپ ک. وانگر سپون به شوقَ سان کائين

ائين كرڻ سان سپ ۾ رهندڙ كينئون مريو وڃي ۽ پو سپ جا پڑ آساني سان . رکن
باقي جيسين كيئنون . کولي، ان كينئين کي مرچ مصالن سان رڌي کائي سگهجي ٿو

  . هو سپ جا پڑ ــ جيكي هن لا بچا آهن، مضبوطي سان بند رکي ٿو. جيئرو آهي
شهرن واري رستي تي هك جا  (morib)ت ضلعي ۾، كلانگ ۽ مورب كئالا لنگا

سندن . هتي، كنهن زماني ۾، هن رياست جا سلطان رهندا هئا.  نالي (Banda)آهي بندا 
ان شهر جو نالو بندرتماشا . پڻ آهي، جتي سلطان سليمان رهندو هو (Istana)پراڻو محل 

(Bandar-Temasya) كاڄ، : ۽ تماشا معنيٰ . ر سڎجي ٿوملئي زبان ۾ شهر کي بند. هو
گڎ لکڻ سان ش جو  Syملئي زبان ۾ . (يا کڻي چئجي تماشو. فنكشن، رانديون رونديون

هي اها جڳهه ) گڎ لکڻ سان ش جو اچار ٿئي  ٿو Shاچار ٿئي ٿو، جيئن انگريزي ۾ 
تي، هي علائقو واپس وٺڻ لا، لارڊ مائونٹ بئٹن جي رٿ موجب  D.Dayآهي جتي 

نگريز فوج جي جهاز لنگر اچي كيرايو هو ۽ ٻارهن هزار سپاهي ۽ فوجي لاريون ا
  .لاٿيون ويون هيون

. ٿورو اڳتي كئالا سلينگور شهر آهي، جيكو پڻ ملائيشيا جو تواريخي شهر آهي
كئالا سلينگور بعد اڳيان  تجنگ كرانگ شهر آهي، جيكو هن رياست جي چانورن جو 

چوڌاري سارين جو ئي فصل نظر اچي ٿو ۽ سڄي رياست . وسڎيو وڃي ٿ (Rice-Bowl)وٹو 
  . کي چانور هتان مهيا ٿين ٿا

انهن شهرن ۽ جاين کان علاوه هن رياست سلينگور جا ٻيا به ٻه ٹي شهر مشهور 
هك ته سڀ ۾ گهڻو كجانگ . جيكي كوالالمپور جي ئي ويجھڑائي ۾ آهن. آهن

(Kajang) ساتي ٻوٹي كواب کي سڎجي ٿو، جيكو . آهي، جتي جا ساتي تمام مشهور آهن

گوشت جون ننڍڙيون ننڍڙيون ٻُوٹيون . گهڻو كري ككڑ يا ڍڳي جي گوشت مان ٺاهين
  . كري، سنهي تيلي ۾ پوئي، مٿان ٿوري کنڈ ٻركي ٹانڈن تي پچايو ويندو آهي

 كجانگ کان علاوه بانگي(Bangi)  جي ٹائون جو شهر آهي، جيكو يونيورسٹي
  . شهر ڍنڍَ  کان مشهور آهي (Batu Arang)اتو ارانگ ۽ ب. شپ آهي

  :چون ته ته سفر هوش وڌائي ٿو
”Travel Broadens the Mind.“  

۽ اهو واقعي جي درست آهي ته پو ان لا كوالالمپور پهچي هك مسافر کي هي 
  . اوسي پاسي واريون جايون ڏسڻ ۾ كو گهڻو خرچ يا وقت نٿو لڳي

ا ئڳ وارو   ـــ  ۽    ب  
  

گلوب سلك ”كوالالمپور جي مشهور ترين رستي ـــ  جالان تنكو عبدالرحمان تي 
كوالالمپور ۾ جيتوڻيك ان کان كيترائي وڏا . نالي هك ڇهه ماڙ دكان آهي “اسٹور

نه فقط كوالالمپور شهر يا ان . دكان آهن پر گلوب سلك اسٹور سڀني ۾ مشهور آهي
ور ۾ پر اوسي پاسي جي ٻين به كيترين ئي رياست کان جي سڄي رياستن سيلينگ

ملاكا رياست ۾ رهندڙ اسين كجهه پاكستاني، انڈين، .  ماڻهو هتي شاپنگ لا اچن ٿا
برمي، سلوني ۽ ٻيا غير ملكي پڻ مهيني ٻئي كوالالمپور وڃي، گلوب سلك اسٹور 

گنجيون، چڍيون، خاص كري قميص، ٹا، پينٹ، كڇا، . تان خريداري كري ايندا آهيون
كچو كپڑو، ٻارن جا اسكول يونيفارم، چادرون، پڑدا، ريڈيو، كئسيٹ وغيره جهڑين 
شين لا كوالالمپور ۾ گلوب جهڑو سستو ۽ بهتر دكان ٻيو ناهي جتي ٻارهوئي ڄڻ 

Sale عيد، ڏياري، كرسمس، نئين سالَ جو ڏينهن، گوتم ٻڌ جو جنم . لڳي پيئي آهي
ي نئين سال ۽ هر ڇنڇر تي هن دكان ۾ پيهه پيهان هوندي ڏينهن يا ويندي چينين ج

كم  Sales-Girlsگراهكن جي  مدد لا، ٻن شفٹن مان هر هك ۾ سؤ کن ڇوكريون . آهي
كن ٿيون، اهڑيون ويهارو کن كئشير ڇوكريون پئسا وصول كرڻ تي آهن ۽ انهن 

 جا مائٹ ۽ وفادار دوست نظرداري هر ماڙ تي پسار مٿان سنڌي سپروائيزر ـــ كشو لا
توکي هن دكان ۾ كم كندي كيترا سال ”: هك كئشير ڇوكري کان پڇيم. كن ٿا

   “ٿيا آهن؟
ساڳيو . شكل مان به لڳي رهي هئي. پاڻ مدراسڻ هئي. وراڻيائين “.ويهه سال”

کيس گلوب سلك اسٹور ۾ نوكري . سوال هك ٻي پنجابي سک عورت کان كيم
تنهن جي معنٰي مالك نوكرن مان خوش آهن ۽ نوكر  . ئاكندي پنجويهه سالَ ٿي چكا ه

جپانين وانگر نوكر پڻ دكان، كمپني يا آفيس سان هميشه جو ساٿ رکن . مالكن مان
گلوب ۾ هك ٻي ڳالهه به ڌيان تي . نكاح ۽ نوكري عمر ڀر جي نڀائڻ لا كن ٿا. ٿا،

كندڙ ڇوكريون ملائيشيا جي هوٹلن، وڏن دكانن يا سپر ماركيٹن ۾ كم . چڑهي ٿي
) تامل، گجراتڻ يا سکڻي(كا ايكڑ ٻيكڑ ملئي يا انڈين . گهڻو كري چينياڻيون آهن

اهو ان كري آهي جو چيني مردن وانگر چيني عورتون توڙي ڇوكريون تمام . هوندي
دكان يا ماركيٹون به . ٻيو ته هتي پئسي وارا چيني آهن. گهڻو پورهيت ۽ جفاكش آهن

هو ڌارئين قوم جي ماڻهن کي رکڻ بدران پنهنجي جيون  ظاهر آهي. انهن جون آهن

پر گلوب سلك اسٹور ۾ كم كندڙ سيلز گرلس ۽ كئشير . چينياڻيون ئي رکن ٿا
جيتريون چيني آهن اوتريون ئي ملئي تامل، . ڇوكريون ڀانت ڀانت جون نظر اچن ٿيون

  . سک وغيره پڻ
گلوب سلك اسٹور ملاكا جي هك همراهه  مونکي ٻڌايو هو ته اهو دكان ـــ 

ان بعد هك ڏينهن اخبار ۾ ملائيشيا جي . كشو ڄيٺانند نالي هك هندو سنڌي جو آهي
ڏهن اهم واپارين جا نالا آيا هئا، جن ۾ كشو ڄيٺانند پڻ هك هو، جنهن هن ملك جي 

پاڻ تان سري كشو . ايكانامي کي مٿڀرو كرڻ ۾ نمايان خدمت سرانجام ڏني آهي
هتي جي  (Tan-Seri) بهادر ۽ سر جي خطابن وانگر تان سري خانبهادر، را. سڎجي ٿو

سنڌ کان اچي كنهن همراهه جو . سلطانن ۽ بادشاهه طرفان ملندڙ خطابن مان هك آهي
هتي جي چيني واپارين سان مقابلو كرڻ ۽ ملئي حاكمن کان خطاب حاصل كرڻ اهڑي 

اسان جهڑن نوكر پيشه  ساڻس ملڻ ۽ انٹرويو وٺڻ لا دل چيو پر. تهڑي ڳالهه ناهي
ماڻهن کي نوكري تان  موكل كٿي ۽ جي موكل کڻي وٺ ته كوالالمپور پهچي ٻين 
كم كارين کان فرصت كٿي ۽ ساڳي وقت كنهن وڏي واپاري کي ـــ جنهن جا ڏهه 
ڌنڌا ٹڑيل پکڑيل هجن، ان کي ڳولڻ ڏکيو ۽ ملڻ تي ان کان واندكائي جو وقت وٺڻ ان 

و سو جيتوڻيك گلوب ۾ هر مهيني ڏيڍ خريداري لا وڃڻ ٿيندو هو کان به وڌيكَ ڏکي
  . پر ان جي مالكن سان ملڻ جو كڎهن به سوچي نه سگهيس

گذريل دفعي گلوب سلك اسٹور جي ٹين يا چوٿين ماڙ تي ٻن همراهن کي 
  سنڌي ۾ ڳالهائيندو ڏسي پڇيومان ته هو كٿي جا آهن؟ 

   “پاڻ؟توهان . اسين ته هتي جا ئي آهيون”
   “.ملاكا کان آيو آهيان. آئون به هتي جو ئي آهيان”
  . چئي هو به پنهنجي ۾ لڳي ويا “.اڇا”

موٹڻ مهل انهن مان هك جنهن جو نالو پمو هو وري ملي ويو، بلكه مونکي 
  . ويندو ڏسي سڎ كيائين

هن قربائتي نموني  “توهان هتي جا ئي آهيو يا كنهن ٻئي ملكَ کان آيل آهيو؟”
  . يوسان پڇ
كجهه سالن کان هتي نوكري كري رهيو . سائين، پاكستان کان آيو آهيان”

   “.آهيان



 
 

87      

www.sindhsalamat.com 

جت جر 
وهي ٿو 

 جال
 الطاف

شيخ   

هتي جيكي به سنڌي رهن ٿا، انهن کي اسان چڱي ”پمو چيو،  “.اها ڳالهه كريو”
توهان کيكار كري لنگهي ته ويائو پر آئون اهوئي سوچيندو رهيس ته . طرح سڃاڻون ٿا

پمو پنهنجي واقفيت كرائي ته هو هن  “.هران آيل آهيومن تي جو نه پيا اچو سو پك ٻا
  . دكان ۾ ريٹلر مئنيجر آهي

مون هن دكان جي مالك ــ تان سري كشو جي كاميابي جو اخبار ۾ پڑهيو ”
۽ پو اهو . ايتري ۾ هك عورت پمو کان كجهه اچي پڇيو. مون ٻڌايومانس “.هو

مون کي ( Maafkan Sayaلئي زبان ۾ محسوس كندي ته اسان اڳهين ڳالهايو پئي، م
   “.هي مسز كشو ڄيٺانند آهي”: چيو ۽ پمو ان جي ڄاڻ كرائڻ لا ٻڌايو) معاف كجو

جي مئنيجر مسٹر ويرماني  “مونا انڈسٹريز”توهان جي مڑس بابت ملاكا ۾ ”
  . مون کيس چيو “.ٻڌايو هو
سان اسان جي اها  پمو ٻڌايو، جنهن جي نالي “.هن جو ئي نالو  مونا آهي”

   “.جو سامان پڻ ماركيٹ ۾ آڻي رهيا آهيون (Pewter)فئكٹري آهي ۽ هاڻ پيوٹر 
هن . اهم ڌاتو هوندو آهي (Tin)پيوٹر ٻن ڌاتن جو مكسچر ٿئي ٿو، جنهن ۾ ٹين 

مان ٺهيل چاندي جهڑيون اڇي رنگَ جون شيون ۽ سووينئر هتي ايترو ئي مشهور آهن، 
جون شيون پاكستان ۾ يا ٹامي ۽ پتل جون ) گ جو پٿرسائي رن(جيترو اونيكس 

هنن مونکان . پمو ۽ مونا سانتيكو ويهي خبرون چارون كرڻ چاهيون ٿي. هندستان ۾
  . منهنجو پروگرام پڇيو

  .مون کيس ٻڌايو “.بس هتان پو واپس ملاكا موٹڻ چاهيان ٿو”
  . پمو مون کان پڇيو “لنچ كٿي كندين؟”
عبدالرحمان روڊ تي پاكستاني هوٹل شيراز ۾ يا ائين هلندي لنچ هتي ئي تنكو ”

   “.چلندي كجهه کائي ملاكا هليو ويندس
مون ٻن ٹن ٻين کي به لنچ ”مونا چيو،  “.پو اسان جي ئي هوٹل تي ڇو نٿا کائو”

   “.تي گهاريو آهي
  . آئون سوچڻ لڳس

پمو  “ڇا؟ توهان كڎهن اتي نه آيا آهيو. هي هوٹل مٿي ڇهين فلور تي آهي”
  . پڇيو

   “.آيو آهيان ۽ هينئر به كافي پيئڻ لا اوڏانهن ئي ويس پئي ”

  . مونا چيو “.بس توهان هلو ته آئون به پيئي اچان. دير نه لڳندي”
مونکي پاڻ توهان سان ملي خوشي ٿي . خير ايترو جلدي ۾ آئون به نه آهيان”

   “.ي ته ڏاڍو سُٺوپر جيكر توهان جي مڑس سان به ملاقات ٿي وڃ. آهي
   “.كشو به اتي اچي ويندو يا آفيس ۾ ئي ملونس ٿا”

. ان ماڙ تان نكري، جھنڈين جي جھالر هيٺان لنگهي هك ماڙ ٻي مٿي آيس
كاغذن جو ڦڑكندڙ جھنڈيون، كرسمس ڊي ويجھو اچڻ جي خوشي ۾ لڳايون ويون 

سلامت ”هنڈين تي كن ج. ملائيشيا ۾ كيترائي چيني ۽ انڈين تامل عيسائي آهن. هيون
لکيل هو ته كن تي ملائيشيا جو جھنڈو ٺهيل ) يوم كرسمس مبارڪ( “هري كرسمس

هو ۽ ان هيٺان اڄكلهه عام هلندڙ نعرو ملائيشيا جون ٺهيل شيون خريد كريو ـــ 
”Belilah Barang Buatan Malaysia“   

رهيل سامان ان ماڙ تان خريد كري، لفٹ ذريعي ڇهين فلور تي پهتس جتي 
گلوب سلك اسٹور وارن جي سيلف سروس ريسٹورنٹ آهي ــ جتي پڻ گلوب دكان 

ٿورو فائدو گهڻو ”جهڑي نموني سان كشو . وانگر هر وقت ماڻهن جا ميڑ رهن ٿا
اهڑي طرح سندس زال مونا ساڳيو . جو اصول دكان سان لاڳو رکيو آهي “وكرو

. بندوبست سندس هٿ ۾ آهياصول هن هوٹل سان پڻ وابسته رکيو آهي، جنهن جو سڄو 
هتي هر هك پنهنجي پسند جي شي چونڈي آخر ۾ كائونٹر تي ويٺل همراهه کي ان جو 

کاڌي جون شيون كجهه اهڑي چونڈ جون . بل پياري پو بيهي يا ٹيبل تي ويهي کائي ٿو
رکيل آهن جو کائڻ وارو چاهي هتي جو ملئي، چيني، انڈين هجي يا كو فارينر ڌارئين 

مثال طور ڌارين جي . ـــ هن کي كجهه نه كجهه پنهنجي پسند جو ملي ويندو ملك جو
پسند سيون اپ، كوكا كولا سان گڎ ملئي ماڻهن جي پسند گلاب جو شربت پڻ رکيل 

ساڳي . يورپين ۽ ٿڌن ملكن کان آيل همراهن جي پسند چانهه، ۽ كافي پڻ آهي. آهي
اتي مي هون ۽ نوڊل پڻ آهن، طرح جتي سئنڈوچ ۽ هئمبرگر نموني جون شيون آهن 

جيكي چيني پسند كن ٿا ۽ ساڳي وقت ناريل ۽ ڀت جون مٺايون ۽ ناسي لما پڻ رکيل 
  . ٻوڙن سان گڎ فرا ٿيل شيون پڻ آهن. آهن جيكي  ملئي ماڻهو پسند كن ٿا

آ كافي جو كوپ، هك كيك جو چوٿو ۽ پلا نموني جو ڀت کڻي جيسين 
س تيسين مونا پهچي ويئي ۽ بل پيارڻ بنا قطار مان پئسن واري كائونٹر وٽ پهت
پاڻ به كجهه کائڻ لا کڻي آئي هئي ــ شايد سوپ ۽ ڀاڄي . نكري اچي ٹيبل تي ويٺاسين

لڳي ٿو ته توهان انهن ”: کيس چيم. هئي، جنهن مان لڳو ته شايد هو ويجيٹرينن هجي

کي ۾ غرق ٿيڻ بدران واپاري ماڻهن مان آهيو، جيكي هر وقت پئسو ڳڻڻ ۽ ليکي چو
   “.كجهه وقت ماڻهن سان به ڳالهائين ٻولهائين ٿا

دراصل مونا جهڑو ساڳيو حال سندس مڑس كشو ڄيٺانند جو آهي ـــ جنهن سان 
هون كشو جهڑي هيڎي وڏي واپاري ۽ فرمن جي . ٿوري دير بعد اتي ئي ملاقات ٿي

نس ۾ سادگي سمايل آهي مالك کي خلائن ۾ گم هجڻ کپي پر لڳي ٿو ته هنن جي نس 
۽ اهو جيكو چوندا اهن ته پئسي کي ماڻهو پٺيان ڊوڙڻ کپي ۽ نه ماڻهو کي پئسي 
پٺيان، ان جو جيئرو جاڳندو مثال چوئيتاليهه ورهين جو كشو ڄيٺانند آهي، جنهن جو 
  . واسطو فقط هيڎي وڏي گلوب سلك اسٹور سان نه پر ٻين به كيترين ئي شين سان آهي

ي واپاري لاهين چاڙهين کي ڌيان ۾ رکي كشو هك ئي واپار ــ فقط اڄكلهه ج
دكانداري ۾ رهڻ بدران ٻين به كيترين ڳالهين ۾ هٿ پير پکيڑيا آهن ـــ جهڑوڪ 
جهازراني، بئنكنگ، زمينداري، كارخانيداري ۽ ويندي ٿوري ٿوري سياست ۽ سماجي 

ك جو وائيس چيئرمين آهي ته پاڻ يونائيٹيڈ ايشين بئن. خدمتن ڏي پڻ ڌيان ڏنو آهي
M.I.C سئمپورنا هولڈنگس جو چيئرمين آهي ته يونائيٹيڈ . يونٹ ٹرسٹ جو ڊائريكٹر پڻ

اورينٹل انشورنس جو وائيس چيئرمين ۽ ملائيشين انڈسٹريل ڊيوولپمينٹ فائننس جو 
مائيكا هولڈنگس جو ڊائريكٹر آهي ته سلينگور انڈين چيمبرس آف . ڊائريكٹر پڻ

  .انڈسٹري جو صدر پڻ آهيكامرس ۽ 
كوالالمپور جي هن گلوب سلك اسٹور جي نالي سان سندس هك دكان 

ملاكا ۾ مونا انڈسٹري نالي كپڑي جي . سنگاپور جي ها اسٹريٹ سينٹر ۾ پڻ آهي
  . فئكٹري آهي ـــ جيكا هن جڎهن ورتي ته سخت نقصان ۾ هئي

ته جيئن آئون ”ايو، كشو ٻڌ “.مون ان کي ان كري وٺي هلائڻ چاهيو ٿي”
پنهنجو اندازو لڳائي سگهان ته آيا مون ۾ ايتري همت ۽ واپاري قابليت به آهي جو هك 
ڀڑڀانگ ۽ ڏيوالي ۾ ٻڎل فئكٹري کي تاري فائدو ماڻي سگهان ٿو يا رڳو هلندڙ شيون 

   “.هلائي سگهان ٿو
ون ٺهن مونا انڈسٹري ۾ اڄكلهه ايكسپورٽ لا روزانو اٺن کان ڏهه هزار قميص

اهي قميصون . ٿيون، جيكي آمريكا يورپ ۽ آفريكا جي ملكن ۾ وكرو ٿين ٿيون
، سينٹ لورينس، پائي، بالا Yvesليوي، : جهڑوڪ. دنيا جي مشهور برانڈن لا ٺهن ٿيون

  . كمپني لاArrow ، ۽ آمريكا جي ائرو Guy Larocheمائين، 
: ٺاهي هن پاسي جي ملكنقميصون  “ائرو”مثال طور آمريكا وارا آمريكا ۾ 

سنگاپور، ملائيشيا، ٿائلنڈ ۽ انڈونيشيا ڏي موكلڻ بدران كشو جي هن فئكٹري مونا 

انڈسٹري مان ساڳي معيار ۽ مقابلي جون ٺهرائي، پنهنجي ٺپي ۽ نالن سان ڀر وارن 
. ائين كرڻ سان آمريكا وارن کي به كيترائي فائدا رسن ٿا. ملكن ۾ سپلا كن ٿا

آمريكا ۾ مزور گهڻو پگهار وٺن ٿا، ان بعد آمريكا کان قميصون کڻائي : جهڑوڪ
اهو ئي . هيڎانهن آڻڻ ۾ جهازن جو ڳرو ڀاڙو پوي ٿو ۽ ان کان علاوه وقت به لڳي ٿو

سبب آهي جو كيتريون آمريكا ۽ يورپ جون شيون اتي مهانگيون آهن پر هن پاسي 
  . سنگاپور، هانگ كانگ، ملائيشيا ۾ سستيون آهن

ٻي صورت ”كشو ڳالهه كئي،  “.اپار لا انسان ۾ گٹس جو هجڻ ضروري آهنو”
مونا انڈسٹري کي مون کان اڳ چئن ماڻهن واري . ۾ هن لا واپار مسئلو بڻجيو پوي

مون اها فئكٹري خريد كري پهرين يكدم . واري هلايو پر هو نا كامياب رهيا
آهي ۽ پو ان  (Demand)هڻي گهرج ماركيٹ جو جائزو ورتو ته كهڑي شي جي گ

موجب مال پيدا كري سڄي فئكٹري جو نه فقط نقصان پر سيڑيل پئسو پڻ، ٻن سالن 
   “.۾ كڍي ورتو

  : منهنجو پي چوندو هو ته
”Don’t Take People for a Ride.“  ،بابي جو ان ڳالهه ۾ وشواس هو ۽ ”كشو ٻڌايو

توهان واپار كرڻ چاهيو ٿسا ۽ هميشه  هميشه ان جي ئي پرچار كندو هو، ته جيكڎهن
ايمانداري جهڑي كا ٻي ڳالهه ئي . ان ۾ ئي رهڻ گهرو ٿا ته ايمانداري کان كم وٺو

ڇو جو هك دفعو ساک ٹٹي ته ماڻهوBe Honest Nothing Else Pays in the Long Run  ناهي 
   “.جو هميشه لا منهن ويو

۾ پي کان مليل دكان ۽ مٿين  ع1972تان سري كشو پڑهائي ختم كري 
اڄ ان جو وكرو ۽ نفعو ڇهوڻو ٿي ويو آهي ۽ شيئر . فلاسافي کي هلائڻ شروع كيو

  . پنجاهوڻا ٿي ويا آهن
جتي سندس كرسي پٺيان سندس . لنچ بعد كشو پنهنجي آفيس ۾ وٺي هليو

نجو جنهن جي نقش قدم تي كشو اڄ به پنه. سرڳواسي پتا جي وڏي تصوير ٹنگيل آهي
  :واپار هلائي ٿو

”I Made him my case study of how to do Business“   
منهنجو پي ارڙهن ورهين جي ڄمار ۾ سنڌ کان هتي ”كشو فخر سان ٻڌايو، 

ان وقت سنڌ بمبئي صوبي سان مليل هئي ۽ گڎيل . ع جو سن هو1928اهو . آيو هو
سؤ رپيا هئا پر ٻن سالن اندر  تنهن زماني ۾ بابي وٽ فقط پنج. هندستان جو حصو هئي

سيگامت شهر ۾ . شهر ۾ گلوب سلك اسٹور نالي هك ننڍڙو دكان کوليو (Segamat)هن 

منهنجي پي دكان ۾ اعليٰ . تن ڏينهن ۾ رٻڑ جي پوک جا كيترائي جاگيردار رهيا ٿي
انهي . قسم جو كپڑو رکيو ۽ كجهه سلك جو سامان ـــ جهڑوڪ رومال، كمونو وغيره

   “.جو لفظ آيو “سلك”جي سامان تان هن دكان جي نالي ۾ سلك 
۾ ڄائو ۽ پنهنجي ننڍپڻ جا ) ملائيشيا(تان سري كشوڄيٺانند هتي سيگامت 

 شروعاتي سالَ دكان مٿان اڏيل مسواڙي گهر ۾ ئي گذاريا، جنهن جي سندس پي
هن ۾ ويجھڑائي ۾ ئي اسكول هوندو هو، جن. ماهوار مسواڙ چاليهه ڊالر ڏيندو هو

  . ننڍپڻ جا گذريل سٺا ڏينهن کيس اڃا تائين ياد آهن
پاڻ پنجن سالن جو هو ته سندس پي . سندن واپار ڏينهون ڏينهن وڌندو رهيو

۽ پو هي جڎهن ٻارهن . ساڳي شهر سيگامت ۾ هن دكان جي هك ٻي به شاخَ کولي
كشو ۽ سندس  ورهين جو ٿيو ته سندس والد سيگامت مان لڎي كوالالمپور هليو آيو پر

  . ٹن ڀيڻن کي تعليم پوري كرڻ لا پٺيان سيگامت ۾ ڇڎيائون
هو ”كشو ٻڌايو،  “.منهنجي پي کي تعليم جو تمام گهڻو اونو هوندو هو”

كير . چوندو هو ته واپار وڙو سڀ ضروري آهي پر ان کان اڳ علم پرائڻ تمام اهم آهي
ر اولاد کي تعليم نه ڏيڻ وڏي غلطي کڻي كيڎو به وڏو امير، واپاري، جاگيردار هجي پ

منهنجي پي عيب ٿي سمجھيو ته اسين اڻ پڑهيل رهون، ايتريقدر جون هن . آهي
پنهنجن نوكرن ۽ پورهيتن کي شامَ جي وقت انگريزي پڑهائڻ لا هك رٹائرڊ ماستر 

   “.رکي ڏنو هو
ڻ جو تان سري كشو کي اعليٰ تعليم حاصل كرڻ لا سندس پي انگلينڈ موكل

كاليج ختم كري يونيورسٹي وڃڻ لا وچ ۾ جيكي مهينا واندكائي جا . ارادو كيو
  . مليا، تنهن ۾ هو کيس هانگ كانگ، جپان، آمريكا ۽ انگلينڈ وٺي هليو

هن ٻڌايو،  “.اهو پهريون دفعو هو، جڎهن مون پنهنجي پي کي واپار كندي ڏٺو”
اڳ دكانداري يا واپار کي مون ڇهيو به آئون تڎهن اوڻهين سالن جو هوس، ۽ ان کان ”

   “.كونه هو
ڊاكٹرن مون کي ”. انهن ڏينهن ۾ لنڈن ۾ كشو جي پي کي دل جو دؤرو پيو

بهتر ٿيندو واپس ملائيشيا هليا . تنهنجي پي جي نازڪ حالت آهي”كشو ٻڌايو،  “.چيو
   “.وڃو

دمت ان ريت اكيلو پٹ هجڻ كري مونکي ٻيا سڀ كم ڇڎي پي جي خ”
چاكري لا گڎ گڎ رهڻو پيو ۽ سندن نصيحتن ۽ صلاح سولي موجب واپاري وڙي جو 

. نصيحتن ۽ صلاح سولي موجب واپار وڙي جو هر كم سکڻو پيو. هر كم سکڻو پيو
   “.ع ۾ بابي جي لاڏاڻي وقت منهنجي عمر اٺاويهه سالَ هئي1969

ار کي اكيلي سر هلايو، ان بعد كشو نه فقط پي جي طرفان ڇڎيل سموري واپ
  . پر ان ۾ كيترو ئي واڌارو آڻي هن منزل تي پهچايو

سڄي ڏينهن جي پورهئي بعد شامَ جو ساڍي ستين وڳي ڌاري گهر پهچندو ”
روزانو گهر ۾ کائڻ پيئڻ جي دعوت ”كشو پنهنجي ذاتي زندگي بابت ٻڌايو،  “.آهيان

نه . ه پيئندو آهيان ۽ نه شرابيا دوستن سان گڎجاڻي رهندي آهي پر آئون سگريٹ ن
رسالا ۽ كتاب پڑهڻ ۽ ٹي وي تان . گهوڙن جي ڊوڙ کيڎان نه كا كا ٻي جوا جي راند

  . كجهه پروگرامَ ڏسڻ منهنجي خاص وندر آهي

ئ  ئ  ر ر ر  ۽    ا

ن  ار  ۽ د ڳئ    
  

ي ڌرتي جو حصو جيكو برما ۽ ٿائلنڈ ملائيشيا وار Peninsularويسٹ ملائيشيا يا 
کان پو هيٺ سنگاپور تائين وڃي ٿو، ان کي انگريزي ۾ مشهور شاعر جان ملٹن 

  . پڻ سڎيو آهي Golden Chersonese۾ رومانوي انداز ۾  Paradise Lost پنهنجي كتاب 
سؤ سالَ اڳ هن ملك جي آدمشماري فقط اٺ لک به كا مس هئي ۽ بقول كنهن 

هن ملك . جي ملايا جي نه تواريخ پراڻي آهي، نه تهذيب ۽ نه وري كو ادبي خزانومسافر 
۾ نه كي وڏيون لڑايون لڳيون ۽ نه وري كي  منجھس پراڻين عمارتن جا متاثر كندڙ 

پر هن ملك جي . کنڈر آهن ـــ جيكي دنيا جي ماڻهن جو پاڻ ڏي ڌيان ڇكائين
ڈ جهڑن ٻن پراڻين تهذيبن وارن ملك جاگرافيائي بيهك اهڑي آهي جو چين ۽ ننڍي کن

گڎيل هندستان کان ملئي ماڻهن دل . ڏي ايندڙ ويندڙ سامونڈي رستن جي وچ ۾ پوي ٿو
بعد ۾ جيتوڻيك . کولي مذهب، آرٽ، ادب ۽ رسم رواج جهڑيون شيون هٿ كيون

ملئي مسلمان ٿي ويا پر اڄ به هنن جون كيتريون ئي ريتون رسمون، سوڻ ساٺ هندكا 
شادي جي . و هٿ ٻڌي ملڻ، جادو منتر ۽ وسوسن ۾ وسواش كرڻ وغيرهجهڑ. آهن

هندي، سرائكي، تامل، بنگالي جا : كيترين ئي ريتن کان علاوه ننڍي کنڈ جي زبانن
پرڌان منتري، پرتاما، پرٿوي، : كيترائي لفظ اڃا تائين ملئي زبان ۾ هلندا اچن، جهڑوڪ

وه چيني تهذيب جو پڻ هتي اونهو اثر آهي ـــ انڈين کان علا. كيدائي، راجا، ورتا، وغيره
  . کاڌي پيتي کان وٺي عمارت سازي ۽ ويس وڳي تائين

هوائن جي  (Monsoon)هك پاسي کان ننڍي کنڈ ۽ عرب ملكن جا واپاري چوماسي 
آڌار تي پنهنجين ٻيڑين ۽ بتيلن ۾ چڑهي هندي عربي سمنڈ لتاڙي هتي آيا ٿي ته ٻئي 

۽ بتيلن ۾ اتر اوڀر وارين چوماسي هوائن جي  (Junks)يڑن پاسي کان چيني پنهنجن ٻ
هي پندرهين صدي جي ڳالهه آهي . آڌار تي، ڏکڻ چيني سمنـڈ لتاڙي هتي اچي نكتا ٿي

  . جڎهن مرچ مصالن، سلك ۽ چيني مٹي جي ٿانون جو واپار اوج تي هو
يكاندي ۽ پو چار سؤ سالن بعد ڌارين ملكن جي ماڻهن کي هيڎانهن ايندي ه

دور دراز کان ماڻهو، هتي جي ڀلي زمين جي اپت حاصل كرڻ لا . گهڻي كشش ٿي

دنيا جو سڀ کان گهڻو رٻڑ، پام آئل، . اچي نكتا ۽ كيترا هميشه جي لا هتي جا ٿي ويا
  . ۽ ناريل هتان نكرڻ لڳو) قلعي(ٹين 
 گور ۾، ملايا ـــ جنهن کي هاڻ ملائيشيا سڎجي ٿو، ان جي وچ واري رياست سلين

. نالي غيررومانوي نالي وارو شهر آهي) گپ واري ندي جو منهن(كوالالمپور 
كوالالمپور . جيكو ڏسندي ئي ڏسندي هك سهڻو ۽ رومانٹك شهر بڻجندو وڃي

. هك سُست ۽ بيٺل ڳوٺ مان تمام تيز رفتار سان دنيا جو وڏو شهر ٿيندو وڃي
رتون، ڇهن قطارن وارا هك پاسي ككرن سان ڳالهيون كندڙ وڏيون وڏيون عما

، وولو ۽ مرسيڈيز كارون آهن ته ٻئي پاسي دنيا B.M.Wرستا ۽ انهن مٿان هلندڙ 
جون ماڊرن هوٹلون شيرٹن، حايات، هلٹن ۽ كانٹينينٹل وغيره، اسپتالون، كلب 
ٿيٹر، مندر، مسجدون، هوائي اڏا ۽ ماڻهن سان سٿيل اسٹيڈيم ـــ لڳي ٿو ته رات 

 . يري هيڎو وڏو شهر ٻاهر نكري آيو آهياندر ڌرتي جو پيٹ چ
 1766 ع ـــ هن سن ۾ بوگي(Bugi)  قوم جي سردار راجا لومو(Raja Lumu)  کي

جنهن جي حكم جي پيروي رعيت . سلينگور رياست جو سلطان ٺاهيو ويو
خوشي سان كئي جو ملئي رسم موجب کيس پيراق جي شاهي خاندان ان كم 

ندان جو شجرو پندرهين صدي جي ملاكا سلطنت جي پيراق خا. لا مقرر كيو هو
 . حاكم سان ملي ٿو

 1857 پنهنجي خرچ تي ع ـــ راجا عبدا ٹين جي کاڻين جي کوٹائي ۽ ڳولا لا
ستاسي چيني مزور گهرايا، جيكي گومباڪ ۽ كلانگ ندين جي سنگم وٽ 

 ، ائمپنگ ڏي روانا ٿيا، جتي هنن کي)جتي هينئر مسجد جامي آهي(پهچي 
انهن ئي ڏينهن ۾ يورپ ۾ ٹين جو کپ هيكاندو . ملي ويو (Tin)کوٹائي لا ٹين 

ملايا جي ڌرتي اندر ٹين ته . وڌي ويو، جنهن لا هنن کي ملايا ڏي ڏسڻو پيو ٿي
کاڻين ۾ . گهڻو ئي موجود هو پر ان کي کوٹي كڍڻ لا ماڻهن جي کوٽ هئي

پيئي ٿي، جيكا ضرورت ڀر كم كرڻ لا گهڻي کان گهڻن مزورن جي ضرورت 
. انهن ڏينهن ۾ چين ۾ھ سخت غربت هئي. واري ملك چين پوري كئي ٿي

پورهئي ۽ پئسي جو ٻڌي چين کان ٻيڑين پٺيان ٻيڑيون چيني ماڻهن سان ڀرجي 
جن چينين وٽ هن سامونڈي سفر لا ڀاڙو نه هو، اهي . ملايا ۾ پهچڻ لڳيون

ي ضرورتمند واپارين کي چند ڊالرن ۾ سنگاپور، ملاكا ۽ پينانگ جي بندرگاهن ت
کاڻين جي مالكن، كم كندڙ مزورن لا شراب، ڀنگ، ڏوڏي ۽ . وكيا ويا ٿي

جوا جهڑيون شيون عام كري ڇڎيون هيون ۽ پورهئي لا آيل هي مزور انهن 

هو جيتوڻيك اها اميد . علتن ۾ اهڑو ڦاسي ويندا هئا جو هميـشه قرضي رهندا هئا
. كجهه سال پورهيو كري، پئسو كمائي واپس چين کڻي وڃبورکي ايندا هئا ته 

ثابت ٿي  “هميـشه جي رهڻ لا ملك”پر چين کان آيل هزارين ماڻهن لا ملايا ئي 
 . ويو ۽ اڄ ڏينهن تائين سندن اولاد رهندو اچي

مزورن جي نشي پتي لا شراب جي گهتن کان علاوه چكلا پڻ هئا، جن جو کپ 
كيو ويو ٿي جو چين کان مزوري لا جيكي ايندا هئا سي هيكاندو گهڻو محسوس 

نتيجي ۾ شهر ۾ رهندڙ رنڈين جي وڏي كمائي . سڀ زالن کي پٺيان ڇڎي ايندا هئا
ع ۾ جڎهن انگريزن پنهنجي سلينگور رياست 1880هئي ۽ هي ڌنڌو ايترو ته وڌي ويو جو 

گهرن  220۾ موجود  جي گادي كلانگ کان كوالالمپور بدلائي ته ان وقت كوالالمپور
  . مان اڌ کان وڌيك رنڈين جا اڏا هُئا

 1868 ع ـــ چين جي حكا(Hakka)  قوم جو هك چيني يپ ـــ آه ـــ لو آ(Yap-Ah-Loy) 
. كولالمپور جو ٹيون كئپٹن چينا ـــ يعني هك قسم جو ميئر يا وڏيرو مقرر ٿيو

کاڻين ۾ كم  .هن چيني همراهه جو كوالالمپور کي وڌائڻ ۾ وڏو هٿ رهيو
 كندڙ مزورن کان وٺي شراب ۽ جوا جي اڏن تي كنٹرول رکڻ ۽  شهر جو چڱي

چوري لا ڳريون سزائون مقرر . طرح انتظام هلائڻ ۾ هن وڏو كردار ادا كيو
ٻئي . پهرين دفعي تي چور کي رسي سان ٻڌي شهر ۾ گهليو ويو ٿي. كيائين

. تي هن جوگلو كپيو ويو ٿيدفعي تي هن جو كن كپيو ويو ٿي ۽ ٹئين دفعي 
 . نتيجي ۾ چوري جون وارڌاتون بنهه گهٹجي ويون

. ع ۾ مرڻ تائين كوالالمپور جو كئپٹن چينا ٿي رهيو1885ع کان وٺي 1868يپ 
صوبي جي حكا  (Guangdong)هو سترهن ورهين جي ڄمار ۾، چين جي گئانگ ڊانگ 

. محنتي ۽ پورهيت مڑس هو سخت. قبيلي کان، پورهئي ۽ مزوري لا ملايا پهتو
پٹيوالي . سور چارڻ ۽ وكڻڻ کان وٺي باڊي گارڊ ٿي رهيو. كيترائي پورهيا كيائين

هو سٺو ويڑهاڪ پڻ . کان وٺي ويندي آخر ۾ کاڻ جي مئنيجر تائين نوكريون كيائين
ان بعد، ايكٹيهه سالن جي . پهرين کاڻين جي علائقي جو كئپٹن چينا مقرر ٿيو. هو

  . ي كوالالمپور جو طاقتور ترين كئپٹن چينا ٿي رهيوڄمار ۾ سڄ
انهن . سلينگور جي شهري لڑائي بعد يپ، كوالالمپور کي هك دفعو وري ٺاهيو

ڏينهن ۾ ٹين جو واپار گهٹجي ويو هو، ان کي وري وڌايائين ۽ ان ۾ پاڻ به سڀ ۾ وڏو 
هر ۾ امن امان هن ش. كوالالمپور جو اڌ شهر ته ڄڻ سندس هو. امير ۽ واپاري ٿي ويو

ٹئكس وصول كيا ۽ کاڻين جي جھيڑن جھٹن ۾ . اسپتالون ۽ رستا ٺهرايا. رکيو

كوالالمپور کي ٺاهڻ ۾ عام طرح هن جو ئي نالو کنيو . مئجسٹريٹ ٿي كم كيو
  . وڃي ٿو
 1866 ع تائين هي اٺ سال سلينگور شهري لڑائي 1873ع کان(Selengor Civil War) 

ي کاڻين تي قبضو حاصل كرڻ لا ملئي شاهي کان مشهور آهن، جيكا ٹين ج
چين جي حكا قوم ٻن . هن ۾ شهرين به حصو ورتو. خاندان جي وچ ۾ هلي هئي

كئپٹن چينا يپ آه . حصن ۾ ورهائجي ويئي ۽ هك ٻئي جي ماركٹ كندا رهيا
يپ دشمن جي هر ماڻهو جو سر كپي، ماركيٹ . راجا عبدا جو پاسو کنيو

اڳيان آڻڻ تي پنجاهه ڊالرن جي آڇَ كئي ۽ سڄو اسكائر ۾ سندس گهر 
ڌپ کي منهن ڏيڻ . كوالالمپور شهر ماڻهن ۽ گهوڙن جي لاشن جو ڍير ٿي ويو

لا جيكو جتي لاش مليو ٿي ان کي اتي ساڙيو ويو ٿي يا زمين اندر دفن كيو 
ايتريقدر خون خرابو ٿيو جو گهڻو پو هك انگريز ريزيڈنٹ پنهنجي . ويو ٿي

ٻڌايو ته هن هك گهر ۾ ڦوهاري هيٺان انساني جانين جا سورهن  رپورٽ ۾
بهرحال هن لڑائي ۾ كوالالمپور جو سڄو شهر ڀڑڀانگ ٿي ويو . هڎائان پڃرا ڏٺا

 . هو
 1874 هك ع ـــ ملايا ۾ موجود انگريزن سلينگور رياست تي پنهنجو هٿ رکڻ لا

سلينگور  (Andrew Clarke)انهن ڏينهن جي گورنر سر ائنڈريو كلارڪ . کيڎ کيڎي
نه . جي سلطان عبدالصمد کي سندس رياست ۾ انگريز ريزيڈنٹ رکڻ لا زور ڀريو

مڃڻ تي هن انگريز گورنر هك هٿ ٺكيو ڌاڙي جو واقعو ٺاهي ان ۾ سلطان 
 . جي ماڻهن کي ڦاسائي نيٺ پنهنجو مقصد حاصل كيو

 1875 ع ـــ جيمس گٿري ڊئوڊسن(Guthrie Davidson)  رياست جو پهريون سلينگور
 . برٹش ريزيڈنٹ مقرر كيو ويو

 1880 ع ـــ نئون انگريز ريزيڈنٹ كئپٹن بلوم فيلڈ ڊگلس(Bloomfield Douglas) 
 . رياست جي گادي جو هنڌ كلانگ شهر مان کڻائي كوالالمپور ۾ آندو

 1881 ع ـــ هن سالَ جي شروعات ۾ كوالالمپور شهر جي چڱي حصي کي باهه
الَ جي آخري حصي ۾ وري اهڑيون ٻوڏون آيون جون هتي جا ساڙي ڇڎيو ۽ س

 . غريب پورهيت ترپٹ ٿي ويا
 1882ع ـــ فرئنك سويٹنهام نئون ريزيڈنٹ مقرر ٿيو . ملايا جي تواريخ ۾ هي

هن اچڻ سان گذريل سال لڳل باهه کان ٿيل نقصان . تمام گهڻو مشهور آهي
هنن جي ڏينهن ۾ . يلبچيل گهر نئين سنئين پكا كرا. صحيح كرايو

سرن ۽  518كوالالمپور جا رستا ويكرا ٿيا ۽ پنجن سالن اندر كوالالمپور ۾ 
حكومت طرفان پتالنگ اسٹريٹ چكلن لا مقرر كئي . ٹائيلن وارا گهر ٿي ويا

اهو فيصلو كيو ويو ته اخلاقي طرح جيتوڻيك چكلن جو هجڻ غلط آهي . ويئي
جو تعداد عورتن کان ڏهوڻو وڌيك َ  پر كوالالمپور جهڑي شهر ۾ جتي مردن

آهي، چكلن جو هجڻ تمام ضروري ڳالهه آهي ۽ پو نه فقط چيني مزدور ۽ ٻي 
ع جي شروعاتي ڏينهن کان يورپي ۽ انگريز پڻ پتالنگ 1900عام رعيت پر 

انهن ڏينهن ۾ عام قسم جي چكلن . اسٹريٹ جي جپاني چكلن ۾ نظر اچڻ لڳا
انهن کان علاوه وڏن ماڻهن لا . هونديون هيون۾ چيني، انڈين ۽ ٻيون لوكل 

جپاني چكل هئا، جيكي كجهه وڌيكَ ٺٺ ٺانگڑ، ناز نخري ۽ ادائن سان هلندا 
. اهڑي ئي قسم جو هك جپاني چكلو انهن ڏينهن ۾ ملاكا ۾ به هوندو هو. هئا

اڄكلهه ملاكا ۾  (Shohei Imamura)جنهن بابت انعام يافته ڊائريكٹر امامورا 
بهرحال چكلن . نالي ٺاهي رهيو آهي “The Diary of Iheiji Muraoka”ز فلم انگري

جي عام ٿيڻ جو نتيجو اهو نكتو جو پو ويهه پنجويهه سالن بعد شهر جا عام 
ماڻهو ته هك طرف پر اڌ کان وڌيكَ يورپي به باد فرنگ جهڑن موذي مرضن جو 

ع ۾ 1931بعد سن ۽ پو آخركار پنجاهه سالن جي وڇوٹي . شكار ٿي ويا
 . كوالالمپور شهر جا مڑيئي چكلا غير قانوني كيا ويا

 1883 ع ـــ ملايا مان ايترو ته گهڻو ٹين نكرڻ لڳو جو ٹين کان هي ملك دنيا جو
نه ته ان کان اڳ ڇهه سؤ سالن تائين اها حيثيت فقط . پهريون نمبر مڃڻ ۾ آيو

 . انگلينڈ کي حاصل هئي
 1886پور جي وچ ۾ ريلوي لائين وڇائي ويئي ۽ هك ع ـــ كلانگ ۽ كوالالم

كلوميٹرن جي رفتار سان هلائي  50پراڻي انجڻ ليڈي كلارڪ جي نالي سان 
ورهين جي ملئي سلطان عبدالصمد ان ۾ چڑهي بعد ۾ هي  81. افتتاح كيو ويو

ههڑي بهترين ڍڳي گاڏي ۾ هن کان اڳ مون كڎهن به سفر ”: مشهور جملو چيو
  “.نه كيو
وي لائين کي بعد ۾ هك پاسي سنگاپور تائين ۽ ٻئي پاسي پينانگ تائين هن ريل

) ع1991(كوالالمپور جي محل نما خوبصورت ريلوي اسٹيشن جيكا بعد ۾ . وڌايو ويو
. ۾ ٺاهي ويئي، پراڻي زماني جي عمارت سازي جو هك مجسمو سمجھيو وڃي ٿو

  . و ويو آهي۾ پڻ كي) ع1986(سندس تازي مرمت ۽ وڌائڻ جو كم هن سال 



 
 

98      

www.sindhsalamat.com 

جت جر 
وهي ٿو 

 جال
 الطاف

شيخ   

 1888 ع ـــ الفرڊويننگ نالي هك سلوني پلانٹر كوالالمپور شهر جي ٻاهر واري
۽ پو ستر هيكٹرن . دلدلي علائقي کي هك خوبصورت باغ ۾ بدلڻ جي رٿ ڏني

 Lake Gardensاڄ اهو باغيچو . جي هن باغَ کي ٺاهڻ ۾ هن کي ڏهه سالَ لڳي ويا
 . ن ۽ جالان دمناسرا جي وچ ۾ آهيجي نالي سان سڎجي ٿو ۽ جالان پارليما

 1890 ٹائون ع ـــ  شهر جي سارَ سنڀال لهڻ ۽ شهرين کي صلاح سولي ڏيڻ لا
ٹائون . كائونسل ٺاهي ويئي، جهنهن کي كي ماڻهو سئنيٹري بورڊ به سڎيندا هئا

كائونسل ۾، شهر ۾ رهندڙ هر قوم جي ماڻهو کي رکيو ويو ۽ كجهه قانونَ 
. هك ته كوئي مٿان گاسليٹ هاري ساڙڻ تي بندش وڌي ويئي جن مان. ٺاهيا ويا

عنوان  “كوئي تي ظلم”انهن ڏينهن ۾ اها هك عام ڳالهه هوندي  هئي جنهن کي 
 . هيٺ ڏوهه قرار ڏنو ويو

 1896 ع ـــ ملئي رياستن جي فيڈريشن(Federated Malay States)  ٺاهي ويئي، جنهن ۾
سلينگور گڎجي هكڑو ئي گادي جو پيراق، پهانگ، نگري سمبيلان ۽ چوٿين 

 . جيكو انهن جي وچ ۾ آهي. مقرر كيو “كوالالمپور”هنڌ 
 1897 کي جي واپار کي ڌڪ لڳڻ كري زميندارن جاگيردارن كافي ع ـــ كافي

انهن ئي ڏينهن ۾ آٹوموبائيل . ڇڎي رٻڑ جي پوکَ تي ڌيان ڏيڻ شروع كيو
 1920ائرن جي ضرورت هئي ۽ انڈسٹري زور وٺي رهي هئي جنهن کي رٻڑ جي ٹ

 . ع تائين دنيا ۾ استعمال ٿيندڙ رٻڑ جو اڌ ملايا کان وڃڻ لڳو
 1900 آفيم ع ـــ كوالالمپور ۾ نشي لا(Opium)  جو واهپو تمام گهڻو ٿيندو هو ۽

ع تائين انگريزن جي كمائي جو وڏو ذريعو ڏوڏي تي ٹئكس اوڳاڙڻ مان 1920
جا مالك، ڏوڏي جو امپورٽ، ۽ منجھانئنس نشي امير ۽ نالي وارا کاڻين . هو

سندن چوڻ هو ته کاڻين ۾ كم كندڙ . واريون شيون ٺاهڻ جو واپار كندا هئا
بهرحال ٻي . مزورن کي جي آفيم نه ڏبو ته هو ڇتا ٿي پوندا ۽ هنگاما پيدا كندا

 . جنگ عظيم بعد ان تي بندش وڌي ويئي
 جي شروعات ۾ كوالالمپور ۾ رهند ڙ مختصر يورپي ۽ انگريز نئين صدي

وڏن . كميونٹي لا هك كلب، كركيٹ راند ۽ پرتكلف ويس وڳا شروع ٿيا
ماڻهن جي گڎجڻ ۽ گپ شپ هڻڻ لا انگريزن پهريون كلب سلينگور رياست نالي 

”Selangor Club“ ۾ سنڌ كلب سنڌ صوبي جي نالي . شروع كيو جيئن كراچي
چٹكمرو  (Spotted Dog)نفرت منجھان سلينگور كلب کي كي ماڻهو . سان آهي

هك كهاڻي ته اها . جنهن پٺيان كيتريون ئي ڳالهيون آهن. كتو پڻ سڎيندا هئا

آهي ته پوليس كمشنر جي زال شراب پيئڻ لا هن كلب ۾ جڎهن ويندي هئي ته 
پر ٻيا تواريخ نويس چون ٿا ته . پنهنجا ٻه چٹكمرا كتا ٻاهر بيهاري ويندي هئي

و نالو نفرت ۽ حقارت جو اظهار كرڻ لا لوكل ماڻهن رکيو هو، هن كلب تي اه
جو انگريزن جي هن كلب ۾ فقط چونڈ ايشين کي اچڻ ڏنو ويو ٿي ـــ جيكي 
گهڻو كري سندن چمچاگيري كندا هئا يا ته وطن سان غداري كري انگريزن جا 

راڄن  انگريزن اهو ساڳيو وهنوار پنهنجين ٻين بيٺكي. پڇ لٹكائو ٿي هلندا هئا
 . ۾ پڻ رکيو

سلينگور كلب اڄ به پنهنجي جا تي جالان راجا لائوت ۽ جالان حشام الدين جي 
ڀرسان پارليامان روڊ پڻ وهي ٿو، جيكو تن ڏينهن ۾ كلب روڊ سڎبو . وچ ۾ قائم آهي

 . هو
  كيترن انگريزن کي انهن ڏينهن ۾ اها ڳالهه ڌيان ۾ ويٺل هئي ته هن پاسي

(Tropics) گهم انسان کي جسماني توڙي ذهني طرح پست كري  جي گرمي ۽
ڇڎي ۽ چئن سالن کانپو هو سست، سودائي، ويسارو ۽ خودكشي لا آماده ٿيو 

هنن کي پنهنجي ٿڌي ملك انگلينڈ وڃڻ لا ته ڇهن سالن بعد موكل ملندي . پوي
هئي، ان كري في الحال ٿڌي موسم جو سواد ۽ سڳنڌ ماڻڻ لا هو كنهن 

جيئن ننڍي کنڈ ۾ . تي هليا ويندا هئا (Hill-Station)واري اتاهين ٹكري ڀرپاسي 
انگريزن كيتريون ئي هل اسٹيشنون شملا کان كوهه  مري تائين پنهنجي 

اهڑي طرح هيڎانهن كوالالمپور . سهوليت، سُک ۽ عياشي لا ٺاهيون هيون
موسم ۽ تفريح لا  هل ۽ كئمرون هاـ لئنڈس ٿڌي (Fraser)جي ڀرپاسي ۾ فريزر 

تيار كيون ويون، جيكي اڄ به ساڳين نالن سان مشهور آهن ۽ هاڻ اهي  جايون 
 . شهر جي رهاكن ۽ ڌارين ملكن کان آيل ٹوئررسٹن جي وندر ۽ گهمڻ لا آهن

 1909جنهن مان . ع ـــ شهرين ۽ سلطانن جي هك فيڈريل كائونسل ٺاهي ويئي
 . ي پارليامينٹ پيدا ٿياڳتي هلي ليجسليٹو كائونسل ۽ هاڻوك

 1920هن پاسي مليريا جو آزار . ع ـــ مليريا جي آزار تي كجهه كنٹرول كيو ويو
. ايڎو وڌي ويو هو جو هر سال كيترائي ماڻهو مليريا وگهي مري  رهيا هئا

ع  ۾ جيئن ان کوجنا جي خبر گڎيل هندستان ۾ پيئي ته مليريا مڇرن مان 1900
جي واسطيدار عملدارن يكدم ان معلومات مان ٿئي ٿي ته هتي كوالالمپور 

ٻا بند كرائڻ شروع كيا گٹرن جا کليل . فائدو وٺي شهر ۾ پکڑيل پاڻي جا دُ
منهن بند كيا ۽ كلانگ شهر جي چوڌاري جيكي دلدلي علائقا هئا، انهن جو گڎ 

. ٿيل پاڻي سمنڈ ڏي نيكال كري ڇڎيو يا مٿان مٹي وجھرائي سكائي ڇڎيو
 . ا طرفان ٿيندڙ موت جو تعداد گهٹجي اڌ ٿي ويونتيجي ۾ مليري

 1926 ٿل آئي جو ع ـــ كوالالمپور ۾ گهڻي مينهن كري كلانگ ندي ۾ ايڎي ته اُ
كيترين اهم آفيسن وارا سمپانن . كوالالمپور ۾ گوڏن تائين پاڻي گڎ ٿي ويو

۾ چڑهي درين رستي آفيسن ۾ پهتا ۽ ضروري كاغذ پٹ ۽ ركارڊ ) بتيلن(
ارٹرڊ بئنك ۾ به ٻوڌ جو پاڻي اچي ويو ۽ ڊالرن جا لکين نوٽ آلا ٿي ويا،  چ. بچايو

 . تي فوجي سپاهين جي پهري هيٺ سكايا ويا) ميدان(جيكي پو پاڊانگ 
  سڌو چئنل کوٹيو ويو ۽ پاسي جي وهكري لا كلانگ ندي ان واقعي کان پو

 . اچي ويئياڏيون ويون، جنهن کان پو ٻوڏ ۾ ٺاپر ) بند(کان ڀتيون 
 8  ع تي جپانين هك ئي وقت پرل هاربر، فلپين، هانگ كانگ ۽ ملايا 1941ڊسمبر

ڊسمبر تي كوالالمپور سندن هٿن ۾ چڑهيو ۽ ستر ڏينهن  11. تي كاهون كيون
انگريزن ـــ . اندر سڄو ملئي اپٻيٹ ـــ سنگاپور سميت هنن جي قبضي ۾ اچي ويو

قبضي بعد في الحال راڄڌاني  جن ملايا تي حكومت پئي كئي، جپانين جي
جپانين ملئي سلطانن جي طاقت . کان موكل كري پنهنجو سر بچائڻ ۾ لڳي ويا

۽ مالكپڻو تسليم كيو ۽ کين سندن مذهب ۾ كنهن به قسم جي دخل اندازي نه 
جپانين چاهيو ٿي ته سركاري آفيسن ۾ كم كندڙ . كرڻ جي گئرنٹي ڏني

جاري رکن پر انگريز حاكم بدران هاڻي عملدار پنهنجو كم ساڳي نموني سان 
 . جپاني شهنشاهه کي وڏو سمجھن

جپاني دور ۾، جنگ جي خرچ ۽ پئسي جي کوٽ كري پگهار گهٹ رکيا ويا، 
جنهن كري پبلك  ماركيٹنگ جهڑين شين ۾ سركاري كامورا توڙي جپاني فوجي 

ٻئي طرف شهر  ان کان علاوه هك طرف گهرو پالتو جانور کائي کپايا ويا ته. ڦاسي ويا
نتيجي ۾ چوڌاري مڇرن ۽ مکين جو راڄ  ٿي ويو ۽ . جا ٻوٹا ۽ وڻ كپي ناس كيا ويا

شهر جي عمارتن کي ان دوران كو نقصان نه رسيو ـــ سوا ريلوي . مليريا وڌي ويئي
وركشاپ ۽ ميوزيم واري عمارت جي ـــ جن تي انگريزن، كوالالمپور کي واپس وٺڻ 

  . باري كئي هئيجي كوشش ۾ حملي وقت بم
 1945پر انگريزن جي پهچڻ . ع ـــ جپانين آڻ مڃي ۽ انگريز وري موٹي ماڳ آيا

ـــ جن جپان جي فوج خلاف پارٹي ٺاهي هئي،  Mpajaکان اڳ ملئي كميونسٹ 
اهي جنگلن مان ٻاهر نكري آيا ۽ جپانين کان  هٿيار ڦري سوڀ جو شان پنهنجي 

 . ين هي پبلك ڏكائيندا رهياجيسين انگريز موٹيا تيس. مٿي کڻڻ لڳا

 1946 ع ـــ انگريزن سڄي ملك ۾ رهندڙ چيني انڈين ۽ ملئي ماڻهن کي هك برابر
حق ڏيڻ جي كوشش كئي پر ملئي ماڻهو جيكي هتي جا اصل رهاكو آهن، تن 
کي اها ڳالهه ڏکي لڳي ۽ هنن کي اهو احساس ٿيڻ لڳو ته ڌاريان ماڻهو، هن ملك 

هنن پهريون دفعو ان جي خلاف . ڌاڙا هڻي رهيا آهن۾ پو اچي، سندن حقن تي 
جي  (UMNO)يونائيٹيڈ ملئي نيشنل آرگنائيزيشن . وڏي آواز ۾ اعتراض ورتو

 . جھنڈي هيٺ هو گڎ ٿيا
 1948 ع ـــ عمنو(Umno)  جي همت سان ملايا فيڈريشن ٺاهي ويئي، جنهن پارٹي

خاص شهري حيثيت  ملئي ماڻهن کي. کي حكومت جا اختيار ڏنا “ملئي سلطان”
 . ۽ باقي پو جي آيل غير ملئي ماڻهن کي محدود شهريت جا حق ڏنا

 1948 ع تائين ـــ ملئي كميونسٹ پارٹي سڄي ملك ۾ هنگاما برپا 1960ع کان
هڑتالون، گوڙ گمسان، خونريزيون، ۽ جيسين كميونسٹ جهل ۾ . كندي رهي

نسي جو اعلان كيو ملك ۾ ايمرج. اچن تيسين ڏهه هزار کن شهري مارجي ويا
 . ويو

 1957 تنكو عبدالرحمان ملك جو پهريون . ملي) آزادي(ع ـــ ملايا کي مرديكا
 . پرائيم منسٹر بڻيو

 1963جنهن ۾ ملايا، سنگاپور، سرواڪ . ع ـــ ملائيشيا نالي نئين ملك جنم ورتو
 . گادي جو هنڌ كوالالمپور ئي رهيو. ۽ صباح اچي ويو ٿي

 1965ر کي ملائيشيا کان ڌار كيو و يوع ـــ سنگاپو . 
 1969 ع ـــ اليكشن دوران چيني ۽ ملئي ماڻهن جا جھڳڑا ايڎا ته وڌي ويا، جو هك

تن عبدالرزاق کي نئون پرائيم . دفعو وري ايمرجنسي جو اعلان كرڻو پيو
 . منسٹر بڻايو ويو

 1971 ع ـــ نئين ايكانامك پالسي ٺاهي ويئي، جنهن موجب ڀومي پترنBumiputra 
کي  (Sons of Soil)معنيٰ ڌرتي جا پٹ . ملئي لفظ پر اصل سنسكرت مان ورتل(

ع تائين نوكري، واپار ۽ ٻي ملكيت ۾ وڌيك حق ڏيڻ جو فيصلو كيو 1990
 . ويو

 1974 ع ـــ كوالالمپور شهر کي باقي سلينگور رياست کان ڌار رکي کيس فيڈريل
 . علائقو قرار ڏنو ويو

 رستن تي رکيل نالن مان اڃا تائين كجهه كجهه ساڳيا  انگريزن جي ڏينهن ۾
پر كيترا بدلايا . جالان واٹسن، جالان بركفيلڈ، اسٹريچن وغيره: جهڑوڪ. آهن

خاص كري انهن ڏينهن  جي انگريز حاكمن جا نالا مٹائي  ملئي سلطانن . ويا آهن
روڊ جو نالو،  (Birch)مثال طور برچ . ۽ شاهي خاندانن جي ماڻهن جا نالا رکيا ويا،

ع ۾ قتل كيو ويو 1875جيكو انگريز ريزيڈنٹ نالي هو، جنهن کي پيراق ۾ 
نالي كيو ويو آهي ـــ اهو ماڻهو  (Lela)هو، هاڻ هن جي نالي بدران مهاراجا ليلا 

 . جنهن انگريز ريڈيڈنٹ برچ کي مارڻ جو حكم ڏنو
  كوالالمپور ۾ پراڻي زماني جي عمارتن مانLe Coq dor هي، جيكا پڻ هك آ

انگريزن جي ڏينهن ۾ ٺهيل هك امير چيني جو هي محل . ائمپنگ روڊ تي آهي
سندس بيهك ۽ نقشو ساڳيو ئي . نما گهر اڄكلهه ريسٹورنٹ طور كم اچي ٿي

-Chua)عمارت جو مالك مسٹر چئا ـــ چينگ ـــ باڪ . اهو آهي جيكو ٺهڻ وقت هو
Cheng-Bok) عمارت نه پنهنجي وصيت نامي ۾ لکي ويو ته سن دس ٺهيل هي

 . وكي وڃي ۽ نه وري ان ۾ كا ڦير ڦار آندي وڃي
كوالالمپور ۾ ايندڙ هر ٹوئرسٹ کي هي عمارت نمايان لڳي ٿي ۽ هن عمارت 

قصو كجهه ان ريت  “مسٹر چئا جڎهن نوجوان هو”. سان وابسته پيار جو قصو ٻڌي ٿو
ويو پر جيئن پاڻ غريب  سندس كنهن ڇوكري سان عشق ٿي: بيان كيو وڃي  ٿو ته

غيرت . هو، ان كري سندس محبوبا جي پي کيس سندس ڌي سان شادي كرڻ نه ڏني
پو . ۽ جوش ۾ اچي هن سخت محنت كئي ۽ شهر جو امير ترين رئيس بڻجي ويو

پنهنجي محبوبا جي پي کي ڏيکارڻ لا سندس گهر جي ڀرسان هي عمارت ٺهرائي 
آڏ كري بيهي ۽ چيني عقيدي موجب بخت جي ديوتا کي  جيئن محبوبا جي گهر مٿان

ياد رهي ته چيني گهر يا قبر كوشش كري کلئي ۽ . (محبوبا جي گهر اچڻ کان روكي
مٿاهين ميدان تي ٺهررائيندا آهن، جيئن بخت جا ديوتا سندس گهر ۾ ۽ رحم جي ديوي 

  ). قبر تي ايندي رهي
۽ ٹئكسي ڊرائيور جي  مٿيون قصو جيكو كوالالمپور جي هوٹلن جي بئرن

وات تي هوندو آهي، ان جي حقيقت بابت جڎهن هن عمارت جي انچارج کان پڇيم ته هن 
   “.سڀ هٿ جا گهڑيل قصا آهن. اهڑي كا ڳالهه يا كهاڻي ناهي”: مركندي چيو

انهي ئي روڊ تي يعني جالان ائمپنگ تي اڄكلهه جون كجهه ماڊرن عمارتون پڻ 
. بي ايم ايف پلازا، انگكاسا رايا بلڈنگ وغيره Wisma mpaهوٹل منگ كورٽ، . آهن

(Angkasa – Raya)  عمارت ۾ پاكستان ۽ بنگلاديش جي هوائي كمپنين جون آفيسون پڻ

ٿورو اڳتي پاكستان ايمبسي جي عمارت آهي، جيكا پراڻي آركيٹكٹ کان . آهن
ها عمارت چيو وڃي ٿو ته ا. مشهور آهي ۽ ايندر ويندڙ جي نگاهن جو مركز رهي ٿي

ع ۾ تنهن وقت جي پاكستاني سفير جناب شير علي خان جي ذاتي كوششن ۽ 1958
پاكستان ايمبسي . ذاتي مالي مدد جو نتيجو آهي جو اها هميشه لا خريد كئي ويئي

جي سامهون ديوان تنكو عبدالرحمان جي عمارت آهي، جيكا پڻ پراڻين عمارتن مان 
  . هك آهي

 هندي پهريون ڏينهن ئي هك اهڑي عمارت نظر آئي، كوالالمپور شهر مان لنگ
ڇا ٿي ”جنهن جي ٻاهرين بائونڈري واري ڊگهي ڀت تي آرٽ جو كم نظر آيو 

كوالالمپور ۾ ايندڙ هر نئون ماڻهو هن عمارت بابت سوچي ٿو  “سگهي  ٿو؟
جنهن جي ٻاهرين ڀت ايڎي ڊگهي ۽ اتاهين آهي ۽ اها آرٽ جو خوبصورت 

كاليج، يونيورسٹي، کليل ٿيٹر، ريلوي اسٹيسن يا كا كو آرٹس . كنواس آهي
 . آرٹس كائونسل جهڑي شي؟ نه

  عمارت هتي شهر جي وچ ۾، پودو روڊ تي، آرٽ جي شاهكار ڀتين واري هي
ع ۾ دنيا جي 1986جو نالو  Pudu Prisonكوالالمپور جي هن . جو جيل خانو آهي

هنن سجايل . ڻ اچي چكو آهي۾ پ Guinness Book of Recordركارڊن واري كتاب 
ويكرين ) يعني چوٿو كلوميٹر کن(ڀتين كري، پودو جيل جي اڍائي سؤ ميٹر 
هن کان سال کن اڳ هنن ڀتين تي . ڀتين تي آئل كلر سان چٹ گل نكتل آهن

هئي ۽ ان وقت، ان كري، هي جيل دنيا جي ڊگهي  (Mural)هك يكي تصوير 
سمنڈ جو كنارو، . راپيكل نظارو هواها تصوير هك ٹ. تصوير کان پڻ مشهور هو

ڀ ۾ مينهن سان  كناري وٽ ٻيڑيون ۽ ناريل جا ڊگها وڻ، آسماني رنگ جي اُ
ڀريل چاندي جي كنار وارا گهاٹا ككر، كاٺاڻا گهر ۽ كکائون جهوپڑيون 

چيو وڃي ٿو ته اها تصوير . اها تصوير چئن قيدين گڎجي ٺاهي هئي. وغيره هيون
 .يدي ڀڄي ويا هئاٺاهيندي ٺاهيندي اهي ق

  دنيا جي ركارڊن وارو مٿيون كتاب جيكو هينئر تازو ڇپجي ماركيٹ ۾ آيو
آهي، تنهن جي ٻاهرين كور تي پاكستان جي  عالم چنا جي تصوير پڻ آهي، 

. وڏي لئه عالم چنا جي. جيكو اڄكلهه دنيا ۾ قداور ترين انسان مڃيو وڃي  ٿو
مهون گنيس بك آف ركارڊ جي جنهن شهر جي جنهن وڏي بك شاپ ۾ وڃ ته سا

نئين اشاعت ٹنگي پيئي آهي جنهن جي ٹائيٹل كور تي عالم چنا جي تصوير 
كوالالمپور، ملاكا، اپوح ۽  پينانگ کان سنگاپور، منيلا،  بئنكاڪ . آهي

اسان به . جكارتا جي جنهن به وڏي يا ننڍي دكان ۾ گهڑ ته عالم چنا سامهون
جي ڀر واري ڳوٺ جو آهي، پنهنجي لئه رکندا  جنهن تنهن کي اهو ٻڌائي ته اسان

. وارو مثال ٿيو “گهوٽ جي ما نه سهي گهوٽ جي پڦي ته ٿياسين”يعني . آهيون
پاڻ اهم ٿيڻ ”: جي (Low)لو . آ . بقول سنگاپور جي هك چيني ليکك مسٹر اين 

ٻئي . بدران كنهن اهم انسان جو چاچو مامو يا ڳوٺائي ٿيڻ ۾ وڌيكَ مزو آهي
۽ جيئن هتي جا چيني ڳالهه  “.بهاني سان پنهنجو پاڻ کي پڎائي سگهجي ٿوجي 

) آرٹسٹ، سياستدان، فلم ائكٹر(ڳالهه ۾ چوندا ته فلاڻو مشهور چيني همراهه 
چين جي ان صوبي سنكيانگ، هونان، كينگسي يا فوكين جو آهي، جنهن مان 

وير ڏي اشارو تيئن گهٹ ۾ گهٹ هي سال اسان به عالم چنا جي تص. اسين آهيون
كري فخر سان چئي سگهون ٿا ته هي دنيا جو ڊگهو ماڻهو پاكستان جي ان 

هون با دي وي قدرت اسان کي . صوبي مان آهي جنهن سان اسان جو تعلق آهي
تيل سان اڃا کڻي چڱي طرح نه نوازيو آهي پر اهو به چڱو جو عالم چنا، عمران، 

ار علي ڀٹي جهڑن ماڻهن كري اسان جي جهانگير خان، مولانا مودودي ۽ ذوالفق
ذاتي نظريو كنهن جو كنهن لا . ملك جي سڃاڻپ سڄي دنيا ۾ ٿي رهي آهي

اهڑي طرح ٻئي نمبر تي مائي نور جهان، جهازن واري . کڻي كهـڑو به هجي
سيٺ سپيرا جي مڱيندي سلما آغا، ڊاكٹر عبدالسلام جهڑا آهن ــ جن کي سڄي 

سنگاپور، ملائيشيا، ٿائلينڈ، برما ۽ : ختلف علائقادنيا کڻي نه پر دنيا جا م
 . بنگلاديش، يا عرب رياستون ۽ عربستان، يا يورپ جا ملك سڃاڻن ٿا

  واري ڏينهن تي كوالالمپور ۾ وڏي پريڈ ٿيندي ) آزادي(ملائيشيا جي مرديكا
آهي، جنهن ۾ فوج، پوليس، اسكول، كاليج کان وٺي فئكٹرين، كارخانن، 

مٿئين كتابَ ۾ . درگاهن ۾ كم كندڙ ماڻهو حصو وٺندا آهنهوائي اڏن ۽ بن
گذريل سال جي ان پريڈ جو پڻ ركارڊ آهي، جنهن ۾ فقط بئنڈ اڍائي هزار ماڻهن 

 . وڄائي
  مسٹر، مسز، جناب، محترم، محترمه، الرئيس، اخي، سان ــــ اهي مختلف لقبن مان

ان گڎ استعمال كجهه آهن، جيكي مختلف  ملكن ۾ عورتن يا مردن جي نالن س
لکيو وڃي  Encikاهڑي طرح ملائيشيا ۾ مرد جي نالي اڳيان انچك . كيا وڃن ٿا

 ). Mrجيئن انگريزي ۾ مسٹر بدران رڳو . (Enيا رڳو .  ٿو
  ملائيشيا پهچڻ تي پنهنجي نالي اڳيانEN  ڏسي تعجب لڳم ته هنن کي كيئن

 ENكيترن ئي ملكن ۾  خبر پيئي ته آئون انجنيئر آهيان، جنهن جو شارٽ فارم

ملئي لفظ انچك جي  ENپر پو جلد ئي ڄاڻ پئجي ويئي ته اها . لکيو وڃي ٿو
شادي شده عورت لا هتي . آهي، جنهن جي معنيٰ جناب يا مسٹر سمجھڻ کپي

(Puan)  لا پئان ۽ كنواري ڇوكري(Cik) ملئي زبان . چك لفظ استعمال ٿئي ٿو
  .چ لا استعمال ٿئي ٿي “C”۾ 

  هك دفعي هتي جي ملئي اخبار ۾ بينظير ڀٹي جي آيل تصوير ڏي هك دوست
 “بينظير بنت ا يا رحم ڀٹو”: فوٹي هيٺان ملئي زبان ۾ لکيل هو. ڌيان ڇكايو

بينظير .  مون پنهنجي دوست کي چيو ته هن  ملئي اخبار وارن غلط لکيو آهي
 . ڌي آهيا يا رحم ڀٹو جي نه پر شهيد ذوالفقار علي ڀٹو جي 

   “پر هو جيئرو كٿي آهي؟”
  . مون پڇيو مانس “ڇا مطلب؟”
  . توهان گذاري ويل ماڻهو جي نالي اڳيان ڇا لکندا آهيو؟ هن پڇيو”
پر اسان وٽ مرحوم . ها”. مون وراڻيومانس “.مرحوم، جيكو توهان پڻ لکو ٿا”

ٻڌايو هن “.بدران ا يا رحم گهڻو استعمال ٿئي ٿو، خاص كري شهيد لا .  
بهرحال مونکي ان لفظ جي ان وقت خبر پيئي نه ته پهرين ان کي نالو سمجھندو 

الهه : جيئن ته: هوس، جيئن اسان وٽ سنڌ ۽ پنجاب ۾ ان سان ملندڙ  جلندڙ نالا عام آهن
 . ورايو، الهه وڌايو، الهه بچايو، الهه ڏنو وغيره وغيره 

 م شهر وٽ تازو هن سال هك وڏي كوالالمپور  شهر کان ٿورو ٻاهر تي، شاهه عال
هي مسجد هن . مسجد ــــ مسجد سلطان صلاح الدين نالي ٺهي راس ٿي آهي

پاسي سڀ کان وڏي گنبذ واري مسجد آهي، جيكو  ٻيانوي ميٹر اتاهون آهي ۽ 
سندس ڊاياميٹر ايكونجاهه ميٹر آهي ــــ يعني لنڈن ۾ جيكو سينٹ پال 

منهنجي خيال ۾ دنيا جي كنهن به . ٿيوكئٿيڈرل آهي ان کان به وڏو گنبذ 
مسجد، مندر، درگاهه، مقبري، گرجا گهر، ٹكاڻي جو ايڎو وڏو ۽ مهانگو گنبذ نه 

 . هوندو
  جپانين جي قبضي دوران جپاني، ملائيشيا جي ريلوي جا پٹا، كيترن هنڌن تان

ريلوي لائين ٺاهڻ جو كم  “سيام ـــ برما”پٹرائي برما کڻائي ويا، جتي بدنام 
كتاب آهي ۽ ساڳي  The Bridge on the River Kawaiجنهن بابت . شروع كيائون

كم  Alec-Guinnessنالي تي  مشهور فلم پڻ ٺاهي ويئي، جنهن ۾ اليك گينس 
 . كيو آهي

  توكئي”ملائيشيا ۾“ (Tokawy)  چيتيز”۽“ (Chetties) توكئي . لفظ ٻڌڻ ۾ ايندا
باقي . اهو نالو اصل چينين لا آهيپر . چيني وڏي واپاري يا سيٺ کي سڎجي ٿو

Chetties  ڏکڻ هندستان کان آيل انڈين جي هك ذات آهي، جيكي وياج تي پئسا
ملائيشيا ۽ (انگريزن جي حكومت جيئن ئي هن پاسي . ڏيڻ جو كم كن ٿا

ڏي وڌي ته هو هنن سان گڎ هيڎانهن آيا ۽ هن ڌنڌي تي تڎهن کان وٺي ) سنگاپور
كيترن سالن تائين ماڻهن کي ڇٹيهه . هلندي اچي سندن ئي قبضو ۽ هك هٹي

ع 1930۽ هو ان ڌنڌي کي ايڎو وڌائيندا ويا جو . سيكڑو وياج تي اوڌر ڏيندا رهيا
تائين مشهور ٿي ويو ته انهن چيتين ڏهه كروڙ ڊالر وياج تي هلايا آهن جيكا 

ڳري وياج كري ماڻهن جون زمينون ۽  ٻيون . انهن ڏينهن ۾ وڏي دولت هئي
حكومت جڎهن ڏٺو ته هتي جا اصلوكا رهاكو . يتون گروي ٿينديون ويونملك

ملئي ۽ ٻيا وڃن ڏينهون ڏينهن غريب ٿيندا ۽ زمينون کسائيندا ته هنن کي ان 
پو سركاري طرح قاعدا قانون ٺاهي ان ڌنڌي کي . ڏس ۾ كجهه كرڻو پيو

قرض ڏيڻ ۽  كوالالمپور توڙي سنگاپور  ۾ اڄ به هي چيني وياج تي. گهٹايو ويو
 . كميشن تي غير ملكي ناڻو مٹي ڏيڻ ۾ مشغول نظر ايندا

  سمرسٹ ماهم جي پڑهندڙن سندس مشهور افسانوThe Letter  ضرور پڑهيو
هي كهاڻي ان مشهور اسكئنڈل بابت لکيل آهي جيكو هتي . هوندو

كوالالمپور جي هك بهترين اسكول وكٹوريا  “ع ۾1911. كوالالمپور ۾ ٿيو
 Ethel)جي ائكٹنگ هيڈ ماسٹر جي گوري زال مسز ايٿل پرائوڊلاڪ  انسٹيٹوشن
Proud Lock) هن جو . هك يورپي همراهه کي گولي هڻي ماري رکيو پو جنهن لا

 . چوڻ هو ته هو ساڻس زوري زنا كرڻ لا سندس گهر ۾ گهڑي آيو هو
 ز پرائوڊ قانوني تحقيقات موجب اهو ماڻهو ــــ جيكو كنسلٹنٹ انجنيئر هو، مس

حقيقت جي ته پو آخر تائين خبر پئجي نه سگهي پر . لاڪ جو ٺهيل يار نكتو
ان بعد . كورٽ مسز پرائوڊ لاڪ کي ڏوهاري ٺهرائي ڦاسي جي سزا ٻڌائي

كوالالمپور ۾ رهندڙ يورپي ماڻهن ــــ جن کي اها ڳالهه نه وڻي، چڱو ٻائيتال 
رياست جي سلطان رحم جي  بهرحال سلينگور. مچايو ته مائي بيگناهه آهي

درخواست منظور كري ڦاهي جي سزا رد كري عمر قيد جي سزا قائم كئي، 
 . جنهن لا مسز پرائوڊ لاڪ کي في الحال انگلينڈ روانو كيو ويو

سمرسٹ ماهم جي كهاڻي ۾ كورٽ طرفان زال کي ٻي ڏوهي ثابت كيو وڃي 
سمرسٹ . کي ضايع كيو وڃي ٿوٿو ۽ اهو خط جيكو هن کي ڏوهاري قرار ڏئي ها ان 

 (Bette Davis)جي هن افساني تي هالي ووڊ وارن فلم  به ٺاهي هئي، جنهن ۾ بيٹي ڊئوس 
  . كم كيو آهي

  گذريل اڌ صدي کان وٺي، رکي رکي هتي جي زالن کي هك تيل هاڻو ماڻهو
(Orang Minyak) ملئي زبان ۾ . (نظر اچي ٿوOrang  ٰماڻهو ۽ : معنيMinyak  ٰمعني :

هي تيل . ۽ پو ان بابت كجهه ڏينهن لا اخبارن ۾ سُرخيون هونديون آهن) تيل
نه فقط . تي نظر اچي ٿو (Imbi)هاڻ ماڻهو كوالالمپور ۾ گهڻو كري جالان امبي 

كوالالمپور ۾ پر سڄي ملائيشيا ۽ سنگاپور جي عورتن جي بيڈ رومن تي هو 
سڄو جسم تيلَ سان ڀريل  هن جو. همراهه کي فقط چڍي هوندي آهي. ڇانيل آهي
هو سوڙهو ٿي كنهن چير يا سوراخ ۾ به هليو وڃي ٿو ته پنهنجي . هوندو آهي

كن جو اهو خيال آهي ته هن جي . شكل بدلائي ڏيڎر كوئو، ڇڇوندر به ٿيو وڃي
هن . مٿان ٿائلنڈ جي جادو جو اثر آهي، جنهن كري هو مردن کي نظر نٿو اچي

هو ڇوكرين سان هٿ چراند كري ٿو، . ٿيونکي فقط عورتون ئي ڏسي سگهن 
اسان کي به هتي . چوريون كري ٿو ۽ سڄي علائقي ۾ ڏهكا مچائيندو رهي ٿو

شايد . پيا اخبارن ۾ پڑهون، پر همراهه اڃا نٿو جھلجي. ٹي چار سال ٿي ويا آهن
 . تيل هاڻو هجڻ كري جھلڻ وارن جي هٿن مان تركيو وڃي

 ۾ كڎهن كڎهن ڊرگ روڊ مٿيون قصو كجهه كجهه ائين آهي جيئن كراچي ،
 . تي آڌي رات کان پو هك ڇوكري فقط مردن کي نظر ايندي آهي

  ملائيشيا ۾ گوري همراهه کي گهڻو كري مت ــــ صالح(Mat-Salleh)  سڎيو وڃي
اهو نالو . مان نكتل آهي) پاڳل جهازي( Mad Sailorٿو، جيكو انگريزي لفظ 

و ويو هو، جيكي بندرگاهه ۾ پهچي هٿن مان پهرين انگريز جهازين تي رکي
مغرب جي ماڻهن کي جن نالن سان سڎيو وڃي ٿو، انهن مان . نكري ويندا هئا

ورانگ معنيٰ ماڻهو ۽ پوتيح معنيٰ . (آهي Orang-Putihسڀ کان گهڻو مشهور 
 .) سفيد، اڇو ـــ يعني ڀورو ماڻهو

  آفريكا يا آمريكا جي شيدين کي هتيGagak سڎيو وڃي ٿو ــــ  معنيٰ كانگ
ملائيشيا ۾ ٻيو نالو جيكو ٻڌڻ . جيئن پاڻ وٽ ڏاڏو حبشي يا بلال سڎيو وڃي ٿو

اهو چيني لفظ آهي جنهن جي معنيٰ آهي ڌاريون  Kawai-Lo۾ ايندو، اهو آهي 
چين، تائيوان، (اهو انهن چينين تي رکيو ويو آهي، جيكي ڌارين ملكن . شيطان

پر اهو نالو هميشه خراب رنگ ۾ . آهنجا چيني هتي رهيل ) هانگ كانگ
جيئن ننڍي کنڈ ۾ كانگ هميشه گدلي ماڻهو لا . استعمال نٿو كيو وڃي

يا جيئن چٻ، چٻرو يا . ڏاهي کي پڻ ان نالي سان سڎيو وڃي ٿو. استعمال نٿو ٿئي
لو كا پٺا” لفظ ننڍي کنڈ ۾ خراب مفهوم ۾ استعمال ٿين ٿا پر يورپ ۾ چٻرو  “اُ

 . و کي چئي سگهجي ٿوعقلمند ماڻه
  اهي ننڍڙا دكان آهن جتي اوچي يا ولايتي شراب بدران  “ٹاڊي ــــ بار”ملائيشيا ۾

ٿئي ــــ پنجاهه  “تاڙي”ــــ جيئن کجي جي وڻ جي  (Sap)ناريل جي وڻ جي رس 
پڻ  “ملائيشين شئمپين”ان سستي شراب کي . سٺ سينٹ ۾ گلاس وكامي ٿو

اهي بار ملائيشيا جي مختلف . پڻ “هو جي ڊرنكغريب ماڻ”سڎيو وڃي ٿو ته 
شهرن ۾ انگريزن جي ڏينهن ۾ کوليا ويا هئا، جيئن گهاٹن ٻيلن ۽  جھنگلن ۾ 

سڄي . كم كندڙ غريب تامل هارين کي پيئڻ لا سستو شراب ملي سگهي
 . ملائيشيا ۾ ههڑا ٻه سؤ کن بار آهن، جن مان اٺ كوالالمپور ۾ آهن

 گل ڏيڻ وارو هوندو آهي، ته ميوي واري شاخ کي چيهك  ناريل جو وڻ جيئن ئي
س جي . ڏيئي ان مان ٹمندڙ رس ٹڀي ۾ گڎ كئي ويندي آهي جيئن ته هي رس اُ

ٿيو وڃي، ان كري مٺي سواد لا جيترو جلد  (Fermented)ٹڑكي تي يكدم کٹي 
 . پي ڇڎجي) ڏهين يارهين کان اڳ(ٿي سگهي 

  اهڑو ملك آهي، جنهن جا سڀ کان گهڻا شاگرد منهنجي خيال ۾ ملائيشيا دنيا جو
. کين پئسو به آهي ته تعليم لا تانگهه به. ٻاهرين ملكن ۾ تعليم وٺن ٿا

جيتوڻيك حكومت هاڻ هر قسم جا كاليج يونيورسٹيون ملائيشيا ۾ ٺاهيندي 
وتي ۽ ساڳي وقت ٻاهر تعليم وٺڻ کان دلشكستو به كري پئي ته به كافي 

جن . وزيلينڈ، انگلينڈ ۽ آمريكا پڑهڻ لا ويندا رهن ٿاڇوكرا آسٹريليا، ني
ان کان . كاليجن ۽ يونيورسٹين جا اشتهار هتي  جي اخبارن ۾ اكثر نظر اچن ٿا

انڈيا . علاوه هانگ كانگ، سنگاپور ۽ انڈيا جي كاليجن جا پڻ اشتهار هوندا آهن
ن في جي هك ميڈيكل كاليج جو تمام گهڻو اچي ٿو جنهن جي سالياني ٹيوش

 . آمريكا ۽  آسٹريليا پاسي ته اڃا به ڳرا خرچ آهن. لک رپيا کن آهي
اڻ ڄاڻائي ۾ كيترائي ملائيشيا جا شاگرد انگلينڈ ۽ آمريكا جي اهڑن ٺڑكو 
قسم جي كاليجن ۾ به هليا وڃن ٿا جيكي اتي جي يا هتي جي تعليم کاتي طرفان 

. ريون وٺي هو ڊاكٹر انجنيئر ٿينپاڻ ۽ مائٹ خوش ته اجهي ٿا ڊگ. تسليم شده نه  آهن
پر پو چئن پنجن سالن بعد پئسو ۽ وقت برباد كري جڎهن هو پنهنجي وطن ملائشيا 
پهچندا آهن ته خبر پوندي اٿن ته ان كاليج جي بيكار تعليم كري ان جي ڊگري کي 

نوكري ته نوكري جي ماڳ ماڳهين مغربي ماحول ۾ رهي . كو پڇي ئي كونه ٿو

پاسي جا مشرقي تهذيب ۽ كلچر ۾ پيدا ٿيل نوجوان ڇوكرا ۽ ڇوكريون  كيترا هن
ان ڏس ۾ ڏينهون ڏينهن حكومت خبردار كندي رهي ٿي ۽ . هٿن مان نكري ويندا آهن

انهن ملكن جي تعليمي ماهرن سان ملي شاگردن جي رهنمائي كرڻ جي پوري پوري 
ڑي كاليج يا كوشش كري ٿي، جيئن شاگردن کي خبر پوي ته كهڑي ملك جي كه

. يونيورسٹي ۾ هو پڑهن، جن جي ڊگري هتي ملائيشيا ۾ قابل قبول سمجھي وڃي ٿي
ان ساهمي ۾ جيكڎهن اسان پنهنجي ملك پاكستان جي تعليمي معيار کي 
پرکينداسين ته خبر پوندي ته اڄكلهه اسان جو ملك انڈيا کان به پٺتي پيل آهي ۽ فقط 

  . ن ڏنو وڃي ٿوآغا خان ميڈيكل كاليج کي هتي ما
 ائين . يا تمام ذرڙو پڇ جو اٿن. جپان وانگر هتي ملائيشيا ۾ به ٻليون پڇ بنا آهن

كن جو اهو خيال آهي ته ماڻهن ٻلين جا پڇ . لڳندو ڄڻ كنهن كپي ڇڎيو هجين
ڇو جو . وڍي ڇڎيا آهن، جيئن چيني عقيدي موجب هو بهشت کان ٻاهر ئي رهن

ــ جنهن ۾ كتو، شينهن، كوئو، ڀولڑو، ڍڳو ٻلي چيني كئلينڈر جو حصو ناهي ــ
كن جو اهو چوڻ آهي ته پڇ كپڻ سان ٻلي مالك . ۽ سوئر وغيره اچي وڃن ٿا

هون حقيقت اها آهي ته هنن ٻلين جي جنس ئي اهڑي آهي جنهن . وٹان ڀڄي نٿي
 . جو پڇ ائين آهي

چينين  هتي ٻليون ملئي ۽ چيني ــــ ٻنهي جي گهرن ۾ نظر اينديون پر كتا فقط
اسلام ۾ كتو هك پليت جانور سمجھيو وڃي ٿو، جنهن جي . جي گهرن ۾ ڏسڻ ۾ ايندا

ان كري هن جانور کي ــــ سوا چند ضرور حالتن جي ــــ . زبان نقصانكار چئي وڃي ٿي
ملئي جيئن ته مسلمان  آهن، ان كري انهن جو سڄو سڄو ڳوٺ . پالڻ جي منع ٿيل آهي

. ساڳيو عالم عرب ملكن جو آهي. بي ڊپا ٿي پيا وڃو. ايندو پاليل يا رول كتي بنا نظر
سعودي عرب، يمن، عدن کان وٺي اتر آفريكا جي ٻي  كنڈ لبيا موراكو تائين هليا 

وچ ۾ خبر ناهي ڇو اسان ئي پاكستان، هندستان، . هروڀرو رول كتو نظر نه ايندو. وڃو
نظر اچن ٿا ــــ سي به پاليل، بنگلاديش جا مسلمان آهيون جن جي گهٹي گهٹي ۾ كتا 

صاف سٿرا ۽ سيکاريل نه پر رول، بيمار ۽ ڇتا ــــ پنهنجي گهٹي مان ئي لنگهندي 
كٿي  اجايو پيار ۽ پنهنجائپ . گھٻراهٹ ٿيندي ته كٿي سندن پڇ تي پير نه اچي وڃي

 جو اظهار كرڻ لا هو نالي مان ٻوڙيل پڇ نه لوڏي، متان كنهن معصوم ٻار کي چك 
مزي جي ڳالهه اها ته . هڻي لولو لنگڑو نه كري يا وڏي کي هائڈرو فوبيا نه ڏيئي ڇڎي

ميونسپالٹي يا واسطيدار کاتي جا ماڻهو جڎهن اهڑن رول ۽ بيمار كتن کي مارڻ 
نكرندا آهن ته پاڙي جون پوڙهيون ٻك کڻي کين پٹي واپس كنديون آهن ته گگدامن 

و عالم نه فقط سنڌ، پنجاب، هريانا ۽ هماچل اهو اه. تي كهل كريو ۽ کين نه ماريو

صوبن جو آهي پر بنگال، بهار، يوپي، مهاراشٹر ــــ ويندي كيرالا ۽ تامل نادو تائين جو 
كاش انهن رول كتن ) بلوچستان ۽ صوبو سرحد البت ان ڳالهه ۾ پاڪ صاف آهي. (آهي

دو مرندي جو پچاء كندڙ انهن هزارين انساني جانين کي كتي جي چك وگهي تڑڦن
  . ڏسن، جيكي هر سال پاكستان، هندستان  ۽ بنگلاديش ۾ موت جو شكار ٿين ٿا

  ملائيشيا دنيا ۾ هك واحد ملك آهي، جنهن جو بادشاهه هر پنجن سالن بعد
. آهي_ ملائيشيا جي تيرهن رياستن مان جن ۾ سلطاني راڄ. بدلجندو رهي ٿو

و پاڻ ۾ ويهي واري وٹي تي ع کان پو انهن نون رياستن جا سلطان پنهنج1957
. هك کي چونڈيندا آهن، جيكو سڄي ملك جو پنجن سالن لا بادشاهه ٿيندو آهي

هون کيس خطاب . سڎبو آهي Yang Di – Pertuan Agongان کي ملئي زبان ۾ 
 :كرڻ لا سڄو لقب هن ريت آهي

Duli yang maha mulia, siri paduka 
Badginda yang Di – Pertuan agong.  

اسين ”: ان سڄي جي معنيٰ ـــ بلكه مفهوم كجهه هنريت چئي سگهجي ٿو
جي پيرن جي تري هيٺان ڌوڙ کان به هيٺاهان آهيون، جيكو ) بادشاهه سلامت(جيكي هن 

   “.طاقت، شان، دٻدٻي ۾ نهايت اتاهون آهي ۽ هن ملك جو مٿانهون حاكم آهي
زي ۾ سٺو ترجمو كيو ٹائيم مخزن وارن هك دفعي ان ملئي خطاب جو انگري

  : هو
”We who are below the dust under the sole of the foot of the most exalted, 

radian majesty, he who is made highest in the land”.   

  
هيڎن لقبن القابن واري، هيڎي ملك جي هيڎي طاقتور هستي ـــ پر فقط پنجن سالن لا !

نهن آرام، سكون ۽ بنا كنهن ردوبدل جي ملائيشيا ۾ هك پنج سال پورا ٿيڻ تي ج
نه ته چوندا آهن ته هك دفعو جنهن . ،  قابلِ تعريف ڳالهه آهي.لهي ٻيو بادشاهه ٿيو وڃي

ماڻهو کي طاقت جو چشكو لڳي وڃي ته پو اهو تخت تاج جي جان هرگز ڇڎي نٿو 
تر آفريكا جي ملكن سان فقط ڏکڻ آمريكا ۽ ا) يا بدقسمتي(يا ته اها چوڻي . سگهي

 . اسان جو ملك ۾ كجهه اهڑي ئي خاني ۾ اچي ٿو. آهي
  جهڑا . ملائيشيا ۾ ٿئي ٿو “پام آئل”دنيا ۾ سڀ کان گهڻو پام آئل جا وڻ کجي

ٿين ٿا ۽ سندن ميوو به جارکن جهڑو ٿئي ٿو پر جارکن جي ڇڳي کان هن جو 
اهو تيل . كڍيو وڃي ٿوان کي نپوڙي منجھانئس تيل . ڇڳو ڳرو ۽ وڏو ٿئي ٿو

ٻين ملكن کان علاوه اسان جو ملك پڻ اهو تيل . رڌ پچا لا گهڻو كم اچي ٿو
ملائيشيا ۽ انڈونيشيا کان وٺي، نج حالت ۾ يا ان ۾ ٻيا تيل ملائي رڌ پچا جي 

 . كم لا مهيا كري ٿو
جيئن كپهه . سڎيو وڃي ٿو (Golden Crop)هي تيل ملائيشيا جو سونو فصل 

هي تيل نه فقط رڌ پچا لا كم اچي . سڎجي ٿو (Silver Crop)كستان جو روپو فصل پا
ٿو پر صابڻ، ميك اپ، چوپائي مال جي ڏاري، مٺي کير، آئيس كريم ۽ چاكليٹن ٺاهڻ 

هاڻ هتي وڌيك تجربا هلي رهيا اهن ته ان تيل کي كنهن نموني سان . ۾ كتب اچي ٿو
 . كار هلائڻ لا كم اچيڊيزل آئل ۾ تبديل كجي، جيئن موٹر 

 آهن چيني ۽ انڈين ۾ ته تمام . هتي جي ماڻهن ۾ كيترائي وهم وسوسا، سودا
گهڻا آهن پر مسلمانن ۾ پڻ، جيتوڻيك اسلام ۾ انهن ڳالهين  جي كا حيثيت يا 

اها ٻي ڳالهه آهي ته هاڻ . اهميت نه آهي پر رسم ۽ روايت طور هلندا اچن
۽ تعليم جي واڌاري كري اهي سڀ ڳالهيون ٹيكنالاجي ۽ سائنس جي ترقي 

 . گهٹجي رهيون آهن ته به كي كي ٹوڻا سوڻا اڃ تائين مشهور آهن
وٽ  (Bomoh)دوا درمل ۽ هر قسم جي جسماني توڙي نفسياتي بيماري لا بومو 

بومو مسلمان ملئي ٿئي ۽ کيس درويش، فقير، جادوگر، . وڃڻ جو رواج پڻ عام آهي
هر قسم جي علاج لا هن وٽ نه فقط ملئي اچن ٿا . ه چئي سگهو ٿاڊاكٹر ــــ سڀ كجه

پر چيني ۽ انڈين پڻ ــــ پنهنجي عشق جي آزار کان وٺي  نوكري ۽ واپار جي واڌاري 
كجهه مهينا اڳ كوالالمپور جي جيل اندر چئن قيدين جيل جي . جهڑن مسئلن لا

يان ڏينهن ــــ هفتو کن معاملو ڊاكٹر ۽ كمپائونڈر کي کڻي يرغمالي بڻايو ۽ ڏينهن پٺ
جيسين پوليس قيدين کي ڌتاري سندن چنبي مان ڊاكٹر ۽ كمپائونڈر کي . هلندو رهيو

. آزاد كرائي، تيسين ملك جي كنڈ كڑڇ کان كيترائي بوماح، بنا سڎ جي اچي پهتا
ــــ زردن چانورن جي ڇٹ پيو كري ته كو گلاب جو  (Kuning Beras)كو جيل جي ٻاهران 

بهرحلا جڎهن كمانڈو پوليس حملو كري . ي کڻي جيل جي ڀتين تي پيو هڻيپاڻ
يرغمالين کي آزاد كيو ته هركو بومو اها كاميابي پنهنجي كرامت سان وابسته پيو 

  . كري
 ٹي شيون كنهن کي . ملئي ماڻهن ۾ ٹن جو انگ به خراب سمجھيو وڃي ٿو

ٻيو ته ٺهيو . ڏيڏبيون ته چوندو هك وجھي چار كري ڏي يا هك كڍ ٻه كري 
هك ڄڻو ماٺ . پر فوٹو لا ٹن ڄڻن جو بيهڻ به سٺي ڳالهه نه سمجي ويندي آهي

 . يا چوٿين کي سڎي وٺندو. كري پري ٿي ويندو

  سميت اتي اچڻ نه ڏيندا ٹين جي کاڻين ۾ كم كندڙ چيني كنهن کي به جتي
ويو آهي نه ته هاڻ ته اهو كم گهٹجي . آهن، جو متان سندن ديوتا ناراض ٿي وڃي

اڳ ۾ مجال آهي جو كو يورپي به ڌوپ ڇٹي ۽ بوٽ سان ٹين جي کاڻ واري 
  . علائقي ۾ پهچي

  ئ  
  

پينانگ ٻيٹ تي ڏسڻ ۽ گهمڻ ڦرڻ لا سمنڈ  جا كنارا آهن، پراڻا مندر مسجدون 
ي تي چڑهندڙ ريل آهي، مڇي گهر ۽ خريدار (Penang Hill)آهن، قلعا ۽ پارڪ آهن، جبل 

كي شيون مغرب کان آيل ٹوئرسٹن کي وڻن ٿيون ته كي اسان . لا ننڍا وڏا دكان آهن
  . جهڑن ايشيائي ملكن کان ايندڙ همراهن کي

-George)وچ شهر وارو علائقو جارج ٹائون . پينانگ چڱو خاصو وڏو ٻيٹ آهي
Town) فيري اسٹيسن تي لهڻ بعد كارن والس قلعو . سڎجي ٿو(Fort-Cornwallis)  ويجھو

آهي، جتي اڄ کان ڏيڍ سؤ سال اڳ هن ٻيٹ کي وسائيندڙ انگريز كئپٹن فرانسز لائيٹ 
(Francis-light) قلعي وٽ رکيل پراڻي توب اڳيان چيني عورتون گل رکندي ۽ . پهتو هو

هنن جو اهو عقيدو آهي ته ائين كرڻ سان سنڍ عورت . اگربتيون ٻاريندي نظر اينديون
  . کي به ٻار ٿيو وڃي

ميل اڌ پنڌ كرڻ جي موڊ ۾ آهيو ته قلعو گهمڻ بعد کڑين تي زور ڏيئي فورٽ 
ڏيئي ) جيكا اڃا تائين كئپٹن فرانسز لائيٹ جي نالي آهي(روڊ ۽ لائيٹ اسٹريٹ 

اسٹريٹ تي هليا اچو، جنهن تي پينانگ جون پراڻيون ۽ تواريخي  (Farquhar)فرقهار 
ل، اميگريشن آفيس، ديوان سري رستي تي جارج ٹائون سٹي كائونس. جڳهيون آهن

پينانگ جي عمارت، سپريم كورٽ، مئرينرس كلب، پينانگ جي پراڻي لئبرري ۽ 
  . اسكول نظر اچي ٿو (St-Xavier)سينٹ زئيويئر 

ِٹ اسٹريٹ آهي، جنهن تي پينانگ جو  (Pitt)ڀر ۾  سال پراڻو چيني مندر  160پ
Kuan-yin-teng هي مندر . نالي آهي”ٹك جي . جي شان ۾ جوڙايل آهي “رحم جي ديوي

كم جا كاٺ جا ٿنڀا، جيتوڻيك وقت ۽ اگربتين جي دونهين كري كارا ٿي ويا آهن پر 
  . ڏسڻ وٹان آهن (Dragons)تڎهن به اهي ۽ ڇت تي ٺهيل باهه اوڳاڇيندر اجگر 

ِٹ اسٹريٹ تي اڳيان هلندا وڃو ٹرئفك لائيٹ کان پو . هن مندر مان نكري، پ
هي مسجد پينانگ ۾ تمام پراڻي ۽ اهم سمجھي وڃي . گ اچي ٿيمسجد كئپٹن كلن

. ۾ ٺهرائي هئي 1800ڏکڻ هندستان کان هك مدراسي امير مسلمان قادر محي الدين . ٿي
ِٹ اسٹريٹ پوسٹ آفيس آهي  Queen Streetان جي ڀر واري گهٹي . مسجد جي سامهون پ

جنهن ۾ كيتريون ئي شيون . يديوي نالي مندر آه (Mariamman)وٽ هندن جو ماريامان 
  . هيرن جواهرن ۽ سون چاندي سان مڑهيل آهن

وكٹوريا اسٹريٹ، ملئي اسٹريٹ ۽ كارناروان اسٹريٹ بعد مئكسويل روڊ جو 
جتان سائي، بلو ۽ زردي رنگ جون بسون پينانگ ٻيٹ جي مختلف .  بس اسٹاپ اچي ٿو

  . هنڌن تي وٺي هلن ٿيون
اچڻ سان توهان  هيٺين شين جي گهڻي هاڪ  پينانگ ۾ پهچڻ کان اڳ ئي يا

  .ٻڌندائو
  (Snake-Temple)نانگن وارو چيني مندر  .1
ڀو چڑهندڙ ريل ــــ جيكا  .2  Furnicularپينانگ هلِ ۽ ان جي چوٹي تي پهچڻ لا اُ

 . پڻ سڎجي ٿي
 . بوٹنيكل باغ .3
 .ٻڌن جو مندر .4
 (Sea-Beaches)سامونڈي تانگها كنارا  .5

ڏور اوڀر جو كو . آهي Snake-Templeواري رستي تي  شهر  کان پري، ايئرپورٽ
ملك ۽ ان جا منظر اڃا نه ڏٺا هجنوَ ته پو ڀلي ٹئكسي يا بس جو ڀاڙو ڀري ۽ پنهنجو 
وقت ضايع كري هي مندر ڏسي اچو نه ته هانگ كانگ، ٿائلينڈ، تائيوان يا سنگاپور جا 

رهيو سوال نانگن . آهيمندر ڏسڻ بعد هي مندر انهن فلمن جو فقط هك مختصر ٹريلر 
ٻه يا ٹي . جو سو نصرپور، تاج پور واري همراهه جي شاگرد وٽ به ان کان گهڻا هوندا

. سائي رنگ جا سنها نانگ، ان مندر جي ورانڈي ۾ رکيل كونڈين ۾ ويٺل نظر ايندا
اتي ئي ڍيري . جن کي كجهه اهڑي طرح پاليو ويو آهي جو نكو ڀڄن ٿا نكو ڏنگين ٿا

انڈيا، پاكستان، سريلنكا، بنگلاديش ۽ انڈونيشيا ٿائلنڈ پاسي کان آيل اسان . هنٿيا پيا آ
جهڑا ڳوٺاڻا همراهه جيكي ننڍي هوندي ئي رستن تي هلندڙ نانگن بلائن کان بچي بچي 
وڏا ٿين ٿا يا شهرن جي چوراهن تي بازيگرن ۽ جوڳين کي مرلين تي نانگ نچائيندا 

باقي يورپين، آسٹريلين ۽ آمريكن . اهميت رکن ٿاڏسن ٿا، انهن لا هي نانگ كهڑي 
کي انهن نانگن سان گڎ تجسس مان فوٹو كڍائي خوش ٿيندو ڏسي اسين به ضرور 

يعني اهي يورپ ۽ . خوش ٿيون ٿا ۽ تعجب کائون ٿا ته اهڑا چريا به هن دنيا ۾ رهن ٿا
  .)نانگ نه. (آمريكا جا ماڻهو

ريعي هن  مندر جي  اشتهاربازي ائين كئي ويئي آهي، ڄڻ هون كتابن رسالن ذّ
اندر . هي مندر نانگن سان ڀريل هجي ۽ منجھس نانگن جو راڄ هجي، پر ائين ناهي

شينهن ۽ . گهڑڻ سان هك ٻه چيني همراهه توهان کان مندر لا چندو وٺڻ لا لڑي ايندو
گربتين اجگر بلائن جا كاٺ ۽ ٺكر جا بوتا نظر ايندا، جن جي چوڌاري ٿلهين ۽ سنهين ا

جي دونهين ۽ واس جي ڌپ سان مندر ۽ ماحول ڀريل ملندو ــــ اهو سڀ كجهه ٻين چيني 
ٻائي کي چندو ڏيئي جان ڇڎائيندائو ته سندس سوٽ ماسات . مندرن ۾ به عام ٿئي ٿو

. فوٹو گرافر توهان کي نانگ سان گڎ فوٹو كڍائڻ لا راضي كرڻ ۾ لڳي ويندو
ته اجايو ٹئكسي جو ڀاڙو ۽ وقت وڃائي (چڑ كري دونهين، گرمي ۽ پنهنجو پاڻ تي 

، ٻاهر  هوٹل تان كجهه پيئڻ لا وٺندائو ته خبر پوندوَ ته سڄي پينانگ ۽ )پهتاسين
  . ملائيشيا ۾ كوكا كولا پنجاهه سينٹن جي پر هتي هك ڊالر ۾ ملي رهي آهي

 هانگ كانگ جي ٹاور پيك. پينانگ ۾ ٻيو نمبر هاڪ پينانگ ٹكري جي آهي
 كم جي شي ضرور ڏسجو جو سڀ ۾ هي توڙي ڏٺي اٿانوَ ــــ يا نه ڏٺي اٿانوَ، پر هي

ريل . جنهن مان ننڍو وڏو لطف اندوز ٿئي ٿو. وري به كجهه آهي) جيكڎهن كا آهي ته(
اڍائي هزار (گاڏي مان به ته مٿي پهچي ٹكري جي چوٹي تان به ــــ جيكا اٺ سؤ ميٹر 

۽ فنيكيولر ٹرين ٹكري جي قدمن کان مٿاهين تائين  كلاڪ . آهياتاهين ) فوٽ کن
ڀي مٿي ڇكجي ٿي ان كري ماڻهن کي سيسراٽ ۽ . ۾ پهچائي ٿي ٹرين رسن ذريعي اُ

۽ ولڑن  (Ferns)ٻنهي پاسي جبل ساون گهاٹن وڻن ۽ گل ٻوٹن . سيوكاري پئجيو وڃي
وچ . نهي ۽ ٿڌي ٿيو وڃيجيئن ئي مٿي پهچجي ٿو ته هوا هكدم س. سان ڀريو پيو آهي

تي، انهن جابلو جهنگلن ۾ انگريزن جي زماني کان ريل جي عملي جا گهر آهن، جيكي 
جبل جي چوٹي تي هك . پنڌ يا ان رستي پنهنجن گهرن وٽ لهندا چڑهندا نظر اچن ٿا

هوٹل، مسجد، هندن جو مندر، ننڍڙو چڑيا گهر ۽ ٻيا ننڍڙا ننڍڙا دكان آهن، جن تي هتي 
  . وكامن ٿا (Souveniors)کڑيون جون سو

ع ڌاري انگريز آيو ته هُن هنَِ ٹكري جي چوٹي 1786پينانگ ٻيٹ تي جيئن ئي 
تي پهچڻ جو رستو ٺهرايو، جيكو اڄ پڻ سٺي حالت ۾ رکيو ويو آهي ۽ مضبوط قسم 

  . جا خچر ۽ گهوڙا لهي چڑهي سگهن ٿا
يزائين ۽ فنڈن جي ع ۾ كئي ويئي پر غلط ڊ1899ريل ٺاهڻ جي پهرين كوشش 

پهرين وڏي لڑائي بعد انگريز حكومت ان ريل ٺاهڻ . کوٽ كري مكمل ٿي نه سگهي
ع ۾ هي ريل ٺاهي راس 1923جو كم سئٹزرلئنڈ جي هك انجنيئر کي سونپيو، جنهن 

هر هك سؤ کن . هك ئي وقت هك گاڏي مٿي ڇكجي ٿي ته ٻي هيٺ لهي ٿي. كئي
توهان کي قدرتي شين ۽ نظارن . ڀاڙو ٹي ڊالر آهياوٽ موٽ جو . مسافر کڻي سگهي ٿي

جو شوق آهي ته اوٽ موٽ جي سفر ۾ جبل تي مختلف قسم جا قديم وڻ ۽ گلكاريون 
انجنيئرنگ ڏي لاڙو آهي ته ريل جي كاركردگي جو غورَ . ڏسي دل وندرائي سگهو ٿا

ت گذارڻ پر جي كجهه به شوق نه هجي ته پو مون وانگر وق. سان جائزو وٺي سگهو ٿا
لا ڀولڑا ڳڻيندي مٿي پهچي سگهو ٿا ۽ پو واپسي تي کين هكلون ۽ اشارا كندا  

  . هيٺ لهي اچو
جيكو تمام وڏو باغيچو آهي ۽ انگريزن . ٹيون نمبر شي بوٹنيكل گارڊن آهي

اهڑا صاف سٿرا پارڪ ايشيا . جي ڏينهن کان وٺي ان کي سٺي حالت ۾ رکيو ويو آهي 
پينانگ هلِ کان شهر . سڻ ۾ اچن ٿا يا وري پينانگ جو هي پارڪ آهي۾ فقط جپان ۾ ڏ

ان كري هن پارڪ جي بخمل . ڏي واپس موٹڻ مهل کاٻي پاسي رستي تي ئي اچي ٿو
توهان جي . جهڑي ڇٻر، قسمين قسمين وڻ ۽ آبشار ڏسڻ كو وقت جو ضايع نه ٿيندو

ه رکڻ ۽ ٻٹاڪ معلومات وڌي يا نه وڌي، گهٹ ۾ گهٹ ڳوٺ پهچي چئن چڱن تي لئ
سٹاڪ هڻڻ لا كي ٻه چار شيون ڳڻائي سگهو ٿا ته پينانگ ۾ ٻين شين سان گڎ 

جيتوڻيك هن کان وڌيك مونکي انڑ صاحب جو قاضي احمد وارو . بوٹنيكل باغ پڻ ڏٺو
  . باغ تمام گهڻو سٺو لڳي ٿو

نالي ٻڌن جي مندر جي  Wat-Chyamangkalaramچوٿون نمبر تي هاڪ برما روڊ تي 
منجھس سؤ فوٽ ڊگهو گوتم ٻڌ جو بت آهي، جيكو دنيا ۾ گوتم جو ٻيو نمبر . آهي

وقت يا پئسي جي کوٽَ كري پينانگ جلدي ڇڎيو پيا ته پو . وڏو بت ليکيو وڃي ٿو
هلي ملي مندر ۾ وڃي گوتم صاحب جو بت ڏسڻ بدران كنهن ٹوئر کاتي جي كتاب يا 

ئي چٹو ۽ صاف نظر اچي  ٿو  جنهن ۾ پڻ اوترو. پكچر كارڊ ۾ ئي ڏسي سگهو ٿا
  . جيترو روبرو ڏسڻ سان

انهن مٿين شين کان علاوه پينانگ جا سامونڈي كنارا پڻ مشهور آهن ۽ خاص 
كري سرد ملكن جا ماڻهو كلاكن جا  كلاڪ كناري جي ريتي تي اچي ليٹي پوندا 

جا كنارا  كي تعريفي خط ته هتي. ان بعد اخبار لا هك عدد خط به لکي ويندا آهن. آهن
كٿي . كي وري لکندا آهن ته هتي جا كنارا گدلا آهن. بيحد تانگها ۽ صاف سٿرا آهن

گذريل ٹن سالن کان ان قسم جا كيترائي خط . كٿي تيل ۽ گند كچرو نظر اچي ٿو
لڳي ٿو ته كڎهن اخبار وارا اخبار جي . اخبار نيو اسٹريٹ ٹائيمس ۾ پڑهي چكو آهيان

  . ن قسم جا خَطَ، پاڻ ئي لکيو، ڇپيو ڇڎينرهيل كنڈ پاسو ڀرڻ لا ا

  ئ واري 
  

كنهن چيو ته اليكشن ويجھي آهي ته ان كري ملائيشين حكومت ڏيکا لا وڏا 
كنهن چيو ملك ۾ تيل، رٻڑ ۽ ٹين . وڏا كم كري عوام کي خوش كري رهي آهي

  . جو پئسو جام اچي ويو آهي) قلعي(
جي گهڻي آمد كري ملائيشيا جي حكومت ڏينهون بهرحال ڏيکا لا يا پئسي 

۽ ايشيا جون جيكر ٻيون . ڏينهن ملك ۽ عوام جي ترقي لا كم كندي رهي ٿي
گذريل كجهه . حكومتون به ائين كن ته انهن ملكن جي قسمت پڻ سڌري سگهي ٿي

سالن ۾ جيكي  هتي  جي حكومت وڏا وڏا كم كيا آهن، تن ۾ هك ته سڄي ملك ۾ 
جنهن مان نه رڳو امير  كارن وارا فائدو . ۽ سپر ها ويز جي ڄار شامل آهيپكن رستن 

  . وٺن ٿا پر غريب دور دراز جهنگلن ۽ ڳوٺن ۾ رهندڙ عوام پڻ
هتي جي حكومت ٹوئرزم تي پڻ گهڻو زور ڏنو آهي ۽ ڏسندي ئي ڏسندي 

ماڻهو  سنگاپور، هانگ كانگ ۽ نيوزيلينڈ، آسٹريليا وانگر هتي پڻ دور دراز ملكن جا
جنهن كري نه فقط وڏين هوٹلن ۽ هوائي  جهاز . موكلون گذارڻ ۽ گهمڻ ڦرڻ لا اچن ٿا

كمپنين وارا كمائين ٿا، پر شهر جا ٹئكسي وارا، بس وارا، دكاندار پيڍي وارا، 
  . مزور بئرا وغيره پڻ

کان علاوه ٹيون پرائيويٹ  RTM 2۽  RTM 1ٹي وي جي ٻن سركاري چئنلن 
 T.V Tiga-untokشروع كيو آهي، جيكو پنهنجي سلوگن  “ٹي وي تيگا” TV3چئنل 

ساڳي وقت سركاري ۽ خانگي چئنلن جو . موجب ڏسندڙن جي مرضي موجب هلي ٿو
مقابلو هجڻ كري ڏسڻ وارن کي سركاري خبرون ۽ موجوده حكومت جي ناموس جون 

كي ۽ ايشيائي ڳالهيون گهٹ ٻڌڻيون پون ٿيون ـــ  جيكو آزار كيترن ئي عرب، آفري
  . ملكن جي عوام سان آهي

ان کان علاوه كيترائي اسكول، كاليج، لئبرريون، هوٹلون، هائوسنگ 
جيكي مڑيئي شيون عوام لا سک پيدا . پروجيكٹ ۽ اسپتالون کوليون ويون آهن

۽ پينانگ  (Proton Saga)پروٹون ساگا : انهن مڑني کان علاوه ٻه وڏا كم. كن ٿيون
   .واري پل آهي

پروٹون ساگا ملائيشيا جي پهريون ۽ پنهنجي كار آهي، جيكا شكل، شيپ ۽ 
مضبوط، سهڻي . انجڻ ۾ كجهه كجهه متسوبشي، ٹويوٹا ۽ ڊاٹسن كارن سان ملي ٿي

۽ سستي هجڻ كري نه فقط هتي  ملائيشيا ۾ پر ڏسندي ئي ڏسندي دنيا جي ٻين 
۽ آفريكي ملك اها  كيترائي يورپي، ايشيائي. ملكن ۾ پڻ مشهور ٿي ويئي آهي

  . خريد كري رهيا آهن
ملائيشيا جي هن كار تان ياد آيو ته اها كار شروع ٿيڻ کان اڳ سندس شكل 

هتي جي . بابت ماڻهن کي كيترائي خيال ۽ رٿائون هيون ته اها كهڑي هئڻ کپي
مشهور كارٹونسٹ لات صلاح ڏني ته پروٹون ساگا جي شكل کڻي كهڑي به هجي پر 

  . ڻ کپي، جيئن ملائيشيا جي گهرن جون ڇتيون آهنڇت كنڈائتي هئ
ملائيشيا ۾ نديون نالا گهڻا هجڻ كري ننڍيون وڏيون پلون ته جتي كٿي نظر 
اچن ٿيون پر پينانگ واري ساڍا تيرهن كلوميٹر ڊگهي پل ايشيا ۾ سڀ کان وڏي ۾ 

نڍي ٻار ـــ اها پل ناڙي وانگر ن. ۽ هي پل دنيا جي ٹيون نمبر وڏي پل آهي. وڏي پل آهي
ملين  850هي پل . سان ملائي ٿي) بٹرورٿ(پينانگ ٻيٹ کي سندس ما ـــ مين لئنڈ 

  . ملئي ڊالرن جي خرچ تي كورين ٺاهي
ع ۾ انگريز همراهه فرانسز لائيٹ اچي ورسايو هو ۽ اها 1786پينانگ ٻيٹ 

يا کان ان وقت کان پينانگ باقي ملائيش. انگريزن جي ملائيشيا ۾ پهرين بيٺك هئي
پينانگ ٻيٹ ايڎو وڏو ناهي جو ان ۾ . واپار وڙي ۽ سڌاري ۾ هميشه اڳتي رهيو آهي

 رهندڙن جون سڀ گهرجون اتي ئي پوريون ٿي سگهن ـــ خاص كري کاڌي پيتي لا
  . تي ڀاڙڻو پوي ٿو (Main Land)پينانگ ٻيٹ وارن کي انگريزن جي ڏينهن کان باقي ملك 

تي پهچڻ جو ) بٹرورٿ(ي ملائيشيا جي سرزمين پينانگ ٻيٹ کان سمنڈ پار كر
ع ۾ 1940ان بعد . بندوبست ويهين صدي جي شروعات کان ئي بتيلن ذريعي كيو ويو

ٻنهي پاسن جا پتڻ وڏا كري كل تي فيري هلائي ويئي هئي، جيكا پل ٺهڻ بعد اڃا به 
انه ٿي اهو ضرور آهي ته پل جي كري هاڻ فيرين تي ايتري پيهه پيهان ك. جاري آهي

  . ٿئي
هك نيو اورلينس . هن وقت دنيا ۾ پينانگ جي پل کان فقط ٻه پلون وڏيون آهن

۽ ٻئي ) كلوميٹر کن ٿيندي 38جنهن جي پل . كاز وي آهي Pontchartrainآمريكا جو (
كلوميٹر وڏي  28ٹنل برج آهي، جيكا پڻ آمريكا ۾ ئي آهي ۽  Chesapeake-Bayنمبر تي 

پر سعودي عرب . پينانگ واري پل اڃا تائين ٹئين نمبر تي آهي۽ بنا شك جي هي . آهي
كلوميٹرڊگهي پل ٺهي راس ٿيڻ تي اها ٹيون نمبر ٿيندي  24۽ بحرين جي وچ ۾ ٺهندڙ 

  . ۽ هي پينانگ واري پل چوٿون نمبر

ئر  ئئ  ئن    ئ 
  

نهن ڏي. دير ٿي رهي هئي سو هوٹل مان فقط چانهه جو كوپ پي پينانگ ڇڎيم
جي روشني ۾ ئي ملاكا پهچڻ چاهيم ٿي جو منهنجي گاڏي جي جيتوڻيك انجڻ سٺي 

ملاكا ۽ . حالت ۾ هئي پر تڎهن به پراڻي هجڻ كري رات جي سفر کان پاسو ٿي كيم
وچ ۾ بٹرورٿ، بكت مرتجام، سمپانگ . كلوميٹر فاصلو آهي 509پينانگ جي وچ ۾ 

سرائي، كئالا كنگسار تنجنگ رمبوتان، امپت، سنگائي باكپ، پارت بنتار، باگان 
اپوح، گوپانگ، مالم ناوار، سلم رور، كمپار، تاپاح، بدور، تجنگ مالم، كمپنگ كُبو، 
راوانگ، كوالالمپور، سريمبان، لبق چينا ۽ مسجد تاناح جهڑا ننڍا وڏا كيترائي شهر 

  . اچن ٿا
ن در کان پيادا مٿئي. پينانگ جي فيري اسٹيسن تي پهتس ته فيري تيار بيٺي هئي

ان رستي کان پنهنجي كار کي . ۽ هيٺين در کان كارون، وئگنون وڃي رهيون هيون
. ويهارو کن كارون اڳهين بيٺيون هيون. ڦيرائي فيري جي ڊيك تي اچي بيهاريم

جيٹي تي بيٺل تامل خلاصين رسا . اهڑيون ڏهه پندرهن ٻيون اچڻ تي فيري ڀرجي ويئي
پينانگ ٻيٹ کان بٹرورٿ تائين كار ڍوئڻ جو . ي رڙهڻ لڳيکوليا ۽ فيري بٹرورٿ ڏ

  . ڀاڙو ٹي ڊالر آهي، جيكي فقط موٹندي وقت وٺن
، جيسين سمنڈ لتاڙي تيسين كار مان )فيري(مسافر ۽ موٹر گاڏيون کڻندڙ جهاز 

فيري جي كنڈ تي چانهه بسكٹن جي . ٻاهر نكري سندس ڊيك تي چكر هڻڻ لڳس
عورت کان هك ڊالر جا ٻه بن ۽ چونئرن جي ٿيلهي وٺي دكاندار تامل . پيڍي هئي

هك چيني همراهه پلاسٹك جي ڇٻڑي ۾ كافي ۽ شربت . پنهنجي پر ۾ نيرن كيم
كوٽ جي . پنجاهه سينٹ ان کي ڏيئي كوكا كولا ورتم. وكڻڻ لا کڻي اچي لنگهيو

کيسي جيڎي اڇي پلاسٹك جي ٿيلهي ۾ برف جا ٹي چار ڳوڙها ۽ اڌ بوتل 
ٹنبي مٿان گلابي رنگ جي پلاسٹك جي  (Straw)كولا جي وجھي منجھس كاني كوكا

  . جيئن هارجي نه ۽ ساڳي وقت كاني ذريعي پي به سگهجي. تند سان منهن ٻڌي ڏنائين
بٹرورٿ پهچي پنهنجي ٹي سال اڳ ورتل سيكنڈ هئنڈ كار کي فيري مان 

بسون ۽ رستن مان  كيتريون ئي لاريون، ٹركون كارون،. كڍي هلائڻ شروع كيم
كجهه دير بعد شهر جون حدون ختم ٿيڻ تي . ڦٹندڙ ٻيا گهڻا رستا ايندا ويا ۽ گذرندا ويا

هاڻ رکي رکي رستن جي پاسي . لارين كارين جي ٻوڏ ۽ رستن جي ڦنڈ ڦوٽ گهٹ ٿي

گريپ (يا زيتون، پوميلا . تي پيٹرول پمپ، ناريل، پامل آئل ۽ رٻڑ جي پوک نظر آئي ٿي
وكڻندڙ ملئي ۽ چيني رستن جي ٻنهي پاسن تي ) زيتون(يا جمبو ) ميوو فروٽ جهڑو

پكي رستي تي رات جو گاڏي هيٺان اچي مئل سانڍن، اگوانن ۽ ڀولڑن جون کلون . هئا
  . سندن آنڈا گجيون كڎهوكو كانگ کڻي ويا هئا. لتل هيون

ت شروع وارن ڳوٺن ۾ رستي تي ٺهيل مسجدن، مندرن، گرجا گهرن ۽ چيني عباد
ان بعد اٺين تائين اسكولن جا آسماني ۽ فيروزي رنگ . گهرن مان ماڻهو آيا ويا پئي

ان بعد ڀاڄي . جي يونيفارم ۾ ٻار پنڌ، سائيكلن تي سوار يا بسن جي انتظار ۾ مليا
ڀتي وٺڻ وارا ماڻهو ـــ خاص كري عورتون ٻانهن ۾ ڇٻيون لڑكائينديون ماركيٹ ڏي 

  . وينديون نـظر آيون
ام، سمپانگ امپت، سنگائي بكاپ، كمپونگ فلاڻو ۽ كمپونگ بكت مرتج

مون به چاهيو ٿي ته بنا ترسڻ جي يك . فلاڻو ـــ هك ٻئي پٺيان ڳوٺ ۽ شهر لنگهندا ويا
چانهه يا منجھند جي ماني اڳتي هلي . ساهي جيترو سفر پورو كري سگهان اوترو سٺو

شهر كئالا كنگسار وٽ پهچڻ پر ان کان اڳ ايندڙ هك . اپوح ۾ کائڻ جو ارادو هوم
كئالا كنگسار شهر اپوح کان جيتوڻيك گهڻو ننڍو آهي پر . مهل ٿكجي پيس
جيكا بلكل ها وي جي كپر تي . منجھس ريلوي اسٹيشن پڻ آهي. تواريخي شهر  آهي

اسٹيشن وٽ ها وي . جيئن پاڻ وٽ كن كن ڳوٺن جون ريلوي اسٹيشنون آهن. آهي
ايتريقدر جو . جي رفتار بنهه گهٹ كري هلائڻ لڳس کي كافي موڙ اچڻ كري كار

. ريلوي اسٹيشن جي سامهون واري ڀت تي لڳل نوٹيس بورڊ به صاف نظر اچي رهيو هو
۾ ڊزن کن ٻارن ۽ اوترن ئي  (Baju-Kurung)ٻه ٹي پوڙهيون ملئي عورتون باجو كرونگ 

وارين هوٹلن  پاسي کان پكي رستي. هڑن سان ريل گاڏي جي انتظار ۾ بيٺيون هيون
جا ملئي گانا پئي هليا ته چيني ۽ انگريزي گانا  “جليزا”۽  “علي كئٹ”تان هك ئي وقت 

  . پڻ
Jika Begini terbiar mennati, tanpa kata kata…….  

  
كجهه كجهه .  گاني جي تال سان گڎ چانهه ٺاهڻ واري چمچي جو  آواز پڻ

اسٹيشن وارو ماحول لڳي رهيو پاكستان، هندستان، سريلنكا ۽ بنگلاديش جي ريلوي 
مذهب، زبان، كلچر وغيره کڻي انهن ملكن جو ٻيو رهيو هجي پر حاكم ته ساڳيو . هو

  . سو ڇو نه ماحول ۾ هك جهڑائي هجي! انگريز هو

كار جي رفتار اڃا به گهٹ كري پكي تان لهي كچي تي ٿيس جيئن پوين 
پاسي تي پارڪ كري  پو  كار کي. گاڏين کي اڳيان نكري وڃڻ جو وجهه  ملي

جنهن کي تاڙيم پئي ته . باٿ روم ۾ وڃڻ جو ارادو هوم. اسٹيشن جي در وٽ آيس
ساڄي پاسي پليٹ فارم تي رکيل كاٺ جي پٹين واري ڊگهي بئنچ تي ڏاڍي سكون 

  . سان ويٺل چار ڊگهين ڏاڙهين وارا پوڙها سک نظر آيا
يل گاڏي جي پٹي اسٹيشن جو  مين گيٹ لتاڙي اندر ٿيس ته اهي سک جيكي ر

ڏي منهن ۽ پكي رستي ڏي پٺ  كيو ويٺا هئا، تن منهنجي پيرن جي آواز تي مون ڏي 
  .مڑي ڏٺو
  . مون کيكاريو مان “.ست سري اكال”
هن ننڍڙي شهر كئالا . هنن وراڻيو ۽ عجب مان اٿي بيٺا “.ست سري اكال”

ي فئملي انتظار ۾ كنگسار ۾ ـــ جنهن جي ريلوي اسٹيشن ۾ سواري لا رڳو هك ملئ
هئي، پاكستاني سٿڻ قميص ۾ آئون ائين نئون هوس، جيئن جنگشاهي جي ريلوي 

جنگشاهي ته وري به آدمشماري . اسٹيشن تي كو ڏاڙهي ۽ پٹكي سان سک اچي بيهي
  . جي لحاظ کان كئلا كنگسار کان پنجوڻ ڇهوڻ وڏي آهي

ي کي هاڻ احساس اورنگزيب جيكو سکن کي رنجايو هو، ان لا مون پاكستان
جرم نه هئڻ کپي جو سکن خاطر گذريل ڏهاكو سالن ۾ خبر ناهي كيترن پاكستانين 
قربانيون ڏنيون هونديون، كيترا كوڙا الزام مڑهي کين مختلف حكومتن پاكستانين 

جنهن  مهمان نوازي ۽ کلئي دل سان پاكستان حكومت ۽ عوام . کي تنگ كيو هوندو
جاين تي اچڻ لا آڌر ڀا كري ٿي، اوتري ته اسان  سکن کي پاكستان ۾ سندن پاڪ 

اڄ جي سکن جو ڏهون گرو . مسلمانن جي سعودي عرب جي حكومت به نٿي كري
اهي سوچي مون بنا تكلف جي كئالا . گوبند جيئرو هجي ها ته اهو به کلي کيكاري ها

تي ٿوري دير ساڻن گڎ ان كاٺ جي بئنچ . كنگسار جي هنن سکن سان ملڻ چاهيو ٿي
  . ويهي خبرچار وٺڻ چاهي ٿي

باقي ٹي ڄڻا . عمر پنجاسي سالَ . انهن چئن مان هك جو نالو پرتاب سنگهه هو
. ننڍين عمرن جا ـــ هر هك سٺ ستر سالن جو، شهر سنگهه، پال سنگهه ۽ نرينا سنگهه هو

منهنجو اڇل مان پڇڻ كري . مون ساڻن هٿ ملائي پهرين ته باٿ روم جو معلوم كيو
  . كجهه ٻوڙا هجڻ كري هنن كجهه به نه سمجھيو  يا كجهه
”Mana Tandas“ وڏي عمر . هاڻ سڀني سمجھيو. هن دفعي ملئي زبان ۾ پڇيم

هن . واري پرتاب سنگهه ننڍي عمر واري نرينا سنگهه کي اشارو كيو ته اٿي ڏيکارينس

 پو پاسي کان لٺ کنئي ۽ بوٽ مٿان پير. پهرين ته چشمو نك تي درست كري رکيو
  . پو گوڏن تي هٿ رکي اٿي بيٺو ۽ اڳيان وڌيون. کڻي اندر وڌا

جنهن تي اسٹيشن جو نالو (چند وکن بعد، اسٹيشن جي نالي واري بورڊ وٽ 
Kuala –Kangsar بنا درن جي ٹي مردانا ٹئاليٹ هئا، جن جي ٻاهران .) لکيل هوLelaki 

لکيل هو معنيٰ  Prempuan لکيل هو ۽ اهڑائي ٹي، درن سان عورتن لا، جن جي ٻاهران
 خواتين لا .  

هك دفعي . مون دل ئي دل ۾ شكر كيو “.سردار جي صحيح جڳهه تي وٺي آيو”
 پنهنجي ملائيشين دوست ميجر هريش داس وٽ پهريون دفعو ملٹري اسپتال ۾ ملڻ لا

رسيپشن تي ويٺل ملئي نرس کان ڊاكٹر داس جو . جتي هو ڏندن جو ڊاكٹر آهي. ويس
  “?Mana Das”: ه كٿي آهيپڇيم ت

ٿي ۽ مون کي ورانڈي مان ڦيرائي اسپتال جي پويان  هو غريب فائيل بند كري اُ
اهو ٻڌي  “Inilah Tandas”: هك هن جهڑي چؤديواري اڳيان بيهاري معصوميت سان چيو

پهرين ته آئون وائڑو ٿي ويس ته هي مون کي هتي ڇو وٺي آئي آهي پر پو جڎهن چڱي 
هو داس بدران ٹنڈاس . تڎهن سمجھه ۾ آيس Saya mahu Jumpa Dr. Dasنس طرح چيوما

هون سنڌ ۽ . ملئي زبان ۾ كاكوس کي ٹنڈاس چون. سمجھي كاكوس ۾ وٺي آئي
پڻ  “سنداس”پنجاب ۾ كيترن هنڌن تي كاكوس لا ٹنڈاس سان ملندڙ جلندڙ لفظ 

  . استعمال ٿئي ٿو
سڀني چانهه پاڻي . ڻ تي دل چاهيوٻاهر نكري سکن  سان كجهه دير كچهري كر

  . ۽ کاڌي لا ڏاڍو زور ڀريو
بس توهان سان خوش . هن وقت كنهن به شي جي ضرورت ناهي. وڏي مهرباني”

  “.خيريت ٿي اهو ئي كافي آهي
هيڎو پري ــ پاكستان ”سردار پال سنگهه زور ڀريو،  “.نه ائين كيئن ٿيندو. نه ”

   “.ان کائڻو پوندوكجهه ته اسان طرف. کان آيو آهين
   “.پر هينئر ته پينانگ کان اچان پيو ۽ هتي ملائيشيا ۾ ئي رهيل آهيان”
  .شهر سنگهه چيو “.تڎهن به پاڻي چكو ٿي وڃي”

نيٺ مون اهوئي سوچي هائوكار كئي ته جيسين كو شربت پيارين تيسين 
يٹ جي ٻاهر پر منهنجي ها كرڻ تي پرتاب سنگهه اٿيو ۽ گ. کانئن خبر چار لهي وٺان

  . ٻيا همراهه اتي ئي ترسي پيا. وارين هوٹلن مان هك تي مون کي وٺي آيو



 
 

123      

www.sindhsalamat.com 

جت جر 
وهي ٿو 

 جال
 الطاف

شيخ   

  . مون پڇيومانس “هي كونه ٿا اچن؟”
منڈڪ منڈڪ كري . سڀ پوڙها آهيون. اسين سڀ هاڻ چانهه پي ويٺا آهيون”

جيسين سڀ پليٹ فارم جون ڏاكڻيون، اسٹيشن جو دروازو ۽ رستو ٹپون تيسين 
   “.ن ته اتي ئي ويندو هليوتنهنجو اڌ ڏينه

پچائي رهيو  (Roti Kosong)ملئي هوٹل ۾ در وٽ هك همراهه وڏي تئي تي اڦراٹا 
-Mee)سندس زال باتك جي گوڏ گراهكن کان آرڊر وٺي رهي هئي ته ڀُڳل مِي . هو

Goreng) سان .  به ٺاهي رهي هئي مي سنهين سوين جو ٻوڙ ٿئي ۽ اٹلي جي اسپا گهيٹي
ٻاري پو . ٿوكافي ملي  ٹهكندڙ پاڻي ۾ ستربيني جهڑي كچي مي  کي منٹ کن اُ

سردارجي . ڇاڻي سان كڍي منجھس كنهن به ٻوڙ جو ٿورو رس وجھي کائبي آهي
كجهه کائڻ لا چيو پر مون كوكا كولا لا ها كري، سندس احوال لکڻ لا کيسي مان 

  . ڊائري كڍي
نگهه اڄ کان سٺ سال کن اڳ پنهنجي اسي ـــ پنجاسي کن سالن جو پرتاب س

سندس اصل . چاچي جي سڎائڻ تي پنهنجي ڳوٺ کان لڎي هيڎانهن ملائيشيا آيو هو
سندس چاچو ڀارا . ڳوٺ پنجاب جي ضلعي بٺندا کان ٹيهه  ميل پري ڳوٺ بري آهي

  . ع ۾ آيو ۽ انگريز پوليس ۾ تڎهن سارجنٹ ميجر  ٿيو هو1910سنگهه ملائيشيا ۾ 
كجهه عرصو پوليس ۾ ننڍيون نوكريون كرڻ بعد واپار شروع  پرتاب سنگهه

  . كيو
هينئر ”پرتاب سنگهه اهو زمانو ساري ٻڌايو،  “.ماڻهو تمام گهٹ هئا ان زماني ۾”

لڳي ٿو سردار جي گذريل ويهن ٹيهن سالن ۾ نه پنهنجي ڳوٺ (وانگر عوام وڌيل نه هو 
س صحيح معنيٰ ۾ گهڻي ويو آهي ۽ نه وري انڈيا جي كنهن ٻئي شهر ۾، جو کي

  )آدمشماري وارن شهرن جي خبر پوي
مون سڄي عمر ”هن وڌيك ٻڌايو  “.پر سكون جي زندگي ۽ سک ئي سک هو”

رکيو هوم، جنهن کان كپڑو کڻائي ڏورانهن ) مزور(هك كولي . كپڑي جو واپار كيو
 “.ستي رهندڙ هارين نارين کي وكڻندو هو (Ladang)۽ ٻنين جاگيرن  (Kampongs)ڳوٺن 

يعني  جيئن پاكستان هندستان ۾ ڳوٺن ۾ مكراني عورتون يا پٺاڻ سامان جون هڑون (
  )کڻي وكڻندا آهن

  . مون پڇيومانس “كپڑو كٿان وٺي ايندا هئائو؟”

ڏکڻ ۾ سنگاپور اتر . تن ڏينهن ۾ كوالالمپور ايڎو وڏو واپاري شهر نه ٿيو هو”
. وڍي ايندو هوس مون پڇيومانس۾ پينانگ خريداري کان سٺا هنڌ هئا، جتان كپڑو 

کان سڀ  جهاز مال کڻي اتي ايندا ) روس(، عروس )جرمن(چين، جپان، هندستان، جرمل 
  “.هئا

  “گراهكن ۾ گهڻا كير  هوندا هئا؟ چيني، ملئي يا تامل؟”
بلكه عام جام هلندي . اوڌر جام هلندي هئي. سڀ پر گهڻي ڀاڱي ملئي هئا. سڀ ”

كو هك اڌ . لکت پڑهت كانه ٿيندي هئي. ي پيا ڏيندا هئاپو آهستي آهستي كر. هئي
هر نه كندا هئاسين جو گهڻي ضد  هر گُ اوڌر ڏيڻ ۾ ڏکيائي به كندو هو پر اسان گهڻي گُ

  :تي كي ته ماڳهين چوندا هئا
Mahu wang Atau Parang پر ان قسم . معنيٰ پئسا گهرندين ته جھيڑو نصيب پوند

  “.نه ته ملئي طبيعت جا نهٺا ۽ سادا ماڻهو آهن. دا هئاجا ڦڎي باز كي ايكڑ ٻيكڑ هون
  . مون پڇيومانس “”روزانو كيترا ميل سفر كندا هئائو”
. كڎهن پنڌ كڎهن سائيكل تي ڏهه ڏهه پندرهن پندرهن ميل به پنڌ كندو هوس”

  “.پو ويجھڑائي ۾ هك پك اپ به ورتم، ان تي كپڑو کڻي هلندو هوس
  “يو يا نهاڃا تائين اهو واپار كر”
اسان تي هاڻ كائي . ٻار به وڏا ٿي ويا آهن. نه هاڻ كٿي سگهه رهي آهي”

روز صبح  جو نائين ڏهين بجي اهي سڀئي پوڙها جيكي ڏسين . جوابداري نه رهي آهي
ٿو گهرن کان نكرندا آهيون، پو  شهر جو چكر هڻي هن وقت ان بئنچ تي اچي ويهندا 

هك بجي . ريون ته گاڏي جي اچڻ جو انتظار پڻسڄي ڏينهن جون خبرون به ك. آهيون
جيكي چار چڱا چهرا لهندا چڑهندا آهن انهن جا ديدار پسي، . ايندي آهي “گڈي”ڌاري 

اهو . اولاد وڏو ٿي ويو آهي. ملك جو وا سوا لهي گهر اچي روٹي سوٹي کائيندا آهيون
   “.اسان کي به کارائي. كمائي
  “ٻار گهڻا اٿو؟”
هك پٹ سرجيل سنگهه ريل . ديا آهي، ڇهه ڌيئون ۽ ٻه پٹ اهن بس ڀڳوان جي”

ٻيو پٹ نروان سنگهه پوليس ۾ ميجر . هن کي ڇهه ٻار آهن. اپوح ۾ رهي ٿو. هلائي
  “.پينانگ ۾ رهي ٿو. آهي

. هوٹل جي ملئي مالكڻ كوكاكولا جي خالي ٿيل بوتل ۽ پنجاهه سينٹ وٺڻ آئي
  .سنگهه وري اچڻ لا وري وري چيوسردار پرتاب . ان سان گڎ مون به موكليو

   “.حياتي رهي ته انشا ا وري ملبو”
Kalau ada umar panjang 
Boleh kita berjumpa lagi   

  
مون كار . ريلَ پوري وقت تي ريلوي اسٹيشن تي پهچي ڦيٿن تي بريك هنئي

ڻ كار جي انج. پرتاب سنگهه پنهنجي ٹولي سان وڃي مليو. جو پاڻي ۽ تيل چيك كيو
۾ پاڻي جي ضرورت  هئي پر في الحال ان کي ڇڎي كار ۾ اچي ويٺس، جلدي جلدي 
كار اسٹارٽ كري مون اسٹيشن جي حد مان ٻاهر نكرڻ چاهيو ٿي جو خدشو هوم ته 

. پر كئالا كنگسار جا كل ٹي مسافر لٿا. متان ريلَ مان لهندڙ مسافرن كري رش ٿئي
لٿلن ۾ هك انڈين تامل هو ۽ ٻه ملئي . يگاڏي اڌ منٹ کن كو مس ترسي رواني ٿي ويئ

جن مان هك شايد سکن جو سڃاڻو هو جو سڀني هن  . اڌروٽ عمر جا پتلون بشرٽ ۾ هئا
تيسين آئون آهستي آهستي كار کي . يا كو چرچو كيو/ سان ويٺي ويٺي کيكار كئي

  . واپس پكي رستي تي آڻي اڳتي وڌيس
آهي ته يكدم چارئي قربائتا پوڙها اڄ به منجهند ڌاري كئالا كنگسار ياد ايندو 

سک ياد اچي ويندا آهن جيكي شهر جو چكر هڻي چار چڱا چهرا ڏسڻ لا روزانو 
سَ هجي مينهن هجي . ريلوي اسٹيشن جي بئنچ تي اچي ويهندا آهن ـــ جھڑ هجي چاهي اُ

  .چاهي گهم ۽ گرمي هجي

ت ئر ۽    ئ 

(KUALA KANGSAR DAN LUMUT) 
  

ست جو وڏو شهر جيتوڻيك اپوح آهي پر پيراق جي سلطان جو محلات پيراق ريا
جيكو اپوح کان ٻٹيهه ميل پري ڏکڻ پينانگ ڏي . اپوح بدران كئالا كنگسار ۾ آهي

پيراق  Istana -Iskandariahهي محلات . جتي چار پوڙها سک ريلوي اسٹيشن تي ملن. آهي
۾ پهريون پراڻي زماني جو جنهن جي ڀر . ندي جي كناري تي هك ٹكري تي آهي

پڻ اڃا ان حالت ۾ موجود آهي ۽ ملئي عمارت سازي جو نمونو  Istana-Kenaganمحلات 
سندس ڀر ۾ چندن ٹكري تي سوني قبي وار ابودايا مسجد ڏسڻ جهڑي . پيش كري ٿو

هون پاكستان، ايران، . شي آهي، جنهن لا ٹوئرسٹ كئالا كنگسار هلي ايندا آهن
تان يا عرب ملكن جي رهاكن کي عمارت سازي جي لحاظ کان هتي جي هر افغانس

مسجد نرالي لڳندي جو هك ته هتي جي عمارت سازي تي انڈين ۽ چيني آركيٹيكٹ 
جو اثر آهي ۽ ٻيو ته هتي جي موسم هر وقت مينهوڳي واري هجڻ كري، هتي جي هر 

هجڻ كري لوهه پٿر  گهڻو عمارتي كاٺ. هك عمارت جون ڇتيون كنڈائتيون آهن
بدران كاٺ استعمال ٿئي ٿو ۽ ڇت ۾ ناريل جا پن وڌا وڃن ٿا جيكي عمارت کي ٿڌو 

  . رکن ٿا
 (Lumut)اپوح ۽ كئالا كنگسار کان علاوه پيراق ۾ ڏسڻ جو ٹيون شهر لموت 

لموت نيول بيس . جيكو اپوح کان اٺاسي كلوميٹر پري سمنڈ جي كناري تي آهي. آهي
ملائيشيا جي نيول اكيڈمي ۽ نيوي جا ٻيا ادارا هتي ئي آهن . آهي هجڻ کان به مشهور

  .ـــ جيكي انگريزن جي ڏينهن ۾ سنگاپور يا پينانگ ۾ هوندا هئا
نالي هك خوبصورت ٻيٹ  (Pangkor)لموت کان چار ميل پري سمنڈ ۾ پنگكر 

ان هن ٻيٹ تي ڌارين ملكن ک. جتي فيري ذريعي اڌ كلاڪَ ۾ پهچي سگهجي ٿو. آهي
. آيل ٹوئرسٹن جي رهائش لا كيتريون ئي هوٹلون ۽ ريسٹ هائوس ۽ كئمپون آهن

آسٹريليا، نيوزيلينڈ ۽ يورپ کان آيل واندا سڄو ڏينهن سمنڈ جي كناري تي آرام 
اسان جهڑن لا جن جو اڳهين سمنڈ . كندي نظر ايندا يا وري سئمنگ ۽ اسكنگ كندي

هر به سمنڈ جي كناري تي آهي، اتي پهچڻ سان واسطو آهي يا ملاكا ۾ رهڻ وارو گ
ائين آهي جيئن نيو كئسل شهر ڏي كوئلو کڻي وڃڻ يا جبل هماليا تي  برف جي 

نالي هك ملئي كسٹم پوليس جو  (Sharul-Hayali)شهرل حيالي . ڳوڙهي کڻي وڃڻ

شهرل آخري . انجنيئر ملاكا مان مون وٹان انجنيئرنگ جو ننڍو كورس كري ويو هو
  . ز لموت اچڻ لا دعوتون ڏيندو هوهفتو رو
توهان کي لانچن ۾ سمنڈ . سائين اپوح پاسي اچو ته لموت مون وٽ ضرور اچجو”

   “.جو سير كرائيندس
  “.شهرل اتي كٿي توکي ڳوليندس”. آئون کلي نٹائيندو هوس

   “.آئون ئي هكڑو كسـٹم جو انجنيئر آهيان. لموت ننڍڙي ته جڳهه آهي”
  .آئون چوندو هوسانس “.قابو رکان ٿو چڱو ائڈريس تنهنجي”
لموت . مون جهڑو گنجو ٻيو توهان کي نظر نه ايندو. ان جي به ضرورت ناهي”

پهچي كنهن کي به چوندائو ته مون جهڑو گنجو كسـٹم آفيسر كٿي آهي ته مون کي 
   “.اچي اطلاع كندا

ي ته اتي لموت جي ته پري جي ڳالهه آهي پر كئالا كنگسار يا اپوح وڃڻ ٿيندو آه
به جاچيندو هلندو آهيان ته كٿي مون جيڎو، مون جهڑو گنجو ۽ مڇن وارو شهرل حيالي 
ماڻهن جي ميڑ مان نكري متان مونکي لموت وٺي هلي لانچ ۾ سمنڈ جو سير كرائي ۽ 

ٿيندو جيترو  “تفريح مند”سمنڈ جو سهڻو كنارو ڏيکاري جيكو منهنجي لا ايترو ئي 
ڏينهن باغ ۾ جھار هكلڻ  بعد شامَ جو موكل مهل کيس شهر  كنهن باغائي لا سڄو

  . جو چكر هڻائڻ بدران وري ساڳي باغ ۾ گهلي اچجيس

  ئ   

  
هن تر ڏي . ملاكا نار ۾ ملائيشيا جو هك ننڍڙو ٻيٹ آهي (Penang)پينانگ 

 ۽ هي شهر يا. انگريزن جو سڀ کان گهڻو قبضو پينانگ، سنگاپور ۽ ملاكا تي رهيو
. ٻيٹ اهڑا آهن جن تي اڄ به انگريزي تهذيب ۽ كلچر جو ٿورو يا گهڻو اثر ضرور آهي

جيتوڻيك سنگاپور ۾ ته تمام گهڻو لڳي ٿو جو سنگاپور جي حكومت انگريزن جي 
دور جي هر شي ـــ ان کان اڳ ۽ پو جي پڻ ـــ جنهن جو واسطو تواريخ سان آهي، اها 

۽ جيتوڻيك لڳي ائين ٿو ته هن پاسي سڀ کان . هوبهو اصلي حالت ۾ سانڍيندي اچي
اڳ انگريز سنگاپور ۾ آيا هوندا پر حقيقت اها آهي ته انگريزن جو پهرين پينانگ تي 

  .قبضو ٿيو، پو ملاكا تي ۽ گهڻو پو آخر ۾ سنگاپور تي
جارج . سنگاپور وانگر پينانگ ۾ به انگريزن جون كيتريون ئي يادون ڇڎيل آهن

جالان ملئي لفظ (ف ويلس، لائيٹ اسٹريٹ، سويٹنهام پيئر، جالان ويلڈ ٹائون، پرنس آ
، جالان مئكلسٹر، جالان گلئڈ اسٹون، جالان كئمپ بيل، )آهي، معنيٰ رستو، شاهراهه

وكٹوريا اسٹريٹ ـــ ٻيا كيترا اهڑا نالا آهن جيكي انگريزن سان ئي واسطو رکن ٿا، 
  . ڻ ۾ اچن ٿاجيكي اڄ به هن ٻيٹ پينانگ تي پهچڻ سان ٻڌ

تان پيو، جيكو هن  Pokok Pinangپينانگ ٻيٹ تي اهو نالو پينانگ نالي هك وڻ 
) ملئي حاكمن(پينانگ ٻيٹ کي ڳولي، انهن جي اصلي مالكن . ٻيٹ تي تمام گهڻو هو

کان لکت پڑهت ۾ هٿ كري پنهنجي قبضي ۾ كرڻ وارو انگريز كئپٹن فرانسز 
جي نالي پينانگ ٻيٹ تي اڃا به كيتريون ئي شيون هو ـــ جنهن  (Francis-Light)لائيٹ 

كئپٹن لائيٹ هن ٻيٹ جو . رستا، گهٹيون، بندرگاهه جا ڌكا ۽ عمارتون وغيره: آهن
اصلي نالو پينانگ بدلائي پرنس آف ويلس ٻيٹ رکيو پر اهو ايترو مـشهور نه ٿي 

هي ۽ جتان باقي ٻيٹ جو مشغول علائقو ـــ جيكو اڄ به هك بارونق علائقو آ. سگهيو
مسافرن کي فيري کڻي ملائيشيا جي سرزمين بٹرورٿ پهچائي ٿي، جارج ٹائون جي 

اها ٻي . نالي گڎجي ٿو، جيكو انگلينڈ جي بادشاهه جارج ٹئي جي نالي پٺيان رکيل آهي
ڳالهه آهي ته ملايا گهمڻ لا نه اهو جارج آيو ۽ نه ان کان پو وارا ٻه بادشاهه ۽ راڻي 

ع 1969سن (ملايا جي خود مختيار ٿيڻ کان پو ٻارهن سال رکي . وكٹوريل صاحبا
انگلينڈ جي هاڻوكي راڻي ايلزيبيٿ، شهزادو فلپ ۽ شهزادي ائن پهريون دفعو ) ڌاري
  . گهمڻ آيا) ملائيشيا(ملايا 

پينانگ ٻيٹ کي انگريز حكومت لا ڳولي هٿ  كندڙ كئپٹن لائيٹ فرانسز 
ان بعد هك مسافر جي حيثيت ۾ . ڻ پهرين نيوي ۾ هوپا. ع ۾ انگلينڈ ۾ ڄائو هو1740

ع ۾ جڎهن هو كلكتي آيو 1765ان بعد . جهاز تي ڏورانهن ملكن جا سير كندو رهيو
ته کيس هك ننڍڙي جهاز جي كمانڈ ڏني ويئي، جيكو جهاز كلكتي کان سيام 

  . ۽ اتر ملايا تائين ويو ٿي) ٿائلنڈ(
جي ملئي زبان سکي ورتي ۽ ٿورن  كئپٹن لائيٹ ٿائلنڈ جي سيامي ۽ ملايا

سيامي توڙي ملئي قبيلن جا وڏيرا، . ڏينهن ۾ پاڻ هك معزز ماڻهو سمجھيو وڃڻ لڳو
هنن جي نظرن ۾ هي هك . اڳواڻ ۽ لٺ سردار هن جي وڏي رهائي ۽ رسائي كرڻ لڳا

  . اهم شخصيت بڻجي ويو
هنڌن بمبئي جو ٻيٹ جيئن ڏيج ۾ انگريز حاكم کي مليو هو، تيئن كن كن 

تي اهو بيان كيو ويو آهي ته كئپٹن لائيٹ كيداح رياست جي حاكم جي ڌي سان 
. پر اها ڳالهه بنهه غلط آهي. ان ۾ هي ٻيٹ ـــ پينانگ کيس ڏيج ۾ مليو هو. شادي كئي

مارٹينا نالي جنهن عورت سان هو گڎ رهندو هو، . جنهن جو كو به پكو ثبوت نٿو ملي
ضرور  (Eurosian)ڄاڻ كٿي به ڏنل ناهي پر هو يورشين ان جي اصل جي ته چڱي طرح 

پو كي چون ٿا ته هو سيامي . يعني ما پي مان هك يورپي هوس ته ٻيو ايشين. هئي
  .پورچوگيز هئي ته كي چون ٿا ته ملئي ـــ پورچوگيز هئي

پينانگ ٻيٹ تن ڏينهن ۾ كيداح رياست ۾ هو، جنهن جي مسلمان ملئي حاكم 
يزن هٿ كيو ۽ پو آهستي آهستي ملايا جي مڑني رياستن تي انگريزَ ائين کان انگر

اها هك دلچسپ ڳالهه ضرور آهي ته . قبضو كري ويا، جيئن ننڍي کنڈ ۾كيائون
اهو آهي تنكو عبدالرحمان ـــ . انگريزن کان ملايا واپس به كيداح جي شهزادي ئي ورتو

  . جيكو ملايا جو پهريون پرائيم منسٹر ٿيو
باقي هندستان انگريزن . سنڌ ۾ كلهوڙن جي حكومت هئي. ع جي ڳالهه آهي1771

 (Warren Hastings)لارڊ  كلائيو کانپو وارين هئسٹنگس . جي هٿ ۾ اچي چكو هو
انگريزن جا واپاري جهاز هندستان کان چين ايندا ويندا . بنگال جو گورنر جنرل ٿيو هو

ن کي به اٺ ڏهه ڏينهن ۾ پورو كرڻو پوي رهيا ٿي ـــ جيكو مفاصلو اڄ جي تکن جهاز
کان چين تائين  ۽ انڈيا .تن ڏينهن ۾ انهن سڑهه جي جهازن کي ته مهينا لڳندا هئا. ٿو

. رستي تي کين کاڌي پيتي، مرمت ۽ فرحت وٺڻ جي تمام گهڻي ضرورت پوندي هئي
 سماترا ٻيٹ تي پنچولين جو. (پر واٽ تي كا به انگريزن جي ٻي كا بيٺك نه هئي

كئپٹن لائيٹ انڈيا جي ) بندرگاهه  ضرور هو پر اهو نه سڻائو هو ۽ نه رستي تي پيو ٿي

گورنر جنرل کي ان ڳالهه لا پينانگ ٻيٹ هٿ كرڻ لا  چيو پر انگريز گورنر رضامندي 
كئپٹن لائيٹ به نه ڇڎيو، وقت بوقت کيس مطمئن ۽ راضي كرڻ جي . نه ڏيکاري

ع ۾ هن جي من جي مراد پوري ٿي  ۽ ايسٹ 1776آخركار جون .  كوشش كندو رهيو
  . انڈيا كمپني لا، كيداح جي راجا کان هي پينانگ جو ٻيٹ حاصل كيو ويو

هنن پينانگ کي ان . هك ڳالهه آهي ته اڳ جي سوچ ۾ انگريز بيحد ڏاها هئا
كري حاصل نه كيو ته اهو كو وڏو ۽ شاهوكار شهر هو پر ان كري جو هن جي 

جڎهن انگريزن جو  پينانگ ٻيٹ تي قبضو ٿيو ته ان وقت . ور اهميت هئيجاگرافيائي ط
پينانگ ٻيٹ هك ننڍڙو ڳوٺ هو، جنهن ۾ غريب هارين ۽ مهاڻن جا كي ايكڑ ٻيكڑ 

پو ان جهنگل کي كئپٹن فرانسز لائيٹ . گهر هئا، ٻيو چوڌاري جهنگل ئي  جهنگل هو
جارج ٹائون  جي نالي سان سڎيو جيكو هينئر پينانگ ٻيٹ جو اهم حصو . ٺاهيو جوڙيو

گاهه، ٿلها وڻ، جانور جيت مڇر . اتي ماڻهن کان پهريائين جهنگل كٹريائين. وڃي ٿو
ان بابت، تن ڏينهن ۾ كئپٹن فرانسز جا . اهڑين حالتن ۾ كم  كرڻ كو چرچونه هو

انهن ڏينهن جي ڊائري ۾ لکي . لکيل خط ۽ ڊائريون انگلينڈ ۾ اڃا تائين محفوظ آهن
  ........ته ٿو

وڻ ايڎا . وڻ كٹڻ ۾ اسان جون كيتريون ئي كهاڙيون ۽ كوڏرون ڀڄيو پون”
ٿلها ۽ سخت آهن جو اهي لوهه جون شيون ائين چٻيون ٿيون وڃن، ڄڻ شيهي جهڑي 

   “.نرم ڌاتو جون هجن
 انهن ڏينهن جي اها ڳالهه مشهور آهي ته ڊگهو ۽ گهاٹو گاهه صاف كرائڻ لا

پو لوكل ماڻهو انهن کي حاصل . ۾ سكا وجھي فائر كندو هوكئپٹن فرانسز توب 
كرڻ لا گاهه صاف كندا اڳتي وڌندا هئا، كجهه حصو صاف ٿيڻ بعد كيداح رياست 

نئين . کان لڎي آيل ماڻهن کي اتي هك ننڍڙي بازار ۽ گهر ٺاهڻ جي موكل ڏني ويئي
ِٹ . شهر لا نقشو پڻ ٺاهيو ويو اسٹريٹ ۽ ماركيٹ  (Pit)اڄ جي لائيٹ اسٹريٹ، پ

. اسٹريٹ شروعاتي رستا هئا ۽ پينانگ ٻيٹ جي جارج ٹائون شهر جي شروعات اتان ٿي
اهي گهٹيون ۽ پاڙا . مختلف قومن جي ماڻهن کي شهر جي مختلف علائقن ۾ رکيو ويو

اسٹريٹ، ملئي اسٹريٹ، ) تامل(چوليا : جهڑوڪ. اڄ به انهن جي نالن سان مشهور آهن
  .رهچائنا اسٹريٹ وغي

ع تي كئپٹن لائيٹ انگريزن جي آيل چند جهازن جي  عملي، سؤ 1776آگسٹ  11
سوا سؤ فوجين ۽ سپاهين جي موجودگي ۾ پينانگ ٻيٹ جو نالو بدلائي پرنس آف 

پر پو جيئن مٿي ٻڌائي آيو آهيان ته اهو . ويلس رکيو ـــ جيكو هن جو جنم ڏينهن هو



 
 

131      

www.sindhsalamat.com 

جت جر 
وهي ٿو 

 جال
 الطاف

شيخ   

۽ اڄ . ذ  پٹن ۾ به اهو نالو استعمال نه ٿيوويندي سركاري كاغ. نالو مشهور نه ٿيو
۽ ). ملئي زبان ۾ ٻيٹ کي چون Pulauپلا . (تائين پراڻو نالو پينانگ سڎجڻ ۾ اچي ٿو

ٻيٹ جو اهو حصو جنهن ۾ مٿيون گهٹيون ۽ شهر ٻڌو ويو، ان جو نالو جارج ٹائون پڻ 
  . ان ڏينهن تي رکيو ويو، جيكو البت اڃا تائين مشهور آهي

ٻيٹ ڏينهون ڏينهن وڌندو ويو هتِان هُتان جي جڳهين ۽ جهازن جا  ماڻهو  پينانگ
كجهه ته كم كارين لا، انگريزن پنهنجي . انگريزن کان موكل  وٺي هتي رهڻ لڳا

۽ كجهه ته ملائيشيا جا اصل باشندا به .  ٻين بيٺكي ملكن کان،  جهازن ۾ ماڻهو آندا
ڏسندي ٻن سالن اندر هن ٻيٹ جي  نوكري ۽ پورهئي لا رهڻ لڳا ۽ ڏسندي ئي

سڀ کان گهڻا ملئي ۽ تامل هئا، جيكي كيداح رياست ۾ . آدمشماري ڏهه هزار ٿي ويئي
تن ڏينهن ۾ ملاكا ۾ ڊچن جو راڄ هو انهن ملاكا ۾ رهندڙ . گهڻو اڳ کان رهيل هئا

و بهرحال پ. (چينين کي هن ٻيٹ تي اچڻ کان جھليو ٿي نه ته اڃا به تعداد وڌيك هجي ها
ون ڏهن سالن اندر ـــ  َ ع ۾ انگريزن ملاكا پڻ فتح كيو ۽ پينانگ ۾ 1795سگهوئي ـــ ن

  ). سڀ کان  گهڻا چيني ئي رهڻ لڳا
، جيكو اڃا .۾ رهندو هو (Fort Cornwallis)كئپٹن فرانسز كارن والس قلعي 

  .تائين موجود آهي
۽ مليريا تمام  باقي ملايا وانگر هن ٻيٹ تي به گهاٹن جهنگلن ۽ پوسل كري مڇر

مليريا جو علاج اڃا شايد ايجاد نه ٿيو هو ــــ  يا اڃا عام نه ٿيو هو، جو . گهڻي هئي
ع ۾ 1794كئپٹن لائيٹ فرانسز مليريا جي كجهه حملن بعد جيئرو رهي نه سگهيو ۽ 

وقت . روڊ تي عيسائين جي قبرستان ۾ آهي (Northam)سندس قبر نارٿام . گذاري ويو
شن سندس قبر تي لڳل كتبي کي جيتوڻيك ڳاري ڇڎيو آهي پر تڎهن جي هوائن ۽ بار

كريل هيٺيون سِٹون صاف نظر اينديون   . به غور سان ڏسبو ته انگريزي ۾ اُ
Beneath this Stone 

Lieth the Remains of 
Francis Light 
Who First Established 
This Island as a British Settlement 
Died 21st October, 1794.   

كئپٹن فرانسز لائيٹ جي مرڻ بعد، ايسٹ انڈيا كمپني هن ٻيٹ جي حكومت 
ميجر فوريس مئكڈونالڈ فقط ٻه چار سال رهيو ۽ . مختلف ماڻهن ذريعي هلائيندي رهي

ان .  انهن ڏينهن ۾ انتظاميه جي خيال کان پينانگ کي بنگال صوبي سان ملايو ويو هو
 حكومت جو نظام بدلائي كئپٹن سر جارج لئيٿ ع ڌاري ايسٹ انڈيا كمپني1800بعد 

(George Leith) سر جارج اچڻ سان كيداح جي راجا کان مين لئنڈ جو . جي حوالي كيو
 Wellesley)وارو ٹكرو پڻ ورتو ۽ ان جو نالو ويلسلي صوبو ) بٹرورٿ(كجهه حصو 

Province) لي ۾ ان جي بد. رکيو ـــ جيكو ارڙهن ميل ڊگهو ۽ ٹي ميل ويكرو هو
ڇهن هزارن مان وڌائي ڏهه هزار ڊالر  (Stipend)انگريزن كيداح جي راجا کي سالياني ڍل 

اهو علائقو هٿ كرڻ سان پينانگ ٻيٹ ۽ بندرگاهه ۾ جيكي چوريون ۽ ڦرون . ڏيڻا كيا
واپار وڙي ۽ جهازراني ۾ سهوليت ٿي ويئي ۽ . ٿينديون هيون سي بند ٿي ويون

کان چور ٺڳ وجهه ملڻ تي ) كناري(نه ته  مين لئنڈ . ڳوڏينهون ڏينهن واڌارو اچڻ ل
  .بندرگاهه يا ٻيٹ تي ڦر لا هليا ويندا هئا

اها مسٹر جان ڊكنس جي نالي . آهي (Dickens)پينانگ ۾ هك ڊكنس اسٹريٹ 
۾ جج  1801هو پينانگ ۾ . آهي، جيكو مشهور ناول نويس چارلس ڊكنس جو چاچو هو

  . ۾ مشهور بئريسٹر ٿي رهيو هو ٿي آيو هو۔ ان کان اڳ بنگال
 ع ۾ مسٹر فارقهار 1804سر جاج ليٿ کان پو(Farquhar)  پينانگ ٻيٹ جون واڳون

سندس نالي جو رستو سمنـڈ جي كناري تي اڃا تائين آهي، جنهن تي اڄكلهه . سنڀاليون
  . آهي ۽ ڀر ۾ هوٹل مرلين آهي (E & O)هوٹل ايِ ائنڈ او 

ايسٹ انڈيا كمپني جا انڈيا . و ۽ سڌارو ايندو رهيوٻيٹ تي آهستي آهستي واڌار
کان چين ويندڙ ۽ موٹندڙ جهاز نه فقط پينانگ ۾ ترسي ساهي پٹيندا هئا پر منجھن 

  . كاريون مريون، لونگ ۽ ٻيو گرم مصالو پڻ هتان روانو ٿيندو هو
ان . نالي هك جهاز انگلينڈ کان پهتو Gangesع  تي پينانگ ۾ 1805سيپٹمبر  13

. نئون گورنر مسٹر فلپ ڊانڈاس پنهنجن ٹن ڄڻن جي مددگاري عملي سان گڎ لٿو ۾
انهن ۾ هك ڊپٹي سيكريٹري ٿامس اسٹئمفورڊ رئفلس نالي پڻ هو ـــ جنهن اڳتي هلي 

نوجوان رئفلس جو مشرق پاسي . سنگاپور جو ٻيٹ هٿ كيو ۽ ان کي ٺاهيو جوڙيون
  . هي پهريون سفر هو

رئفلس ڊپٹي سيكريٹري مان . فلپ مري ويوع ۾ نئون آيل گورنر 1807
رئفلس . ان کان علاوه رجسٹرار آف كورٹس جو عهدو به سنڀالڻ لڳو. سيكريٹري ٿيو

جي اچڻ وارن ڏينهن ۾ پينانگ جو ٻيٹ، انگريز سركار، درجو وڌائي کيس مدراس ۽ 
  . بنگال وانگر الڳ فرسٹ كلاس پريزيڈنسي جي درجي تي رکيو

ع ۾ ٺاهي ويئي، جيكا عمارت مڑيئي سؤ سال 1809ٽ پينانگ ۾ پهرين كور
ع ۾ اها ڊهرائي ان جي جا تي اڄ واري سپريم كورٽ جي 1904ان بعد . کن رهي

  . عمارت ٺهرائي ويئي
ع ۾ ڊچن، جن جي ملاكا تي حكومت  هئ، آڻ مڃي ۽ ملاكا تي پڻ 1795

. رکيو ويوع ۾ ٿامس اسٹئمفورڊ رئفلس کي ملاكا ۾ 1808. انگريزن جو قبضو ٿيو
انهن ڏينهن ۾ گڎيل هندستان جو گورنر جنرل لارڊ منٹو هو، جنهن کان انتظام سنڀالڻ 

ع ۾ جاوا سان لڑائي جي سلسلي ۾ لارڊ 1811. جي سلسلي ۾ مختلف حكم ملندا هئا
بهرحال هي سڀ ڳالهيون هن وقت عجيب لڳي رهيون آهن جو . منٹو پينانگ پڻ آيو هو

۾ انڈو پاڪ جي تواريخ ۾ جڎهن لارڊ هئسٹنگس يا لارڊ  ننڍي هوندي اسكولي ڏينهن
منٹو جهڑا نالا پڑهندا هئاسين ته اهوئي سمجھندا هئاسين ته انهن جو واسطو فقط 

پر هاڻ خبر پوي ٿي ته پينانگ ۽ سنگاپور جهڑا ٻيٹ جيكي . هندستان تائين محدود آهي
پر انتظاميه جي لحاظ  هندستان کان فاصلي جي لحاظ کان جيتوڻيك تمام ڏورانهان هئا

  . سان تمام گهڻو ڳنڍيل هُئا
گورنر  (Bruce)۽ پو بروس  (Mcalister)مسٹر فلپ بعد پينانگ جو مئك السٹر 

سنگاپور جي آزاد . انهي دوران انگريزن رئفلس ذريعي سنگاپور پڻ حاصل كيو. ٿيو
ان لڎي سنگاپور بندرگاهه هجڻ كري پينانگ تي وڏو اثر ٿيو ۽ كيترا واپاري پينانگ ک

ع کان پو انگريز سركار پينانگ، ملاكا ۽ سنگاپور جو كاروبار 1926. وڃي رهيا
۽ جيئن ئي . هلائڻ لا هك ئي حاكم، انڈيا جي چوٿين پريزيڈنسي هيٺ مقرر كيو

سنگاپور وڌيكَ وڌڻ لڳو ته گورنر پنهنجا هيڈ كوارٹر اوڏانهن قائم رکيا ۽ باقي ٻن 
  . نگ جو انتظام هلائڻ لا ريزيڈنٹ قونصلر مقرر كيا وياملاكا ۽ پينا: بيٺكن

   اور 
  

ڀر ۾ هوٹل . گذريل دفعي پينانگ ۾ پينانگ روڊ تي اورينٹل هوٹل ۾ رهيس
سڀئي هوٹلون، انهن ڏينهن ۾ . ملائيشيا، انٹر كانٹيننٹل، فيڈرل ۽ ائمبسڈر پڻ آهن

ان حساب . ڇوٽ ڇڎي رهيون هيون ٹوئرسٹن جي همٿ افزائي لا پنجاهه کن سيكڑو
مون مٿئين ماڙ . سان هوٹل جي كمري جي مسواڙ چاليهن کان سٺ ڊالر تائين ٿي ٿي

اورينٹل هوٹل ۾ نائين ماڙ تي كمرو ملي ويو ــــ پنجيتتاليهه ڊالرن . تي رهڻ چاهيو ٿي
رهڻ لا مون ماستر ۽ ليکك ماڻهو لا پنهنجي خرچَ تي . ۾ ــــ يعني اڍائي سؤ رپين ۾

. جيتوڻيك كوشش ۾ هوندو آهيان ته اڃا به كا سستي رهائش ملي. اهو به مهانگو هو
پر پو اهو سوچي خوش ٿي ويس ته اڄ کان ڇهه سالَ کن اڳ حيدرآباد جي هك هوٹل ۾ 

واڌو سروس ٹئكس، . رات ٹكيو هوس ته ان جي ئي مسواڙ، تڎهن، ٹي سؤ رپيا هئي
هڑا ٹئكس جيكي پاكستان جهڑن ملكن ۾ عام گورنمينٹ ٹئكس ۽ الائي كهڑا ك

هجڻ كري ملكي توڙي ڌاريون ٹوئرسٹ هوٹل ۾ رهڻ کان ٹهي  ٿو۔  ان کان علاوه 
بئري کي ٹپ، ڀنگياڻي کي ٹپ ۽ هوٹل جي گيٹ تي بيٺل نوكر کي ٹپِ ــــ ڇو جو 
. اسانجي ملك ۾ كيترين ئي هوٹلن جا مالك پنهنجن ملازمن کي بنا پگهار جي رکن ٿا

  . انهن جو گذارو هوٹل ۾ رهندڙ مهمانن جي خرچي تي ئي رهي ٿو
لڳي ٿو ته  هوٹل هن سال . اورينٹل هوٹل جو كمرو اميد کان وڌيك سٺو هو

نئين ٺهي هجي جو سندس ايئركنڈيشنر توڙي باٿ روم جا نلكا ۽ فرش بهترين حالت 
نهن تي كٿي به پٹ تي ڀت کان ڀت تائين وڇايل غاليچو پڻ صاف سٿرو هو، ج. ۾ هئا

هاريل كوكا كولا يا شرابَ جا داغَ نه هئا ۽ نه دکيل سگريٹ كِرڻ جا ٹنگ ٹنگ ــــ 
جيكي هن پاسي جي هوٹلن ۾ھ عام هوندا آهن، كنڈ ۾ رکيل ٹي وي ۽ ٹيليفون ــــ 

  . ٻيو ڇا کپي
هيٺ هك . مون وارو كمرو هوٹل جي پٺ وارو هو. دري جو پڑدو ريڑهي ڏٺم

جنهن جي هك حصي جي مرمت هلي رهي هئي يا عيد ويجهي هجڻ وڏي مسجد هئي، 
رومي ۽ (مسجد جي در مٿان مسجد جو نالو ملئي زبان . كري رنگ روغن ٿي رهيو هو

ڀر ۾ پاركنگ جي جا هئي، جتي هوٹل . پينٹ ٿيل هو “مسجد بنگالي”۾ ) جوي لکڻي
اوجاگو : معنيٰ  . .ملئي لفظ( Jagaپاركنگ جو . ۾ اچڻ وقت كار پارڪ كري آيو هوس

عثمان نالي هك ملباري هو ــــ جنهن جا ابا ڏاڏا ضرور  كنهن ) كندڙ يعني چوكيدار

امام واري كمري ۾ جيكو اڇي . دور ۾ انڈيا جي ملبار كناري کان هتي آيا هوندا
پك بنگالي يا ”. وڏي چاپئين ڏاڙهي سان همراهه اچي وڃي رهيو هو سو ملئي نٿي لڳو

مون سوچيو ۽ پني تي نوٽ كيو ته ٻئي  “.ٻئي صوبي جو هوندو ننڍي کنڈ جي كنهن
  . ڏينهن كار كڍڻ کان اڳ پهرين ان مسجد ۽ امام بابت كجهه احوال معلوم كندس

لکڻ جي ٹيبل . دري کي پردو ڏيئي هك دفعو وري كمري جو جائزو ورتم
زبانن ۾ مٿان، هوٹل جي انتظاميه طرفان ايندڙ مهمان لا انگريزي، ملئي ۽ چيني 

كمري مان ٹوال، چادر، فريم ٿيل تصوير يا ٹيبل ليمپ ”: لڳل هو) اطلاع(سركيولر 
سو مون فقط ائش ٹري ماچيس، هوٹل جي نالي واري پين ۽ لفافا  “.کڻڻ جي  منع آهي

تي كا هندي  RTM 2. ۽ پو ٹي وي آن كري سامهون كوچ تي ويٺس. کڻي بئگ ۾ وڌا
. پر كافي هلي چكي هئي. تا، چڱي دلچسپ لڳي ٿيفلم هلي رهي هئي، وڌا) انڈين(

فلم جو هيرو نرگس جو پٹ سنجي دت هو ۽ هيروئن پدمني كولها پوري هئي ــــ جيكا 
انگلينـڈ جي راڻي ايلزبيٿ جي پٹ چارلس کي، پبلك ۾ چمي ڏيڻ کان مشهور آهي، 

كمار فلم ۾ هيرو جو ڏاڏو دليپ . جڎهن هو سركاري دوري تي هندستان گهمڻ آيو هو
ٿيو هو، جيكو نه فقط گذريل دور ۾ ننڍي کنـڈ جي ماڻهن جي دلين تي راڄ كندو 

اها ٻي ڳالهه آهي ته . رهيو پر اڄ به سندس بهترين ائكٹنگ جي تعريف كئي وڃي ٿي
وڏي عمر كري هاڻ هو هيرو بدران پي يا پوڙهي جو پارٽ ادا كري ٿو، جيئن هن فلم 

۾ هك ٻي اهم شخصيت شمي كپور ) وڌاتا(ن فلم ه. وڌاتا ۾ ڏاڏي جو رول كيو آهي
  . به نظر اچي رهيو هو

ع ڌاري، هي بم گولي جهڑو شمي كپور 1970ع ۽ 1969ع، 1968كنهن زماني ۾ 
۽ هيروئنن مان . اسان جهازين جو من پسند هيرو هوندو هو ۽ دلين تي رراڄ كندو هو

: گور ۽ سنڌي ائكٹريسنآشا پاريک، وحيده رحمان ۽ نواب پٹودي جي زال شرميلا ٹئ
ساڌنا ۽ كمود ڇڳاڻي جا كئلينڈر ۽ فريم ٿيل فوٹو براڊ فورڊ، بمبئي، كراچي، 
ممباسا، دبئي ۽ كيپ ٹائون جهڑن شهرن جي فٹ پاٿن تي وكامندي نظر ايندا هئا ۽ 
. اهي انڈين پڑدي جون پريون جويون يا قابل قبول هيروئنون سمجهيون وينديون هيون

هك طرابلس لبيا ۾ (لبنان جي شهر طرابلس  “ايوننگ ان پئرس”م شمي كپور جي فل
۾ لڳي ته ان کي ڏسڻ لا اسان بيروت کان بس ۾ چڑهي، هلي ملي فلم ڏسڻ لا ) به آهي

تن ڏينهن ۾ وي سي آر اڃا نه نكتو هو جو فلم جهاز تي گهرائي . (طرابلس ويا هئاسين
اڳ ششي كپور جو هي ٿلهو ڀا  اڄ كنهن کي ٻڌائجي ته پندرهن سورهن سال) ڏسجي

بهرحال اها . شمي كپور اسان  جهازين جو دلپسند هيرو هو ته  كو يقين ئي نه كندو
سال ڏاڍي بعد راجيش . ٻي ڳالهه آهي ته شمي كمپور فلمي دنيا ۾ كو گهڻو نه چمكيو

۽ پو جڎهن جو جهاز كولمبو، سنگاپور ۽ . کنا سڀني کان اڳڀرو نكري ويو
جهڑن بندرگاهن ۾ لنگر انداز ٿيندو هو ته ان جي فلمن لا سئنيما هالن ۾  كوالالمپور

ٹكيٹ گهرن اڳيان چڱين ڊگهين قطارن ۾ چڱو وقت . چڱا چكر هڻندا هئاسين
اڄ به ملائيشيا ۽ سنگاپور ۾  “هاٿي ميري ساٿي”: انهن ڏينهن جي هك فلم. وڃايوسين

يا جي ٹي وي تان گذريل مهيني تي ملائيش “پر زور اسرار”مشهور آهي ۽ ماڻهن جي 
  . ڏيکاري ويئي هئي

 راجيش کنا سان گڎ اميتاڀ بچن تمام گهڻي پئماني ۽ تمام گهڻي عرصي لا
  . مشهور ٿيو ۽ اڃا تائين كو ٻيو ان کان اڳڀرو نه نكتو آهي

ٹي وي جي . ٹي وي تي شمي كمپور هن وقت كجهه ڊائلاگ ڳالهائي رهيو آهي
ولاري ڇڎيو آهي ۽ اڌ سندس ڳري منهن ۽ ملئي زبان جي  اڌ اسكرين سندس پيٹ

اسان جي كنهن زماني جي دلپسند هيرو کي خبر ناهي كهڑين مٺاين، پٹاٹن ۽ . ترجمي
اٿي ٹي وي بند كريان ٿو ۽ كرسي تان . گهريچي گيهه مکڻن يكدم ههڑو بڻائي ڇڎيو

  . وڏو ٹوال کڻي وهنجڻ لا باٿ روم ۾ گهڑان ٿو
هو به . پڑهيو هوم “پرين جي پرديس”ڳ عنايت بلوچ جو سفرنامو كجهه ڏينهن ا

كمرو خبر ناهي هي . بلكه هن ئي هوٹل اورينٹل ۾. هن شهر پينانگ ۾ رهي ويو آهي
. كجهه مهينا اڳ كراچي کان منير چانڈيو پڻ هتي پينانگ ۾ آيو هو. هجي يا كو ٻيو

۾ رهيو هجي پر زمان  ٿي سگهي ٿي هن ئي كمري. هو به هن ئي هوٹل ۾ رهي ويو
  . پنهنجي وطن کان دور اهو سوچي كيڎو عجيب لڳي رهيو آهي. ٻيو هو

 Cecil)پينانگ اچڻ کان اڳ، پينانگ جي هك اديب وكيل دوست سيشل راجيندرا 
Rajendra) منهنجا اديب ”. کان رهائش جو پڇيو هوم ته هن پڻ هن هوٹل جو نالو ورتو

   “.رهندا اهن دوست اكثر اورينٹل هوٹل ۾ ئي اچي
آئون جيتوڻيك بي خيالي ۾ هن هوٹل ۾ اچي نكتس پر هاڻ سوچڻ لڳس ته هن 
هوٹل ۾ عنايت بلوچ، منير چانڈئي کان علاوه خبر ناهي ٻيا كيترا ۽ كهڑا اديب، شاعر، 

  . پاكستان، ملائيشيا ۽ ٻين ملكن کان هتي رهي ويا هوندا
اچڻ جو ٻڌائي کانئس وهنجڻ بعد، سيشل راجيندرا کي فون كري پنهنجي 

شروعاتي تعليم . ملائيشيا جو هي شاعر راجيندرا پينانگ ۾ ئي ڄائو. خبرچار ورتم
انسٹيٹيوٽ مان وٺڻ بعد يونيورسٹي آف سنگاپور مان تعليم  (St-Xavier)سينٹ زئويئر 

مان بئسريٹر آف لا  “لنكن ــــ ان”حاصل كيائين ۽ ان بعد لنڈن جي مشهور كاليج 
هو بورچي . لنڈن ۾ تعليم دوران پاڻ مختلف پورهيا كيائين. كيائينع ۾ پاس 1968

اڄكلهه هو . ٿي رهيو، نوكر، مزور، ماركيٹ ريسرچر، ۽ پو قانوني صلاحكار پڻ
ان سان گڎ فٹ بال کيڎي ٿو ۽ انگريزي ۾ . پينانگ شهر ۾ ئي وكالت كري ٿو

كا آهن جن سندس شاعري جا كجهه مجموعا پڻ ڇپجي چ. شاعري پڻ كري ٿو
بلكه منهنجي ساڻس . بيحد مشهور آهي  Hour of Assassins۽    Bones & Feathersمان

سندس ٻه مشهور آزاد نظم جيكي هن وقت . واقفيت به سندس كتابن معرفت ٿي هئي
  : مون وٽ لکيل آهن

  
  

HUSTLERS 

 

Baggers 

Cockroach our city 

Politicians 

In their Mercedes  

Whizz by in luxury 

As long 

As one man 

Has no shirt  

And his M.P. 

Has Two….. 

Count me out 

Of any party!  

COST OF LIVING   

 

Ever since I was born 

Everyone’s been complaining  

How the cost of living  

Just keeps soaring: 

Tea from Ceylon 

Rice from Burma 

Coffee from Brazil 

Sugar from Jamaica 

Butter from New Zealand 

Meat from Argentine 

Yes, there’s no denying 

The cost of living  

Has been rising 

Ever since I was born 

Yet, U haven’t heard 

A single complaint 

Since the day I arrived 

How the price of human lives 

Has been taking a nose – dive. 

In Hiroshima 

Nips never went cheaper 

So did the Jews in Auschwitz 

Black – as you know 

Are pretty cut – price everywhere 

Harlem or South Africa 

Makes no difference where you pick your nigger.  

The cost of a Cong keeps dropping in Saigon. 

Babies from Biafra were offered as free gifts. 

Not to mention the latest nominal sum 

We paid for 3 million Bengalis. 

Ever since I was born 

The cost of living 

Has been getting rather steep 

The cost of a life 

Has never been so cheap! 

ئ  ئ  ـــ    ب
  

. گ ٻيٹ تي جنهن هوٹل ۾ رهيل هوس، ان جي سامهون بنگالي مسجد هئيپينان
  . ڀر ۾ هوٹل ۾ رهندڙن جي گاڏين لا پاركنگ ٺهيل هئي

كار پاركنگ جي انچارج ـــ عثمان ملباري ٻڌايو ته بنگالي مسجد جو امام 
. مون هن ڏانهن نهاري سلام كيو. بنگالي آهي جيكو مسجد جي در وٽ ئي نظر آيو

   “.وعليكم سلام”به مركندي وڏي واكي سان جواب ڏنائين، پاڻ 
  :آئون كجهه پڇانس، ان کان اڳ پاڻ اڙدو ۾ کيكاريائين

   “كيسا هي؟”
مون به ساڳي نموني واري اڙدو ۾ جواب ڏنومانس جيكا پاكستان  “.ٺيك هي”

 مولوي صاحب جي هٿ ۾ چاٻي ڏسي.  هندستان کان ٻاهر ٻين ديسن ۾ ڳالهائي وڃي ٿي
   “توهان كيڎانهن وڃي رهيا آهيو؟”: پڇيومانس

  . هن ٻڌايو “.هتي ئي ٻاهر تاج محل ريسٹورنٹ ۾ ماني کائڻ پيو وڃان. نه”
پو . پر هاڻ ڀلي توهان  ماني کائي اچو. توهان سان ملي خبر چار وٺڻ ٿي چاهيم”

  . مون چيومانس “.كنهن ٻئي دفعي
قرب سان مسجد اندر امام واري  پاڻ وڏي “.اچو اچو. نه۔ نه مڑيئي خير آهي”

   “.منهنجو هي گهر آهي”. كمري ۾ وٺي آيو
ڳپل اڱڻ بعد مٿاهين ڇت واري . سندس كمري جي ڀر ۾ ٻيا به ٻه کن كمرا هئا

امام جو كمرو به چڱو وڏو . مسجد هئي، جنهن ۾ هزار کن ماڻهو نماز لا بيهي سگهن
چوڌاري . ونئري وڇايل هئيپٹ تي فراسي جهڑي گلم مٿان كکن جي سنهي ت. هو

هك پاسي کان سندس لوهي پيتي ۽ سامان جون . كيترائي مذهبي كتاب رکيل هُئا
  : جهڑوڪ. مون کانئس كجهه سوالَ پڇيا. ٻيون هڑون هيون

  نالو؟ 
  “موالانا الحاج ذوالفقار علي چوڌري”

  عمر؟
   “.پنجاسي سالَ ”

  اصل كٿي جا آهيو؟
   “.شهر صوباپور جو آهيان اصل بنگلاديش جي نوا کلي ضلعي جي”

  هتي  ملائيشيا ۾ كڎهن آيائو؟ 
   “.ع ڌاري1970شايد . اڃا بنگلاديش مشرقي پاكستان هو. چڱو وقت ٿيندو”

  هتي توهان پاڻ آيائو ۽ پو رهي پيائو يا كو مٹ مائٹ توهان کي هتي وٺي آيو؟
 هن مسجد  جو اڳوڻو امام گذاري. مون کي دراصل هتي جي حكومت گهرايو”

هتي رهندڙ كيترن ئي بنگالين ۽ . سو کين ٻي امام جي ضرورت هئي. ويو هو 
   “.انهن مون لا سفارش كئي. پاكستان جي پنجابي مسلمانن مونکي سڃاتو ٿي

ڇا هي توهان لا پهريون دفعو ملك کان ٻاهر نكرڻ جو موقعو هو يا ان کان اڳ 
  به نكري چكا هئائو؟

. ي دفعا سعودي عرب وڃڻ جو شرف مليو آهيهون حج كرڻ لا ته كيترائ”
باقي هتي اچڻ کان گهڻو اڳ آئون برما جي شهر شوجين جي هك مسجد ۾ چار سال 

  “.امام ٿي رهيو آهيان
  پو اها مسجد ڇو ڇڎيانوَ؟

پر ٻي وڏي لڑائي جا لڳي ته جپاني فتح  مٿان فتح كندا . ڇو ڇڎيم؟ نه ڇڎيان ها”
جي سركار ـــ انگريز بادشاهه جڎهن ڏٺو ته هو هاڻ جپانين تن ڏينهن . اچي برما کان نكتا

کي به ) ننڍي کنڈ جي ماڻهن(جو مقابلو نٿا كري سگهن ته پاڻ به ڀڄي نكتا ۽ اسان 
. هركو ڀڄي پاسو كري. خبردار كيائون ته بابا هاڻ هركو پنهنجو بچا پاڻ كري

سڀ پيرين پنڌ نكري . ئاشوجين شهر ۾ ٻيا به كيترائي اسان جي تر جا بنگالي رهيل هُ 
ڀٹكندا ڀٹكندا بکون كاٹيندا، جبل، جهنگل ۽ درياهه لتاڙي اچي پنهنجي . پياسين

   “ڄڻ نئين حياتي ملي۔. ڳوٺان نكتاسين
  . چاچا گهڻا ڏينهن لڳا پنڌ ۾؟ مون پڇيومانس

   “.هك مهينو تيرهن ڏينهن ـــ يعني پورا ٹيتاليهه ڏينهن”
  اها كهڑي سن جي ڳالهه آهي؟

   “.ع جي1941”
  ان وقت توهان جي عمر ڇا هُئي؟

   “.ع ۾ ڄائو آهيان1900آئون پوري . ايكيتاليهه سالَ ”
تعليم دوران آئون به ٻه سال . توهان بنگالي ٿي كري تمام سٺي اڙدو ڳالهايو ٿا

  . کن بنگال ۾ رهيو آهيان پر مون اهڑي سٺي اڙدو كنهن بنگالي کان نه ٻڌي
اهو چئي، بنگالي مسجد جي امام مولانا ذوالفقار  “.آئون ته لکي به ڄاڻان ٿو”

وهاڻي هيٺان خط کڻي ڏيکاريو، جيكو هن كجهه گهڑيون اڳ پنهنجي پٹ کي لکيو 
  . تمام سهڻي رائيٹنگ هئي. هو

لڳي ٿو ته توهان تعليم دهلي، لکنو يا كراچي، لاهور ۾ ورتي هُجي؟ مون 
  . پڇيومانس

ان کي مذهبي تعليم عربي، فارسي ۽ اڙدو ۾ اسان جڎهن ننڍا هُئا سين ته اس. نه”
تمام مشهور هو، جنهن جا استاد  “مدرسه لطيفيه مير سرا”چٹگانگ ۾ . ڏني ويندي هئي

استاد مولانا نور الحق صاحب ۽ مولانا محمد : وڏي هاڪ وارا ٿي گذريا آهن، جهڑوڪ
تيرهن سال  جيكي منهنجا پڻ استاد رهي چكا آهن ۽  آئون ان ۾. احمد صاحب وغيره

منهنجو هك استاد پاكستان جو مفتي زين العابدين پڻ . عربي، فارسي ۽ اڙدو پڑهيس
   “.هو

  اهو مدرسو اڃا آهي يا نه؟
   “.پر هاڻ منجھس رڳو عربي ۽ بنگالي ۾ پڑهايو وڃي ٿو. اڃا آهي”

ان وقت ۾ جيكي  كتاب توهان کي پڑهايا ويندا هئا، انهن مان كن جا نالا ياد 
  . ن پڇيوآهن؟ مو
گلستان، بوستان، پڌناما ۽ محمد فيوض ۽ ظاهر آهي سڀ کان گهڻو زور قران ”

   “.شريف، حديث ۽ فقي تي هوندو هو

  زندگي ۾ ٻي به  كا نوكري، توهان كئي؟
   “.منهنجي سڄي ڄمار پڑهڻ ۽ پڑهائڻ ۾ گذري آهي. نه”

  اكيلا آهيو يا شادي شده؟
   “.زال اٿم۔ ٻارَ اٿم”

  اٿوَ؟ برما مان، بنگلاديش مان يا هتان ملائيشيا مان؟كٿان شادي كئي 
  “پنهنجي وطن نواکلي مان”

  اولاد كهڑو اٿوَ؟
سڀني ڇوكرين جي شادي ٿي ويئي . اٺ ڌيئون هك پٹ. ماشا ا گهڻو ئي اٿم”

نالو عزيز باري چوڌري اٿس ۽ . پٹ سڀ ۾ ننڍو آهي. ڏهٹا ۽ ڏهٹيون به اٿم. آهي
   “.اليج ۾ پڑهي ٿوچٹگانگ ۾ مير سرا ك

  . مون چيومانس. منهنجو كڎهن چٹگانگ وڃڻ ٿيو ته ساڻس ضرور  ملندس
سندس نالو امير . پٹ کان علاوه منهنجو وڏو ناٺي به چٹگانگ ۾ آهي. ضرور”

سڀ ۾ ننڍو  نالي عليم اختر ڀنيا . حسن چوڌري آهي ۽ اتي كامرس جو پروفيسر  آهي
  . هو ڊاكٹر آهي. پڻ اتي آهي

  جد كيترو پراڻي آهي؟هي مس
  . مولانا ٻڌايو “.چيو وڃي ٿو ته ڏيڍ سؤ سالَ کان به پراڻي آهي”

  پينانگ ٻيٹ تي سڀ ۾ پراڻي آهي؟ مون  “بنگالي مسجد”تنهن جي معنيٰ ته هي
  . پڇيو

ها تمام پراڻي مسجد آهي پر ان کان وڌيكَ پراڻي مسجد كپتان كلنگ مسجد ”
يو وڃي ٿو ته پينانگ ٻيٹ تي اها پهرين مسجد آهي،  سال پراڻي آهي ۽ چ 163اها . آهي

هو ڏکڻ هندستان کان هتي آيو هو هون ته . جيكا هك مدراسي واپاري ٺهرائي هئي
چوليا اسٹريٹ تي درگاهه ناگوري شاهه ٻه سؤ سالَ پراڻي آهي پر ان کي جامع مسجد نٿو 

ك پاكستاني مسجد تي ه (Mcalister Road)پينانگ جي مئكلسٹر روڊ . چئي سگهجي
سال اڳ بنگالين ئي ٺهرائي پر تن ڏينهن ۾ مشرقي  25نالي به آهي، جيكا اڄ کان 

آئون ان مسجد جو . بنگال پاكستان ۾ هجڻ كري اها مسجد پاكستاني سڎجڻ لڳي
   “.سيكريٹري پڻ رهي چكو آهيان

، نواکلي، كوميلا. پينانگ ٻيٹ تي كنهن زماني ۾ تمام گهڻا بنگالي رهندا هئا”
اهو . سلهٹ، چٹگانگ، کلنا ـــ ويندي كلكتي ضلعي جا كيترائي بنگالي هتي رهندا هئا

ان كري جو ملايا کان بنگال ويجھو آهي ۽ تنهن زماني ۾ ته عربن توڙي يورپين جا 
جهاز به كنارو كنارو ڏيئي  ملايا ۽ سيام جي ملكن ۾ اچڻ لا بنگال کان ٿيندا ايندا 

ان بعد . نگالي پورهئي، واپار ۽ رهبري لا چڑهي پوندا هئاهئا ۽ ساڻن گڎ كيترائي ب
سک : جيتوڻيك گڎيل هندستان جي ٻين صوبن مان به ماڻهو هتي ايندا رهيا جهڑوڪ

پنجاب کان، تامل تامل نادو کان ، گجراتي ۽ مرهٹا مهاراشٹر کان، سنڌي سنڌ کان پر 
ملائيشيا جي ڳوٺن ۾ ڌارين  اڄ به. هتي جا لوكل ماڻهو سڀني کي بنگالي سڎيندا هئا

سو هي مسجد اڄ کان ڏيڍ سؤ . ويندي سکن کي به كيترا بنگالي چون. کي بنگالي چون
سال اڳ بنگال جي مسلمانن ٺهرائي يا هندستان جي كنهن ٻئي صوبي جي مسلمانن پر 

۽ هن علائقي ۾ جتي هي . اهو ضرور آهي ته پينانگ ۾ ان زماني ۾ بنگالي گهڻا  هئا
انگريزن جي جهازن تي . آهي اتي ته اوڻهين سؤ پنجاهه يا سٺ تائين به ڏاڍا هئا مسجد

۽ جيئن انگريزن پوک جي كم لا ننڍي کنڈ . گهڻي ڀاڱي كم بنگالي خلاصي كندا هئا
مان تامل آندا، سک پوليس، ريلوي ۽ چوكيداري جي كم لا، گجراتي ۽ سنڌي واپار 

پينانگ ويجھڑائي تائين بنگالي . کي خلاصي طور آندو۽ هٹڑا هلائڻ لا تيئن بنگالين 
خلاصين جو وڏو اڏو هو، جتان نه فقط انگريزن جي ٻيڑن تي پر پو دنيا جي ٻين جهازن 

هن پاڙي لا ته مشهور آهي سڄو بنگالين جو . تي به بنگالي خلاصي سپلا ٿيندا هئا
   “.ان لنگهندي گھٻرائيندا هئاهوندو هو ۽ خود پينانگ جا ملئي ۽ چيني هن  محلي م

  . ڇا هن پاڙي ۾ اڃا به بنگالي آهن؟ مون پڇيومانس
باقي پينانگ ۾ هون .  هن پاڙي ۾ ته هاڻ كو به نظر نٿو اچي سڀ هليا ويا”

   “.ايكڑ ٻيكڑ اڃا آهن
مون رات ڏٺو ته هن مسجد ۾ جماعتي، رپئي مان ٻارهن آنا مدراسي تامل هئا ۽ 

ني اهي ما ڻهو توهان جو خطبو نه اڙدو ۾ نه بنگالي ۾ سمجھي يع. چار آنا كي ملئي
ڇو جو ملئي ته اڙدو نٿا سمجھن پر مدراسي ۽ . سگهندا هوندا نه وري عربي پارسي ۾

اڃا به تامل، مليالم، . ٻيا ڏکڻ هندستان جا ماڻهو به اڙدو يا هندي جو لفظ به نٿا سمجھن
  پو توهان ڇا كريو؟ . ٿاكنهڑ يا تيلگو ملباري زبانون سمجھن 

۽ پو خطبو ملئي زبان ۾ پڑهان جيكو هركو . نيت هميشه اڙدو ۾ پڑهان”
. پر پو جھٹ سکي ورتم. مونکي ملئي زبان پهرين سمجھه ۾ نه ايندي هئي. سمجي ٿو

   “.ائين مونکي برمي به اچي ٿي
نماز جو ٻن ڏينهن بعد عيد  هئي ۽ عيد نماز تي ڏٺم ته  مولانا صاحب عيد 

جيكا پاڻ ۽  مون کان علاوه شايد ئي كنهن ٻئي . طريقو ۽ نيت اڙدو ۾ ٻڌائي
ڇو  جو نماز بعد كا دير جماعتين کي ڏسندو رهيس ته انهن ۾ كو اتر . سمجھي هجي

پر اها . هندستان يا پاكستان جو هجي ته ساڻس ڳالهايان پر سڀ تامل ڳالهائڻ وارا هئا
و سمجھي يا نه پر مولانا صاحب سالن کان نيت اڙدو ۾ واقعي عجيب ڳالهه آهي ته ك

  . پڑهڻ جي روايت قائم رکندو اچي
. ڏکڻ هندستان جي تاملن ۾ هندو به آهن ته مسلمان ۽ عيسائي به: مولانا کان پڇيم

  هتي پينانگ ٻيٹ تي انهن تاملن جو تعداد ڇا هوندو؟
سائي تامل هزار کن مسلمان اٹكل ٹي هزار کن، هندو تامل چار هزار کن ۽ عي”

  . “ٿيندا
  توهان کي ڀلا هتي جو پاسپورٽ آهي يا بنگلاديش جو؟

مون وٽ انگريزن جي زماني کان برٹش پاسپورٽ هو پو پاكستان جو به ”
پو هتي اچي ملائيشيا جو پاسپورٽ . بنگلاديش ته اڃا ٿيو نه هو. ٺهرائي هتي آيس

هر سال هو هيڎانهن اچن مون . و ئي آهيباقي زال ۽ ٻارن ٻچن کي بنگلاديش ج. ٺهرايم
   “.سان ملي ويندا آهن

ڀلا سائين اهو پڇي سگهان ٿو ته توهان کي سركار طرفان يا هن مسجد جي 
  كميٹي طرفان كيترو پگهار ملي ٿو؟

دال روٹي . بس ا جي فضل سان گنج ملن ٿا ۽ شكر آهي. بس اهو پڇو ئي نه”
كجهه ٻارن کي به موكليندو ).  ب پيٹ لا پورو آهيمطل( Cukup Untuk Makan. ٿيو وڃي

  . آهيان
  .......پر تڎهن به

جو مون كڎهن به پنهنجي خذمت جو اجورو پئسي ۾ نه . ان کي ڇڎي ڏيو،. بس”
خبر اٿئي جڎهن آيو هوس ته كيترائي سالَ ته مونکي  مهيني ۾ فقط پنجاهه . ماپيو آهي

  “.ذاريندو هوستڎهن به شكر ۽ صبر ۾ گ. ڊالر ملندا هئا
 اسان جي ڳالهين دوران هك ويهن پنجويهن سالن جو نوجوان، گلاس ۾، اسان لا

پاكستان ۾ به ٿي آيا . مولانا صاحب ٻڌايو ته هي تبليغ جماعت وارا آهن. چانهه کڻي آيو
  .ساڻن گڎ ٻيا به ڇهه ست ڄڻا آهن. ٹن راتين لا هتي واعظ لا آيا آهن. آهن

بدران ملباري قسم جي ميٹ جهڑي هئي جيكا گهڻن ڏينهن چانهه ملئي نموني 
ان کان اڳ اهڑي چانهه پاكستان ۾، اسٹاپن تي، . بعد ـــ بلكه سالن بعد پيئڻ لا ملي

  . پٺاڻن جي هوٹلن ۾ ئي پيتي هيم
ان چانهه کان پو مون يكدم مولانا کان موكلايو، جنهن کا تاج محل 

  .ريسٹورينٹ ۾ ماني لا وڃڻو هو

ئ  ئن ۽     
  

پينانگ ۾، شامَ جي وقت، جنهن هوٹل ۾ رهيل هوس ان جي اڳيان ٺهيل هك 
ٹكنڈي ٿلهي تي روزانو كلاڪ ڏيڍ اچي ويهندو هوس ۽ پينانگ روڊ ۽ چوليا روڊ تي 

ٻيا به كجهه فارينر ــــ . ماڻهن ۽ گاڏين جي آمدرفت کي ڏسڻ ۾ سٺو وقت گذرندو هو
ن ۾ رهيل هئا، اتي اچي ويٺا ٿي، ۽ ٻه چار چيني ــــ جيكي جيكي ڀرپاسي وارين هوٹل

يا ته چرسي ٿي لڳا يا جواري سي پڻ اتي موجود هوندا هئا ۽ سگريٹن جا سوٹا هڻندا 
رکي رکي سگنل ڳاڙهي ٿيڻ مهل كا سائيكل ركشا منهنجي اڳيان اچي . رهندا  هئا

  :ٿي بيٺي ٿي ته منجھس ويٺل فارينرس کان ساڳيا ساڳيا سوال كيم
”What Country ـــ كهڑي ملك جا آهيو؟“   

۽ ويٺلن کلي ٻڌايو ٿي ته هو  آسٹريليا جا آهن، يا نيوزيلينڈ، يونائيٹيڈ اسٹيٹس، 
انگلينڈ وغيره جا آهن ــــ جو انهن ملكن جي ماڻهن کي رلڻ پنڻ جو گهڻو مَرڪُ آهي ۽ 

ڦاٹل ۽ ميرا كپڑا پائي، پئسا نه هوندن ته به . جتي كٿي ڌكا ٿاٻا  کائيندا رهندا آهن
كاكروچن ۽ منگهڻن وارين سستين هوٹلن ۾ رهي زندگي ۾ گهٹ ۾ گهٹ هك 

  : بهرحال ان بعد ٻيو سوال كيو مان ٿي ته. چكر ولايت جو هڻي وٺندا آهن
How do you like Penang?  ڄڻ پينانگ منهنجو (ـــ پينانگ ٻيٹ كيئن ٿو لڳانوَ؟

   “.شهر هجي
كن ته . جي مڑني نيك بندن پسنديدگي جو اظهار كيو ٿيخدا  “!او ويري گڈ”

۽ جڎهن  “.تنهنجو شهر تمام سٺو آهي”: واقعي مونکي هتي جو سمجھي چيو ٿي
ٻڌايومان ٿي ته آئون به توهان وانگر ٹوئرسٹ آهيان ته پو ورائي مون کان پڇيائون ٿي 

يا پهرين به اچي چكو ته آئون كهڑي ملك جو آهيان ۽ آيا پينانگ ۾ پهريون دفعو اٿم 
  . آهيان

۽  “واٽ كنٹري”. كي ته اهڑن ملكن جا هئا جن کي انگريزي صفا نٿي آئي
چوندي چوندي ٹرئفك جو سگنل سائو ٿي ٿي ويو، پر هنن کي سمجھه  “واٽ نئشنلٹي”

  . ۾ نٿي آيو ته آئون کانئن پڇان ڇا پيو

و آهي، جيكو فيري پاسي وارو رستو ــــ چوليا اسٹريٹ، كافي پراڻو ۽ اهم رست
. نالي آهي Cheap Johnسندس  شروعات ۾ هك دكان . اسٹيشن جي ويجھو وڃيو نكري

اهو دكان ڏسي مونکي كراچي جو چيپ جان نالي دكان ياد ايندو هو، جيكو صدر 
منجھس مختلف قسمن . هك ڏينهن نيٺ ان دكان ۾ گهڑي ويس. جي علائقي ۾ آهي

كان ۾ بيٺل ما ۽ ڌي ٻڌايو ته هو سنڌي هندو آهن د. جون شيون ۽ سووينئر رکيل هئا
پهرين كوالالمپور يا . ۽ هندستان جي ورهاڱي وقت سنڌ کان لڎي هتي ملائيشيا آيا هئا

  . هاڻ هتي پينانگ ۾ دكان كڍيو اٿن. شايد جوهوربارو ۾ رهيا
كراچي ساڳي نالي جو دكان هجڻ كري آئون توهان جي دكان ۾ گهڑي ”

  . کين سندن دكان ۾ اچڻ جو سبب ٻڌايومون  “.آيس
ٻه چار سالَ اڳ منهنجو مڑس كراچي ۾ ”ما وراڻيو،  “.ها اسان کي خبر آهي”
   “.ان بعد هن دكان جو، اسان پڻ ساڳيو نالو رکيو. هن کي اهو نالو ڏاڍو وڻيو. ويو هو،
  . مون پڇيومان “اڄكلهه كيئن آهي ڌنڌو؟”
ٹوئرسٹ به اڄكلهه ايترا . ا ٿڌي ٿيل آهيماركيٹ صف. نقصان ئي نقصان آهي”
   “.نٿا اچن
پرآئون ته گذريل ٻن ٹن ڏينهن کان ڏسان پيو ته توهان جي دكان ۾ وري به ”

   “.كجهه نه كجهه گراهك ايندا رهن ٿا
   “.انهن مان، مهيني ۾، ٻه يا ٹي هزار ڊالر به كي مس ٿا نكرن

مون تعجب مان  “هٹ ته ناهن؟گ) يعني ويهه هزار رپيا کن(ٻه يا ٹي هزار ڊالر ”
  . پڇيو

ان کان وڌيكَ ته كنهن . ٹن چئن لک ڊالرن جي سيڑپ تي ته اهو نقصان ئي ٿيو”
ان بعد هن دكانداري جو . ما ٻڌايو “.بئنك ۾ فكسڈ ڊپازٽ رکڻ سان ملي سگهي ٿو
پنج لک ڊالرن جو آهي ته ) سامان سميت(حساب سمجهايو ته، كنهن جو مثال طور دكان 

رهن ٻارهن سيكڑو بئنك جي وياج جي حساب سان مهيني ۾ اٹكل پنج هزار ڊالر يا
وياج جا ٿيا، واڌو ٻن ڄڻن جو ماهوار پگهار ڏيڍ هزار ڊالر کن ۽ اڌ هزار ڊالر فون، بجلي، 

. سي ٿيا ست هزار ڊالر. ٹئكس ۽ آيل گراهكن کي كوكا كولا يا چانهه پيارڻ تي خرچ
ان كمائي ست هزار ڊالرن کان مٿي ٿي ته اهو ٿيو هاڻ هر مهيني جيكڎهن ان دكان م

مثال طور اٺ هزار ڊالر كمائي ٿي ته معنيٰ فقط هك . جي گهٹ ته معنيٰ نقصان. فائدو
  . هزار ڊالر فائدو ٿيو ۽ جي ڇهه  هزار ٿي ته معنيٰ هك هزار نقصان ٿيو

منهنجي هوٹل جي هيٺان كشمير ريسٹورنٹ نالي جيكا انگلينڈ آمريكا 
بلكه اها سندن . ل جي نارٿ انڈين ريسٹورنٹ هئي ان جو مالك پڻ سنڌي هواسٹائي

فئملي ريسٹورنٹ هئي جنهن ۾ سڄي فئملي كم كيو ٿي ــــ جيئن اپوح شهر ۾ 
  . پاكيزه هوٹل ۾ پاكستان جي هك مسلمان پنجابي فئملي  كم كري ٿي

هونـ  .كڎهن كڎهن كشمير ريسٹورينـٹ تان دال ۽ نان گهرائي کائيندو هوس
پر جيئن ته . رهائش واري هوٹل ۾ ڌارين هوٹل يا دكان تان ماني گهرائي نٿي سگهجي

اورينٹ هوٹل کي رڌ پچا جو پنهنجو بندوبست نه هو، ان كري اسان کي ٻاهران ماني 
كڎهن كڎهن شامَ جي وقت هوٹل اڳيان هك نوجوان ملئي . گهرائڻ تي جھل پل نه هئي

يورپي، آمريكي ۽ ٻيا . تمام سستا ۽ لذيذ هوندا هئس. و هوهمراهه هئمبرگر اچي وكڻند
هر هك سان کوٹي کوٹي ڳالهيون . كچهري جو به كوڏيو هو. فارينرس ڏاڍو وٺندا هئا

جيئن . پو جڎهن كو گراهك نه هوندو هوس ته  مون سان كچهري كندو هو. كندو هو
اوسي پاسي کان چيني . جيئن رات ٿيندي هئي ته فارينرن جو ڳاڻيٹو به وڌندو هو

سائيكل ركشائن سميت پڻ اچي اتي گڎ ٿيندا هئا ــــ جيكي شهر جي مختلف مالش 
ملئي هئمبرگر ٺاهڻ واري کي سائيكل ركشا وارن، . گهرن لا گراهك تاڻيندا هئا

 “:هك ڏينهن کلي چيومانس. مساج گهرن ۽ جوا جي اڏن جي به وڏي معلومات هئي
  . “پي هاتوکي پوليس ۾ هجڻ ک! انچك

آخري رات جڎهن هئمبرگر وٺي موكلايومانس ته . ان تي پاڻ به وڏو ٹهك ڏنائين
هو انهن ماڻهن جي تاڙ . ٻڌائين ته هو واقعي سي آ ڊي پوليس ۾ هك اهم آفيسر آهي

  . ۽ گانجي جو واپار يا ٻيا غير قانوني ڏوهه كن ٿا) چرس(رکي ٿو، جيكي داداح 
۽ ملئي هئمبرگر  “هيلو ـــ هيلو”يهي، فارينر کي ٿوري دير پنهنجي هوٹل اڳيان و

رستي . واري سان كچهري كري پو ان پينانگ روڊ تي سڌو ئي سڌو هليو ويندو هوس
هائوس، تاج محل  Sam’s Batekكپڑن جو دكان، جايا كوڊي سگار كمپني،  May-Fairتي 

ن، ربي ريسٹورانٹ، جان كانگ ــــ چان عينك واري جو دكان، اسلامك ريسٹورا
ان بعد کاٻي پاسي . فوٹوشاپ، ربي بيوٹي شاپ، اليكٹرانك شاپ ۽ ٻيا دكان آيا ٿي

۽ ساڄي پاسي كئٿي سئنيما آهي جنهن . پئي ٿي (Lebuh-Camp-Bell)هك گهٹي كئمپيل 
ان بعد مشهور . ۾ انهن ڏينهن ۾ كا مار ڌاڙ جي رنگين چيني فلم هلي رهي هئي

. اري هئي، جنهن جا پڻ ٻاهرين ڀت تي پوسٹر لڳل هئااچڻ و Out of Africaانگريزي فلم 
سئنيما هال اڳيان مكئي جي سنگن ۽ چونئرن واري همراهه تي ماڻهن جو ميلو متل 

  . فلم ڏسڻ لا آيل كيترن ئي قسمن جا ماڻهو، اتي نظر ايندا هئا. هوندو هو
شيا اڄ جي دور ۾ جڎهن ڏينهون ڏينهن سئنيما هال ختم ٿيندا وڃن، اتي ملائي

جي مختلف شهرن ۾ هي نظارو ڏسي پراڻا ڏينهن ياد ايندا هئا، جڎهن اڃا وي سي آر 
. ۽ عام ماڻهو لا وڏي تفريح سئنيما هال ۾ وڃي فلم ڏسڻ هوندي هئي. ايجاد نه ٿيو هو

 ٹكيٹ ڏينهن ٻه اڳ ۾ وٺڻي پوندي هئي يا كجهه دير ڊگهي قطار ۾ بيهي دري فلم لا
جيكو سگريٹ جو كش . رڪ کان ان وقت وٺڻي پوندي هئيپويان ويٺل ٹكيٹ كلا

مرد . هڻي سئنيما  هال ۾ رکيل كرسين جي سٹا واري چارٽ تي منڌيئڑو هڻندو هو
شهر جا لوفر ڇوكرا ۽ اسان . هك پاسي، اكيلون آيل زالون ۽ ڇوكريون ٻئي طرف

ڻڻ تنهن زماني ۾ ٹين دنيا جي ملكن ۾ ٹكيٹ وك. جهڑا جهازي ماڳهين ٹي طرف
اڃا به سمجھن ٿا، اها . (وارا، پاڻ کي كلارڪ گهٹ سماج سڌارڪ وڌيكَ سمجھندا هُئا

اهو ان كري ياد آيو جو اسان به ننڍي هوندي هن شهر پينانگ ۾ يورشين ۽ ). سڌ نه اٿم
ٻين اهڑين ڇوكرين تي جن جا بقول هك بنگالي انجنيئر جي، حقوق  غير محفوظ 

يما هال تائين اچي پهچندا هئاسين ۽ كوشش ۾ هوندا لڳندا هئا، سيٹيون وڄائيندا سئن
هئاسين ته كنهن ڇوكري جي ڀر ۾ ويهڻ جي جا ملي پر اڳيان ٹكيٹ وكڻڻ وارا 
سک ملباري ٹكيٹ كلارڪ اهڑي سيٹ ڏيندا هئا جو انٹرويل جي بتي ٻرڻ تي خبر 

  . پوندي هئي ته سڀ جهازي پنهنجو پاڻ ۾ ئي ويٺا آهيون
خاص . به اسانجو جهاز ايندو هو ته فلمن تي مارو هوندو هو ها، پينانگ ۾ جڎهن
مزي جي ڳالهه اها ته هي سئنيما اڄ به اهڑي ئي شيپ، . كري ان كئٿي سئينما ۾

گذريل ڏهه پندرهن سالن ۾ هن  . شكل رنگ ڍنگ ۾ هن پينانگ روڊ تي دائم قائم آهي
اڃا به رکيو رکيو اهو سڄو نقشو ئي ڦري ويو آهي پر . پاسي ۾ وڏي تبديلي آئي آهي

پراڻو زمانو، اهو پراڻو دور، جايون بلڈنگون، ماڻهو ۽ سندن ساديون پوشاكون ۽ منهن 
ان زماني ۾ عام ماڻهو . تي ٿڦيل سستين كمپنين جو سرخيون لاليون ياد ٿيون اچن

۽ هن تر ۾ ــــ يعني . جي سوشل زندگي ۽ شهر جي رونق سئنيما هال اڳيان هوندي هئي
ايسٹ ايشيا ۾ كئٿي سئنيما هال جو نالو ائين آهي جيئن كتابي دنيا ۾ سائوٿ 

ملائيشيا، . پينگئن جو، ٹي وي ريڈيو ۽ روشني ۾ نئشنل، فلپ، سوني سانيو جو
سنگاپور، ٿائلنڈ پاسي جي هر وڏي شهر ۾ جتي سئنيما هال هجي كئٿي سئنيما ضرور 

  . نظر اچي

پور جي خوبصورت روڊ جالان بكت جهاز پورٽ كلانگ ۾ ايندو هو ته كوالالم
سنگاپور ۾ . بنتانگ تي چكر هڻي، اتي جي كئٿي سئنيما ۾ فلم ضرور ڏسبي هئي

سرنگون روڊ وارو علائقو  تن ڏينهن ۾ گپا گيهه وارو علائقو هوندو هو ۽ كئٿي 
يا جوهوربارو ايندا . ان ۾ گهڻو كري هنِدي فلمون هلنديون هيون. سئنيما اتي به آهي

  . ه اتي پڻ كئٿي سئنيما تي مارو هوندو هوهئاسين ت
پر هاڻ . اهي ته ٿيا بندرگاهن وارا شهر جن ۾ تن ڏينهن ۾ جهازن ۾ اچبو هو

سئنيما نه فقط ملاكا،  (Cathy)ملائيشيا ۾ يكو رهڻ سان خبر پيئي ته كئٿي 
كوالالمپور، اپوح، پينانگ، جوهوربارو جهڑن وڏن شهرن بندرگاهن ۾ آهي پر الور 

ڀرندي كناري وارن شهرن كئانتان، كوالا ترنگانو اسٹار ، سريمبان، باتوپهات ۽ ويندي اُ
  . كوٹا كنابالو ۽ كچنگ ۾ پڻ آهي: ۽ بورنيو وارن ڏورانهن ملئي شهرن

هن سال، كئٿي آرگنائيزيشن وارن تازو پنهنجي پنجاهين سالگرهه وڏي شانَ مان 
جي چيني مالك داتك لوڪ ــــ  كئٿي آرگنائيزيسن جي كهاڻي دراصل ان. سان ملهائي
ع ۾ ٹي سئنيمائون خريد 1935جي كهاڻي اهي، جنهن   (Datuk Loke-Wan-Tho)وان ــــ ٿو ـــ

شروع وارا ويهه سال داتك لوڪ فقط سئنيمائون . كري فلمي سلطنت جو پايو وڌو
ويهارو کن . جيئن مختلف شهرن ۾ سئنيمائن جو پنهنجو دائرو هجي. خريد كندو ويو

ن اندر هن جون هي ٹن مان وڌي چاليهه کن سئنيمائون ٿي ويون ۽ ايڎي مشهوري سال
  . ٿي جو ماڻهو جتي كٿي كئٿي سئنيما ۽ مسٹر لوڪ جو نالو گڎ گڎ وٺڻ لڳا

هيتريون سئنيمائون هٿ ۾ هجڻ كري دنيا جا وڏا وڏا پروڊيوسر مسٹر لوڪ سان 
ٹ، كولمبيا، ميٹرو گولڈن پئرامائون: پاڻ جڳ مشهور كمپنين. راهي رکي هلندا هئا

۽ ٹوئنٹي سينچري فاكس سان ڊگها ڊگها معاهدا كيا جن جون فلمون فقط  (MGM)ميئر 
  . سندس سئنيمائن ۾ هلڻ لڳيون

داتك لوڪ فقط سئنيمائون خريد كري ان جي كمائي تي ماٺ كري ويهڻ نه 
لم جو ۽ پاڻ ئي ف. هن هانگ كانگ ۾ كئنٹونيز ۽ منڈارين فلمون ٺاهيون. چاهيو

سنگاپور ۽ هانگ كانگ ۾ فلم اسٹوڊيوز . ڏيکاريندڙ، ورهائيندڙ ۽ پروڊيسر ٿي رهيو
۽ هن سڄي علائقي ۾ ماڻهن لا سئنيما جهڑي هك سستي تفريح  مهيا . پڻ ٺهرايائين

ع ۾ تائيوان ۾ يارهن ايشين فلم فيسٹيول ۾ حصو وٺي ملائيشيا 1964هو . كئي
ان حادثي ۾ پاڻ . جهاز حادثي جو شكار ٿي ويو موٹيو پئي ته رستي تي سندس هوائي

  . سندس زال ۽ كئٿي آرگنائيزيسن جا كيترائي اهم كم وارا مري ويا



 
 

152      

www.sindhsalamat.com 

جت جر 
وهي ٿو 

 جال
 الطاف

شيخ   

اڄكلهه . گذريل پنجاهه سالن ۾ ٻه دفعا بدليو آهي (Logo)كئٿي سئنيما جو نشان 
سي جي منهن ۾ . آهن Cكئٿي سئنيمائن جو نشان تمام سادو آهي، جنهن ۾ فقط ٹي 

اهو نـشان، ڏور اوڀر جي كيترن ئي . سي كئٿي لا ۽ او آرگنائيزيشن لا. آهي ننڍڙو او
  . ملكن ۾ كئٿي سئنيمائن جي ٻاهران ٺهيل نظر اچي ٿو

؟  ئ  ب  ئ   ن    ا
  

پهرين پينانگ ٻيٹ کي قبضي ۾ . ملائيشيا ۾ انگريز پوڻا ٻه سؤ سال کن رهيا
. اح رياست ۾ هو ۽ سلطان عبدا جي  ملكيت هوكيائون، جيكو تن ڏينهن ۾ كيد

پينانگ تي قبضي بعد آهستي آهستي سڄي ملائيشيا تي انگريزن جو راڄ شروع ٿي 
  . ويو

: ۽ ان هيٺان لکيل (Statue)پينانگ ميوزيم جي ٻاهران كئپٹن فرانسز جو بت 
”Founder of Penang 1786“ )ياد ڏياري ٿو ته اڃا تائين موجود آهي ۽ ) پينانگ جو ڳوليندڙ

ٿيا ـــ يعني  (Bicentenary)انگريز كئپٹن فرانسز کي هتي آئي هن سال پورا ٻه سؤ سالَ 
  . انگريزن جو ملايا تي راڄ پينانگ کان ۽ ان سن کان شروع ٿيو هو

 Captain)كجهه ڏينهن اڳ ٻڌڻ ۾ آيو پئي ته پينانگ وارا كئپٹن فرانسز لائيٹ 
Francis Light)  جيتوڻيك جشن ملهائڻ وارن . سال ڌام ڌوم سان ملهائينداجو ٻه سؤهون

اهو صاف طرح ڄاڻايو ته ان جشن ملهائڻ جو مطلب كو ان انگريز كئپٹن کي عزت 
ڏيڻ يا سندس شان وڌائڻ نه آهي پر ان ڏينهن کي شرف ڏيڻ آهي، جنهن کان پينانگ ٻيٹ 

  . جي ترقي شروع ٿي
د نٿا كن انكري معاملو في الحال پر جيئن ته ملك جا نوجوان ان ڳالهه کي پسن

هنن جو اهوئي چوڻ آهي ته ائين كرڻ سان نه فقط پينانگ جي ماڻهن . ٿڌو ٿي ويو آهي
جو انگريزن نه فقط پينانگ تي پر . جي پر سڄي ملك جي ماڻهن جي بيعزتي آهي ٿيندي

ان بعد سڄي ملك کي پنهنجي قبضي ۾ كري ورتو هو ۽ ان ڏينهن کي شان بخشڻ 
  . قومپرست کي خوشي نه پر شرم محسوس ٿيڻ کپي سان سچي

سڀ کان اهم ڳالهه جيكا هتي جا ماڻهو محسوس  كن ٿا، ۽ سوال اٿارين ٿا ته 
ڇا كئپٹن فرانسز لا ائين چوڻ ته هن هي ٻيٹ ڳولي لڌو، اسان کي جڳائي يا نه؟ ڇا 

هئي  كئپٹن فرانسز واقعي پينانگ ڳولي لڌو؟ ڇا پينانگ هك لكل يا گم ٿيل شي
جيكا ٻي كنهن کي هٿ نٿي آئي ۽ هن انگريز هزارن ميلن کان هلي اچي، ڳولي، وڏي 

  کيپ کٹي؟

. ان لا هنن وٽ جواب به آهي ته اها حقيقت به آهي ته پينانگ ته اتي ئي موجود هو
پو اها کڻي ٻي . ڀر وارن ڳوٺن ۽ حكومت کي به ان جي ڄاڻ هئي. ماڻهو به رهيا ٿي

سو انهن ڏينهن ۾ ته جتي كٿي ٿورا ماڻهو . انگ ۾ ٿورا ماڻهو رهيا ٿيڳالهه هئي ته پين
ويندي انگلينڈ ۽ يورپ جي به كيترن ڳوٺن ۽  ٻيٹن تي ايكڑو ٻيكڑ ماڻهو . رهيا ٿي
ع ۾ كئپٹن لائيٹ انگريزن لا پينانگ 1786ها البت اهو چئي سگهجي ٿو ته . رهيا ٿي

  . ڳولي هٿ كيو
 Dr. Chea)ي تواريخ نويس ڊاكٹر چيئاح بو خينگ يونيورسٹي سائنس ملائيشيا ج

Boo Kheng)  پڻ اها ئي ڳالهه كئي ته فرانسز لائيٹ پينانگ كو ڳوليو نه هو، جيئن
 لا كيترائي ماڻهو غلط سمجھن ٿا پر هن انگريزن جي برٹش ايسٹ انڈيا كمپني

شهور ع ۾، پينانگ ۾ انگريزن جي اچڻ کان اڳ به پينانگ م1786. حاصل كيو هو
اهو چوڻ ته . بندرگاهه هو، جتي انڈين، عربن، ملئي ۽ چيني ماڻهن جا جهاز ايندا رهيا ٿي

پينانگ انگريز كئپٹن فرانسز ڳوليو، مان لڳي ٿو ته ڄڻ ان کان اڳ هن ٻيٹ جي 
هتي كا آبادي نه هئي ۽ جيكي كجهه ماڻهو رهيا ٿي سي . كنهن کي خبر نه هئي

پو انگريزن . ڻن تي ٹپ ڏيئي پن کائيندا رهيا ٿيڀولڑن وانگر بنا كپڑي لٹي جي و
  . انهن کي اچي سڌاريو

كيترا تواريخ نويس ۽ پراڻا كاغذ پٹ ان ڳالهه جي به پكي ثابتي ڏين ٿا ته تن 
ڏينهن جي كيداح رياست جي سلطان عبدا هن ٻيٹ تي انگريزن کي فقط عارضي 

ري هن ٻيٹ تي زوري زبردستي رهڻ لا اجازت ڏني پر پو انگريزن ٺڳي ۽ ڊوهه ك
اها ٻي ڳالهه آهي ته اسكولن ۽ كاليجن جي تواريخ ۾ ـــ جيكي گهڻو . قبضو كيو

كري انگريزن جي اشاري تي لکيل آهن، ماڻهن کي حقيقتون مروڙي سروڙي ٻڌايون 
نه ته حقيقت اها آهي ته انگريزن جي ايسٹ انڈيا كمپني دوکي بازي سان، . ويون آهن

آفيسر فرانسز لائيٹ ذريعي، پينانگ تي غير قانوني طرح قبضو كيو ۽  هك جهازي
  . اهو واقعو ملايا جي تواريخ ۾ انگريزن جو هك شرمناڪ كارنامو سڎي سگهجي ٿو

 ان بابت، يونيورسٹي آف ملايا جي هك ليكچرار بوني(R. Bonney)  سڀ کان
 “Kedah 1771ـــ  1821”ٿيسز  اي لا علمي. سندس گهڻو اڳ لکيل ايم.  پهرين پڑدو کنيو

پر ان کان به . ۾ آكسفورڊ يونيورسٹي ڇپرائي) ع1971(ـــ نالي پندرهن سال کن اڳ 
ع ۾ پنهنجي 1909گهڻو اڳ انگريزن جي هك مشهوري كاموري سرفئنك سويٹنهام 

  . لکيل كتاب ۾ ان بابت كجهه راز فاش كيا آهن

ي قبضي جي كهاڻي هن ريت ت) ۽ ان بعد سڄي ملايا( انگريزن جي پينانگ 
 جڎهن انڈيا آيو ته 1765شروع ٿي ته فرانسز لائيٹ نالي هك جهازي لا ع ۾ نوكري

کيس واپار جي ايجنسي کولڻ .) جن جو مدراس ۾ كاروبار هو(سندس انگريز مالكن 
هو هك لوكل جهاز تي . ڏي موكليو (Acheh)لا سماترا ٻيٹ تي هك بندرگاهه آچيح 

۽ هن پاسي هلندڙ، انگريزن . تن ڏينهن ۾ جهاز سڑهن ۽ چپن تي هلندا هئا .كئپٹن هو
اوسي پاسي جي بندرگاهن ۾ وڃي . انڈيا هوندو هو “هوم پورٽ”جي هنن جهازن جو 

  . سڎبا هئا Country-Shipsوري انڈيا موٹي ايندا هئا ۽ اهي 
ع ۾ اها 1771كئپٹن لائيٹ هندستان کان ملايا جي رياست كيداح ۾ پهتو ۽ اتان 

رپورٽ موكليائين ته اتي جي سلطان کي انگريزن جي فوجي مدد گهرجي ٿي ۽ ان جي 
نالي، كيداح رياست جو بندرگاهه اسان انگريزن جي  “كوالا كيداح”عيوضي ۾ هو 

انهن . ان بندرگاهه جي ڀر ۾ قلعو پڻ آهي. استعمال كرڻ جي اجازت ڏيئي سگهندو
جي هك طاقتور حكومت هئي ۽ ملايا ) سيام(ئلنڈ ڏينهن ۾ ملايا جي اتر وارو ملك ٿا

جي كيداح جهڑين اتراهين رياستن کي ان کان خبردار رهڻو پيو ٿي ته متان سيام 
لائيٹ پنهنجن  مالكن کي اهو به لکيو ته كيداح جي . ۾كنهن وقت به حملو نه كري

ٹپي پون سلطان جي هي آڇ جيكڎهن پاڻ انگريزن قبول نه كئي ته ٿي سگهي ٿو ته ڊچ 
  . ۽ اسان انگريز رهجي وڃون

ع ۾ هك دفعو وري ايسٹ انڈيا كمپني کي هن پاسي 1772كئپٹن لائيٹ 
جهازن جي ترسڻ لا پينانگ جهڑي بندرگاهه کي كنهن ريت به هٿ كرڻ جي صلاح 

  .ڏني
انهن ڳالهين مان لڳي  ٿو ته كئپٹن لائيٹ اڳهين هن بندرگاهه پينانگ جي 

سو كير كيئن  ٿو چئي سگهي ته هن ٻيٹ کي پاڻ ڳولي (. اهميت ٻڌي چكو هو
  ) لڌائين؟

 Edward)ايسٹ انڈيا كمپني ان سلسلي لا پنهنجو ايجنٹ ايڈورڊ مانكٹن 
Monekton) واري . ملايا موكليو پر كيداح رياست وارن ٿائلنڈ وارن جي حملي کان بچا

نتيجي ۾ في الحال . ئي وياڳالهه جڎهن انگريزن سان كري وعدو وٺڻ چاهيو ته هو نٹا
  . كا ڳالهه نه ٺهي

 ع جي وچ ۾، انگلينڈ جي نه رڳو هك پاسي آمريكي كالونين 1783ع ۽ 1775پو
سو اهڑي حال ۾ . سان جنگ شروع ٿي ويئي پر ساڳي وقت هالينڈ ۽ فرانس سان پڻ

. انگريز چؤ طرف کنڀجي ويا ۽ هنن لا هن پاسي كو اڏو ٺاهڻ تمام ضروري ٿي پيو
، نار، (Sunda)، سنڈا (Riau)ريائو : جهڑوڪ. كيتريون ئي جايون ڌيان ۾ رکيون ويون

  . پر هك نه ٻئي سبب كري ڳالهه ٺهي كانه. بورينيو ۽ آچيح
 طرفان كيداح جي . ع ۾، لائيٹ كيداح موٹيو1786جولا هو ايسٹ انڈيا كمپني

کي لکيو هو ته هو كجهه سلطان جي خط جو جواب کڻي آيو ــــ جنهن ۾ سلطان انگريزن 
عرصي لا ليز تي پينانگ ٻيٹ کين ان شرط تي ڏيندو ته ڏکئي وقت ۾ انگريز پڻ هن 

  . جي فوجي مدد كندا
هي حكومت پينانگ ۾ پنهنجا جنگي ٻيڑا ”: جواب ۾ ايسٹ انڈيا كمپني لکيو

رکي فقط پينانگ ٻيٹ ۽ كيداح رياست جي كناري واري ان حصي جي نگهباني 
   “.گهندي جيكو پينانگ ٻيٹ جي سامهون آهيكري س

كيداح جي حكومت انگريزن کان اهـڑو وعدو وٺڻ چاهيو ٿي ته كيداح رياست 
پر نه . حملو كيو ته انگريز هن جي بچا لا ايندا) ٿائي حكومت(تي جيكڎهن سيامين 

پيش اها ڳالهه هئي ۽ نه وري پينانگ ٻيٹ کي موٹائي ڏيڻ جي ان ۾ ڳالهه هئي ته پش 
  .سڀاڻي  ملئي حكومت جيكڎهن چاهي ته انگريزن کان ٻيٹ خالي كرائي سگهندي يا نه

سلطان سان ڳالهه ٻولهه دوران، لائيٹ فقط زباني طور اها خاطري ڏيندو رهيو ته 
ان بابت اجھو ته لنڈن کان اجازت نامو آيو، تيسين في الحال پينانگ ٻيٹ جو قبضو 

هن فقط وقت سان . ٹ هن ٻيٹ تي رهڻ لا آتو هوكئپٹن لائي. اسان انگريز کي ڏيو
لائيٹ ۽ ايسـٹ انڈيا كمپني طرفان اها دغا بازي سندس ان خط مان به . کيڎڻ چاهيو ٿي

اهو لائيٹ جي . ظاهر آهي جيكو اڄ به ايسٹ انڈيا كمپني جي ركارڊ ۾ موجود آهي
) ئپٹن لائيٹ کييعني ك(پنهنجن لفظن ۾ آهي، ته كيداح جي سلطان خط پڑهي مونکي 

اڃا معاهدو نٿو كرڻ ) يعني سلطان سان(چيو ته جيئن ته اسان جو گورنر جنرل ساڻس 
انگلينڈ مان اجازت نامو اچڻ جو انتظار پيو كري، ان كري ) گورنر جنرل(چاهي ۽ هو 

  . باقي كيداح ۾ مهمان ٿي رهي سگهو ٿا. اسان کي پينانگ ۾ اڃا گهڑڻ نه ڏنو ويندو
جواب ڏنومانس ته هيڎو خرچ كري اسان هتي پهتا ) ئيٹ فرانسزلا(ان تي مون ”

  آهيون هاڻ جهڑو كيداح ۾ رهڻ ٿيندو تهڑو پينانگ ۾۔ 

ان خواهش جو اظهار كيو ته آيا ) ملايا جي اعليٰ فوجي عملدار(ان تي لكسامان ”
پنهنجو واپار هتان هلائڻ لا كمپني هر سال كيداح جي سلطان کي ٹيهه هزار اسپيني 

  ۽ جي ايترو نه ڏيئي سگهندي ته كيترو ڏيندي؟. لر ڏيئي سگهندي يا نهڊا
وراڻيومانس ته آئون كمپني پاران كجهه چئي نٿو ) لائيٹ فرانسز(ان تي مون  ”

پر ايترو ضرور آهي ته هو كڎهن به اهو نه . سگهان ته هو كيترا پئسا ڏيئي سگهندي
ان تي . ۾ كا مالي مشكلات پيش اچي چاهيندي ته سلطان کي اسان سان ڏيتي ليتي

سلطان پڇيو ته مثال طور جيكڎهن انگلينڈ جو بادشاهه  كمپني جي خط تي راضي 
بنا كنهن ) لائيٹ فرانسز(شرط قبول نٿو كري ته پو آيا آئون ) سلطان جا(نٿو ٿئي ۽ 

ون اتي م. دشمني رکڻ جي، ماٺ مٺوڙي ۾ پينانگ  ڇڎي واپس بنگال موٹي ويندس يا نه
   “.کيس كو جواب نه ڏنو

ان ريت، بنا كنهن  معاهدي جي، لائيٹ پينانگ ٻيٹ تي پنجن سالن تائين قبضو 
ان دوران انگريز سلطان . انگلينڈ کان كو به خط يا قول اقرار  نه آيو. كري ويهي رهيو

سان فقط اهي ئي واعدا كندا رهيا ته اجهو ته انگلينڈ کان اجازت نامو آيو ۽ اجھو ته 
سلطان ۽ ) انگريز(پني فيصلو كيو ــــ جنهن موجب سيام کان ٿيندڙ حملي کان هو كم

  . سندس رياست كيداح جي حفاظت كندا
ع ۾ كمپني کان ورندي آئي ته كمپني ان ڏس كنهن به قسم جي 1788نيٺ 

وٽ كو به ) انگريز(مدد كرڻ لا مجبور آهي ڇو جو سيام سان جنگ جوٹڻ لا هنن 
ڏيڻ لا  (Compensation)هك قسم جي مالي مدد، مسواڙ يا معاوضو . نه آهي جوڳو بهانو

يا ٻي . كئپٹن لائيٹ آڇ كئي ته اٺن سالن لا هو ڏهه هزار ڊالر ساليانو ڏيندا رهندا
. صورت ۾ جيسين هو پينانگ ٻيٹ تي رهندا، تيسين هر سال چار هزار ڊالر ڏيندا رهندا

  . هزار ڊالرن جي گهر كئيپر سلطان عبدا ساليانو ٹيهه 
نه پئسي ڏيڻ جي آڇ ٿي . لائيٹ ڄاڻي ٻجھي معاملو سلجھائڻ ۾ دير كندو رهيو

۽ نه وري ٻيٹ ڇڎڻ جي ڳالهه . كيائين ۽ نه جنگي مدد جو معاهدو كرڻ لا تيار ٿيو ٿي
كيائين ٿي ــــ ماڳهين ويو پنهنجا پير پختا كندو ۽ پنهنجي ملك جا ماڻهو ۽ جهاز 

جيكو اڄ به كيداح جي (كيداح جو سلطان الور اسٹار شهر ۾ رهندو هو . وگهرائيند
۽ پو كئپٹن لائيٹ سلطان وٽ، الور اسٹار وڃي حاضري ڀرڻ ئي .) گادي جو هنڌ آهي

ع تي كيداح حكومت كئپٹن لائيٹ لا هك الٹيميٹم  1791اپريل  8آخر . ڇڎي ڏني
  : جاري كيو جنهن جو لب و لباب هن ريت هو

كيداح جي (۽ جيكڎهن اسان جو دوست اسان وٽ اچي اسان جي بادشاهه .......... ..”
ان صورت . جي سلامتي نه ڀريندو ته اسان جو بادشاهه منجھانس ناخوش ٿي پوندو) سلطان

پو اهڑي . ۾ اسان جي دوست کي پينانگ ٻيٹ تي وڌيكَ رهڻ جو كو حق نه رهندو
خالي كري وڃڻو ) پينانگ(ري هي ٻيٹ ماحول ۾ هن کي پنهنجو واپار وڙو ختم ك

   “.پوندو، جيكو اسان جي سلطان جي ايامن کان ذاتي ملكيت آهي
۾ لکيو آهي ته  “كيداح”هتي جي مشهور تواريخ نويس بوني پنهنجي كتاب 

ان بعد كيداح جي حكومت اهو ئي سوچيندي رهي ته لائيٹ سندن شرط قبول كندو يا 
پر انهن ٻنهي ڳالهين بدران، انگريزن بنا . ويندوماٺڑي كري سندن ملك ڇڎي هليو 

بي . كنهن اطلاع جي، رات جي پوئين پهر ۾ كيداح جي قلعي تي حملو كري ڏنو
ان بعد . خبري جي عالم ۾ ملئي فوج کي كافي نقصان رسيو ۽ ڇڑوڇڑ ٿي ويا

انگريزن جي جنگي جهازن اڳيان هنن . انگريزن سڀني قلعن کي باهه ڏيئي ساڙي رکيو
چئن ڏينهن بعد انگريزن پنهنجي فوجي طاقت مان فائدو . جون ٻيڑيون تر بتر ٿي ويون

  . وٺي كيداح وارن تي وري حملو كيو
گهر ۾ آيل بي دعوتي مهمان کي هاڻ پينانگ کان ٻاهر كڍي پينانگ کي واپس 

سلطان عبدا هاڻ وڌيك مهاڏو كرڻ . حاصل كرڻ جون مڑيئي اميدون ختم ٿي ويون
ع ۾، ٻيو كو چارو نه ڏسي كئپٹن لائيٹ 1791ن جو ئي رستو اختيار كيو ۽ بدران ام

لائيٹ پنهنجي طاقت جي زور تي اهي شرط . سان صلح ۽ دوستي جو معاهدو كيو
ڏکي وقت ۾ كيداح . جيكي انگريزن جي فائدي ۾ هئا. رکرايا جيكي هن چاهيا ٿي

رفان فقط ڇهه هزار ّڊالرن وارن جي مدد كرڻ جي ڳالهه اتي ئي رهجي ويئي ۽ لائيٹ ط
  . جي سالياني ملت سلطان عبدا کي قبول كرڻي پيئي

انهن مڑني ڳالهين مان اهوئي ظاهر ٿئي ٿو ته ڏورانهين ڏيهه ــــ انگلينڈ، کان آيل 
. انگريزن، طاقت جي زور تي پينانگ ٻيٹ تي كيئن ٺڳي كري زوري قبضو كيو

ئپٹن لائيٹ، انگلينڈ جي شهنشاهه جارج پينانگ، كيداح رياست جو هك حصو هو ۽ ك
جي نالي تي پينانگ حاصل كري نه فقط هك بين الاقوامي ڏوهه كيو پر سلطان 

ٻيٹ جي مالكن ــــ سلطان عبدا سان شرط شروط . عبدا سان به دوکي بازي كئي
موجب معاهدو كرڻ بدران هو بنا كنهن لکت پڑهت يا كاغذ پٹ جي پينانگ ٻيٹ تي 

يعني پري کان اچي ٻين جي ملكيت ڦٻائڻ جو هن هيڎو وڏو . ري ويهي رهيوقبضو ك
  . مثال ڏنو

ان كري انگريزن جو اهو چوڻ ته هنن پينانگ ٻيٹ لڌو ۽ اهو برطانيه جي 
قدرت جي ستم ظريفي اها ته پينانگ ٻيٹ جو نالو . ملكيت ٿيو، بلكل غلط آهي

اهو نالو سندن دور ۾ به قائم انگريز بدلائي پرنس آف ويلس رکڻ جي كوشش كئي پر 
  . ٿي نه سگهيو ۽ اڄ به ساڳي پراڻي نالي پينانگ سان سڎيو وڃي  ٿو

ٻيٹ نه بابت انگريزن جي انهن ويساهه گهاتين جا تفصيل وڏي عرصي تائين 
ع ۾ ان سلسلي جا اهم كاغذ ۽ 1824پر پو . ايسٹ انڈيا كمپني وارا لكائيندا رهيا

اهي تن ڏينهن ۾ پينانگ حكومت جي اجازت . رايون ويونٻيون ڳالهيون هٿ كري ڇپ
سان حكومت جي سيكريٹري مسٹر جان ائنڈريسن گڎ كري ڇپرايا، ان بعد اهي سڀ 

انهن اهم كاغذن جي هك اڌ كاپي كا هيڎانهن . ڇپيل كاپيون ضبط كيون ويون
ان بعد  .ع ۾ شايع كئي ويئي1835اخبار ۾  Strait Settlementهوڏانهن ٿي ويئي جيكا 

”Journal of Easter Archipelago 1854“ جنهن جون كجهه كاپيون اڃا . ۾ هوبهو ڇپي ويئي
  . تائين موجود آهن

انگريزن جي مٿئين ٺڳي ۽ بي شرمائي بابت سرفرئنك سويٹنهام پڻ پنهنجي 
ع ۾ 1906۾ ان ڳالهه جو اظهار كيو آهي، جيكو پهريون دفعو  British Malayaكتاب 

  . ڇپيو هو
سويٹنهام پڻ انگريزن جي . ريئر وانگر ــــ جيكو سنڌ ۾ گهڻو وقت رهيوف

هن کي ملئي زبان تمام سٺي . بيٺكي راڄ ۾ هك اهم انگريز حاكم ٿي گذريو آهي
هن كيترائي سركاري . عربي رسم الخط ۾ به لکي سگهندو هو(طرح آئي ٿي ۽ جوي 

ع 1874ان ترجمي ۾ . جمو كياكاغذ ملئي مان انگريزي ۾ ۽ انگريزي مان ملئي ۾ تر
  . به شامل آهن (Pangkor - Treaty)وارو پنگكر معاهدو 

هو پيراق ۽ سلينگور رياستن جو ريزيڈنٹ . سويٹنهام كيترن ئي عهدن تي رهيو
سويٹنهام . ع تائين ٿي رهيو1904ع کان 1901ملايا جو گورنر ۽ ها كمشنر پڻ . ٿي رهيو

اصل كرڻ ۾ لائيٹ کي فخر هرگز محسوس نه جي چواڻي، پينانگ کي اهڑي ريت ح
  . كرڻ کپي


